
			Giza espezieak Lurra kolonizatu du antzinako konkistatzaile handiak aho zabalik utziko lituzkeen hedapen kotak lortzeraino. Esan genezake gizateria lasai asko kokatu dela planetan, baliabideak lortzeko norgehiagoka instintiboak herrien garapen aproposa eragozteak dakartzan arazoak arazo. Baina Lurreko antzinako biztanleentzat –baita gertuago ditugun hemeretzigarren mendeko gizarteentzat ere– ekologiari begira zentzuzkoa zena asmo zentzugabe bihurtu da gaur egungo biztanleria eta kontsumo mailetarako. Gure jardueraren neurria hainbestekoa da, non “arrakastaz hiltzeko” arriskua geure-geurea baitugu, edozein espezieren izurriarekin gertatzen den bezalaxe.

			Eta ez naiz egoera puzten ari. Atmosferaren osaeran eta planetaren ziklo klimatikoetan izan dugun eraginak mezu argi bat utzi digu: ezinbestekoa da gauzak egiteko dugun modua berehala aldatzea. Horretarako, gure bizi prozesuak gauzatzeko, garapen eredu berri batera eramango gaituzten modu berriak asmatu behar ditugu. Eredu horrek behin betikoz baztertu behar du baliabideak lortzeko borroka frenetikoa, aintzat hartu behar du baliabideak mugatuak direla, eta ekonomia zirkularraren bidezko kudeaketa arrazionala hartu behar du barne. Beste espezieen desagerpenak ez gaitu geldiarazi, baina… geldiaraziko ote gaitu inoiz gurea amaituko delako kezkak?

			Beti partekatu izan dut adimen ekologikoaren ideiaren ontasuna Shole Martinekin. Adimen ekologikoa adimen kolektiboa da, ulertarazten diguna izaki bizidunok elkarren beharra dugula eta gu parte garen natura ahalik eta gutxien kaltetuz bizitzeko moduak bilatu behar ditugula. Horretarako, presente izan behar ditugu gure erabakiek ingurumenean dituzten ondorioak, eta planetarentzat osasuntsuenak direnak hartu behar ditugu, planetarentzat ona den hori guretzat ere ona dela badakigulako. Ekologiak hori erakusten digu, azken batean, ekosistemarik egonkor eta helduenak ere oreka delikatuko komunitate desberdinen nahasketa aberats batez osatzen direla. 

			Hala ere, paradoxaz, gure garapenean egin behar dugun urgentziazko aldaketak, inoiz baino indar handiagoz eskatzen du hausnarketa kolektiboa. Tolosa Naturaldia hausnarketarako egokiera lasai bat izan da 25 urtez, “gu naturan” horretaz eta garapen jasangarria lortzeko egin behar ditugun aldaketez hausnartzeko. 

			Eta garapen jasangarria ardatz hartuta pentsatu beharra erronka handia da guztia hain azkar doan garai honetan; erronka jotzen dio ekintza politiko, instituzional, enpresako eta sozialaren gaitasunari. Erronka honek gure gizartea gidatzen duten balioen berrikuspen sakona eskatzen du. Horregatik, jasangarritasunerako heziketa da Ingurumeneko eta Obra Hidraulikoetako Departamentuak legealdi honetarako duen helburu estrategikoetako bat. Izan ere, garapen jasangarrian oinarritutako eredu bateranzko benetako iraultza eta trantsizio sozioekologikoa nahi baldin badugu, guk geuk aldatu behar dugu. Horretarako, ezinbestean landu behar ditugu baliabideen kontsumitzaile gisa eta planeta hau populatzen duten beste espezie batzuen hurbileko gisa bestelako jarrera bat emango diguten balioak.

			Hortaz, nola ez dut hartuko harro Tolosa Naturaldiaren lekukoa? Nola ez dut onartuko naturaren aldeko pentsamenduen topaketa hau hedatzeko eta Gipuzkoa osora eramateko erronka? Nola ez ditut, bada, gaur, iraganeko ahotsak gogoratuko, haiek lagundu bazuten oraindik gugan eragina duten gaurkotasuneko gaiak argitzen? Horrexegatik proposatu nion Shole Martini Tolosa Naturaldiaren 25 urteetako atzera begirako hau egitea; hark proposamenari heldu, eta prospektiba koral bikain baten itxuran itzuli digu. Izan ere, espezie gisa ditugun arazoak konpondu gabeko erronkak dira oraindik, beti arreta beharko duten eztabaidagaiak.

			Tolosarra izanik, ohorea da niretzat gipuzkoar guztiei proiektu hau aurkeztea. “Pil-pilean” dauden 25 gai hartu ditugu Tolosa Naturaldiaren ondaretik, eta haren oinordeko denak mahaigaineratu dizkigu: Gipuzkoa Naturaldiak. Ez dut ospakizunetarako modu hoberik ikusten nire esker ona adieraztea baino; eskerrik beroenak, bidaide ditugun lagun guztiei, espezie gisa dugun garapenaz ohartarazteko ahotsa eskaini diguten horiei. 

			Naturari buruzko jardunaldien mende laurden batek askorako ematen du. Hogeita bost urte dira gai bera lantzen, gure kezken xedeari mila buelta ematen, haren barruan giltzarri bila aztarrikatzen, hura osatzen duten atalak banan-banan analizatzen, angelu berriak nekatu gabe saiatzen, eta ahots desberdinak errekrutatzen, xede hura modu objektibo eta garbi batean adierazteko.

			Hain da zabala Tolosa Naturaldiak bere bidaldi arrakastatsuan bildutako ondarea, eta hain da txikia hori irudikatzeko daukagun espazioa, non argitalpen honetarako gaiak eta kolaboratzaileak hautatzea ukoen prozesu zail bat izan den. Bitxia bada ere, casting hori egin bitartean egiaztatu dugunez, naturaren kontua osatzen duten gaiak, interes izpirik ere ez galtzeaz gain, puri-purian daude. Pil-pilean dauden 25 gai ditugu aurrez aurre.

			Benetan hunkigarria, ordea, zera izan da: bere garaian Tolosa Naturaldiako egitarauan parte hartu zuten aditu haiek guztiek, zeintzuengana berriro jo baitugu, berehala erantzun diote gure deiari, proiektu handinahi honetan ilusioz laguntzeko prest. Talde heterogeneo bat da, non era guztietako kideak dauden: naturalistak, ingurumenean adituak, zientzialariak, kazetariak, artistak... alegia, askotariko multzo bat, bizitzari eta bizitza ahalbidetzen duen inguruneari dieten begiruneak lotua. Eskerrik asko horiei guztiei hemen jarraitzeagatik gurekin, eta oraindik kezkatzen gaituzten gaiak gaurko egunera modu atsegingarri batean ekarri nahi izateagatik.

			Hala eta guztiz ere, kontua ez da hor bukatu. Ahotsen koruari beste kolaborazio bat gehiago erantsi diogu, helburu ia ezinezko bat lortzearren: hari bat botatzea hogeita bost gaiak lotzeko. Eta aurreratzen dugu hari eroale hori ez dagoela ohiko materialez egina; aitzitik, berariaz nahi duena da hizkuntza teknikoari laguntzea hizkuntza liriko eta emotibo batez. Irudimenaren eta kontakizunaren hizkuntza unibertsala, hizkuntza bat, zeina lurraren jakitate oparoetan integratzen eta funtsatzen baita, bizitzarekiko loturan, horren forma anitzetan eta anizkoitzetan. Horregatik, bada, aipatzea munduko edozein tokitako hainbat kultura, elezaharrak, ideiak eta kontzeptuak, orobat islatzen dutenak Gipuzkoa glokal eta ireki hori, zeinean inspiratu baita Tolosa Naturaldia. Beraz, kapitulu bakoitzaren aurretik kontakizun bat dago, gure artikulugile bakoitzarentzat berariaz asmatua. Haienganako keinu konplize bat da, baina baita kilker hiztun bat ere, bide osoan lagun egingo diguna.

			Azken finean, jarraian aurkituko duzuena hauxe baino ez da: irudi bat, naturaren argi-itzalak erreproduzitzen dituzten 50 trazu handiz osatua. Gustukoa izango duzuelakoan, irakurketa on!

			ZAINTZAILEA

		

		
			Hamabost. Hamabost dira zuhaitz bakarra besarkatu eta zuhaitz hori oin argidunez babesten duten emakume santuak. Horiena ez da gerlariaren bidea. Elkarrekin, munduaren zoramena saihesten dute, inork ulertzen ez baditu ere. Elkarrekin atseden ematen diote azkeneko Airearen Zaintzaileari. Bere haragiz babeste dute, bere malkoz ureztatzen, altxa dadin eguna arte.

			Gaur, emakumeak askatu egin zaizkio enborrari, fruitu helduen antzera, eta begirada jaitsita, banan bana erretiratu dira lehen otoitzaren tenplura.

			Gaua abaildu eta eguna berriro argitu duenean, azken zuhaitza hitz egiten hasi eta Gizateria mutu geratu da: “Arnasten duzuen Airearen Zaintzailea naiz; Lurra Zeruarekin lotzen duen eta eguzkiaren berotasuna goxatzen duen Zaintzailea naiz. Bizi sorrezko izakien aurrean geldoak eta metalezkoak gure arreta bereganatzen duten garai arrotz hauetan, zera diotsuet: errezela jaso eta begira ezazue; burua altxa ezazue pertsonatzat, ez esklabotzat; uztarria hautsi eta ikusten has zaitezte, bizitza eta zuen zeuen izatea bera sentitzen. Gizaki duinak izan zaitezte Lurrean. Altxa zaitezte aro digitaleko denbora hilaren gainean, Lur bizia besarkatzeko”.

			Hola, Hulum hegan hasi zen, bere sustrai maiestatikoak agerian, eta adaburuarekin zerua ukitzen zuela airea garbitu eta eguzkiaren hira gozatu zuen. Ohi ez bezalako kemenez, berriro eta sakonago hondoratu zen, atzera, lurrean.

			Eta gizateriak orduan soilik ulertu zuen. Horrela, pertsonak bere etxeetara itzuli ziren, isilik. Pausoan, lasterrik gabe, kerik isurtzeke. Eta horrela hamabost emakume sainduek Haren inguruan besarkatu zuten atzera elkar.

			Iñaki Aizpuru Ihobe sozietate publikoko (Eusko Jaurlaritza) Ondare Naturalaren eta Klima Aldaketaren Saileko teknikaria da, flora eta habitaten kontserbazioan espezialista. Halaber, kide da Klima Aldaketaren Behatoki Pirioneotarraren Batzorde Teknikoan (OPCC – CTP), Nekazaritza eta Arrantza, Elikadura eta Ingurumen Ministerioaren Espezie Mehatxatuen eta Espezie Inbaditzaileen Espainiako Zerrenda eta Katalogorako Aholku Batzorde Zientifikoan eta Ministerio bereko Landareen Kontserbazioari buruzko Lantaldean. CSICen Flora Iberiarra proiektuaren aholkularia da eta Conservatoire Botanique National Sud-Atlantique izeneko behatokiaren batzorde zientifikoko kidea da.

		

	
		
			Basoak eta klima aldaketa. Ohar batzuk

		

		
			Azken 8.000 urteetan, giza zibilizazioen hedapenak ondorio latzak izan ditu basoetan. Basoek hasieran lehorreko eremuen % 40 hartzen bazuten ere, hau da, 6.000 milioi hektarea baino gehixeago, gaur egun ia-ia erdira murrizturik gelditu dira, eta jaisten jarraitzen dute urtean % 0,2ko erritmoan.

			Basoek klima aldaketa leuntzeko duten garrantziaz ideia bat egiteko, datu batzuk baliagarri izango ditugu: oraindik dauden basoen 3.500 milioi hektareek jatorri antropogenikoa duten karbono igorpenen % 25 xurgatzen dute eta lurreko karbonoaren % 45 inguru biltegiratzen dute.

			Karbono hori atmosferaren CO2-tik dator eta zuhaitzek, oro har landare guztiek bezala, fotosintesian ateratzen dute eta beren ehunetan biltzen. Karbono horren parte bat atmosferan askatzen da arnasketa eta usteltze prozesuetan, eta gainerakoa zurean (aldi baterako hustulekua) eta lurreko materia organikoan (hustuleku iraunkor samarra) pilatzen da.

			Horien garrantzi ekonomikoari dagokionez, Global Forest Biodiversity Initiative (GFBI, 2016) nazioarteko lan taldeak Science aldizkarian berriki argitaraturiko lan baten arabera, basoak jasaten ari diren biodibertsitatearen galera etengabeak baso produktibitatearen murrizketa nabarmena eragiten du. Horrek urtero 166.000 milioi/490.000 milioi dolar bitarteko galera eragiten du, hots, ekosistema horiek eskala globalean kontserbatzeko neurri eraginkorrak hartzea kostako litzatekeena baino bost bider gehiago.

			Oraindik dauden basoen 3.500 milioi hektareek jatorri antropogenikoa duten karbono igorpenen % 25 xurgatzen dute eta lurreko karbonoaren % 45 inguru biltegiratzen dute

			45 herrialdeetan zehar hedatzen den datu base global bat erabiliz jakin ahal izan dutenez, zuhaitz espezieen biodibertsitate handiagoak biomasaren ekoizpena hobetzea dakar kasu guztietan, eta ondorioztatu dute zuzeneko erlazioa dagoela edozein basotako zuhaitz dibertsitatearen eta sorrarazten duen etekin ekonomikoaren artean. Era paradoxikoan, basoak lehorreko biodibertsitatearen gordailu handienak izanik, baso-soiltzeak eta klima aldaketak munduan dauden zuhaitz espezien erdia suntsitzeko arriskua dakarte.

			Jakina, produktibitate ekologikoa ez dator batere ongi zuraren aprobetxamenduarekin eta haren balio komertzialarekin. Izan ere, zuhaitz espezie askok ez dute balio komertzialik eta urtean dibertsitate handieneko baso tropikalaren zur uztak ez du 0,7 m3/ha/urteko gainditzen, haren produktibitatearen % 10 baino gutxiago eta espezie bakarreko edozein baso landaketarena baino askoz txikiagoa.

			Horregatik, gure-gurea dugun guztiz epe motzerako ikusmoldearen ondorioz, munduan azken 25 urteetan espezie bakarreko baso landaketek 167 milioi hektareetatik 278 milioi hektareetara pasa dira eta horien uztak munduan aprobetxaturiko egur enborraren bolumenaren ia erdia hartzen du.

			Zuhaitz espezieen biodibertsitate handiagoak biomasaren ekoizpena hobetzea dakar kasu guztietan, eta ondorioztatu dute zuzeneko erlazioa dagoela edozein basotako zuhaitz dibertsitatearen eta sorrarazten duen etekin ekonomikoaren artean

			Une honetan, alabaina, basoez dugun ikusmoldea ezin dugu mugatu –ez dugu mugatu behar– zuraren hornitzaile soilak izatera, eta alde batera utzi ematen dizkiguten gainerako zerbitzuak; hala, besteak beste, munduko zur erreserbak eta karbono biltegiratzea jaitsi egingo dira, baldin eta gure basoetan zuhaitz espezieak galtzen jarraitzen badugu. Hori dela eta, berriro kalkulatu behar ditugu biodibertsitatearen balioa, baso kudeaketaren estrategiak eta kontserbazio lehentasunak, zeren eta espezieen galerak baso ekosistemak pobretzea, eta zuraren produkzioa zein atmosferatik CO2 xurgatzeko gaitasuna murriztea baitakar.

			Baso-sartzea eta basoen kudeaketa bitarteko giltzarritzat jotzen dira klima aldaketa arintzeko. Horren ondorioz, espezie bakarreko landaketak bultzatu ordez, espezieen nahasketan oinarrituriko baso politikak askoz onuragarriagoak izango lirateke baso produkzioarentzat.

			Orain arreta gunea Europan jarriz, 1750etik 1850era hostozabalen eremu handia basogabetu zuten gure kontinentean, labore lurrak hedatzearren. Harrezkeroztik eta gaur arte, bazterreko nekazaritza lurrak zuhaitzez birlandatu dira, koniferoekin batez ere, eta gelditzen ziren hostozabalen basoak ere neurri handi batean koniferoen landaketek ordeztu dituzte.

			Bi mende baino gehixeagoko prozesu honek 63,3 milioi hektarea konifero gehitzea ekarri du hostozabalen basoen kontura, zeinek 43,6 milioi galdu zituzten. Mendeetan zehar, basoen jabeek –adiera zabalean– espezie komertzialei eman diete lehentasuna, hala nola pinu gorria edo izei gorria (hemen intsinis pinua bezala) eta Europako oraingo koniferoen eta hostozabalen banaketaren erantzule dira, hein handi batean.

			Europan, alabaina, bi mende eta erdiko baso kudeaketak, zura atereaz eta basoak zur hilik gabe utziz, 3.100 milioi tona metrikoko (tm) karbono zorra eragin du, basoek estalitako eremuari 19,6 milioi hektarea erantsi bazaio ere. Gainera, baso-soiltze horren ondorioz 0,12 watio/m2-ko gehikuntza gertatu da erradiazioaren balantzean (albedoan izandako aldaketengatik), eta 0,12 graduko gehikuntza atmosferako goi geruzen udaldiko tenperaturan, batez ere espezieen aldaketak eragindakoa. 

			Laburbilduz, Europako bi mende eta erdiko baso kudeaketak ez du klima hoztu, guztiz alderantziz baizik. Hortaz, klima aldaketa arintzeko baso-sartze eta baso kudeaketa aldarrikatzen duen betebehar politikoak boomerang efektua izan dezake, non eta ez dugun aitortzen baso hedapen orok ez duela klima aldaketa arintzen laguntzen.

			Espainia penintsularrari dagokionez, kalkuluen arabera, basoetako biomasa biziaren karbono stocka 621 milioi tonakoa da. Hots, batez beste, 45 tona metriko hektareako (48,5 hostozabaletan, 41,8 koniferoetan), eta horien heren bat baino gehiago lur azpiko parteari dagokio. Euskal Autonomia Erkidegoan (EAE), klima atlantikoa nagusia izanik, zifrak handiagoak dira: 100 tm/ha inguru, urtean 2,5 eta 3 tm/ha bitarteko gehikuntza ahalmenarekin.

			Kalkuluen arabera, 23,2 milioi tonakoa da EAEko zuhaiztiaren biomasa bizia, hau da, iristeko modukotzat jotzen denaren % 66 gutxi gorabehera; hala beraz, bertako basoek, ustez, oraindik 12 milioi tona karbono gehiago bil dezakete zur bizia eta hila batera harturik.

			Klima aldaketa arintzeko baso-sartze eta baso kudeaketa aldarrikatzen duen betebehar politikoak boomerang efektua izan dezake, non eta ez dugun aitortzen baso hedapen orok ez duela klima aldaketa arintzen laguntzen

			Karbono hustulekuaren ahalmenaren eta egiturazko aldagaien arteko erlazio positibo sendoak erakustera ematen du baso horiek oraindik gazteak direla eta duten ahalmen handia areagotu dezaketela, epe motzean eta ertainean, baldin eta premisa hauek errespetatzen badira:

			· Zuhaiztia ez moztea eta basoa osatzen uztea heldutasunera iritsi arte.

			· Egiturazko aberastasuna areagotzea, baso irregularrak eta ziklo luzeko hostozabalen espezieen aberastasuna sustatuz.

			· Baso lurzoruak kontserbatzea, higa dezakeen edozein jarduera saihestuz.

			Basoetako biomasan eta lurzoruan CO2-a finkatzeko ahalmena mugatua da eta, berez, ezin du berotze globalaren arazoa konpondu. Hala eta guztiz, ahalmen handienera iristeko edo horretara hurbiltzeko neurriak baliagarriak dira denbora irabazteko berotegi efektuko gasen (BEG) igorpenak murrizteko lasterketan, gainerako igorpenen murrizketa zabalduz joan ahala.

			Basoetako karbono stocka gehitzeko neurri horiek ezartzeak baditu bestelako eragin onuragarriak ingurumen gizartearen aldeko ikuspegitik: edateko uraren eta arnasten dugun airearen kalitatea zaintzea, uholdeak arintzea eta higaduraren, luizien eta lurzoru galeren aurka babestea. 

			Gurea bezalako lurralde batean, non espezie exotiko bakarreko landaketek basoek baino eremu handiagoa hartzen duten, datu ekonomikoak aipatzea ere komenigarria da. Guztizko balioak (komertzialak eta ez komertzialak) kontuan harturik, kontua da baso landaketen eremua era progresiboan murriztuz eta basoen eremuaren gehikuntza bera eginez, ez litzatekeela galera ekonomikorik gertatuko EAErentzat, landaketen merkataritza balioaren galera konpentsatu eta gaindituko baitute basoak ematen dituen zerbitzu ekologikoen balio ekonomikoek. Adibidez, kalkuluen arabera, zuhaitz exotikoen landaketak % 20 murrizteak, 40.000 ha inguru, EAErentzat 50 milioi euroko irabazi garbia ekarriko luke, 1.200 € lehengoraturiko hektarea bakoitzeko. [image: 107289.gif] 

			02. PAISAIA BASATIEN BALIOA

			ULISESEN MUGAKO AMETSA

		

		
			Ulises ibildaun, nomada, naufragoa bere arroztearen, aldaketaren, topaketaren bidaia betierekoan, eta bere buruaren bitakora. Bere izenaren bilatzea eta aurkitzea. Heroia zentzuaren atzetik. Biluzik Harea Itsaso Handiko dunen gainean, esku bat zerura, basamortuko azalari emanak oinak.

			Galtzea desio duena, leku bakoitzean bere burua atzera aurkitu eta berri ikusteko. Irteteko eta topaketarako egarri etengabea. Ulises eraikitzailea, ibilian, barnealdeko zeharkaldiko bidezidor arriskutsuetan, bere burua eraikitzen duena.

			Edertasunez hautsia Yarhurg Tsangpoko arroilaren parean, Vatnajokull aseezinak irentsia, Stromboliko laba-ibaien artean birjaioa. Ulises Tha Phong zuhaitzen sustraietan harrapatua.

			Zoro baten negarra edo etxera, amaren sabelera, lurraren erdira itzulitako heroiaren malkoak, horietan ez baitago kontrako paisaiarik, horietan bat baita beste guztiarekin, horietan Gaiaren ametsak eta bere ametsak bat egiten baitute, horietan deskubrimendua, autodeskubrimendua gertatzen baita.

			Sakonaren ezagutza, azkenean naturara jotzen duen bidaiaria, babes baitu, etxe baitu, bere buruaren parte baitu. “Kanpo” eta “barnea”ren desengainua. Harmonia erdiesteko bidean menderatzeko naturarik ez delako desengainua, non ez den norberarena. Ulisesen borroka, ulertzeko borroka, ilusio faltsua gainditurik batasun sakonera, batasun erreal bakarrera iristekoa, Karakorum egundokoaren gailurren batean etzanik, gaueko zeruarekin bat eginda, munduaren edertasunari, munduaren isiltasunari, munduaren bakardadeari beha, horrela gizaki noble baten esentzia konkistatuta. Batasunera itzulitako heroia.

			Sebastián Álvaro “Al filo de lo imposible” abenturazko dokumental-sortaren sortzailea eta zuzendaria izan zen 2008. urtera arte. Azken 30 urteotan 200 espedizio baino gehiago zuzendu eta 300 dokumental baino gehiago egin ditu. Meritu militarraren hiru domina, Kirol Sari Nazionala, Premios Ondas-en bi sari, ATVren bederatzi sari eta New Yorkeko Jaialdiaren bi domina jaso ditu. Idazle, kazetari eta argazkilari, 17 liburu idatzi ditu eta ohiko kolaboratzailea da Onda Cero, El País, Marca, El Semanal, El Mundo eta RNE hedabideetan.

		

	
		
			MUNDUAREN AMAIERAKO MUNDUA

		

		
			Behiala mundu osoa berebizikoa, salbaia, ederra, desolatua izan zen. Gizakiaren aurreko mundua eta gizakiaren ondokoa. “Desolatua” hitz ederra izan da beti, gehien erakartzen nauten paisaiak gogora ekartzen dizkidana: gizakiak hezi gabe eta haren kontroletik at dauden paisaiak, Lurra lehenengo aldiz ikusiko bazenu bezala sentitzen zaren lekuak. Beti bidez zauden horiek, zeinetan ñimiño eta ahula zaren, bertan egote soilak, askotan, bizitza arriskatzea dakarren horiek. Espedizio bat prestatzeko lehenengo urratsak egiten ditudan guztietan, zein paisaiatan barnatuko naizen da lehenik pentsatzen dudana. Irudi horiek irudimena piztu eta jakin-mina biziagotzen didate eta, funtsean, abian jartzera bultzatzen naute. Horietan dena neurrigabea da: argia, distantziak, bakardadea, isiltasuna, edertasuna. Beren indar guztiez  eta handiak dira horiek  errefusatzen bide zaituzten lekuak dira, pausoz pauso, metroz metro, egunez egun gureganatu beharrekoak, baina beti merezi du horietan zehar ibiltzea. Horiei eskaini diet nire bizitzaren parte gehiena. 

			Gure planetaren edertasunarekiko lilura sentitzen dugun guztioi, era berean, halako nostalgia bat eragiten digu, gizakiak bere hastapenetik parte hartu duen eboluzio natural luzea ekartzen baitigu gogora. Duela 10.000 urte doi-doi, basoetan eta sabanetan barrena eta are kontinenteak zeharkatzera ere eraman zuen eboluzio luze baten ondoren, gizakia planeta osoa jendeztatzera iritsi zen; Antartikaren eta beste leku bakan batzuen salbuespenarekin, non klima baldintzek edo natura guztiz gogorrak eta erasokorrak galarazi dioten. Azken bi mendeetan, ordea, planeta eraldatzeko ahalmenak gainditu egin ditu historian zehar gorderiko muga guztiak. Gizakiak paisaia aldatu eta bestelakotzeko ahalmena izateaz gainera, funtsezko eran eraldatu eta are suntsitu ere egin dezake. 

			Azken bi mendeetan, ordea, planeta eraldatzeko ahalmenak gainditu egin ditu historian zehar gorderiko muga guztiak. Gizakiak paisaia aldatu eta bestelakotzeko ahalmena izateaz gainera, funtsezko eran eraldatu eta are suntsitu ere egin dezake

			Baina, zorionez, paisaien ameslarientzat eta bakardadearen eta askatasunaren erromesentzat, Lurrak badu eremu natural eta are basatia den alderdi bat oraindik. Gure arbasoak harritu zituzten leku horien kondarrak hor daude oraindik, bezatu gabeko gordeleku batzuk, gure planetaren handitasuna babestu dutenak. Horiek dira betidanik abiarazi nauten lekuak. Hasieran, agian, erakarri, bai, baina aldi berean, oraindik beldurtzen gaituen Naturaren parte horrekin neurtzeko modu bat izango zen. Sentimendu molde bat, Immanuel Kant prusiar filosofoak “sublime” izendatu zuena. Atzera begiratuz, alabaina, nire haur burua Trueno Kapitainaren abenturez –amak igandero erosten zizkigun eta altxor bat balitz bezala espero nituen haietaz– bete zenetik, sekula ez diot gauzatu gabeko amets horien atzetik joateari utzi. Klasikoek ziotenez, haurraren begirada da egia bakuna itzultzen diguna. Eta ez dago deus ederragorik leku urrun eta ezezagunetara partitzea baino, non edozein gauza gerta daitekeen eta, britainiar esploratzaile ospetsuaren iragarkian bezala, inoiz ez den “itzultzeko bermerik”.

			Gure arbasoak harritu zituzten leku horien kondarrak hor daude oraindik, bezatu gabeko gordeleku batzuk, gure planetaren handitasuna babestu dutenak. Horiek dira betidanik abiarazi nauten lekuak

			Mapak, ametsak eta paisaiak nahasten diren buru alde horretan hazten dira paisaia handiak eta abenturak. Hor aurkitzen dira uharte bakarti eta ezezagunak, Robinson Crusoe baten antza, eta agian horregatik gurutzatzen ditugu Hegoaldeko Georgiak Ernest Shackletonen aztarnei jarraituz. Julio Vernek ere, jakin-minez eta irudimenaren bidez bidaiatu zuen idazle horietako bat, hala egin zuen, adimenaren agerpen ahaltsuenetako batzuk erakutsiz. Lurraren bihotzeraino, haren literatura abenturaren iradokizunei jarraituz, barnealde kiskalgarrian sartu gara, baita Islandiako Vatnajokull glaziarreko denbora izoztuan ere, eta kea darion Stromboli sumendiko kraterraren barnean egin dugu hegan. Bi leku horietan, berak idatzia utzi zuenez, “heroiek infernuko bidea zapaltzen dute eta izotza hausten da”. Eta, egia esan, glaziarreko zeru izoztu hura hautsi egin zen eta ozta-ozta ez zen gure buruen gainera erori. Josep Conraden Ilunbeen bihotzean eleberriaren ildotik, oihan ez gutxiago itogarrian barnatzen gara, Yarlung Tsangpoko arroilak inguratzen duen horretan, Lurrean esploratzeko dagoen azken leku harrigarrietako bat. Rudyard Kiplingekin Himalaiako azken erresuma galduetara bidaiatzen dugu, dela Mustang erresuma, dela kafirren haranetara, hots, Asiako azken sinesgabe animisten lurra, beren zainetan Alexandro Handiaren soldaduen ondorengoen odola duten horiena. Eta Almásy kondearekin, Hondarrezko Itsaso Handia oinez zeharkatu eta Igerilarien Haitzuloko margolanak kontenplatzen ditugu. Jenderik gabeko uharteak, igo ezinezko mendiak, sumendiak erupzioan, sartu ezinezko basamortuak eta oihanak, zeinen aipatze hutsak arima asaldatzen duen, ozeano polarrak, non nabigatzaileak, are bihoztunenak ere, menturatzen uzkur agertzen diren. Dena loturik dago gurpilean: bidaiatzea, ezagutzea, menturatzea, arriskatzea. “Borrokatzea eta ulertzea” George Mallory-k hain egoki azaldu zuenez, berriro bidaiatzea, berriro kontatzea. Ezagutza, literatura, paisaiak, abentura eta kontatzeko itzultzea. Gurpil horretan kokatu nahi izan dut beti Al filo de lo imposible, horren ezaugarri guztiekin, beste bat gehiago bezala, ametsak betez eta kontatuz, zeren eta, Shakespeare gogora ekarriz, “Ametsen gai berberaz eginak gara”. Paisaia handien eta bidaiari handien ametsak. Gertaleku baten handitasuna eta esplorazioaren handitasuna batzea, gizakiak bere paisaiekin duen erlazio historikoa argitzen eta balioa ematen dion ikuspegi batetik. 

			Agian une egokia izango da kontu bat argitzeko: gehiago interesatzen zaizkit kultura, paisaia eta abentura, ezen ez tradizioa edo soziologia. Balioetatik identitateak etor daitezke; identitateak balioetatik sortzen dira. Alderantziz balitz, paisaiaren ideologizazio baten aurren geundeke. Zalantzarik gabe, gizakia ezin da ulertu bere jarduera gauzatzen duen lurralderik gabe eta inguratzen duen paisaiarik gabe. Alabaina, nire maisu Eduardo Martínez de Pisónek dioenez, ikas-aldi luze eta kultura bilakaera luze baten ondoren baizik ez da gizakia paisaia mirestera iritsi. Zibilizazio maila batera iritsi da orduan. Gizakiaren begiradak paisaia bat aurkitu du berez lurralde besterik ez zen hartan. Bilakaera hori mailaz mailakoa izan da, baina batez ere Ilustraziotik eta Erromantizismotik abiatu zen, Europan bereziki. Alpe eta Pirinio mendietan zentratu da Europa modernoaren adiera sakon bat. Hortaz, “paisaia” kulturaren bidez interpretaturiko lurraldea da. Hala beraz, paisaiaren ideia aurrerapen kulturala da, lorpen bat kulturaren historian. Nire ustetan, hori guztia islaturik zegoen Al filo-ren muinean. Han, kultura, ezagutza, geografia eta kontatzea merezi zuten historiak agertzen ziren. Eta beti, lehen buruan, gizonen eta emakumeen arteko harremana, hainbat aldiz beren ahalbideen mugan kokaturik zeudela, zinezko paisaia batean, bortitz eta ikaragarrian, hori gabe ariketa atletiko hutsean geratu ginatekeen eta. Gaur egun, zenbait lekutan, moda berriek paisaia naturalak jolas parke edo atletismo pista bihurtzea inposatzen duten garai honetan, komeni da jakitea ezen paisaiarik gabe kirola izango dela, bai, baina ez dut uste halakoari alpinismoa esan dakiokeenik. Paisaia era horretara ulerturik, geure parte bat da, zentzumen guztiak erabiltzea eskatzen baitigu: uki latza, argi eta koloreak begientzat, hotsak entzumenarentzat eta, batez ere, bizitza zeren eta, beste ezer baino lehen, sentitu egiten baita. Trukean, leku horietan gure parte bat uzten dugu, eta orobat haien parte bat ekartzen. Orain, atzera begiratzearekin, konturatzen naiz horiek moldatu dutela, neurri handi batean, naizenaren esentzia. Irribarre egiten dudanean, nire begi ninietan Karakorumeko mendiak distiratzen dira; triste naizenean, bihotza lausotzen didaten hondar erauntsiek jotzen naute, Taklamakanekoak izan edo Hondarrezko Itsas Handikoak izan; amets egiten dudanean, Antartikako errainuak, Patagoniako haizeak, Tibeteko argiak iristen zaizkit. Niretzat hori da munduaren edertasuna, munduaren isiltasuna, munduaren bakardadea. Arriskuan dagoena, hain justu ere, eta arnasten dudan airea bezala behar dudana. Hogeita hamar urte hauetako espedizioetan, guztietan, zoriontsu sentitu naiz eta horregatik dira nire barne paisaiaren parte. Horiek dira askatasun sentsazio bizi eta zoragarria sentitu dudan lekuak. Inoiz ez ditut konkistatu nahi izan, berak dira konkistatu nautenak.  [image: 107300.gif]

			Irribarre egiten dudanean, nire begi ninietan Karakorumeko mendiak distiratzen dira; triste naizenean, bihotza lausotzen didaten hondar erauntsiek jotzen naute, Taklamakanekoak izan edo Hondarrezko Itsas Handikoak izan; amets egiten dudanean, Antartikako errainuak, Patagoniako haizeak, Tibeteko argiak iristen zaizkit

			03. NATURA GARA

			BOSGARREN ELEMENTUA

		

		
			Munduaren sorrera ekarri zuen ekaitzean, tximista ugarietako bat haitz batean harrapatuta geratu zen betiko, eta tximista horrexen barrenera sartu zen jakintsu bat gogoeta egitera. Han bere indarra eta kemena gozatu nahi izan zituen. Han ulertu nahi izan zuen bere gizatasunaren esentzia, gizakien arteko liskarraren zergatia, zoramena saihesteko eta, horrela, Unibertsoaren oreka lortzeko modutzat; haitzaren, errekaren edo itsasoaren zergatia. Begiespenaren bitartez lur, ur, aire eta sua barren-barrenetik ezagutzera iritsi zen. Alabaina, ez zuen batasun egoerak gizaki mistikoei ematen dien atsedenera ailegatzea lortzen.

			Galdurik, bakarrik eta atsekabeturik Thar-eko Basamortuaren erdian, denbora luzea isilean eman zuen tximistaren sabeletik ateratzea erabaki zuen. Oinutsik suzko harea ukitu zuen, basamortuko haizeek astindu zuten dunetan biribilka eraman arte, kakalardoek edateko eman zioten bere atzeko hanketan harrapatutako ihintz-ura, eta oasi txikietan piztien ondoan bainatu ahal izan zen.

			Han kanpoan, zentzumenen mugan, sentsazio bakoitza ezagutu eta maitasunez eskertu ahal izan zuen; elementu bakoitza eta mineral, begetal edo animalia izaki bakoitza. Han, bere barreneko muin epelenetik, eta bere adimen arrazionalen laztasunetik urrun, bosgarren elementu bat antzeman zuen, lur, ur, su eta airetik haragoko bat. Han, beste elementuak sublimatzen dituen hots esentzialaren eroalea entzun-bizi-sentitu zuen. Parean, poesia transzendentalaren errebelazioa zuen; azkenean eterra, Izaki Unibertsalaren dardara. Jakintsuak poeta ikusi zuen bere burua.

			Belar eta zeru, haitz eta itsaso zela jakitean, bidaia berri bati ekin zion, hitza eta bere taupada baliatuta. Sekula ez zuen atzera jakintsu izan nahi izan, poeta baizik. Eta haren poesiaren soinu jatorrizkoa errebelazioa izango zen beste batzuentzat, sagaratura, absolutura iristeko atea, naturako elementuen arragoa, Prakrti edo bizizko poesia.

			Joaquín Araújo laborari eta abeltzain ekologikoa da. Bizi izan dituen egun adina zuhaitz landatu ditu: 25.000. Egile gisa 105 liburu eta beste egile batzuekin batera 11 argitaratu ditu, eta 63 bolumen kolektibotan hartu du parte. 2.500 artikulu plazaratu ditu egunkari, blog eta aldizkari ugaritan. Zortzi entziklopedia zuzendu ditu. 27 erakusketaren komisarioa eta egilea izan da. Telebistarako 340 dokumentaletan lan egin du gidoilari eta zuzendari gisa. 5.600 irrati-saio egin ditu eta 2.500 hitzaldi eman ditu. Nazio Batuen Erakundearen Global 500 saria jaso du, Ingurumen Sari Nazionala irabazi du bi aldiz eta biodibertsitatea zabaltzearen aldeko BBVA Saria ere jaso du. Goya sarietarako eta Oscarretarako hautagaia izan zen Nómadas del viento lanagatik. 48 urte darama militante ekologista izaten eta 34 Gobernuz Kanpoko Erakundetako kidea da, horietako batzuk hark berak sortuak, eta batzuen presidentea ere bada. Akademikoa eta Extremadurako Urrezko Dominaduna da.

		

	
		
			kanpoalde barneratuak

		

		
			Aspaldidanik esana dut naturalistak, gehienek ahaztu nahi dutela badirudi ere, munduan era poetikoenean bizi garenok garela. Beharrezko simetria sortzearren, era berean diot poetak –oraindik ez dakitenak gehientsuenak badira ere– paisaia gehien sentitzen dugunak garela. Aldaketarik gabe, Natura poetikoki mintzo da, haren poema isilak entzun nahi diren edo ez. Hitzak eskas izateak ez du esan nahi, inola ere, hizkuntzarik ez dakarrenik, hain justu ere, entzun, ikus, usaindu, dasta dezakegun edo laztan egin gaitzakeen hizkuntzarik konplexuena, askotarikoena eta esanguratsuena. Adiera horiek, itzulpen beti baldarrera irekitzen dira eta, poetikoa ez izatera, itzulpen hori ezinbestean askoz txarragoa izango da. 

			Era horretara, jakina, nire jarduteko moldea justifikatzen dut zinea, artikuluak, liburuak, erakusketak egiteko orduan eta, are gehiago agian, irrati bidez edo nire hitzaldietara etortzen direnen aurrean hitz egiten dudanean.

			Gauza liluragarri gehien dituena aintzat hartzen saiatzen naiz. Bizitzaren iragaitza, hunkiturik, kontenplatu ahal izatea zertzeladarik zoriontsuenetakoa da niretzat: haren forma eta jokabide infinituak, haren edertasun betea. Ez naiteke partekatzeko tentaziotik itzuri, eta hori gizakien arteko komunikazio molde guztien bidez egiten dut, buruen buruenik, jakina, hitzak daudela. Naturalistak, are gehiago, pribilegiatu talde bat gara, mundutik ateratzen garenak –inoiz ez aski–, eta bertara itzultzen garenak adierazpen bihurtu beharreko inpresioz horniturik, hobeki esan, mukuru beterik.

			Aldaketarik gabe, Natura poetikoki mintzo da, haren poema isilak entzun nahi diren edo ez. Hitzak eskas izateak ez du esan nahi, inola ere, hizkuntzarik ez dakarrenik, hain justu ere, entzun, ikus, usaindu, dasta dezakegun edo laztan egin gaitzakeen hizkuntzarik konplexuena, askotarikoena eta esanguratsuena

			Hainbat aldiz komunikabide konbentzionalak diren basamortu horretatik egin dudan ibilaldi jadanik luzeegiaren hasieratik ia-ia pentsatzen dudanez, sentitzen ez diren paisaia oro hilik daude. Hortik dator, hain zuzen ere, kanpoaldeak barneratzea horiek gutxieneko zentzuz kontatzeko lehen pausoa izatea. Dugun indar eraginkorrenaren bidez salbatzen saiatzeko: grina. Ez baitago ezer sentitzeak baino zentzu gehiago duenik. Sentitzea, batez ere, unibertsoaren ikuskari ederrenaren parte zarela, hau da, bizitasunarena. Gogoan hartzea, Naturak bere baitan ere dakartzan kontraesan guztiak ahaztu gabe, infinituki gehiago direla eskaintzen dizkigun jarraitutasun, baretasun, laguntza, edertasun aukerak. Horrexegatik, agian, bizitzak izan ditzakeen zentzu posibleetarik onargarriena, jarrai dezan laguntzea da, hain zuzen ere. 

			Naturalistak, are gehiago, pribilegiatu talde bat gara, mundutik ateratzen garenak –inoiz ez aski–, eta bertara itzultzen garenak adierazpen bihurtu beharreko inpresioz horniturik, hobeki esan, mukuru beterik

			Era berean, ez gara gehiegi jarraitutasunaren lehen hazkurria lagun egitea, imitatzea eta laguntzea dela pentsatzen dugunak.  Naturari buruz zerbait esaten dugunongan, are bakanagoa da bizitasunaren ezinbesteko dieta zein den oroitzea: Natura bizitzea, haren elementu, ziklo eta prozesuetan murgiltzea. Zeren eta zure egiaztapenari erantsitakoa bakarrik baita egiazkoa. Azkenik, gure miresmenaren euriaz ureztatzea da kontua, elikagarriena den sentimendua, izan ere.

			Egin ez dugunaren aldeko miresmenak soilik erreskatatzen ahal gaituelako gaizki egin ditugun hainbat gauzaren gehiegiren, izugarrikeriatik. Miresmena, are gehiago, arina bezain eraginkorra eta eragingarria da, batez ere, duela milioika urtetatik dena egiten dakiela, geu barne, frogatzen duen ingurune horrekin elkartzen denean. Ahalmen sortzaile infinitua, eta horri gurea ere gehitzea komeni da are sortzaileago gerta dadin. Eta horrek, garbi dauden arrazoiengatik, Naturaren emariak ez murriztea dakar.

			Baina miresteko trebetasun gorena lortzea ez da batere erraza. Inguruneaz zikiraturik gaudela, zibilizazioa harresi bihurturik, irekitzea komeni da, ia dena sorburu aldera irekitzea. Kulturak ezin du zentzumenak ia erabateko analfabetismora kondenatzen jarraitzen. Kanpoaldeak barneratzea, barrengoak kanporatzea berebiziko hezkuntza plana dugu. Sentsibilitatea iraultzea da bai lekua eta bai bera aintzakotzat hartu ahal izateko motiboak ezagut ditzan. 

			Ikusten duguna garenarekin adosten dugunean, plazer emari eskerga eransten da, ezin besarkatuzkoak bezain soilak, erabatekoak bezain beharrezkoak… Horretaz gainera, era berean, zure adimenari ulertze apur bat azaltzen zaio. Ulertzen zaituenarena, alegia.

			Kanpoaldeak barneratzea jendaurrean kanporatzeko, ingurune horiek helarazitakoaren biluzi osoa egiteko. Paisaia biziak, berriro diot, mutuak ez izateaz gainera, zentzumen guztiei iradokizun infinituak komunikatzen dizkiete, eta bereziki bizitza hainbeste bizitzarekin partekatzeko egitateari zentzuren bat aurkitze horri, pantailek edo zaratak, zementuaren eta asfaltoaren hilerriak kartzelatua ez den guztitik barreiatzen den bizitzarekin.

			Komunikazioa, azken finean, baina ia jakiten ez denaren komunikazioa, nahiz eta handiena ez ezik, funtsezkoena ere den, mundu honetan gure trebetasunetakoren bat erabili ahal izateko. 

			Den bezala atrofiatua egonik, gure izaera naturalaren gainean pilaturiko hainbat mendetako hondakinen ondorioz, zaila zaigu, oso, aitortzea ezen gure beharrik batere ez duen zerbaitetik gatozela, horren mende gaudela eta paradoxikoki horren beharra dugula. Alde guztietatik besarka gaitzakeen horrenak guztiarenak gara. Etengabe gure borondatea eta gurariak alde batera utzirik funtzionatzen badu ere, horien beren zorakeria guztiak onartzen dituen horrenak gara. 

			Poeta naturalista edo naturalista poeta izan daiteke, aurrean duzuna ezagutzea baino ahalegin gehiagorik egin gabe ia-ia. Are gehiago, nire ustez, Naturaren eta Poesiaren artean askoz gehiago dira antzekotasunak desberdintasunak baino

			Naturaldia eta Zumardiren deialdietan hainbat aldiz azaldu ahal izan dudana espontaneoaren hizkuntzak itzultzeko saio gisa definitzen dut. Horrela nahiago dut, emozio gardenaren barnetik. Aldi berean ekidin egiten dut ezagutzak, datuak, argazkiak edo errealitate naturalaz jabetzeko beste edozein molde bildumatzeko tentazioa. Fereka arina nahiago dut ohiko jabetza formetariko edozeinen aldean. Horietako ez gutxik, hain zuzen, zientzia konbentzionalak gorpuzten dituzte. Ia proposatu dudan guztia bizikidetza soila, begirunea,laguntza da, oraindik ahula, mehea delako eta bizitasunetik beren burua erauzi dutenen erosotasunak eta abiadurak setiatua dagoelako. 

			Ez du inolako zailtasunik. Poeta naturalista edo naturalista poeta izan daiteke, aurrean duzuna ezagutzea baino ahalegin gehiagorik egin gabe ia-ia. Are gehiago, nire ustez, Naturaren eta Poesiaren artean askoz gehiago dira antzekotasunak desberdintasunak baino.  

			Irizpide nagusiak, gaurkotasuna esaten diogun horrek, ez dute gai hau behar bezain erakargarritzat jotzen, ezta hurrik eman ere. Guztiarekin ere, gehienen axolagabetasunaren aurka jaurtitzen jarraitzen dut, konbentziturik bainago askoz bat-egite gehiago behar ditugula, gero eta gehiago egunetik egunera, ez gastronomikoak edo musikalak, seguruenik halakoak hain eginak daude ezen baten batzuk sobra izango bide diren. Kulturaren eta bizitasunaren arteko bat-egiteez ari naiz. Iritsi gabeko erreibindikazioa, jakina. Baina jarraitzen dut iritziaren jabeak eta bitartekariak konbentzitu nahian Naturarekin zerikusia duen guztia ere badela Kultura, onenetakoa gainera. Eta gai handiena dela, hainbat diziplinak frogatzen dutenez: fisika eta kimika, astronomia eta matematika, historia eta filosofia, zentzu komuna eta, batez ere, poesia. Handiena eta artistikoena. 

			Hori frogatzeko, adierazten dut inoiz ez dugula aurkituko García Lorcaren definizioa baino hoberik: poeta “naturaren medium bat da”. Eta berdin, dionean: “Poeta zuhaitza da”. Ideia horien pareko beste hurbilpen bikain batzuk ere baditugu, hala nola María Zambranorena, poetaz definizio hau dakarrenean:“Basoen espazioek irentsitakoa”. Edo René Char-rena, poetaren xedea oroitarazten digunean: “Bizidunaren aurpegi infinituen defentsa”. Edo Robert Graves-ena, “gainerako izaki bizidunekin harmonian bizi behar dugulako musaren oharpena da poesia”. Biribilagoa eta argigarriagoa dugu Emil Cioran: “Poesiarik gabe errealitatea mespretxatzen da”…

			Naturak ez du idazten, ez du errezitatzen, baina hura guztia da poesia. Komeni da, beraz, deskribatzea, defendatzea eta, askoz gehiago, bizitzea, bere estilo berarekin.    

			Begien bistakoa errepikatzen dut: gehiengo oso handiek ez diote inolako konturik egin zaintzen nauenari eta zaintzen dudanari. Sentiberatasunaren komunikazio-balioa mespretxatzen dutela eta praktikoa dena erabiltzen dutela. 

			Alabaina, ez da komeni amore ematea. Geure burua ez saltzea, moda-modan badago ere. 

			Zure zirrarak eskolarik onena badira, entzun edo irakurtzen dizutenen emozioak dira txalorik onena. Hala, jendeak negar egingo du soilik baldin eta zeuk negar egin baduzu Naturaren trebetasunen, balentrien, edertasunen, fereken aurrean. Baldin eta ulertu baduzu kontua ez dela paisaia biziak barnatzea bakarrik, baizik eta zure bizitza, neurri handi batean, zure barrengoak barreiatzea dela gelditzen den guztian, oraindik bizirik, aske eta eder gelditzen den horretan, den onena eta garen onena aurkitzen den ihesleku horietan barreiatzea.  [image: 107310.gif]

			Eskerrik asko eta bizitasunak maitemindu zaitzala, nirekin ia mende erdi honetan egin duen bezala. 

			04. URAREN GALERA BALIABIDE PUBLIKO GISA

			IBAI LAPURRAK

		

		
			Haize leuna zebilen lurreko ibairik zaharrenak, Nilok, bizirik irauteko azken ahaleginean, bere senide Amazonas, Yangzi, Mississippi, Huang He, Obi, Amur, Kongo, Lena eta Mackenzieren urak bildu zituen egunean. Uraren azala pitzatzen eta desagertzen ari zen. Albisteak iritsiak ziren Sena, Tamesis, Rhinen desagerpenari buruz. Dagoeneko hogei baino gehiago ziren Londres bezalako hirietako kaleen azpitik ezkutuan zihoazen ibaiak. Hamza ere, Amazonian, ezkutuan zihoan 6.000 kilometro baino luzeagoko bidean, ibaiak desagertu edo ezkutatu egiten ziren. Victoria eta Niagara ur-jauziek galdua zuten bizi indarra, ez zuten bizirik sortzen, dagoeneko ez zegoen goitik isuriz sakrifikatzeko urik, handitasun eta kemen erakusgarri.  

			Norbait elementua ari zitzaien lapurtzen, harri eta beirazko kartzeletan ixteko, urak hezteko, desbideratzeko, murru altuen artean itotzeko, azken batean, saltzeko. Norbaitek pozoituta zeukan Cuyahoga, Ohion, halako moduan ezen, zoro eta altxatuta, ibaiak berak hamahiru sute eragin baitzituen. Gizakiek lortua zuten jada Chicago ibaia mugitzen zen norabidea alderanztea, ezen orain iturburuan, libre zenean, egiten zuenaren kontrako norabidean baitzihoan. Akastun eta triste, uztarriak lapurtua baitzion bere leinu basatiaren oroitzapena. Ur gezaren zurrumurrua isilduta zegoen planetan zehar. 

			Nilok eta besteek bazekiten pertsonak hilabetea iraun dezakeela jateke, zazpi egun baino gehiago ez, ordea, urik edateke. Hamalau egunez Saharako basamortuaren azpian ezkutatuko ziren, ipar-mendebaldean, Harea Itsaso Handiaren babes estalkiaren pean. Inork ez zituen han bilatuko. Ezta ibai-lapur batek ere.

			Pedro Arrojo Agudo  Zientzia Fisikoetan doktorea eta Analisi Ekonomikoaren Saileko irakasle emeritua da Zaragozako Unibertsitatean. Ikerketa lerro nagusitzat uraren  ekonomia eta kudeaketa hartu du, eta 70 liburu eta 100 artikulu zein hitzaldi baino gehiago ditu argitaratuta. UNESCOren MAB programaren batzorde zientifikoko kidea da. Uraren Kultura Berria Fundazioaren presidentea izan zen, baita Uren Plangintza eta Kudeaketari buruzko lehenengo bi Kongresu Iberikoen presidentea ere. Urarekin erlazionatutako hainbat topaketa, foro eta batzorderen burua eta koordinatzaile izan da eta sari ugari jaso ditu, esaterako, Europarako Ingurumenaren Goldman Saria 2003an. Peruko Ingeniaritzaren Unibertsitate Nazionalaren ohorezko irakasle izendatu zuten 2011n. 

			 

		

	
		
			Ur zerbitzuak pribatizatzea: austeritatea ala negozioa?

		

		
			Mundu Bankuaren (MB) eta Munduko Merkataritza Antolakundearen (MMA) estrategia neoliberalak presioa egin du funtzio publikoaren jarduera-eremua maila guztietan murrizteko. Horren atzean ekimen pribatuari leku gehiago egitea dago, estatuaren eginkizun tradizionalak andeatzearekin batera justizia eta gizarte kohesioko balioen bultzatzaile gisa. Herrialde pobretuetan eta garatzeko bidean direnetan, berez jada ahulak ziren zerbitzu publikoak eta gizarte babeseko politika premiazkoak desmuntatu egin dira edo, behintzat, ahuldu. Baina mundu garatuan ere ongizatearen estatu delakoa erortzen, desegiten ari da. 

			Erakunde publikoen “anorexia” prozesu progresibo bat ari gara ikusten, diruarentzako lekurik onena zergadunaren patrika delako ideian oinarrituta. Funtzio publikoarekiko mesfidantza bultzatu da, hura efizientzia gabe, opako eta burokratikotzat joaz, eta aldi berean desarautze politikak eta pribatizatzaileak modernitate, malgutasun eta efizientziazko aukeratzat aurkeztu dira, merkatu librearen mitoa indartuta. 

			Krisiarekin, diru publikoak masiboki finantza-sistema, hots, krisiaren benetako arduraduna, salbatzera bideratu ondoren, eta “austeritatearen” argudio ustekoa baliatuta, erakunde publikoek, beren ahalmen finantzarioei dagokienez ahulduta, “altzariak saltzeari” ekin behar izan diote, beren erantzukizunpeko zerbitzuen emakidara eta pribatizaziora joz, egoera finantzarioa arintzearren. 

			Testuinguru horretan, eta nagusi den ikuspegi neoliberaletik abiatuta, interes orokorreko oinarrizko zerbitzuetarako, esaterako ura eta saneamendua, osasuna edo hezkuntzarako sarrera unibertsala bermatzea, estatuak merkatu librearen kontra zertutako interferentziatzat hartzeraino iritsi gara. Estatuak atzera egin behar duela ulertzen da, eta zerbitzu horiek zerbitzu ekonomiko huts gisa kudeatzen laga behar duela, lehiakortasun libreko esparru baten barnean betiere. Ondorioz, herritarrek bezero bihurtu behar dute, eta zerbitzu horiek utzi egin behar diote aukera unibertsaleko izateari, bakar-bakarrik ordaindu ahal eta nahi dutenentzat izan daitezen. 

			Nagusi den ikuspegi neoliberaletik abiatuta, interes orokorreko oinarrizko zerbitzuetarako, esaterako ura eta saneamendua, osasuna edo hezkuntzarako sarrera unibertsala bermatzea, estatuak merkatu librearen kontra zertutako interferentziatzat hartzeraino iritsi gara

			Ura pribatizatzeko ereduak

			Txilek, Pinocheten diktaduraren garaian, era erradikal batean probatu zituen sortzen ari zen neoliberalismoaren ideiak, ur ekosistemak pribatizatuz praktikan. Eta Pinochetek ziurtatu egin zuen ur legea, demokraziaranzko trantsizioan, esparru konstituzionalean betikotzea; horrenbestez, lege horrek indarrean jarraitzen du egun. Horregatik, norbaitek Txilen ur emakida bat behar badu, duela oso gutxi arte Madrila bidaiatu behar zuen Endesarekin negoziatzeko, enpresa hori delako Txileko ibaien parte handi baten jabe; eta orain Erromara joan beharko luke, han daude eta akziodun nagusiak.

			Thatcher andreak, Erresuma Batuan, eredu ez hain agresibo bat sustatuko zuen geroago, ezen bakar-bakarrik hornidura eta saneamenduko hiri azpiegiturak pribatizatu zituen. Prezio sinboliko batez eman zion, esate baterako, Londresko metropoli-eremuko hornidura eta saneamendu sare osoa Thames Water enpresa britainiarrari. 

			Alabaina, eredu horiek ez ziren beste herrialde batzuetara zabaldu, ez bata ez bestea. Eredu frantsesa da, askoz sotilagoa, munduan zehar hedatu dena, Mundu Bankuak emandako laguntza esplizituaz baliatuta. Eredu horretan, zerbitzuaren kudeaketa denbora-epe luze baterako jasotzea da nazioz gaindiko operatzaile handien xedea, besterik gabe; are gehiago, operatzaile horiek enpresa mistoak sortzea ere eskaintzen dute, berak horietan bazkide minoritarioak direla, akzioen % 49 batez, kasuan kasuko udalak akzio horietatik % 51 daukala. Baina klabea, noski, zera da, bazkide pribatuari era esklusiboan esleitzea enpresa mistoaren kudeaketa, argudiatuz horretarako berak dituela jakintza eta gaitasun teknologikoa; hau da, frantsesez savoir faire eta ingelesez know how gisa aurkezten den horixe. Horrela, negozioaren gaineko kontrol eraginkorra era sotil bezain eraginkor batez bermatzen da, informazioaren eta kudeaketaren kontrolaren bidez, eta bigarren maila batean utzita gehiengo finantzarioa. Bestetik, kontratuko beste puntu batean enpresari eskubidea ematen zaio erosketak, kontratazioak eta azpikontratazioak egiteko inolako lehiaketa publikorik gabe; horrela, kontratu horiek zuzenean esleitzen zaizkie, lehiarik gabe, korporazioaren filial diren enpresei. Hain zuzen “bigarren mailako inputen blindajea” esaten zaion horixe da. Logikoa den moduan, transakzio horien prezioak garestitu egiten dira, baina horrek ez dio eragiten enpresa mistoaren egonkortasunari, zeren eta, kontratu bidez berriro ere, bermatuta baitago zerbitzuko kostuak herritarrei kobratzen zaien tarifan kargatzea.

			Azkenik, pribatizatze prozesuaren itzulgarritasuna zailtzearren, kontratuak epe luzeetarako egiten dira, gutxienez 20 urterako. Horrela, hurrengo udalbatzak kontratua atzera bota nahi badu, kapital inbertitua berreskuratzea eskatu ahal izango du enpresak, baina, horrez gain, baita emakida-epe osorako espero zuen irabazia ere, eta horrek boskoiztu egin dezake, erraz asko, hari eman beharreko kalte-ordaina. 

			Udal asko bere ur eta saneamendu zerbitzuak pribatizatzera daramatzan motibazioari dagokionez, emakida-kanon delakoa da horretarako giltza, hau da, enpresak alkatetzari eskaintzen dion erabilera libreko ordainketa, aurrerakin edo kreditu estali gisakoa, herritarrek hurrengo hamarkadetan zehar uraren tarifan ordainduko dutena. Horrela, defizit publikoa kontrolatzearen inguruko ustezko argudioak erabiliz, udalak banku bati eskatzea galarazita daukan mailegua emakida-kanonaren bidez eskaintzen zaio, baldin eta bere ur eta saneamendu zerbitzuak pribatizatzea onartzen badu. Duela gutxi Frantziak legez kanpo utzi du kanon hori Ustelkeriaren Kontrako Legean, iritzi baitiote udal finantzak ilundu eta ustelkeriazko jardunbideak bultzatzen dituela.

			Horrelako zerbitzuak pribatizatzeko erabakia ezin da administrazio gai huts gisa erabaki, alkatetzaren edo gobernu autonomoko lehendakaritzaren bulegoetan. Udaleko osoko bilkuretan zein legebiltzarrekoetan eztabaidatzea ere eskas geratzen da

			Partaidetzazko kudeaketa publikoaren eredu berrietarantz

			Bai mundu mailan bai europar inguruan diharduten presio desarautzaileek eztabaida publiko zabal eta sakona behar dute. Aarhuseko Konbentzioa sinatu zuten herrialdeen kasuan, horien artean dira Espainia eta Europar Batasuna, eztabaida hori ezin baztertukoa da, Konbentzioak berak ezartzen duen partaidetza proaktiboaren printzipioa aplikatuta. Horrelako zerbitzuak pribatizatzeko erabakia ezin da administrazio gai huts gisa erabaki, alkatetzaren edo gobernu autonomoko lehendakaritzaren bulegoetan. Udaleko osoko bilkuretan zein legebiltzarrekoetan eztabaidatzea ere eskas geratzen da. Herritarren eskubideei, are giza eskubideei ere, hainbat hamarkadatan zehar eragingo dieten erabakiak diren neurrian, eztabaida publiko zabalak ireki beharko lirateke, hala egokituz gero erreferendumera iristearren, hain zuzen Uraren Kultura Berrirako Europar Adierazpenak (FNCA-2005) gomendatzen duen moduan.

			Uraren kudeaketaren arloan belaunaldi arteko eta barneko ekitate printzipioak onartzeak sendotu egiten du ibai eta akuiferoen gaineko jabari eta kudeaketa publikoa finkatzearen beharra, betiere iraunkortasunari lehentasuna emango dioten ikuspegi berrietatik abiatuta

			Gaur, ur ekosistemen gaineko jabari publikoaren onarpen formaletik harago, parean topatzen dugu gogoeta egin beharra, bai iraunkortasunaren paradigma berriak ezartzen dituen erronken gainean, bai giza eskubidea den ur edangarrirako eta saneamenduko oinarrizko zerbitzuetarako aukera bermatu beharrak ezartzen dituenen gainean. 

			Uraren kudeaketaren arloan belaunaldi arteko eta barneko ekitate printzipioak onartzeak sendotu egiten du ibai eta akuiferoen gaineko jabari eta kudeaketa publikoa finkatzearen beharra, betiere iraunkortasunari lehentasuna emango dioten ikuspegi berrietatik abiatuta. Bestetik, kalitatezko uretarako oinarrizko kuota batzuk eta oinarrizko saneamendu zerbitzuak izateko aukera unibertsala giza eskubidetzat aldarrikatu zuen Nazio Batuen Batzar Nagusiak. Gainera, etxeko kalitatezko ur eta saneamendu zerbitzuak izatea herritartasun eskubidetzat kudeatzeko erronkari ekin beharko genioke. Izan ere herritartasun eskubide horrek, bere izaera dela eta, eta herritartasun betekizunei ere lotuta egon arren, irisgarria izan behar du denontzat, eta horrek ezinbesteko egiten du partaidetzazko kudeaketa publikorako eredu berriak garatzea. Ura ez da salgai gisa kudeatu behar, ondasun komun gisa baizik. Era berean, ur eta saneamendu zerbitzuak ez dira negozio huts gisa kudeatu behar, baizik eta zerbitzu publiko gisa, dirua irabazteko asmorik gabe, interes orokorraren logikaz, eta partaidetzazko eta erantzukizunezko kudeaketa publikoaren forma berriak sustatuta. [image: 107586.gif] 

			 

		

		
			
				[image: Davila%20Bizente%20CC_BY_SA.jpg]
			

			
				Davila Bizente CC_BY_SA

			

		

		
			
				[image: luis-tosta-266667.jpg]
			

			
				luis-tosta

			

		

		
			
				[image: anthony-da-cruz-123087.jpg]
			

			
				anthony-da-cruz

			

		

		
			[image: IMG_5587.JPG]
		

	
		
			05. GEHIAGO BETI HOBEA OTE DA?

			OINUTSIK

		

		
			Giza ezagutza Mendebaldearen ezagutzara murriztua, zeroaren eta bataren kosmologia. Aurkakoen konbinazioa, kanpoan eta barruan. Erostea sentitzeko. Mendebaldea Edenetik indarrez kanporatua. Bere gizon-emakumeak beren baitatik erbesteratuak. Berenetik atereak. Batasunean bizitzeko aukera ez jakinez eta mespretxatuz. Beren ahuldadea munduari inposatuz. Teknikan bilatu nahiz bihotzean aurkitzen ez duten irtenbidea. Bestea norberarenetik ulertzea, berbera garela ulertzea.

			Habitata ezagutzea, zerenak garen ulertzea. Sentitzen duen jakintza, itsasoa eta airea garela jakitea, lurra garela jakitea, piztia garela jakitea. Bere burua hondartzat hartzen eta oinutsik bere santutegia zapaltzen duena. Aurkakoak desegitea, zeroa eta bata berradiskidetzea. Diferentziarik eza. Enpatia eta fusioa. Arbasoen gorputzaren argitasuna berreskuratzea, gaur egun zorabiatua duguna. Aniztasunean batasuna ikusteko gai izatea, elkarren mendekotasun erabatekoaz jabetzea. Sentiberatasuna landatzea bidea egin dezan. Gutxiago edukitzea hobeak Izateko. 

			Aitona irribarrez dago tamarindopean eserita. Oinutsik, belarra laztanduz, irribarrez. Euria hasten badu, bera zutitu egingo da amaigabeko tanten azpian, bakarka egon nahi izaten baitu euriarekin, isilik, irribarrez. Haize gozoa ere badabil eta eskua jasotzen du hura ere laztantzeko. Urrunera begira bista lausotzen zaio zerumugaren lerroarekin topo egin arte, zeruak eta itsasoak bat egiten duten tokian. Galburutxo bat itsasten dio ilean neskatilari, irribarrez. Biek bilatzen dituzte katagorri barrabasa, trikua, azeria eta faisaia. Hirustaren lorea gozoa usaindu eta sagarra gozatzen dute. Ez dute gauza handirik, oinak hutsik, besterik ez.

			Zergatik zaude irribarrez, aitona? Zurekin nagoelako, eta tamarindoak apaltasunaren miraria erakutsi zidalako.

			Joseba Azkarraga Etxagibel Soziologian doktorea da eta Euskal Herriko Unibertsitateko (EHU) irakasle-lanetan dabil. 14 urtez irakasle izan zen Mondragon Unibertsitatean eta bertan Arrasateko kooperatiben esperientziaren inguruan ikertu zuen.  Jasangarritasunaren dimentsio soziokulturala eta psikosoziala, aldaketa (eko)sozialerako hezkuntza eta subjektibitate garaikidearen analisia dira bere interes-eremuak. Euskal Gizartearen Egoera ikerketa saria jaso zuen, Eusko Jaurlaritzak emana, eta hainbat aitorpen eta saiakera-sari jaso ditu gizarte garaikidearen inguruan egindako azterketengatik.

		

	
		
			EKIPAJE ARINEKO BIZIERAK

		

		
			Eduki ala izan? liburu argigarrian (1976), Erich Fromm soziologo eta psikoanalistak kontatu zuen Hungariako Arthur Koestler idazle eta kazetariak bizitakoa Espainiako gerra zibilean. Koestler adiskide baten etxaldean lasai zegoela, jakinarazi zioten Francoren tropak era arriskutsuan gerturatzen ari zirela bertara. Gauean iritsiko ziren eta ziur aski han bertan hilko zuten. Erabaki bat hartu behar zuen zirt edo zart. Bertan gelditu eta ondorioei aurre egitea zeukan. Edo ihes egin eta bizia salba zezakeen, baina horretarako etxaldearen erosotasuna utzi eta gau hotz eta euritsuan barneratu beharko zuen. Koestler bertan gelditu zen. Fromm-ek gertaera hori aipatzen du gizateria industrialari buruzko gogoeta zabalagoaren barruan: “Ditugun sen guztietan indartsuena, kontserbazio sena alegia, galdu ote dugu?”. 

			Galderari bizitasuna dario alde guztietatik. Gaur funtsezkoa da Koestlerren jokabideaz hausnartzea. Kortex frontala ikaragarri garatuta eduki arren, espazio-ontziak jaurti eta partikulak azeleratzeko gauza izan arren, bizitzak aldaketa sakonak eskatzen dituenean gizakiok nahiago dezakegu biharko hondamendia orainaldiko sakrifizioa baino. Oraingo konfortari itsasteak pasibotasun zoritxarrekoa ekar dezake. Badirudi adimen ebolutiboaren akatsa dela, epe luzerako bizi-senaren aurkako konplota dela, epe laburrerantz oraindik lerratuegi dagoen espeziean (nahiz eta testuinguru kultural modernoan handiagoak diren gure erreflexibotasuna eta aurreikusteko ahalmena).

			Kortex frontala ikaragarri garatuta eduki arren, espazio-ontziak jaurti eta partikulak azeleratzeko gauza izan arren, bizitzak aldaketa sakonak eskatzen dituenean gizakiok nahiago dezakegu biharko hondamendia orainaldiko sakrifizioa baino

			Gabezia hori oso nabarmena da gai ekosozialetan. Eguneroko bizitzan ere atzematen da. Lagunartean zerbait aipatzen baduzu energia-krisi globalaz eta bere ahalmen suntsigarri zinez handiaz, aldamenetik norbaitek aipatuko dizkizu energia berriztagarriak eta aurrerapen teknologikoak. Ilusio optiko lasaigarria da: energia berriztagarriek eutsiko diote gaurko konplexutasun mailari eta hazkunde etengabearen dinamikari. Ez dira ezagutzen uste hori ukatzen duten datu ugariak, edo datuok alfonbraren azpian ezkutatzen dira. Gauzak horrela, arazoa azkar-azkar jaitsiko da doikuntza sistemiko hutsa izatera: business as usual, beti bezala jarraitzeko teknologia izango dugu. Energia berriztagarriek elektrizitatea baino zerbait gehiago sorraraziko balute bezala (gizarte aurreratu batean elektrizitatea kontsumitutako energia osoaren % 20 inguru baino ez da). Energia berriztagarriak gauza balira bezala egungo ekoizpen industrial erraldoiari eusteko, edo gai izango balira bezala minutuero airea zeharkatzen duten hamaika mila hegazkinak mugitzeko eta ozeanoak zeharkatzen dituzten milaka zamaontziak bultzatzeko. Finean, testuinguru posfosilista batean, benetan egongo balitz bezala alternatiba energetikorik globalizazioaren oinarri-oinarrian dagoen pertsonen eta salgaien desplazamendu horizontal itzelerako. Ez aipatzearren zelan eutsi ote dakiokeen fosilekiko mendekotasun hain handia duen elikagaien ekoizpen industrialari, gero eta fosforo gutxiagorekin gainera.   

			Solasaldia lerratzen bada klima-aldaketaren handitasun beldurgarrirantz, ongi informatutako norbaitek gogora ekarriko du Pariseko Ituna (2015). Horrelaxe jarrai dezakegu lasai-lasai geure bizitzekin, badugu plan bat eta.  Axola gutxi du, antza, gizateriak sekula eginiko saiorik serioena izan arren, Paris oso urrun dagoela irtenbide izatetik, kapitalismoa zuzentasunetik nola. Argi esan zuen George Monbiot ingurumen idazle eta kazetariak: izan zitekeenarekin alderatuta, miraria izan zen; izan behar zuenarekin alderatuta, hondamendia.   

			Azken hamarkadetako politikek ez dute norabidea aldarazi. Aitzitik, moteltzetik urrun, azeleragailua sakatu dugu hazi eta hazi ari den sistema sozioekonomikoaren eta biosfera mugatuaren arteko talka biolentorantz. Hala erakusten dute eskura ditugun ezaupide zientifikorik onenek. Izan ere, hobekuntza partzialak egon badira ere, oinarrizko eskemak bere horretan dirau: jarraitzen dugu erauzi-ekoitzi-kontsumitu deritzan pack zibilizatzaile berberarekin. Paradoxikoa irudi arren, krisiarekin, kapitalismoa zalantzan ez jartzeaz gain, bere bertsio neoliberala indartu da. Koestler-ren jokabide arduragabe berbera da, eskala handian baina.   

			Gainera datorkigun krisi soziologikoak ez du irtenbiderik gaur egungo markoan ñabardurak eginez bakarrik. Beste askoren artean Jorge Riechmann filosofoak dioen bezala, ez da irtenbiderik egongo ikuspegi tradizionalki erreformista eta gradualista batetik, orain arte egin izan ditugun gauzetan aldaketa inkrementalak eginez. Kontua ez da kapitalismoari berde koloreko berniza ematea, marketing eta greenwashing ukituz janztea, edota erdiko klasekoen artean eko-kontsumo cool bat sustatzea. Tim Jackson garapen jasangarriko irakaslea parafraseatuz, hazkunderik gabeko oparotasunerantz aurrera egingo duen bestelako paradigma behar dugu. Kontua baldin bada ondo bizitzea, guzti-guztiok, muga ekologikoen barruan, gaur badugu nahikoa. Ekoizpena handitzeak aspaldian utzi zion emantzipazio proiektu izateari, behintzat materialki aberatsak diren gizarteetan. Gaur, gizateriak aurre egin beharreko arazorik handienen erroan dago.

			Eta hala ere, hazkunde-irrika horrek erabat harrapatuak ditu enpresak, erakunde publikoak eta herritarren iruditeria. Ondorioz, larrialdiko egoera globala bizi dugun honetan, alde kezkagarria dago politikoki egin behar denaren eta politikoki egingarria dirudienaren artean. Trantsizio ekosozialaren alde ekimen ugari sortu dira, duela urte gutxi pentsaezina zirudiena, baina urrun gaude norabidez braust aldatu eta behintzat talkaren ondoriorik dramatikoenak saihesteko (dagoeneko kontua ez baita talka ekiditea, bagaude jada talkan murgilduta).  

			Finantzen krisiak gogor jo ditu gizarteak, bereziki Europakoak, eta antsietatez bete da espazio sozial eta psikikoa. Etortzeko dagoenak itxura du hori dena areagotu egingo duela. Izan ere, badirudi material eta energia gutxiagorekin bizi beharko dugula (ikusiko dugu zenbat dakarren kolapsotik). Galdera da nola gertatuko den uzkurtze edo konplexutasun-galtze hori. Ez da zaila barrundatzea zer leize sakon dagoen honako bi muturren artean: batetik, trantsizio ordenatua, ongi planifikatua, baketsua, mugak barneratuz eta gehiengo sozialen alde eginez; bestetik, trantsizio kaotikoa, gero eta ugariagoak diren gatazka sozialek eta gatazka armatuek gidaturikoa, lurralde batzuk haziz beste batzuen lapurretaren/kolapsoaren lepotik, kaos klimatikoaren erdian, eliteak gero eta urriagoak diren baliabideen tartaz jabetuz doazen bitartean (ekofaxismoa). Eliteek dagoeneko hamarkadak daramatzate David Harvey marxistak “desjabetzeen bidezko metaketa” izendatu zuena eginez, eta 2007an lehertu zen krisiak operazio handia ekarri du aberastasuna banatzearen alde, behetik gora baina.

			Prozesu ordenatu bat abiarazteko aldaketa sakonak behar ditugu hor kanpoan, gure gizartea euskarritzen duten egitura materialetan. Baina baita hemen barruan ere: neurritasunaren etika behar dugu, adizioaren eta neurrigabekeriaren kulturaren lekuan. Behar dugu gaur egungo politika neoliberalekin zerikusirik ez duen austeritate partekatua. Iraunkortasuna automugatzea da, indibidualki eta kolektiboki. Premia dugu ekipaje arineko bizi-ibilbideak eraikitzeko, ez soilik gauza materialen aldetik, baita beti gehiago (diru, ospe, izen on, arrakasta, edertasun, botere edo objektu gehiago) eskuratzeko gure irrika akigarri eta ahulgarriaren aldetik ere. Mark Burch-i jarraituz, sinpletasuna batez ere kontzientzia egoera bat da.

			Iraunkortasuna geure burua indibidualki eta kolektiboki kontrolatzea da. Ekipaje arineko bizi-ibilbideak eraiki behar dira, gauza materialen aldetik ez ezik, baita gehiago eskuratzeko gure irrika akigarri eta ahulgarriaren aldetik ere

			Bestela esanda, kontua da zuzentasunez banatuko duten egiturak eta biziari eutsiko dioten sistemak sortzea, bai; baina horrez gain, aberastasun erlazionala handitu eta gizabanako desiratzaile gisa ere behera egin beharra dago. Izan ere, Christian Laval soziologoak eta Pierre Dardot filosofoak defendatzen duten bezala, logika neoliberalak erakunde publikoak kolonizatzeaz gain, pertsonen arteko harremanak eta gure barnekotasuna bera ere zulatu baititu. Kapitala esku bakan batzuetan mugarik gabe pilatzearen aldeko ekonomiek beharra zuten asegaitzak bezain ez-nahikoak diren psikismoak fabrikatzeko; eta, Byung-Chul Han filosofoak azpimarratzen duen bezala, hiper-errendimenduaren gizabanakoak, autoesplotatuak, isolatuak eta antsietate handikoak. Eskertu diezaiogun Margaret Thatcher-ri gauzak argi eta garbi esatea, zera argitu zuenean: “ekonomia da bidea; helburua, berriz, arima aldatzea”. Kontuak kontu, “beti gehiago” esapidea, bizi gaituen printzipio subjektiboa ere bada. Mimoz anplifikatua, gure intimitate bera menderatzen du. 

			Zortzi mila milioi lagun edukitzea kapitalismo globalaren psiko-botereak etengabe masajeatuta eta mugarik gabe irrikatuz, planeta mailako autosuntsipena da, ez besterik. Horregatik, izateko eta egoteko beste era zentzuzkoago batzuk behar ditugu. Ted Trainer akademiko eta aktibistak proposatzen duen sinpletasunaren bidearekin bat datozen beste modalitate existentzial batzuk. Ohitura hedonikoak aldatzeko eta erritu postkontsumistak sortzeko gai litzatekeen beste psikopolitika bat behar dugu, hazkunde-osteko garairako. Ongizateaz eta zorionaz kontzepzio helduagoa. Bizitzan arrakasta izatea zer den bestelako ideia bat, gure benetako premietatik gertuagokoa. “Honekin nahikoa dut” printzipioan oinarrituriko mutazio antropologiko jakintsua (bide batez esanda, printzipio hori zabal erabilia izan zen industriaurreko ekonomietan, Max Weber-ek maisuki erakutsi zuen bezala). 

			Hemendik aurrera, zeregin politiko-kulturala sinpletasun boluntarioaren aldeko gehiengo sozial zentzudunak eratzea da, anbizio handiko banaketa-proiektu bati lotuta beti (goitik beherantz)

			Dimentsio psikiko-kulturala ez da periferikoa, trantsizio ekosozialari buruzko eztabaidaren muina bera hartzen du. Politikoki zerbait hezurmamitu ahal izateko, barrutik eta kulturalki hura irudikatu behar da. Aldaketa esanguratsuak egitea edo botere politikoa eskuratu nahi izatea kontzientzia-aldaketa sakon hori kontuan izan gabe, K2 mendia oxigenorik eta pioletik gabe igotzen saiatzea bezalakoa litzateke. 

			Konbertsio edo berrikuntza existentzial hau gizabanakoengan gorpuztu behar da, baina sorkuntza kolektibo eta erlazionala da. Erronka da norabide horretarantz bultza egingo duten gehiengo sozial eta politikoak eraikitzea. Hain zuzen, Koestlerren kasua interesgarria da ez soilik erakusten duelako giza pasibotasuna zein puntutaraino izan daitekeen potentzialki hilgarria, horrez gain konponketa ere sinbolizatzen du: atxilo hartu zuten, baina adiskide kazetariek eta Britainia Handiko Foreign Office-k egindako ahaleginari esker bizia salbatu zuen. Hau da, ondo antolatutako ekintza kolektiboa, estrategia dualean oinarritua: ekintza komunitarioa (herritarra) eta ekintza instituzionala. Ez zen izan sufrimendurik gabeko esperientzia, baina sikiera lortu zen zentzuzko amaiera.    

			Munduak ez ditu behar beldurrak eta antsietateak markatutako espazio geo-psikikoak, marka ditzagun automugatzearekin, erantzukizun globalarekin, espezie-kontzientziarekin, moral inklusiboarekin, zaintzaren etikarekin eta nahikotasunaren kulturarekin. Hemendik aurrera, zeregin politiko-kulturala sinpletasun boluntarioaren aldeko gehiengo sozial zentzudunak eratzea da, anbizio handiko banaketa-proiektu bati lotuta beti (goitik beherantz). Erich Fromm, bide-urratzaile handia bera, aspaldian ohartu zen: “Zuzen bizitzea dagoeneko ez da eskari etiko edo erlijiosoa. Historian aurreneko aldiz, gizakion bihotza errotik aldatu beharko da espeziearen biziraupen fisikoa bermatzeko”.  [image: 107598.gif]

			06. ALDAKETA KLIMATIKOA: ESKU HARTZEKO GARAIA DUGU

			ANGAKKUQ ETA IZOTZAREN MAGIA

		

		
			Alaskako tundra glaziarrean isiltasuna da dena. Udaberriko haize leuna dabil, eta Aunra, Artikoko haize indartsuen jainkosa, bere bizilekura ari da itzultzen. Harkaitz baten gainean, airearen usaina hartuz eta begirada lainoetan galdurik, angakkuqek, Nunamiut xamanak, azken izotzekin hitz egiten du. Eta, lehen aldiz, ez du haren hizkera bizkorra ulertu.

			Udaberria urte-sasoi garrantzitsuena da inuit herriarentzat. Berak badaki. Aitajaunak esan zion haurra zenean: “udaberrian lo egiten baduzu zure ohatzea hilobi izango duzu, zeren eta ez baduzu udaberrian arrantzatzen, goseak hilko baitzara neguan”. Urtea, baina, ez da besteak bezalakoa izan, jainkoak ari dira dagoeneko bere haserrea adierazten, eta angakkuqek ez du ulertzen bere igluvigak –elurrezko igluak– zergatik hasten diren urez negar egiten gau artikoaren erdian, herriari atseden hartzen lagatzeke, ezta Nanuq hartz polar handiak zergatik egiten duen orro, Ugalik erbi artikoaren indar txikiaren pare. Karibuak aurreratu egin dira migrazioan, eta ehiztariek inoiz baino lehenago irten behar izan dute haien atzetik. Gehiegitan ikusten du Aarluk orka, gizaki bakar baten pisuari ere eusteko kapaz ez den izotz geruza gero eta meheagoaren gainean foka bila azaleratzen dela. 

			Ez du sinetsi nahi, baina Uholde Handiaren kondaira datorkio gogora. Magia gizonak entzuna zien bere arbasoei hari buruz hitz egiten. Zaharrek zioten Artikoa estaltzen duten izotza eta elurra iraganean izandako uholde handi baten emaitza direla, hain uholde handia izan baitzen ezen mendiak eta haranak ere estali zituen. Zeruari otoitz egiten ari zaiola, badaki dagoeneko hasi dela. Zikloak segitzen duela eta izotza badoala, baina oraingoan ez da udaberriagatik gertatzen ari. Lur zurietatik harago bizi diren gizakiengatik da. Haiengatik da.

			Itsasoko jainkosa, Sedna, haserre dago, eta gizaki guztien arima epaitu nahi du, ez dutelako errespetatu. Angakkuqek beldur dio, badaki eta oso boteretsua dela. Horrelakoetan, bera bezalako xamanek, bere magiarekin, Sedna orraztu eta baretasuna itzultzen dute atzera. Angakkuqek erritoa hasi du, indar guztiei dei eginez; beste munduarekiko zubia izango diren dantza eta kantua hasi dira, hotzari deitzeko. Oraingoan baina, nahiz bere ahalmen guztia erabili, ez daki itzuliko den.

			Luis Balairón Estatuko fisikari eta meteorologoa da. AEMETeko Klima Aldaketa Aztertzeko Programaren zuzendaria izan zen 2013. urtera arte, IPCC erakundean ordezkari jardun zuen 2003. urtera arte eta Klima-Aldaketari buruzko Konbentzio-Markoaren Negoziaziorako Gobernu arteko Batzordean delegatu aritu zen. 2001etik 2004ra bitartean, Espainiako Meteorologia Elkarteko presidentea izan zen. 2004. urtera arte, FECYTeko Etika Batzordeko kidea izan zen. Munduko Meteorologia Erakundeko Klimatologia Batzordeko delegatu eta Erdialdeko Amerika eta Karibe eskualderako aholkularia izan zen 2013. urtera arte. “Étika eta Demokrazia” masterra du eta gaur egun “Etika, klima-aldaketaren aurrean” doktoregoa egiten ari da Valentziako Unibertsitatean. 

		

	
		
			Aldaketa klimatikoa geldiaraztea, gure garaiko eskakizun morala

		

		
			Klimarekin loturiko aldaketa guztiak “klima aldaketak” dira, “klimaren” aldaketak direla edo “klimaren baitan” gertatutakoak direla. Baina klima aldaketa guztiak ez dira “klimaren” aldaketa izaten. Era berean, ekonomian gertaturiko aldaketa gehienak ekonomia aldaketak dira baina oso gutxitan izaten dira “ekonomiaren” aldaketa; adibidez, hori gertatu zen nekazaritza ekonomiatik industria ekonomiara igaro zenean.

			Zuzen edo zeharka gizakien jarduerari egozten zaion klimaren aldaketa da klima aldaketa, munduko atmosferaren konposizioa bestelakotzen duena eta konparagarri diren denbora hedaduretan behaturiko klimaren aldakortasun naturalari gehitzen zaiona. Gagozkion klimaren aldaketa hau berotegi efektuaren areagotzeak eraginda izango litzateke, efektu hori gaurko klimaren ezaugarria da; kontua da klima funtsean egonkorra izan dela duela 8.000 urtetik gaur arte.

			Zuzen edo zeharka gizakien jarduerari egozten zaion klimaren aldaketa da klima aldaketa, munduko atmosferaren konposizioa bestelakotzen duena eta konparagarri diren denbora hedaduretan behaturiko klimaren aldakortasun naturalari gehitzen zaiona

			Horrela ulerturik, adostu eta onarturiko sinplifikazio bat da, hizkuntza gehiegikeria bat nahi izanez gero, baina ezjakintasunez edo fede gaiztoz bakarrik nahas daiteke giza bizitzaren eskalako klimaren aldakortasun naturalarekin, hala espazioan nola denboran. 

			Bestalde, “behaturiko berotze globala” esamoldea, zuzen hitz eginez gero, ez da baliokidea, klima aldaketa berresten duen sintoma nagusia baizik. Gure klima oraingoaren desberdina den beste klima baterantz egiten ari den ibilbidearen sintoma bat dugu. Era berean, Artikoaren eta Antartikako itsas alde batzuen udako desizoztea, edo Groenlandiako izotz estalkiaren oraintsuko murrizte geroz handiagoa –mende honetan itsas mailak duen igoeraren faktore beldurgarriena–, aldaketa beraren sintomak dira, interpretatzen konplexuagoak eta are kezkagarriagoak ere. Prezipitazioaren muturretan edo urakanen maiztasunean eta intentsitatean izandako aldaketek ez dute interpretazio zuzen eta berehalakorik bideratzen; izan ere, gure erreferentziazko oinarriak eta muturreko fenomenoen ausazkotasunak diagnostikoaren adostasuna murrizten dute. Dena dela, etorkizuneko berotze gogorragoen egoerei dagokienez, halako gertakizunak areagotuko direlako pronostikoa onarturik dago oro har.

			Arrisku horren aurreko kezkaren eta horren oinarritze zientifikoaren abiapuntua orain dela berrogeita hamar urte baino gehiagokoa da. Kezka hau hirurogeiko urteetan sortu zen, beste planeta batzuen klimak ezagutzeko interesarekin batera, espazioko lasterketaren esparruan; geroago, 1972an, Stockholmen azalduriko ingurumen kezkei erantsi zitzaien, Ingurumenari buruzko Nazio Batuen Konferentziaren esparruan (geroago Stockholm-eko Lurraren Goi Bilera izenez ezagutuko zena).

			Hirurogeiko urteetan eta bi hamarkada luzez, mundu osoko ikerketa talde eta entitate publiko eta pribatu ugarik era askotako ebaluazio bilerak antolatu zituzten ondoko galderari erantzun beharrez: Zer gertatuko litzateke, XXI. mendean, industria garaiaren aurretik atmosferan zeuden karbono dioxidoaren kontzentrazioak bikoiztu eta berotegi efektuko beste gas batzuk nabarmen emendatuko balira?

			Lehen aldiz klima sistema kontzeptua finkatu zen, ez bakarrik glaziazioak, glaziazio artekoak eta gure planetaren historian nagusi izan diren klimen sorrera deskribatzeko, baita edozein planeta edo satelitetako klimen funtsa aurreikusi eta ulertzeko ere.

			Lehen aldiz Lurreko klima sistemaren ezaugarriak zehaztu ziren, haren bost azpisitema nagusiei dagokienez: atmosfera, hidrosfera (ur gezak eta gaziak), kriosfera (itsasoko eta lehorreko izotzak), biosfera (izaki biziak eta haien habitatak) eta litosfera (substratu kontinentala). 

			Lehen aldiz mundu guztiko behaketa programak ezarri ziren, oso kostu handikoak eta epe luzekoak –behin-behinekoak hasieran eta behin betikoak azkenean–, aldagai fisikoak eta biogeokimikoak neurtzeko, klima sistemaren osagai horietan guztietan eta hiru dimentsio espazialetan.

			Lehen aldiz satelite bidezko behaketa sistemak erabili ziren eta kalkulu ahalmen masiboko ordenagailu berriak erabili zituzten klimaren eredu konplexuak moldatzeko. Eredu horiek hasierako zein eratorritako interakzio kopuru ahalik eta handiena hartu behar zuten kontuan, hala klimaren osagaien artekoak nola osagai bakoitzaren barnekoak. Lehen aldiz jakintzaren alor guztietako ikertzaileen eta teknikarien arteko interakzioa modu egonkorrean eta nahitaezko eran gauzatu zen.

			1988an, behaketan eta ikerketan bi hamarkada igaro ondoren, Nazio Batuen Erakundeak Klima Aldaketari buruzko Gobernuarteko Adituen Taldea (IPCC ingelesezko sigletan) sortzea erabaki zuen aho batez. Era horretara, abiapuntuko ebaluazio prozesu luze bat burutu zen; prozesu horretan aurreikusiriko “etorkizuneko klimaren egoerek” bestelakotu egiten zuten gure klima globala atzeraezinezko eran, kasu askotan onartezinak diren konpontze, egokitze edo leheneratze kostuak zekartzatela. 

			1990ean argitaraturiko lehen txostenaren ebaluazioek herrialde guztietako biztanle guztiei erasaten zieten era globalean. Inpaktu suntsitzaileak agertzen ziren ekosistema natural guztietan, eskualdekoetan zein tokikoetan, eta inpaktu gero eta larriagoak zituzten osasun sistemetan, nekazaritza eta abeltzaintzakoetan, kostaldekoetan –portuak eta hondartzak–, ur hornidura sistemetan, eta giza kokaleku handiek eragin berezia jasaten zuten. Klima Aldaketari buruzko Gobernuarteko Adituen Taldeak Klima Aldaketari buruzko Esparru Konbentzioa sortzea proposatu zuen, klima sisteman “interferentzia antropogeno arriskutsuak” galaraziko zituzten neurriak hartzeko; 1992an onartu zen Rio de Janeiroko Lurraren Egoerari buruzko Goi Bileran eta 1994an indarrean sartu zen.

			Energiaren esparruan badugu behar den gaitasun teknologikoa, baita merkatu eta finantzazio mekanismo nahikoak ere, energia konbentzionalen ordez energia berriztagarriak jartzeko neurriak hartzeko

			IPCCren bidez, klima aldaketari buruzko mundu mailako ikerketa eguneratu, laburbildu eta kontrastatzen da. Gaur arte, bost ebaluazio txosten gauzatu ditu funtsei, inpaktuei edo ondorioei buruzko ezagutzak zein klima egoera horien aurreko erantzun egokienak sintetizatzeko.

			Klima egoera bat ez da iragarpen bat. Klima egoera batek ustez XXI. mendean zehar izango den klima azaltzen digu biztanleria, ekonomia eta energiari buruzko hipotesi batzuetan oinarriturik. Ez dira edonolako hipotesiak: alde batetik, egoera okerrenak eta onenak ebaluatzeko aukeraturiko hipotesi mugatuak dira, eta, bestetik, isuriak mugatzeko iradokitako neurrien ondorio positiboak ebaluatzeko hipotesiak. Hala hainbat egoera zehaztu dira: 7.000 eta 15.000 milioi biztanle arteko munduko biztanleria bati dagozkionak; garapen global eta eskualdeko garapen hipotesi desberdinak kontuan hartzen dituen munduko ekonomiari dagozkionak; eta energia ekoizpen eta kontsumo hipotesi desberdinei dagozkienak, erregai fosilen ordez energia berriztagarriak gero eta gehiago erabiltzearen ondorioz, edo gutxienez ekonomiaren ‘deskarbonizaziora’ zuzendurikoak, herrialde zein sektore bakoitzeko barne produktu gordina (BPG) lortzeko behar den energian gerta daitekeen karbono edukiaren murrizketaren araberakoak. Beste ikuspegi batzuentzat, ordea, etorkizuneko isuriak eta berotegi gasen kontzentrazioak dira etorkizuneko klima aurreikusteko oinarri bakarrak, isuri horien iturriak edozein izanik ere.

			Zaila gertatzen da munduko biztanleriaren bilakabide-mekanismoetan eragina izatea. Bada ekintza eremuren bat ekonomiaren mekanismo propioetan eragina izateko adostasuna dela bide, era geldian eta mugatuan. Energiaren esparruan badugu behar den gaitasun teknologikoa, baita merkatu eta finantzazio mekanismo nahikoak ere, energia konbentzionalen ordez energia berriztagarriak jartzeko neurriak hartzeko, halako eran non atmosferako berotegi efektuko gasen kontzentrazioak ez duen CO2 baliokidearen 450 ppmv-en (milioiko parteak bolumenean) hesia gaindituko. 

			Ongi oinarrituriko jakintzaren ukapena zabaltzen duten diskurtsoak, baita ongi oinarrituriko jakintzatik komeni zaiena eta ez besterik kontuan hartzea ere, arduragabekeria egintzak dira eta halakotzat nabarmendu beharko lirateke imaginario publikoan

			2015eko Parisko Hitzarmena, Klima Aldaketari buruzko Esparru Konbentzioaren 21. Parteen Konferentzian hartutakoa, 2018. urte aurretik arautu behar da, muga eta moldaketa neurriak finantzatuko dituzten 100.000 milioi dolar transferitu ahal izateko, eta herrialde sinatzaile bakoitzaren planak formulatzeko eta artikulatzeko; plan horiek tenperatura 2 ºC baino gehiago ez igotzera, baita are 1,5 ºC-ra hurbiltzera, zuzenduta egongo dira.

			Oroitu beharra dago ezen, Klima Aldaketari buruzko Esparru Konbentzioaren helburuaren arabera, gasen kontzentrazioa sisteman giza interferentziak ekiditeko adina egonkortu beharra dagoela, eta egonkortze maila hori “epe egokian lortu beharko litzatekeela ekosistemak klima aldaketara naturalki egoki daitezen, elikagaien produkzioa ez mehatxatzea segurta dadin eta garapen ekonomikoak era jasangarrian jarraitzea utz dadin”.

			Helburu horrek klima aldaketaren aurreko jokabideen etika kosmopolita bat funtsatzeko oinarriak ezartzen ditu, betebehar moral baten moduan, sistema soziopolitikoen, ekonomikoen, erlijiozkoen arteko elkarrizketan eta, azken buruan, mundu ikuskeretan oinarriturik, dauden tradizio etiko desberdinetatik abiaturik. 

			Nahikoa ezagutzen dugu arriskuaz eta haren etengabeko berrespenaz. Lankidetzaren esperientzia dugu, ez bakarrik gatazkari dagokiona. Gure esku ditugu prozesu gupidagabe hau geldiarazteko behar diren teknologiak. Herrialde handiei eta txikiei, aberatsei eta pobreei, energiari eta industriari, itsasoari eta aireari eragiten dien arazo baten aurrean gaude. Baina aldi berean belaunaldi arteko kaltearen alderdia dago, baita bidegabekeria alderdia ere, eragindako kalte zuzenak eta zeharkakoak direla eta.

			Ongi oinarrituriko jakintzaren ukapena zabaltzen duten diskurtsoak, baita ongi oinarrituriko jakintzatik komeni zaiena eta ez besterik kontuan hartzea ere, arduragabekeria egintzak dira eta halakotzat nabarmendu beharko lirateke imaginario publikoan. Kontrakoa, klima aldaketaren aurrean kontzientzia etiko bat garatzea, gure garaiko betebehar morala dugu. [image: 107619.gif] 

			07. INGURUMENEAN HEZTEA ETA NATURAREKIN BERRIRO LOTZEA

			AMALUR

		

		
			Eguna argitzen ari da haranean. Lainoa mendian bera dator zamalka, eta urrunean pago artean bakarti galtzen den balaka entzuten da. Lurra dar-dar egiten hasi da, eta sakonetik txalapartaren hots antzinakoa azaleratu da, pixkanaka gorantz doala, pixkanaka guztia blaitzen duela bere ezkutuko dardararekin. Zura kantuan da, eta altxaldi bakoitzean harriak goratu egiten dira, zeruari egin eskaintza gisa, gizonen beso sendoetan. Gorostia pertsonen bihotzetan bizi da, eta txantxangorria arimen negua alaitzen duen txoritxo ausarta da. Mihura landare magikoa, zeruaren eta lurraren artean hazten dela, zorion eroalea da lehen hotzak iristean. Eguzki-lorea dago ate eta leiho orotan, gaitzetik, jeinuetatik eta lamietatik libra gaitzan, sorgin eta etsai gaiztoetatik begira gaitzan, ezen lorearen bilo guztien kontaketan harrapatzen ditu eguzki-argiak. Kixmiren argiaren pean erori dira suzko zezenak, zaldi hegalariak, herensugeak, jeinuak eta jentil iruinarri eraikitzaileak.

			Oroimena galtzen denean, aspaldiko denbora batean, argirik gabeko haitzuloaren sakonean, fedea sortu zen, gizakion eta ilargi, eguzki, lurraren arteko senidetasuna. Amalurri eskaini otoitzak, zilarrezko argizagia eta suzko argizagia oparitu baitzizkien. Amalurrek hazia erein zuen haien bihotzetan, denborarekin haritz bihurtu eta kreazioko dentsitatearekin bat egingo baitzituen. Sustraiak emango zizkigun oinetan, hegoak besoetan. Pertsona bakoitzari izena emango zion, Labar, Hodei, Harkaitz eta Ekaitz, Euri, Marrubi, Izar. Eta izena duen guztia izango da. Lurrean izango da, natura izango da. Itziar, Hodei, Arkaitz, Ekaitzentzat; Euri, Marrubi edo Izarrentzat natura sekula ez zen joateko leku bat izan, natura berak direlako.

			Pedro Cáceres komunikazio zuzendaria da Ingurumenaren Biltzar Nazionalean (Conama), eta El bosque habitado saioaren gidoilaria Radio 3 irratian. El Mundo-ko ingurumen-korrespontsala eta zientzia-arduradun nagusia izan da, Natura gehigarria zuzendu du egunkari berean; geroago SEO/BirdLife-eko komunikazio-arduraduna eta BBVA Fundazioaren komunikazio-zuzendaria izan da. Baso eta natura arloko “Montero de Burgos” kazetaritza-saria, WWFren Panda Saria, Biodibertsitate Fundazioaren Saria eta zientzia-artikulurik onenaren FECYT 2011 Saria jaso ditu. Ingurumenari buruzko hainbat dibulgazio-liburu argitaratu ditu beste egile batzuekin batera.

			 

		

	
		
			natura ez da joaten garen leku bat

		

		
			“Edertasuna mundu guztiak behar du ogia bezainbeste, jostatzeko zein indarberritzeko lekuak, Naturak gorputza eta arima sendatu, animatu eta indartuko dituen lekuak” 

			John Muir (1838-1914)

			Ingurumena jadanik diskurtso ofizialaren parte bat da. Duela hamarkada batzuk, mundu naturalaren andeatzeari buruzko arreta deiak aitzindari talde –zientzialariak eta ekologistak– batzuengandik zetozen soil-soilik, eta XX. mendearen erditsuan alerta jotzen zuten zibilizazio industrialak planetari zekarzkion kalteez. Denborarekin, ingurumen krisia instituzionalizatu da: gaur egun, klima aldaketa edo biodibertsitatearen galera nazioarteko goi bileren gaia dugu; administrazioan badaude ingurumenaz arduratzen diren departamenduak; komunikabideek gaiari buruzko informazioak argitaratzen dituzte, eta are ingurumen heziketa delakoa ere eskolako curriculumen zeharkako osagaia da. 

			Kontua da horrek guztiak pertsonak mobilizatzeko balio izan ote duen edo, aitzitik, immunizatu egin dituen. “Ekonekea” hitza sortu da herritarrek ingurumenaz gehiegizko informazioa jasotzean sentitzen dutena deskribatzeko. Izan ere, klima aldaketa bezalako erronka globalek kezkaturik eta pertsonalki halako arazoei irtenbidea emateko ezinak hartaraturik, kasu egiteari uzten diote.

			Denbora luzean, ingurumen sentiberatasuna hobetzeaz hitz egiterakoan, esaldi hau erabili da: “Ezin da aldeztu maitatzen ez dena eta ezin da maitatu ezagutzen ez dena”. Hau da, natura hobeto ezagutzeak maitatzeko balioko luke eta, hortaz, defendatzeko. Kontua da gaur egungo gizartean pertsona askok galdu dutela naturarekiko eguneroko harremana. Ez dute ikusten, ez dute sentitzen eta, hortaz, zail gertatzen zaie maitatzea eta defendatzea.

			Kontua da gaur egungo gizartean pertsona askok galdu dutela naturarekiko eguneroko harremana. Ez dute ikusten, ez dute sentitzen eta, hortaz, zail gertatzen zaie maitatzea eta defendatzea 

			Mundua lastertasun handiz urbanizatzen ari da. NBEren arabera, munduko biztanleen % 54 hirietan bizi da jadanik. Espainian % 80ra igotzen da ehunekoa. Are herri txikietan ere, kultura ez da landa kultura, hiritarra baizik. Jendeak hiriko jendeak bezala pentsatzen du, bizi da eta dihardu. Espainiako biztanleriaren % 3 besterik ez da nekazaritza eta abeltzaintza lanetan ari.

			Paleolitoko garaietatik, lurraldea ezagutzea funtsezko kultura mota zen bizirik irauteko eta komunitate bateko kidea izateko. Baina zibilizazioak bere mundua sortu ahala, milioika pertsona urrundu dira naturatik eta ez dute harekiko esperientzia zuzenik. Nolabait, Gary Snyder estatubatuar poeta eta saiogileak “analfabetismo naturala” esaten diona jasaten dute.

			Herritarrak naturan heztea premiazkotzat jotzen dut eta premia hori are larriagoa da gazteenengan. Izan ere, historian lehen aldiz, landa eta mendiarekin ia harremanik ez duten haurrak hazten ari gara. 

			Gaurko haurrak mundu urbano batean bizi dira, jolas teknologikoez gozatzen dira eta pantaila batetik ikusten dute mundua, zentzumen errealetatik baino areago. Horien jolasa eremu itxietan gertatzen da, ez kalean edo parkean. Eskolan birziklatzea edo ura aurreztea bezalako kontzeptuetan hezi dituztelako ezagutzen dute ingurumena, baina basatiaren nozioa ez dute mamiki bereganatua.

			Gaur egun haur batek 20 futbolari edo marrazki bizidunetako 20 pertsonaia buruz ezagutuko ditu, baina ez litzateke gai izango bost txoriren edo bere kaleko bost zuhaitzen izenak esateko. Are gehiago, telebistari esker, aspaldi desagerturiko dinosauroez edo Kenyako lehoiez eta zebrez jakingo du, baina litekeena da inoiz ahuntz bat gertutik ikusi, igel bat ukitu edo zuhaitz batera igo gabe egotea.

			Espainian, 2010eko inkesta baten arabera, lau eta hamabi urte arteko haurrek batez beste urtean mila ordu ematen zuten telebistaren, ordenagailuaren edo joko elektronikoen aurrean. Hau da, ia hiru ordu egunean edo 41 egun oso urtean. Bretainia Handian, Royal Society for the Protection of Birds elkarteak eta Essex-eko Unibertsitateak test bat egin zuten herrialde osoan 8-12 urte bitarteko gazteek naturarekin zuten lotura maila neurtzeko. Ondorioen arabera, ia % 21ek aintzat hartzeko hurbiltasun maila sentitzen zuten naturarekiko. Ildo beretik, Natural England-ek 2009an egindako azterketa baten arabera, haurren % 10 bakarrik jolastu ohi zen gune naturaletan, 1970eko urteetan hori egiten zuten % 40en aldean.

			Naturarekin berriro lotzea

			Richard Louv-ek Basoetako azken haurra (2005) izenburuko liburua argitaratu zuen Estatu Batuetan. Bertan, naturaletik banantzeak haurrengan duen kostuaz mintzatzen zen, “natura gabeziaren sindromea” hitzaren bidez: mugitzeko eta zentzumenezko trebetasunen galera, arreta zailtasunak eta maila handiko nahasmendu emozionalak eta psikologikoak. 

			Hitzak zeresan franko eman du. Sindromea ez da gaixotasun ofizial gisa definitua, baina asko dira naturarekiko loturaren onurak frogatzen dituzten medikuntza eta psikologia ikerlanak. Espainian, esaterako, José Antonio Corraliza ingurumen psikologoak bere ikerlanetan frogatu du ezen ingurune naturalagoetan bizi diren eta ikasten duten haurrak kontrako egoerei hobeki aurre egiteko gai direla.

			Ez dugu ahaztu behar hiria gizakiak sorturiko ekosistema berria dela, gure espezieak ia ez duela denborarik izan hartara egokitzeko eta gure instintuzko seinaleak piztu egiten direla eguneroko erasoen aurrean: zaratak, keak, trafikoa edo jendetza handiak. Hiriak estresatu egiten du gure sistema hormonala, haren aurrean estresatzeko egina dagoelako. Elementu naturalekin zuzenean harremanean jartzeak, aldiz, eguneroko antsietatearen eragin aringarria du.

			Naturak sortzen duen ongizate hori biofiliaren emaitza da. Edward O. Wilson zoologoak definitu zuenez, naturarekin eta bestelako bizitza formekin pertsonek dugun berezko lotura sena da biofilia. Eta horrek zentzu ebolutibo bati erantzuten dio: gure biziraupena beti ingurumenarekiko harreman estuen mende egon delako garatu dugu biofilia florak, faunak, eremuak eta meteorologiak agerrarazten zizkiguten arriskuak zein aukerak hautemateko. 

			Kontua da orain jakin badakigula naturarekin berriro lotzeko ez dela nahikoa mendira noizean behin ihes egitea, baizik eta beharrezkoa dela natura beti gure ondoan izatea, oreka espirituala mantentzeko eta fisikoki osasuntsu bizi izateko

			Oraingo arazoa ondoko honetan datza: natura ingurunetik zenbat eta gehiago urrundu, hainbat eta zailagoa gertatzen da natura ulertzea eta harekin harremanetan jartzea. Gure burbuila hiritar eta teknikoan babesturik, biofobiaraino ere irits gaitezke, hau da, naturalagatiko alergia moduko bat, natura zerbait zikin edo mehatxatzailetzat hartzen duena. 

			Hirietako haurren eta helduen ongizate eta garapen pertsonala hobetzeko, beharrezkoa da naturarekiko eta aire zabalarekiko lotura suspertzea, eta horrek ingurumen erronkek eta horien irtenbideak eragindako interesa eta kezka areagotzeko balioko luke. Naturarekin berriro lotze hori ezin daiteke mendi irteera soiletan oinarritu. Natura ez da asteburuetan joaten garen leku bat, baizik eta egunero gozatu beharreko errealitate onuragarri bat. 

			Ezin dugu hutsegite horretan erortzen jarraitu, ez natura zerbait arrotz gisa hartzen, ezta gizatiarraren eta naturalaren artean zatiketa egiten ere. Ezin gara astelehenetik ostiralera zementuzko hirietan bizitzera moldatu, etxean eta lantegian itxita, eta larunbataren zain egon mendira ihes egiteko.

			Hiriak birnaturalizatzea

			Francisco Bernis, Zoologia katedradunak eta Sociedad Española de Ornitología elkartearen sortzaileak 1952an jadanik hau idazten zuen: “Gaurko gizakia hiri psikosiak mehatxaturik eta bulegoko lan mekanikoak estuturik bizi da, landa eta mendiko lasaibideak bilatu behar ditu bere osasuna indarberritzeko eta bere espirituaren bakea eta harmonia lehengoratzeko. Eta, orduan, Naturak eskaintzen duen erremedioaren bila joaten denean, agerian geratzen dira gizaki bakoitzaren hezkuntza eta maila espirituala”. 

			Kontua da orain jakin badakigula naturarekin berriro lotzeko ez dela nahikoa mendira noizean behin ihes egitea, baizik eta beharrezkoa dela natura beti gure ondoan izatea, oreka espirituala mantentzeko eta fisikoki osasuntsu bizi izateko.

			Horregatik oso garrantzitsua da hiriak berriro naturalizatzea helburu duen egungo mugimendua, hain zuzen ere. Azpiegitura berdeak garatzeko, guneen arteko konektibitatea hobetzeko eta hiri biodibertsitatea indartzeko hiri asko egiten ari diren ahaleginek argitzen dute ibili beharreko bidea. Dagoeneko, gune berdeagoetan eta naturalagoetan bizi izan eta naturarekin berriro lotzearen aldeko eskakizun soziala hautematen ari da. Hiriko baratzeen goraldia horren erakusgarri dugu, eta ez dut uste moda bati erantzuten dionik; nire ustez, lurrarekin eta urteko bizi zikloekin harremanetan jartzeko benetako premiaren ondorio dira. 

			Lorategiak eta parkeak inoiz baino beharrezkoagoak dira. Horien alde egin behar dugu, eskakizun askori arreta egiten dioten udalen oinarrizko zerbitzu baten gisa: aisia, jolasa, plazer estetikoa, osasun mental eta fisikoa eta, bereziki, biziduna eta munduko errealitatea aintzat hartzeko prestakuntza, hezkuntza

			Hirietan ez bestetan jokatzen ari da iraunkortasunaren borroka, horiek baitira baliabide eskatzaile handiak eta inpaktuen sortzaileak. Gainera, biztanleen gehiengo zabalak eguneroko bizitza ematen duen lekuak dira. Horregatik natura sartu behar da horietan. Lorategiak eta parkeak inoiz baino beharrezkoagoak dira. Horien alde egin behar dugu, eskakizun askori arreta egiten dioten udalen oinarrizko zerbitzu baten gisa: aisia, jolasa, plazer estetikoa, osasun mental eta fisikoa eta, bereziki, biziduna eta munduko errealitatea aintzat hartzeko prestakuntza, hezkuntza. Biofilia suspertzeko eta mundu naturalarekin berriro lotzeko lekuak. 

			Lorategiez hitz egiten dudanean ez naiz lorategi publiko handiez ari bakarrik, naturalizatzeko gai diren hiriko bazter guztiez baizik. Bada berdatu beharreko unibertso bat hirian: biribilguneak, erdibitzaileak, plazatxoak eta ezertarako ez diren eremuak. Zementuz inguraturik gaude, are beharrezkoa ez denean ere. Gure hiri eta herrietan plaza gogorrak eta feismo eta arrunkeriarako sorturiko bazterrak ugaritu dira. Zuhaitz bat jar litekeen lekuan, zuhaitz bat landatu beharko litzateke. Horregatik guztiagatik, premiazkoa da hiriak birnaturalizatzea, biodibertsitatea indartzea hirien barrenean, ingurune adiskidetsuagoak sortzea, egunero gozatzeko modukoak. [image: 107631.gif]

			08. EMETASUNA ERALDAKETA SOZIALERAKO BALORE

			IZAR EHULEAK

		

		
			Gizon eta emakumeak, arrazako bana, ehotzen, denok hartzen gaituen, denok biltzen gaituen Sare Handiaren inguruan eserita.

			Harmoniagatik ehotzen dute, hitz atseginagatik, erraz ulertzen eta bihotzera iristen denagatik ehotzen dute. Fin iruten dute, norberaren zein inoren zaintza brodatzeko. Osasuna gorputzera eta planetara josteko. Orratzarekin begite zabalak egiten dituzte bakerako. Denek elkarrekin gogotsu josten dute, gu hybrisetik begiratzeko.

			Hybris greziarrak, hilkorrak jainkoek ezarritako mugak haustera bultzatzen dituen horrek, bultzatu egiten gaitu gure grina gaizto askatuen eraginaren pean bestearen espazioa zentzurik eta kontrolik gabe, bortizki, mespretxatzera. Gizaki lurrekoak, esklaboak Ateren inperioan, amorruaren eta urguiluaren inperioan. Naturarekiko, gure geure buruarekiko harreman bortizkeriazkoa islatzen duen hybrisa, gure arimaren salbazioa planteatzea bera eragozten diguna. Hybris, ozarkeria, neurritasun eta zentzurik eza. Hybris, jainkoek gizakiak akabatzeko bidalitako zoramena.

			Izar-ehuleek eho, eho eta eho egiten dute. Josten, josten eta josten dute, gosea berdintzeko behar duen eremu edo ingurua inoiz ez gainditzen saiatzen den armiarma lehiatsuak bezalaxe. Bere gorputzak bizirik irauteko behar duena gainditzen ez duen espazioa baita, beharrezkoa, nahikoa, neurrikoa.

			Izar-ehuleek bere utopiaren haria proiektatzen dute kreazioaren txabilan, eta mina eta suntsipena konpontzen dituzte. Denboraren ahotsa berrosatzen dute bere hari zuntzarekin, aire fresko eta garbia albaintzen dute, bere bilbean jendeari bihotzera iristen zaion eta jendea lehengoratzen, berradiskidetzen, hobetzen duen ur garbia destilatzen dute.

			Izar-ehuleek, ametsak eginda dauden litsez, etorkizuneko denborarik onena pasaratzen dute izaki bizidun guztientzat eta gizateriarentzat berarentzat. 

			Mabel Cañadak lau seme-alaba ditu, gizarte-ekintzan gogoz dihardu eta eraikitzeko dagoenaz ikuspegi feminista du. 1980an Lakabeko komunitatea –munduan egoteko joera berriekin oso konprometitua– sortu zutenetako bat izan zen; desazkundea eta autogestioa, giza harremanak eta erabakitzeko sistema horizontalak ditu jomugan; bizitzari eta izadiari buruzko ikuspegi holistikoa du. Askatasun- eta berdintasun-espazioetan bizitzeko gizakiok daukagun zailtasunaz jabeturik, erantzunak emateko konpromisoa hartu du. Gaur egun, talde-eragilea da.

		

	
		
			EMETASUNAREN UDABERRIAN

		

		
			Zer unetan gaude bizitza zaintzeari eta, zainketa horretatik, gizartea eraikitzeari dagokienez? Balio femeninoak, emetasunarenak, azalera ateratzeak nola lagundu dio bilakaera horri, pertsonen baitan eta kontu sozialean?

			Askotan hitz egiten dugu aldaketaz, hautabideak bilatzeaz. Gehienetan “aldaketa” eta “hautabide” hitzak erabiltzen ditugu zer eraiki ez dakigunean, eta soilik dakigunean zer ez dugun nahi bizitzen jarraitu. Gure sentitze horren eta egin dezakegunaren arteko tentsiotik sortzen dira munduan jarduteko energia eta motibazioa.

			Batzuetan, mundua nire auzoan bizi ohi da, nire etxean, nire lantegian, baina espazio horietan eraikitzen eta lortzen ditugun gauza guztiek mundua aldatuko dute geroago. Baina zer aldaketa mota? Aldatzea aurreratzearen sinonimoa al da beti? Hobetzea al da? Zoriontsuago izatea? Tamalez, ez. Aldatzea zerbait mudatzea besterik ez da, eta ez da hori bizitzak uneotan behar duena.

			Beharbada harrokeria ere bada bizitzak uneotan zer behar duen jakin nahi izatea, baina izaki bakoitzak bizitzaren errainuak bezala hautematen ditu istant eta uneak, eta horietan jartzen du bere grina. Toki horretatik jarduteak zentzua hartzen du eta itxaropen handienak gainditzen ditu.

			Batzuetan, mundua nire auzoan bizi ohi da, nire etxean, nire lantegian, baina espazio horietan eraikitzen eta lortzen ditugun gauza guztiek mundua aldatuko dute geroago

			Barruko toki horretatik bilaka ibiltzea da pertsona bakoitzak, bere buruarekin hizketan, ebatzi behar duen erantzukizuna. Toki horretatik jardutea gure erantzukizun pertsonala da, barru-barrukoa. Ardatz nagusi eta ahaltsu horretatik iritsiko gara kolektiboaren espaziora, egunerokoa birdiseinatzera, gizarteak eta nagusitasun/mendekotasun egiturak aldatzeko modua horixe den aldetik.

			Uste dut, aldaketarako mugimendua sustatzeko, balio batzuk behar izango ditugula; esaterako, konfiantza, berdintasuna, partekatzea. Baina nola prestatzen gara partekatzeko? Zer jarri behar da datorren hori onartzeko eta, areago, datorrena ondo datorkidala onartzeko? Behar diren tresnez hornitu nahi dut, baliozko pertsona gisa eraiki nahi dut neure burua eta era horretan gai izan egunerokoa sortzeko, espazio bat sortzeko, minaren erdian, pertsonak izaten jarraitu eta pertsona gisa portatzen segitzeko.

			Sinetsi nahiko nuke gai garela gizarte solidario bat sortzeko, gizarte bat gai dena pentsatzeko, desberdintasuna onartzeko; eta, horren guztiaren erdian, behar diren adostasunak egin ahal izatea, elkarrekin jarraitzeko, pertsonak sostengatu ahal izango duen egunerokoa eraikiz.

			Hala, norbaitek galdetzen didanean zer egin behar dugun, dena gainbehera datorrela ematen duenean, soilik erantzuten dut: bakerako prestatu.

			Modu berri bat behar dugu posible dena ikusteko; barrutik aldatu beharra dugu, kanpotik desberdin izateko eta, hortaz, gauza desberdinak egiteko. Orain eta hemen, martxan jarri nahi dugun guztiarekin sintonian dauden ideiez, ohiturez, bizipenez, hizkuntzez, tresnez, galderez eta erantzunez hornitu behar dugu, mundua ikusteko, aldatzeko eta, minaren eta amorruaren artean, zoriontasuna lekua egiten ari dela sentitzeko. Mina amestutakoa gauzatzen ez jakiteagatik, eta amorrua ez bakarrik ez jakiteagatik, baizik eta beste pertsonei, ondo egin nahian, mina eragiteagatik.

			Eta nola egiten da hori guztia, lerro gutxi batzuetan esanagatik ere, norberaren barnean batez beste bost urte behar den hori guztia eraikitzeko? Behaketa bidez egiten da, borondatez, pazientziaz eta kolektiboki elkarrekin biziz. Behaketa, zure baitan identifikatzeko patriarkatuak, kapitalismoak eta kontsumismoak kutsatuak dituen puntu guztiak. Borondatea, ez etsitzeko lehenengo aurkikuntzak egin eta gero. Pazientzia, zeure buruarekin bizitzeko prozesu desesperagarri honetan, nor zaren ere jakin gabe, egiten ari zarena egiten ari zarelako eta kolektiboki bizitzen ari zarelako aniztasunaren berme gisa.

			Zer ekarpen egiten dio panorama politikoari emetasunak? Garen osotasunaren ulermena dakarkio, bai eta dauden mundu desberdinei eta espazio bakoitzaren barruan dauden beharrei begiratzeko gaitasuna ere

			Bada betebehar bat, indar handiz loratzen ari dena orain: emetasunaren funtsa eta esentzia oro geure egin eta balio sozialen multzoan txertatzeko beharra. Datorren aldaketak kultura aldatuko du, eta kulturak, aldi berean, gu aldatuko gaitu. Emetasuna guztiz eta bere osoan barneratua ez badago, huts galanta egingo dugu berriro ere. Beharbada, azpimarratu behar da emetasunaren esentzia ez dela soilik emakumeen kontua, ez eta giza arrazarena ere. Begiratzeko modu bat da, ikuspegi eta kode hain fin eta zolietatik begiratzeko modu bat nola diren ezpelaren usaina otsailean edo larreko arrosaren petaloak, edo egunsenti fuksia bat eta ilunabar laranja bat. Eta, aldi berean, zehatza da, zorrotza, zentzuzkoa.

			Sortzen den beste galdera bat: zer ekarpen egiten dio panorama politikoari emetasunak? Garen osotasunaren ulermena dakarkio, bai eta dauden mundu desberdinei eta espazio bakoitzaren barruan dauden beharrei begiratzeko gaitasuna ere. Ikuspegi osoa eta globala eduki, eta toki jakin batean gauzatzeko gaitasuna. Lehen unetik alderdi guztiak kontuan hartu behar direla kontsideratzeko gaitasuna, jakinik konponbidea orekan dagoela, beharrak asetzearen, baliabideak zaintzearen, banaketa zuzen egitearen eta justizia sozial eskuzabalaren arteko orekan, hain zuzen. Boterearen adierazpide berri bat ere plazaratzen du, lankidetzan oinarritzen duenez, taldea egitean; boterea horizontala bihurtzen da hala, eta taldearen espazioa bildu, trinkotu eta etorkizunerantz jaurtitzen du denontzat eraikitzeko borondatearekin. Botere kolektiboak bildu, zaindu eta babestu egiten du. Halaber, gizarte gisa dauzkagun ondasunak eta baliabideak banatzeko modu berri bat plazaratzen du, berdintasunez, gizabidez eta erantzukizunez jokatu eta obratzen baitu; minimizatu egiten ditu aberastasun desberdintasunak; ulertu egiten du zer den berdintasuna, eta ulermen horretatik kudeatzen du.

			Bakearen alde lan egitea jada hautazkoa ez den bezala, ez da aukerakoa, berdintasun osoaren ikuspegitik, emetasuna eta emakumeak esparru guztietan eta bizitzaren maila guztietan ez txertatzea. Kosta ahala kosta, ezin diogu bizkarra eman, ez gutxietsi. Bizitza guztiona da, pertsona guztiona, jaio garelako, besterik gabe, eta eskubideak gure izateko gaitasunari atxikita daude. Inork ez digu eman beharrik; gure erantzukizuna da horiek bizitzea. Gaur, hemen.

			Gure biharko ametsa kolektiboki eraikitzeko modua aurkitu behar dugu. Orain da hori egiten hasteko eta geu prestatzeko unea. Ikasi beharra dugu gatazkak elkarrizketaren eta onarpenaren parametroetatik kudeatzen, dirua partekatzen, egitura solidarioak sortzen; ikasi beharra dugu etekinez ahanzten, berdintasun errealean bizitzen, bai generoaz ari garenean bai adinaz, kulturaz eta sinesmenez ari garenean. Dibertsitatea ontzat hartu, eta ez sentitu mehatxutzat.

			Gutxiagorekin bizitzen ikasi, mendratu ekonomian, energia gutxiago erabili, dirua gutxiago eduki, adikzio gutxiago, janari-aniztasun urriago, berogailu gutxiago; finean, erosotasun gutxiago, gaur egun ulertzen dugun moduan. Austeritatea, soiltasuna, ardatz gisa; sormena inspirazio-iturritzat; kolektiboa ezarpen sozial moduan; berdintasuna eraikuntza politikoaren oinarritzat, zuzentasuna, guztia busti eta blaitzen duen balio bezala. Naturaren eta biziaren zainketa bere gorenean! Utopiak eraiki hondamendiaren erdian; sareak estutu kaosaren erdian; irribarre egin heriotzaren eta oinazearen erdian; eutsi etsipenaren erdian; babesa eman bakardadearen erdian; hornitu abandonuaren erdian; burua altxatu depresioaren aurrean.

			Ulertzen dugunean hemen eta orain ni neu izatea, bakarra eta esklusiboa dudan hori emanez, matxinatze politikoko egintza dela eta nire bizitza bera ekintza zuzeneko egintza dela gizateria eta berori kudeatzen duten egitura politikoak aldatzeko, pertsonen aldaketa lortzeko bidean egongo gara, hortik gizateriaren aldaketa erdietsi ahal izateko.

			Bakearen eta maitasunaren barne-espazioa aurkitzen badugu, gizarte oso eta oparo batera bideratuko dugu aldaketa politikoa. Bestela, gerraren eta gorrotoaren betiko zikloak berrituko ditugu; historia errepikatuko dugu behin eta berriz.

			Horregatik, hemendik, beste behin esango dut, teman, urgentea eta premiazkoa dela elkar maitatzea, eta gure ilusioa eta eraikitzeko grina sakabanatzea gauden edo besterik gabe pasatzen garen leku bakoitzetik eta espazio guztietan barna. 

			Naturarekin aurrindu, gure erritmoa lurraren eta horren zikloen erritmora egokitu, Lurrarekin bat izan. Lur gara. [image: 107648.gif]

			09. ZER SOINU DU NATURAK?

			MUGAKO HOTSAK

		

		
			Hontz handiaren hegaldia, katu baten mugimenduak, ipurtargi baten argia ilunpean, makal-hosto baten dardara, hodeien lastertasuna goi mendietatik ikusita eta esku bakarraren hotsa. Isiltasuna. Isiltasuna, besterik ez. 

			Nire otoitzik barnekoenaren soinu-atalak: sorbeltzak udan, ehunkako saldoetan txioka intsektuen atzetik goizaldean edo iluntzean; nire bihotzaren taupada isiltzen duen kilker sinfonia; landa-txolarreen esnatzea bere etzalekuetan, haien hegal eragite eta zalaparta; zikoinen mokoak elkarren kontra jotzea kanpandorre gainean; olatuen marmara itsas ertzeko haitzetako zuloen kontra jotzean; ozeanoa harri artean ihesi joatea marearteko zabalgunean; anemonen burbuilak eguzkitan haustea; itsas izar baten arrastatzearen hots hezea uretara heldu arte; burruntzi baten hegoak errekako ihien artean; arrain baten jauzia; igel baten hanka lokaztuak jauzi egin aurretik; haize hotsen desberdina pinudi, artadi, pagadi edo hariztietan; zure barre lasai eta garbia.

			Zer da bizitza? Hodeien itzala gari sailetan korrika; zaldi baten arnas hotsa neguan, askoz gehiago ez.

			Bizitzaren hotsa Vac jainkosa da, hitza jainkosa gisa pertsonifikatua; ahoskatzen dituen silabetatik itsasoak eta beste kreatura guztiak sortzen dira. Shivaren pultsua da, antzinako denboren soinu unibertsoa. Indoren Haranean “Animalien Jaunak” edo “Kreaturen aitak” eragiten du gizakiek gogoratzea mundua berez zer den, eta hori ez ahaztea, marru, balaka, belarraren zurrumurru eta hosto iharren zirtakatzea irentsita.

			Bizitzaren hotsa derbitxe gonen mugimenduarekin airea urratzea da, eskua zerura eta oina lurrean dela. Barnean, isiltasunaren mugan, dar-dar egiten duen hotsa da, eta zoramenaren bila ez doazen gizakiek etengabe eta beti entzuten dute.

			Carlos de Hita izadiaren soinuan eta soinu-paisaian aditua da, duela 30 urte ekin baitzion alor horiek lantzeari. Historia naturalari buruzko filmei eta dokumentalei (Kantaurialdea, Guadalquivir, Otso artean, Otsoaren mendiak) soinua jartzen egiten du lan; horrez gain, soinu-paisaien bildumen eta identifikazio-giden edizioan ere egiten du lan, eta instalazioak eratzen ditu museoetan eta arte-guneetan (PhotoEspaña, MNCARS, Conde Duque, Museo de la Evolución Humana). La Ventana irrati-saioan (Cadena Ser) hartzen du parte eta el mundo.es-eko El sonido de la naturaleza audioblogean astero-astero argitaratzen du.

		

	
		
			soinu paisaiaren gainean

		

		
			Urrutira jasotako soinu orok efektu bera sortzen du, lira unibertsalaren bibrazioa bat.

			Henry David Thoreau, Walden, bizia basoetan

			Gauez idazten dut, basoz inguratutako zelai baten aurrean. Belarretik tonu zorrotz, taupakari bat irteten da, kirrinkaria tarteka. Melopeia bat, deien baturatik sortua; ehunka kilkerren hots zolia, beren elitroak frenetikoki igurzten dituztenak, era horretan seinale karrankaria sorrarazteko. Harago, urruma jarrai bat entzuten da, eta ahots urratuak, denak batera, anfibioen putzu batetik. Goitik, metro gutxitara, pultsu zorrotz batzuek, orratz-ziztaden modukoek, saguzarren ibilbidea marrazten dute ehiza-hegaldian; ultrasoinuen parte entzungarria da, eta horiei esker belarriz eta itsumustuan hegan egiten dute. Soinu horiek guztiak biltzen ditu basoaren sakonetik heltzen den isiltasunak, arin koloreztatua zurrumurru ito batekin, haizeen baturarekin eta landarediak eta distantziak iragazitako urekin.

			Ehunka txilio, korroka, pultsu eta zurrumurru melodia bakar baterako. Soinuaz hitz egiten badugu, Raymond Murray Schafer kanadar konpositore, musika-hezitzaile eta ingurumenean adituari jarraituz, bat gehi bat batuketak bat ematen du. Eta berdin bi gehi bat batuketak edota nahi beste faktore gehitzen diogunean ekuazioari: azken emaitza bat izango da beti. Bi objektuk elkar ukitzen dutenean, pilota batek pareta baten kontra, soinu bat sortzen dute, klaska-hots lehor eta luzatu bat. Kanpai batek eta haren mihiak kanpai-hots bat ematen dute. Haizearen eta haitzaren arteko igurtzitik bafada batek ihes egiten du; baina haitzak ertz-forma badu, igurtzia altueraz igoko da, findu egingo da eta txistu bihurtuko da. 

			Zintzarri-mordo batek artalde baten hotsa ateratzen du; artzainaren ahotsekin eta txakurren zaunkekin batera kultura bat, bizitzeko modu bat, adierazten dute. Kantari ari den txori batek bere lur-eremua mugatzen du. Toki bateko txori guztiek, gehi haizeak, gehi adarren kraska-hotsek eta milioika hostoren xuxurlek baso baten kontzertua osatzen dute. Zeruan eztanda egiten duen trumoi batek eta mendi-hegaletan barna burrunba egiten duenak, espazio eta bazter guztiak betez, haran baten soinu-irudia zirriborratzen du.

			Hori hala da guk berez entzuten duguna ez delako soinu bat bakarrik, soinu hori sortzen den espazioa ere entzuten dugu. Ate-kolpe batekin ateak durundi egiten duen gela entzuten dugu. Soinu-uhinek espazioa betetzen dute, gas batek bezala, edo hondar-zirrikituetatik barrura sartzen den itsasoko urak bezala. Haren gainean flotatzen du, luzatu egiten da dirdira-forman eta irudi bat marrazten dute marrarik gabe, geometria bat, bai eta geografia ere. Horri guztiari denbora eransten badiogu, horra non dugun soinu-paisaia.

			Kantari ari den txori batek bere lur-eremua mugatzen du. Toki bateko txori guztiek, gehi haizeak, gehi adarren kraska-hotsek eta milioika hostoren xuxurlek baso baten kontzertua osatzen dute

			Soinuari esker, gainera, beste ikuspegi batetik errepara diezaiokegu gure inguruneari. Begiak ixten baditugu, ez dugu ikusiko. Baina ezin ditugu belarriak itxi eta paisaiak bidaltzen dituen mezuei entzungor egin, nahitaez entzungo ditugu. Nolabait, begiradak ikus-entzule gisa ipintzen gaitu espazioaren ertzean; ikusten dugun guztia aurrean dago eta gure begietatik harago. Belarriak, berriz, murgilarazi egiten gaitu, beti jartzen gaitu soinu-espazioaren erdian, ahots, marmar, kraska-hots eta isiltasunetan bildurik. Soinuak ez ditu mugak errespetatzen, ez eta hesiak eta harresiak ere. Harago bidaiatzen du; jaun eta jabe da iluntasunean, eta hor babesgabe egongo ginateke, haren laguntzarik gabe. 

			Naturaren erdian entzuten jartzen garenean, nor dauden hor jakin dezakegu, zenbat diren eta zertan ari diren. Baso bateko txistuen eta txorrotxioen hots-zalaparta lur-eremuez jabetzeko borroka latz baten kronika da; txori guztiak, nor bere trebetasunen arabera, beren mugak markatzeko aritzen dira kantuan. Zozoek txistu egin eta melodiak konposatzen dituzte. Kaskabeltzek eta amilotxek erritmoa jorratzen dute beren kantu erritmikoekin. Hegatxabalek berriketez betetzen dute zerua, eta egundoko balentria atletikoa da hori; horri esker hegalei frenetikoki eragin eta minutu askotan egin dezakete kantuan, arnasestuka jardun gabe. Beste batzuek perkusiora jotzen dute. Okilek danbolina jotzen dute, eta zuhaitz-enborrak baliatzen dituzte musika-tresna gisa. Zikoinek, kontentu asko, mokoarekin hotsa ateratzen dute, masailezurrak elkar joaraziz, eta zurezko soinua egiten dute. Zoruan intsektuek eta zomorroek harraskatu eta burrunba ateratzen dute, eta anfibioek korroka egiten dute. Guztiek gauza bera esaten dute, unibertsala da mezua: “hemen nago, ez gehiegi hurbildu, gero!”. Informazioa ez dago guri zuzendua inondik inora, baina, hala ere, guk beste inork ez dio ematen izaera harmonikoa berez garrasikako borroka bat denari.

			Nolabait, begiradak ikus-entzule gisa ipintzen gaitu espazioaren ertzean; ikusten dugun guztia aurrean dago eta gure begietatik harago. Belarriak, berriz, murgilarazi egiten gaitu, beti jartzen gaitu soinu-espazioaren erdian, ahots, marmar, kraska-hots eta isiltasunetan bildurik

			Halako boz aniztasuna ez zitzaion oharkabean pasatu baserriko jendeari. Konposizio horiek izan dira gizateriaren soinu-banda historia osoan zehar, gizakia gizaki denetik, eta hala jasotzen du hizkuntzak. Gauzak garrantzitsuak zirenean, merezi zuen horiei entzutea eta nori bere izenarekin izendatzea: kukuak, argi-oilarrak, pirripioak, kulisken tribuak, kurriloak, antzarak eta basoiloak, besteak beste, bere izena esaten dute mokoa zabaltzen duten aldiko; kilkerrak kirrinkaz hasten dira, kir-kir-kir!, izena aipatu orduko; eta txitxarraren kantu-hotsak, txi-txar, txi-txar!, nondik datorkion izena gogorarazten digu.

			Garai batean, naturaren hizkuntzak ulertzea garrantzi handikoa izan zitekeen eguneroko bizitzan. Herri-jakinduria zaharrak eguraldia iragartzen zuen, haizearen bafadaren tinbrea eta altuera interpretatuz; edo barealdia hurbil zegoela aurreratu zezakeen itsasoaren isiltasun erabatekoak edo denboralea zetorrela olatuek hondoko itsasoarekin. Zeruan, lehenengo kurriloen tronpeta-soinuek Pirinioetako mendateetan hotza zetorrela iragartzen zuten, eta haran barrenetik zetozen oreinen marruek baino zehaztasun handiagoarekin egiten zuten. Txorien kantu bakartiak –arabazozoenak, kaskabeltzenak, kardantxiloenak– batu, eta txilio eta zalaparta jarrai bat sortzen zenean, solista askoren baturak bando baten deia konposatzen zuenean, seinale negua atarian zela, eta basoetan barreiatuak ziren artaldeen txilin-hotsak biltzeko garaia zen, artegi eta ukuiluko giro epelean babesa bilatzeko sasoia. Soinu-paisaiek ere negua aterpean pasatzen zuten.

			Zer geratzen da hartaz guztiaz? Asko, baina gero eta gutxiago dira ulertzeko gai diren belarri erneak.

			Soinu-horizontearen tokia hartu du trafikoaren marmar lardatsak, guztia uniforme bihurtzen duen atzeko oihalak. Gaur egun ahaleginak eta bi egin behar dira, zaratatik harago, biziaren soinu-seinaleak nondik, zer bahe-zulotatik, iragazten diren bilatzeko

			Garaiotan, soinu-paisaiak uniformetzera jotzen du. Basoak gero eta urrutiago daude, eta horietan espezie jakin batzuen bozak nagusituz doaz gero eta gehiago, eta beste batzuena mututuz. Zelai eta soroetan hegatxabalek eta espazio zabaletako beste espezieek kantatzeari utzi diote, eztarria urratu eta afoniko gelditu direlako pestiziden abusuarengatik. Kostaldean barna nonahi dira asfalto-zerrendak, eta horiek ateratzen dituzten marruak itsasoaren orroarekin lehian dabiltza, nor baino nor. Joan den mendeko hirurogeiko hamarkadan abisatu ziguten zerumugan gero eta handiagoa zela udaberri isil, bizigabe eta huts baten mehatxua, txorien kontzerturik gabea. Pixkana-pixkanaka horretara goaz. Beharbada, oraindik urrun egongo da; landak ez daude oraindik mutu, baina ezin da ukatu soinu-paisaia gero eta monokordeagoa dela. Pobretuz doa kontzertu naturala, eta, horrekin batera, uniformeago bilakatzen ari dira giza jarduera definitzen zuen soinu-ingurunea eta komunitate bat identifikatzen zuten soinu-seinaleak. Kanpaien hizkuntza, esaterako, exotikoa da jada. Artzainaren harrotasuna, bere zintzarri guztiek, bakoitza bere afinazioarekin, osatzen zuten artaldearen kanpai-hotsen tinbrea, hori dena galdu da jada. Kostaldean, desagertu egin da faroetako sirena lanbrozkoen orroa, abisua ematen zuena lehorra hurbil zela, eta haren ordez seinale elektronikoak jarri dituzte, efikazak baina zerikusirik ez dutenak itsasoaren espirituarekin. Jende gutxik jartzen dio arreta haizearen braustadari, marearen, galerna baten, abisuak dakartzanari. Soinu-horizontearen tokia hartu du trafikoaren marmar lardatsak, guztia uniforme bihurtzen duen atzeko oihalak. Gaur egun ahaleginak eta bi egin behar dira, zaratatik harago, biziaren soinu-seinaleak nondik, zer bahe-zulotatik, iragazten diren bilatzeko. Baina izan gaitezen baikorrak. Izan zen garai bat, non utopietan sinesten baitzen eta metaforen bidez hitz egiten baitzen, adibidez esateko, galtzada-harrien azpian hondartza zegoela. Bada, zarataren azpian, mantxa zikin eta uniforme horren atzean, oraindik badira seinale horietako batzuk. Akaso ez dute izango komunitatearentzat garai batean zuten garrantzia. Baina, ordainetan, beste balio bat hartu dute: guri gogoraraztea badela mundu bat hor atzean taupadaka, gure eskueran, eta aski dugu hori hautemateko, entzutera gelditu eta belarria jartzea. [image: 107686.gif]

			10. HIRIA ETA JASANGARRITASUN AFEKTIBOA

			SHAMBALA, BARNE HIRIA

		

		
			Berriro ere isilik hasi beharko dugu, barneko kaleetan zehar ibiliz eta dituzten isla nabarrei aurre eginez. Gure oroitzapenetako harbideak eskaintzen dizkigun eszenografia errepikatuak. Ametsetako hiria, norberaren memoriako espazioa. Agurraren usainak, haren etorbideetan eta kale ilunetan barrena aurre egin ahala doakigun denborarenak. Asegabetasunaren, zoriontasun puntualaren, parke eta zuhaiztietan zeharreko edo hormigoizko bloke baten intimitateko maitasun iragankorra. Gaueko argiak, ñir-ñir leiho bakoitzean izar galduen antzera, bizitza iheskorren isla. Irudimeneko une laburra. 

			Bat-batean, denboran arrakala zabaldu eta erreberberazio laburra sortzen da horren erakusgarri, eta senaia agertzen da kaiko lainoaren artean. Badia lehorra dago, itsaso gabea, olatuen tolesik gabea, toles horiek nabigatzean lautuko dituen ontzirik gabea. Uharte bakartia, olatuek eta itsasaldiek joa, nekatua jada, altxatu eta airean geratzen da, esekirik, antxeta geldi baten ondoan. Uharte esekia, erdian, deiadar baten gisan. Hiriko zati onirikoak.

			Izan nintzen eta izango naizen pertsona guztiek oihartzunak gordetzen dituzte, oroitzapen aztarnak, ametsak, hiriaren presentzia eta hiri hori, aldi berean, norberarentzat izan den hiri guztien presentzia. Hots, pauso bakoitzean, istant bakoitzean gogoratzen ditugun guztiena, larrua aldatzen eta gu geu aldatzen goazen bitartean galtzada bereko testuren antzera. 

			Shambalaren sekretua zera da, bere baitatik at bilatzen dutenek ez dutela aurkituko, ez baita bidaia daitekeen edo errealitatean dagoen leku fisikoa. Gure bizitzaren aztarna bizi den iturria da, gure esentzia nomada eta aldakorraren lur garbia. Inoiz ez pertsona bera, inoiz ez hiri bera.

			Teresa del Valle Murgak (Donostia, 1937) graduko eta graduondoko ikasketak eta doktoregoa egin zituen Estatu Batuetan. Mikronesian, Mexikon eta Euskal Herrian egina du landa-lana. EHUn Gizarte Antropologiako lehen katedraduna eta Emakumearen Ikasketen Mintegiaren sortzailea izan da. Espezialista da antropologia feministan, lurraren edukitza- eta erabilera-sistemetan, jabetzan, denboran, espazioan eta memorian. Ikerketa-taldeak eta doktore-tesiak gidatzen ditu. Egonaldiak eta kolaborazioak egin ditu hainbat herrialdetako unibertsitateetan, hala nola Espainian, Frantzian, Portugalen, Suedian, Mexikon, Estatu Batuetan eta Mikronesian. Emakunderen Berdintasun Saria jaso zuen. Akademiko osoa da Jakiunde Zientzia, Arte eta Letren Akademian. 

		

	
		
			Amaitu gabeko hiriko esperientziak

		

		
			Hiriaren konplexutasunaz eta aberastasunaz gogoeta egiteko, nahitaezkoa da hiria entzutetik, isiltasunetik eta oroitzapenetik bizitzea, sentitzea eta pentsatzea. Horrela, posible da hark sortzen eta jasotzen duena atzematea, horren gaineko gogoeta egitea eta sentitzea. Duen konplexutasuna eta ibaiaren eta itsasoaren arteko indar kontrajarrien presentzia aztertzea, ustekabekoaz gozatzea. 

			Hiria esplora dezakegu eta duen hizkuntza deskubritu, bizipenetik eta gogoetatik, egunerokoari, emozioei eta dibertsitate estetikoak eskaintzen digun plazerari zabaltzen gatzaizkienean. Horretarako baditugu hiria eta dituen ezaugarrien permeabilitatea deskubritzea ahalbidetzen duten hiru etorbide: entzutea lantzea, isiltasunetan sakontzea eta hiriak etengabe sorrarazten dituen narratiba indibidual eta taldekakoak biltzea. Emozio eta esperientzia estetikoak harrapatzeko sentsibilitateak prozesuaren hari eroale lana egiten du. Etorbide horietako bakoitza arkano mugagabea bilakatzen da zeren eta hiria, bere izaeraren beraren indarrez, aldaketara irekita baitago. Eta, hain justu ere, hiritar aktiboen bidez ematen du aditzera bere dibertsitatea. Hiriaren egokitzapenerako dinamismoa, amaitzeke dagoen proiektu gisa aktibo mantentzeko duen gaitasunean datza. Horregatik, hiria pentsatzeko eta sentitzeko modu bat zera dugu, era dinamiko batean bultzatzea bai iraganeko balioa bai etorkizunera begirako irekitzea ere. 

			Isiltasunaren ziurgabetasuna inbaditzen duen oroimenetik, hiriak harkor ageri dira pertsona edo talde bakoitzak bere bizitzako zenbait uneri buruz gordeak dituen oroitzapenetarako. Era berean, hiriek urteen joaira islatzen dute, horietan zehar pertsonak eta ingurua erritmo desberdinetan aldatzen joan direla. Hiria irekita mantentzen da, eskuzabal, oroitzapen onen konplizitaterako, nahiz onak izan ez ziren oroitzapen haiek ere, batzuek eta besteek ezabatu nahiko genituzke, tartean sartzen diren. Oroitzapen batzuk lausotu egiten dira, beste batzuk tinko finkatzen dira gure oroimenean, atseginak badira bereziki. Nostalgia eragiten duen denboran zeharreko bidaiatzat ikus daitezke, baina baita iragana oraina bilakatu eta espero gabeko emozioak sentitzeko plazertzat ere. Une horietako asko parke, kale, plaza, zubietan daude. Beste batzuek parkeko urmaelean, hor jaten ematen baikenien ahateei haurrak begira genituela, erne. Une estetikoa, oroimen desberdinetatik plazerezko bihurtzen dena bera.  

			Oroimenaren beste adierazpen bat hiri horretako kaleetako batean zeharreko goiz-goizeko ibilbidean kokatzen dut, arrastoak uzten baitzituen, lo ziren zuhaitzen siluetak poliki-poliki ikusgarri egiten zirela, eta ihintzak bere perlak lagatzen zizkigula. Egun baten hasieraren edertasuna sentitzeko uneak izan ziren ezen, laburrak izan arren, oparitzat har zitezkeen. Une horiek eskolara bideko beste goiz batzuen hasieren haurtzaroko oroitzapenak sortzen zituzten. Jarraitasunik ez, baizik eta gozatze hutsa besterik eskatzen ez zaion denbora bateko uneak. Oroitzeak memento horretan presente bihurtzen zen iragan baten aztarnak lagatzen zituen. 

			Oroitzapena isiltasunaren bilgarriarekin azaleratzen da sarritan, oroitzapen hori sentikor baita isiltasunek, irudiek eta hutsek bera agertu ahal izan dadin uzten dizkioten hutsuneen aurrean. Iraganeko bizipen banakako eta kolektiboek sortutako sekretuez beteta dago hiria. Horretatik, hain justu, eduki horiek entzuteko eta baloratzeko sentsibilitatearen garrantzia. Horretatik, hain justu, isiltasuna behar izatea.

			Eta, hain justu ere, hiritar aktiboen bidez ematen du aditzera bere dibertsitatea. Hiriaren egokitzapenerako dinamismoa, amaitzeke dagoen proiektu gisa aktibo mantentzeko duen gaitasunean datza 

			Cristina Enean zeharreko nire paseoetako batean, parkeko goreneko aldera iristean, pauma batzuk harro ari ziren mugitzen, lekua bisitatzen zuen jende txikiaren arreta erakartzen zutela. Bat-batean, aurrez hitzartutako ikuskizunaren hasiera balitz bezala, beren kolore anitzeko lumajea zabaltzen hasi ziren, patxadan desfilatzen ari zirela, unearen edertasunaren eta eszenaratze horrek poliki-poliki alde egin zuten arte eragin zuen inpaktuaren jakitun, itxura. Eta hori guztia adineko pertsonen mirespenezko begiradaren pean eta atzetik korrika zihoazkien haurren emozioarekin. Une koloretsu horren bizitasuna, haurren naturaltasun eta gozamena, babesten gintuzten eta eguzki-izpiei igarotzen uzten zieten zuhaitzen hostaila, horiek guztiek esperientzia estetiko bihurtu zituzten bizi izandako une haiek. 

			Hiriak eskaintzen duen ezaugarrietako bat uraren presentzia da, haren bi ertzen eragin banatzailea orekatzen duen dinamismoa ematen baitio. Eta presentzia hori era desberdinetan agertzen eta azaltzen da. Ibai baten, itsasadar baten ibilguak bere erritmoaren inpaktu etengabea erakusten du, atergabe, iturburutik zeharkatzen dituen lekuen intrigarekin batera. Donostiako kasuan, Urumearen sorrera, iturburua, Ezkurrako mendatean dago, Nafarroan. Eta 49 kilometroko ibilbide luzea egin ondoren, hiriko eremu zabal bat zeharkatu eta Kantauri itsasoan isurtzen da. Hor, Kursaaleko zubiaren azpian, itsasoarekin neurtzen ditu bere indarrak. Ikuskizun jarraitua da, ibaiaren indarra, mareako unea eta itsasoaren egoera ahalegin bizian ari direla. David eta Goliaten borrokaren adierazpena da. Eta areagotu egiten da itsasgora denean. Alabaina, gertatzen den lehiaren edertasuna desberdina da beti. Ibai-sorburuaren eta itsasoaren presentzia nagusiaren arteko tentsio etengabea eszenaratzea da. Indar desberdinen arteko borroka amaigabeak, hiriaren dinamismoari beren ekarpena egiten diotenak, eta Donostiaren izaera amaigabea proiektatzen eta zenbait ezaugarriz hornitzen dutenak. 

			Hiria zaintzea ardura demokratikoa da, herritarron aukera, eta modua ematen du iraganeko zatiak irakurri eta deszifratzeko eta presente partekatuak zein etorkizunera begirako proiektuak jasotzeko

			Itsasaldien une desberdinetan edo urte-sasoi desberdinetan topaketa horiek ikustea indar kontrajarrien arteko topaketa ikuskizuna da. Horren indar oroitarazleak sokatirara narama. Gelditzeko eta trafikoa igarotzen den zubia ikusteko gonbita egiten digu, norabide bietan isurtzen den oinezkoen ibaia ere badoala espaloietan zehar. Gauetan une magikoa gertatzen da, Kursaal argitzen denean, harkaitz hondartu baten sentsazioa ematen baitu. Lekuak sorrarazten dituen elementuen arteko sorkuntza-tentsioaren esperientziak Paseo Berrian zehar itsasertzetik segitzera bultzatzen gaitu. 

			Denborazko sorkaritzat, hiriaren izaera proiektu amaitu gabea da beti. Horretatik datorkio oroimena sortzen segitzeko energia, entzutera gonbidatzeko indarra eta, isiltasuna praktikatuz, ustekabeko edukiak eta lengoaiaren forma berriak deskubritzekoa. Hiria zaintzea ardura demokratikoa da, herritarron aukera, eta modua ematen du iraganeko zatiak irakurri eta deszifratzeko eta presente partekatuak zein etorkizunera begirako proiektuak jasotzeko. Horretarako giltza, hain zuzen ere, zera dugu, hiria etengabe bor-bor ari den proiektua izatea, hots, iragana aitortzen, oraina bizitzen eta etorkizuna begiztatzen duen proiektua izatea.

			Hiria entzun ahal izateko, dituen ahotsak identifikatzeko isiltasuna sortu behar da. Hori sozializazio goiztiarrean has daiteke, eguneroko bizipen banakako eta kolektiboetatik abiatuta

			Hiria entzun ahal izateko, dituen ahotsak identifikatzeko isiltasuna sortu behar da. Hori sozializazio goiztiarrean has daiteke, eguneroko bizipen banakako eta kolektiboetatik abiatuta. Oparia da, haurtzarotik beretik lekuak bisitatzeko, zaintzeko eta bere barnean, argazki iheskorrean, disfrutatzeko eta partekatzeko uneko mimoan gordetzeko plazerari lotzen zaizkionentzat. 

			Hiri amaitu gabearen dinamismoa presente dago ertz bien egile duen Urumearen bidez. Donostia lurra da, ibaia eta itsasoa, horrexegatik duen dinamismoa eta banantzeko eta batzeko gaitasuna.  Urumearen eta Kantauri itsasoaren arteko topaketa eta tentsioen presentzia, bigarrena dela, ezinbestean, nagusi. Itsasoa, bere aldetik, sortzailea da, gure oroimena elikatzen duten eta bertan edertasun amaitu gabearen aztarnak lagatzen dituzten egunsenti eta ilunabarretako ikuskizunaren edertasun aldakorraren sortzailea. [image: 107694.gif] 

			11. ZERGATIK KONTSERBATU BIODIBERTSITATEA?

			ORKIDEA-MARISORGINA

		

		
			Watinkek 13 urte zituen orain estalgarri duen itipa janzten eta lantza eramaten hasi zenean. Ez zegoen iniziazio zeremoniarik horretarako, baina hala ere bera heldu sentitzen zen jada. Sekula ez zien benerazio berezirik izan, sekula ez zien gehiegizko errespeturik izan oihaneko animaliei, eta ez zituen zaharrek kontatzen zituzten kondairak sinetsi; arreta handiegirik ere ez zuen jarri amak biltzen zituen landare eta belarretan, eta ez zuen askorik begiratzen zerura edo ibaira.

			Watink ehizan atera zen arratsalde batean uakari tximino burusoil baten balantza bizkorrari segitzen ari zitzaiolarik, zerbait mugitu zen adar artean, neurri itzeleko zerbait, laino trinko batean bilduta. Mutila harrituta geratu zen parean azaltzen ari zitzaionaren aurrean. Oihan magiko hartan, indioek belaunaldietan zehar eraikitako mito eta kondairez bete hartan, Iakuruna ari zitzaion agertzen, Amazoniako ur eta oihanen sakonean agintzen duen animalia-jainkoa, erdi haragiturik.   

			Watinkek konortea galdu zuen eta esnatu zelarik Iwishin –Shuar mediku eta sendalaria– erdizka ikusi ahal izan zuen soilik; horrek bizkarrean hartu eta herriraino eraman zuen. Iwishinek mutilaren begien barnean begiratu eta laino trinkoa ikusi zion gorputz barnean; laino horrek ametsen esentzia eta haragokoa ere estaltzen zizkion mutilari. Sorginak, astirik galtzeke, sendatze erritoari ekin zion; bestela, mutilaren arima galdu egingo zen, oihanean alderrai, gizakien mundura itzultzeko bidea ez gogoratzeagatik larri. Watinkek lurrin keak arnastu zituen, eta liana edo aiahuaska eta txakruna landareak egosiz prestatutako edabeak hartu zituen. Oihanean murgildu zen. 

			Jaguarraren begiez ikusi zuen, txiribikete esmeraldarekin hegan egin zuen, eta adarrez adar egin zuen jauzi tximino armiarmarekin. Amazoniako animalien barnean zeharreko bidaian bi hilabete luze egin zituen, eta hainbeste eta hain askotarikoak izaki, ahultzen hasia zitzaion jada espiritua. Hainbeste ziren animalia ezezagunak, sekula ikusi ere egin gabeak, eta hainbeste haien leinu bikainak eta historia fantasiazko eta imajinaezinak. Bere ametseko mugetara, arimaren bizilekura, iritsi zenean, itzal artean uzkurtuta Iakuruna aurkitu zuen, armiarma gisa ezkutuan, eta galduta ikusi zuen bere burua. Wantikek ez zekiena, baina, zen ezen bere animalia totemikoa orkidea-marisorginaren forman agerturik, hau altxatu egingo zela, bere pintzak zabalik, jainko animaliari aukerarik eman gabe. Azkenean Watink berrituta altxatu zen. Landareak ulertu zituen, animaliak ulertu zituen, zerura eta ibaira begiratu zuen. Begiratu, eta ikusi egin zuen.

			Miguel Delibes de Castro Biologi Zientzietan doktorea eta CSICeko ikerketa-irakaslea da. 1988tik 1996ra bitartean, Doñanako Biologia-Estazioaren zuzendaria izan zen. Berrehunen bat artikulu zientifiko argitaratu ditu nazioarteko aldizkarietan, baita dibulgazio-liburu eta artikulu ugari ere. Ugaztunen Kontserbazio eta Ikerketarako Espainiako Elkartearen (SECEM) sortzailea eta gaur egungo presidentea da. Sari ugari jaso ditu, besteak beste, Naturaren Kontserbaziorako Félix Rodríguez de la Fuente Sari Nazionala (2001) eta Alejandro Malaspina Ikerketa Sari Nazionala (2005). Malagako Unibertsitateko Honoris Causa Doktore eta Zientzia Zehatz, Fisiko eta Naturalen Errege Akademiako osoko kidea da.

		

	
		
			BIODIBERTSITATEAREn krisia

		

		
			Sherlock Holmesek pragmatikotzat zuen bere burua, esamesak ez zitzaizkion gustatzen; beraz, Watson ameslariari errieta egiten zion hark Lurrak Eguzkiari bira egitea liluragarria zela esaten zionean: “Zer axola du? Ilargiaren inguruan bira egingo bagenu ez luke eraginik izango ez nigan ezta nire lanean ere”. Detektibe famatuari ez zitzaion burutik pasa ere egiten bere bizia, edozein izakirena bezala, hain justu, gure planetak Eguzkiarekin duen erlazioaren mende zegoela. Pasarte hau gogoratzen dut galdetzen didatenean espezie hau edo bestea desagertzeak zer axola duen; eta ez da gutxitan izaten. Baina mundua desberdina izango al litzateke bisoi europarra edo katamotz iberiarra desagertuko balira? - esaten didate. Eta bai, esan behar dut mundua okerragoa izango litzatekeela, pobreagoa, baita arriskutsuagoa ere gure espezieak bizirik irauteko. Izan ere, arnasa har dezakegu oxigenoa askatzen duten eta atmosferaren konposizioa erregulatzen duten izaki biziei esker. Jateko aukera daukagu, uzta polinizatzen duten beste izaki bizi batzuei esker. Ez gara hondakinetan itotzen, horiek birziklatzen dituzten izaki biziak daudelako. Ur geza daukagu ura gelditu eta garbitzen duten izaki biziak daudelako, bide batez higatzea saihestuz. Landa mundutik gero eta gehiago aldenduta gaudela, zementu eta asfaltozko hirietan harrapatuta gaudela, ez ikusiarena egiteko joera dugu, Sherlock Holmesek bezala, Lurra partekatzen dugun bakterio, onddo, landare eta animaliei gerta dakiekeenaren aurrean axolagabeak ez dugula izan behar adierazten denean. Horiek gabe, biodibertsitaterik gabe, ezingo genuke hemen bizi (eta, oraingoz, ezta beste inon ere).

			Baina mundua desberdina izango al litzateke bisoi europarra edo katamotz iberiarra desagertuko balira? - esaten didate. Eta bai, esan behar dut mundua okerragoa izango litzatekeela, pobreagoa, baita arriskutsuagoa ere gure espezieak bizirik irauteko

			Nahiz eta badakigun biodibertsitatea terminoa ez dela kontzeptu zientifiko-tekniko bat (hori dela eta, badira gorrotatzen duten zientzialariak), bizitza barietateari aplikatzen diogu, bizitzaren antolaketa maila guztietan, bai geneetan bai pertsonetan, biztanlerian, espezieetan, komunitateetan eta ekosistemetan. Bistan denez, ez dakigu zenbat biodibertsitate dagoen maila horietan, nahiz eta errazagoa den espezieen kopurua kalkulatzea. Gaur egun, bi milioi espezie baino gutxiago ditugu katalogatuta, baina arrazoizkoa da pentsatzea 4 - 8 aldiz gehiago daudela. Eta horietatik zenbat galtzen dira krisi batez hitz egin ahal izateko? Edward Wilson adituak, kopuru bat ematera behartu denez, kalkulatu du, urtero, 27.000 inguru galtzen direla; horrek esan nahi du ordu oro hiru espezie desagertzen direla. Baina kontua da ez Wilsonek ez beste inork ez dakiela hori zehaztasunez. Badakigu, aitzitik, desagertu beharko luketenak baino askoz gehiago desagertzen direla.

			Biodibertsitatea galtzeak duen larritasunarekiko eszeptikoak diren batzuek diote - eta neurri handi batean arrazoia dute- espezie guztiak desagertu eta beste batzuez ordeztuko direla. Hain zuzen, desagertutako espezie gehiago daude bizi direnak baino (kalkulatzen da inoiz bizi izan ziren espezieen % 95 - % 99 desagertu direla). Ebidentzia horrek nahikoa izan beharko luke lasaitzeko? Ez gehiegi. Halaber, badakigu gizaki guztiok hil egingo garela; halere, onartzen dugu zerbait larria gertatu dela leku jakin batean eta bat-batean adin guztietako ehunka mila pertsona hiltzen badira, Asia ekialdean 2004ko Gabonetako tsunamiekin gertatu zen bezala. Horrek adierazten du, bai espezieen galeran bai gizakien heriotzetan, garrantzitsuena erritmoa dela edo horiek dituzten tasak. 

			Paleontologoek, fosilen erregistroa aztertuta, ondorioztatu dute “hondoko iraungipena” edo iraungipenen erritmo “naturala” gutxi gorabehera hau dela: bizi diren milioi bat espezieko urtero espezie bat iraungitzen da. Gutxi gorabehera, beste horrenbeste dagokio eboluzioa dela eta espezieen genesiaren urteko erritmoari (biodibertsitateak azken bostehun urteetan areagotzeko joera izan duen arren). Gaur egun espezieen galera tasa, halere, ziur asko hondoko iraungipena baino ehun eta mila artean handiagoa da. Bestela esanda, baldintza normaletan galduko liratekeen espezieak baino askoz gehiago galtzen dira. Halere, onartu behar da antzeko tasak izan direla bizitzaren historiaren beste une batzuetan, eta horrek lagun diezaguke non eta nola gauden baloratzen.

			Adituek uste dute gaur egun espezieak galtzen diren erritmoa aurreko bost iraungipen handi horietako edozeinekin aldera daitekeela. Horregatik, biodibertsitatearen gaur egungo krisiari seigarren iraungipenaren etiketa jartzen diogu

			Fosilen erregistro jarraitu bat dagoenetik, Paleozoikoaren hasieran, hainbat iraungipen masibo dokumentatu dira Lurreko bizitzaren historian (gutxi gorabehera bat 26 milioi urteko). Horietako bost, halere, bereziki garrantzitsuak izan ziren, Permiar garaiaren amaierakoa nabarmenduz (orain dela 247 milioi urte). Seguru asko orduan bizi ziren bizitza formen % 95 desagertu ziren. Halere, ezagunagoa da Kretazeo amaierako iraungipen handia, dinosauroak desagertu baitziren. Adituek uste dute gaur egun espezieak galtzen diren erritmoa aurreko bost iraungipen handi horietako edozeinekin aldera daitekeela. Horregatik, biodibertsitatearen gaur egungo krisiari seigarren iraungipenaren etiketa jartzen diogu. 

			Zeri egotzi behar zaio seigarren iraungipena? Arrazoiak bi mailatan bila daitezke. Espezieak berehala desagertzen dira zeren jazarri egiten zaie (horrela suntsitu zen Maurizio Uharteko dodoa eta arriskuan jartzen dira gehiegi ustiatzen diren arrantza espezieak), zeren beren habitata suntsitu edo aldatzen da (Carolinako papagaia desagertu egin zen Ipar Amerikako basoa bota zenean), espezie exotikoak sartzeagatik (Espainiako ur gezako arrain asko arrarotu edo desagertu egiten dira hedatu egin direlako lutxoak, blackbass-ak, lutxoperkak edo siluruak, eta txertatutako katu eta arratoiek ehunka iraungipen sortu dituzte mundu osoko uharteetan), edo iraungipen kateak izenekoengatik, hau da, espezie bat galtzeak berarekin erlazionatutako beste batzuena ekartzea (polinizatzaile esklusibo bat galtzen bada polinizatzen duen espeziea gal daiteke). Kontserbazioaren biologo entzutetsu batek, Jared Diamondek, suntsipenen  iraungipenen zuzeneko lau kausa horiei biodibertsitate galeraren Apokalipsiaren lau zaldunak izena jarri zien. Halere, gauzak konplexuagoak izan ohi dira, zeren askotan faktore horietako askok batera jarduten dute, eta gainera bestelako batzuk ere kontuan izan behar dira, esaterako, kutsadura. Horrela, Carolinako papagaiaren adibidera itzultzen bagara, egia da deforestazioa izan zela galtzeko funtsezko arrazoia, baina eragina izan zuen ere nekazariek papagaiak hil izanak uztak kaltetzen zituztelako, eta seguru asko ukuiluko hegaztiekin iritsi ziren gaixotasunen biktimak izan zirela. Beste kasu batzuetan, sinpleak diruditen kausek ondorio konplexuak dituzte. Hartz zuriaren kasua da, desagertu egin daiteke zeren, literalki, bizitzeko tokirik gabe gelditzen ari da, Artikoan izotz iraunkorra azkar desagertzen ari baita. Hala eta guztiz ere, izotza urtu egiten da zeren Lurra berotu egiten da, eta Lurra berotu egiten da zeren gizakien jarduera asko eta ugarik (batez ere industriaren kutsadurak, baina baita lurzoruaren erabilera aldaketak, nekazaritza areagotzeak, etab.) atmosferako gasen konposizioa aldatu dute.

			Seigarren iraungipenaren kasuan, arduraduna gizakia da. Gizakiak asko gara eta pertsona bakoitzak hain behar  handiak ditugu (eta handitzen ari dira) baliabide asko monopolizatzen ditugula eta, horrela, baliabideak mugatuak badaude, beste izaki bizi batzuei galarazi egiten diegu horiez baliatzea

			Horrek bigarren kausa mailara garamatza, sakonenera. Aurreko bost iraungipen krisi handiak, zati batean behintzat, asteroideen inpaktuarengatik sortu ziren eta, agian, fenomeno bolkanikoengatik, bat-bateko aldaketa klimatikoengatik edo, areago, Lurraren eremu magnetikoaren aldaketengatik. Seigarren iraungipenaren kasuan, arduraduna gizakia da. Gizakiak asko gara eta pertsona bakoitzak hain behar  handiak ditugu (eta handitzen ari dira) baliabide asko monopolizatzen ditugula eta, horrela, baliabideak mugatuak badaude, beste izaki bizi batzuei galarazi egiten diegu horiez baliatzea. Era berean, kutsadura handia sortzen dugu, eta biodibertsitatea ez da gai hori erabat garbitzeko. Begi bistakoa da Biosfera, Lurra estaltzen duen bizi geruza mehe hori, mugatua dela. Bere mugek ez diete soilik bistako muga fisikoei eragiten, baita ondare naturalen eskuragarritasunari ere, bai bizigabeei (esaterako, ur geza) bai produktu biologikoei (landareek sortzen dute materia bizia, animalia guztiak horren mende gaude). Globoaren urteko produkzio primario garbia kalkula daiteke, nahiz eta akats tartea handia izan. Planeta osoan biomasa moduan urtero karbonoaren ehun mila milioi tona baino gehiago ezartzen direla onartzen da. Giza espeziearen populazioak, bere probetxurako, produkzio horren eta bertatik eratortzen diren baliabideen zati handi bat erabiltzen du (% 39 - % 50). Era berean, erraz eskura daitekeen ur gezaren erdia baino gehiago kontsumitzen dugu. Hori dela eta, Brian Czech ekologoak ondorioztatu du gure espezieak, Homo sapiens-ak, era lehiakorrean baztertu egiten dituela gainerako espezieetako asko. Beraz, biodibertsitatea kontserbatu nahi badugu, giza biztanleriaren hazkundea kontrolatu behar dugu eta kontsumoa zein kutsadura murriztu behar ditugu. Halaber, halabeharrez, gehiago dugunok gutxiago dutenekin partekatu behar dugu. Hori egitea guztion esku dago. [image: 107703.gif]

			12. NATURAREN BALIOA

			IHESKORRA

		

		
			Argi dirdai txiki batek ur tanta baten azala zeharkatzen du, iheskor, murgildu eta erreka hondotik distira egiten du atzera, urreak eguzki-islekin bezala. Igaraba batek, hari begira, ilajea astindu eta jauzi eginik berriro murgildu da, dirdira magikoarekin jolasean aritzeko. Sahats baten adarretik, martin txiki bat eszena ikusten ari da, eta gezia legez egin du salto uretara, berak ere harrapatu egin nahi baitu. Horixe bizitzaren zurrumurrua errekasto baten ertzean. Brisa leuna dago, plazer paregabekoa.

			Aldi berean, erreka ertz horretatik urrun, Midasen alaba Zoe ederraren birloben birlobek, dena ahal duten eta dena daukaten haiek baitira, bere zorionaren zati galduaren bila segitzen dute. Tragedia saihestezina, ez dakitelako, ez dutelako bereizten non dagoen zoriontasuna. Bihotz itsuko gizakiak, bere animalia-sena sentimendu deituz duintzen dutenak, horrela natura, bere natura bera, arbuiatuta; horrexegatik parean duten eta ezerk betetzen ez duen zati galdua. 

			Gizateriaren barneko hauskin absenteak hutsa laga du, bete beharreko hutsunea, eta hura gainezkatzeko desira. Ondasun-gosea da aukera. Prezio, diru, urrearekiko grina neurrigabea. Bere baitatik at alderrai ibiltze horretan, gizakiek erreferentzia bilatzen dute, eta diruaren objektu geldo eta hotzean aurkitzen. Haien begietan onargarri izateko, orok prezioa izan behar du. Bere desiren beren esklabo, ukitzen duten guztia urre bihurtzen da, arnasten duten airea, bere ogiko garia, lorategiko lirioak, mendi gailurrak, oheko maitasuna eta bere erraietako umeak, urrezko eta huts jaioko baitira. 

			Naturako legea, bizia. Gizakien legea, altxor baten distira iheskor zurbila. Ezin adiskidetuzko hizkuntzak, biak, harik eta zentzutasunaren hitz galdua, zoriontasunaren zatia, aurkitzen dugun arte.

			Arturo Elosegi (Tolosa, 1962) Ekologian katedraduna da Euskal Herriko Unibertsitateko Zientzia eta Teknologiaren Fakultatean. Aditua da ibai ekologian, batik bat ibai ekosistemen hidromorfologia eta funtzionamenduaren arteko erlazioan. Ikerketa proiektu nazional eta internazional ugariren ikertzaile nagusia izan da; hala, ibaietan basoko jarduerek, kutsadurak edo ur kentzeak duten inpaktua aztertu ohi du. Ibaiak lehengoratzeko proiektuetan eta gune babestuen kudeaketa planetan aritu da. Aiako Harria Parke Naturalaren Patronatuko kidea eta Naturzaintza-Euskal Autonomia Erkidegoko Natura Kontserbatzeko Aholku Batzordeko kidea da.

			 

			 

		

	
		
			SALNEURRIRIK BA OTE DU NATURAK?

		

		
			Azken aldiotan natura kontserbatzearen alde daudenen artean zerbitzu ekosistemikoek indarra hartu dute. Labur esanda, ekosistemek gizarteari eskaintzen dizkioten onurei deritzegu zerbitzu ekosistemiko, hala nola, arrainak ekoizteari, ura garbitzeari edo klima erregulatzeari. Ipar Ameriketako ekonomialari Robert Costanzak 1991n idatzitako liburuak famatu zuen esamoldea, eta gaur ez da erraza ekologian edo naturaren kontserbazioan ikertzea zerbitzu ekosistemikoak kontuan hartu gabe. Europar Batasunak finantzatutako GLOBAQUA (http://www.globaqua-project.eu/en/home/) izeneko proiektu batean ari naiz, ekosistemen funtzionamenduari buruzko lan-paketea gidatzen. Gure helburua da ikustea nola eragiten dieten kutsadurak, lehorteak, klima-aldaketak eta beste hainbat estresagarrik Europako ibaiei, gero beste ikertzaile batzuek eragin horien ondorio ekonomikoak azter ditzaten eta ingurumenaren kudeaketa hobetzeko bideak proposatu. Ordu asko ematen ditugu klima-aldaketaren eszenatokiez hizketan, gizartearen balizko bilakaeraz, ekonomia sustatzeko neurriez. Zenbat eta gehiago eztabaidatu gai hauez, ordea, gutxiago konbentzitzen naute. Lagun batek neokon deitzen digu, eta ez du arrazoirik falta.

			Saia nadin nire deserosotasuna azaltzen. Costanzak ez du arrazoirik falta naturak gizartearentzat duen garrantzia azpimarratzen duenean. Arnasten dugun oxigenoa, edaten dugun ura, gure nekazarien oinarria den lurra eta beste hainbat eta hainbat funtsezko baliagai biosfera osatzen duten konta ezin ahala bizidunen ondorio dira. Baliagai horiek gozatzen jarraitu nahi badugu, hobe dugu ziurtatzea biosferak era egokian funtzionatzen jarraituko duela. Paul Colinvaux ekologo ingelesak oso metafora egokiaz azaldu zuen kontu hau. Haren esanetan, gizateria espazioan zehar bidaiatzen ari da, Lurra izeneko espazio-ontzian, zeinak badituen egoki funtzionatzen jarraitzeko mantentze mekanismo automatikoak. Astronauta bati ez litzaioke burutik pasako bere espazio-ontziko piezarik erauztea, nahiz eta jakin batzuk erredundanteak direla, alegia, torloju hau kentzeagatik ez duela zertan deus txarrik gertatu, beste askok eusten baitiote ontziaren osotasunari. Colinvauxek gogorarazten zigun Lurra ontziak biosferan oinarritzen duela bere funtzionamendua, eta espezie bat suntsitzen dugun aldiro torloju bat kentzen ari garela, agian funtsezkoa ez den bat, nahiz eta hori ez dugun jakinen zerbaitek modu larrian huts egin arte. Beraz, biziraupenerako senak gure planeta kontserbazio-egoera onean mantentzera eraman behar gintuzke. Baina hortik naturari salneurria jartzera, tarte handia dago.

			Ekosistemek gizarteari eskaintzen dizkioten onurei deritzegu zerbitzu ekosistemiko, hala nola, arrainak ekoizteari, ura garbitzeari edo klima erregulatzeari

			Egia da aldizka zerbitzu ekosistemikoek ematen digutela natura kontserbatzeko argudio perfektua. Adibide argiena Aiako Harriko Parke Naturalean bizitu dut. Parke honek 7000 hektareatik gora ditu, gehien bat herri-lurrak, eta asko baso-landaketez estalita zeuden, batez ere intsinis pinuz. Joan den mendearen amaieran landaketa hauen inguruan asko eztabaidatu zen. Kudeatzaile batzuek ekoizpenean oinarritutako baso-politikarekin jarraitu nahi zuten, beste batzuek uste zuten hobea zela bertako basoez ordeztea. Eztabaida, hemen ohikoa denez, goritu egin zen. Une batean arduradunetako batek bota zuen loreak eta tximeletak kontserbatzea oso ongi zegoela, baina ekonomia ere kontuan hartu behar zela, bertako gizartea horren menpe baitago. Hortaz, ekonomiaz hizketan hasi ginen. Parkean ekoizten zen zurak zenbat balio zuen galdetu genuen. Hamarka milioi pezeta ziren urtean. Baina, zenbat balio du parkeak ekoizten duen urak? Milaka milioika pezeta. Alegia, gure basoak diru gutxi ematen zuen baliagai baten arabera ari ginen kudeatzen, askoz gehiago balio zuen beste baliagai bat alboratuz, zeinak bestelako baso-kudeaketa bat eskatzen baitzuen. Bilera multzo horretan erabaki zen Aiako Harriko Parkeko herri-lurretan ez zela zuhaitz exotiko gehiago landatuko. Gaur, bi hamarkada beranduago, pinudi gehienak desagertu dira eta bertako basoz ordezkatzen ari dira. 

			Batzuetan, zerbitzu ekosistemikoen balorazioan parte hartu izan dut. 2008. urtean Añarbeko urtegira doazen zenbait errekaren errestaurazio-proiektu bat diseinatu genuen. Kezka zegoenez errekek urtegira daramaten orbel-kantitate handiarekin, erreketara enborrak botatzea proposatu genuen, ibilguen naturaltasuna handitzeko eta orbel horren zati bat bertan atxikitzeko. Proiektu arrakastatsua izan zen: errestauratutako errekek sedimentu- eta orbel-pila izugarriak atxiki zituzten, beren arazketarako gaitasuna handitu zen eta arrain kopuruak gora egin zuen. Kudeatzaileei hainbeste gustatu zitzaien emaitza, Gipuzkoako beste hainbat errekatan egurra sartzeari ekin ziotela. Onura ekologikoez gain onura ekonomiko hutsak era baloratu genituen. Merkatuaren prezioak erabiliz, kalkulatu genuen arro osoko ibilguak errestauratzearen kostu ekonomikoa epe ertainean berreskuratuko litzatekeela, urtegia ez betetzearen, arazteko gaitasuna emendatzearen eta amuarrainen biomasa handitzearen ondorioz. Zenbait kudeatzailek entzun nahi izaten duen mezu mota. 

			Eta, hala ere, zerbitzu ekosistemikoek urduritu egiten naute. Alde batetik, ekonomia oso aldakorra baita. Aiako Harriko urak zurak baino askoz balio ekonomiko handiagoa du. Baina, zer gertatuko litzateke ura ekarriko bagenu, adibidez Aturritik? Kasu horretan, zentzurik baluke bertako basoak moztu eta pinudiak landatzeak? Bestalde, sistema ekonomikoak, ekologikoak bezala, oso konplexuak eta aurresangaitzak dira. Ekonomialariak oso onak dira burtsa zergatik jaitsi den azaltzen, baina ez hain onak bihar edo hemendik bost urtera eginen duena aurresaten. Hartzen ditugun ingurumen-erabakiak, hala nola, zuhaitz mota bat aldatzea edo urtegi bat eraikitzea, epe luzeko aurreikuspenetan oinarritzen dira, maiz huts egiten duten aurreikuspenetan, alegia. Azkenik, eta hau da nire kezka nagusia, zerbitzu ekosistemikoak testuinguruaren mendeegi ikusten ditut. Esaterako, Añarben ona zen erreken naturaltasuna emendatzea, urtegirako orbel sarrerak murriztu nahi ditugulako, baina txarra ote litzateke urtegiaren ordez estuario bat bagenu? Honelako galderek urduritu egiten naute. 

			Hanka ekologikoak nahitaez ditugun mugak markatzen ditu, hanka sozialak muga horien barruan ezartzen ditugun helburuak, eta azkenik, hanka ekonomikoak markatu beharko luke nola optimizatu helburu horietaranzko bidea, alegia, helburu horiek lortzeko non inbertitu beharko genukeen

			Ez dut ukatuko ekonomia kontuan hartu behar denik. Azken batez,  garapen jasangarriaren hiru hanketako bat baita, ekologikoarekin eta sozialarekin batera. Baina Demetrio Loperenak, UPV/EHUko zuzenbide katedradun zenak gogorarazten zuenez, hiru hankok ez dute garrantzi berdina. Hanka ekologikoak nahitaez ditugun mugak markatzen ditu, hanka sozialak muga horien barruan ezartzen ditugun helburuak, eta azkenik, hanka ekonomikoak markatu beharko luke nola optimizatu helburu horietaranzko bidea, alegia, helburu horiek lortzeko non inbertitu beharko genukeen. Beraz, ekonomiak gizartearen eta ekologiak markatzen dituen muga biofisikoen mende egon beharko luke, ez alderantziz. 

			Norbait debate bat ekonomiara mugatzen ikusten dudanean hainbat galdera bururatzen zaizkit. Ekonomikoki ona izan ote zen emakumeei boto-eskubidea ematea? Aukera-berdintasuna ekonomiarako ona ote da? Kulturak ekonomia sustatzen ote du? Baliteke, baina… horrek kezkatu beharko ote gintuzke? Emakumeen boto-eskubidea ekonomiarako txarra izan balitz ere, horrek zerbait aldatuko ote zukeen? Aukera-berdintasuna ez ote da berez babestu beharreko balioa, edozein direla ere ekonomian dituen ondorioak? Berdintasunaren, solidaritatearen eta biodibertsitatearen berezko balioetan sinesten dut. Ez dit asko axola ekonomiarako onak ala txarrak diren. 

			Uste dut natura babesteko behar morala dugula, nahiz eta bizi garen mundu neokon honetan balio moralak ez egon modan. Behar hau hainbat modutan azal daiteke, baina badira bi niretzat oso eraginkorrak direnak. Alde batetik, ez dugu espezie bat utzikeriaz iraungitzeko eskubiderik. Espezie oro milioika urteko eboluzioaren ondorio da, geneen konbinaketa bakarra, kontserbatzen saiatu beharko genukeena, haren galerak ez baitu atzera bueltarik. Beste alde batetik, uste dut gure ondorengoei ahalik eta mundurik onena uzteko beharra dugula, besteak beste, nahikoa baliagai natural dituena, guk jaso dugun dibertsitate zoragarri hori duena. 

			Beste alde batetik, uste dut gure ondorengoei ahalik eta mundurik onena uzteko beharra dugula, besteak beste, nahikoa baliagai natural dituena, guk jaso dugun dibertsitate zoragarri hori duena

			Krisi garaian bizi gara. Krisi ekonomiko, krisi sozial, eta krisi politikoa bizi ditugu. Baina nago guztiak ez ote diren azpian dagoen populazio- eta ingurumen-krisiaren isla. Oso denbora gutxi dugu krisi horietako batzuk konpondu nahi badugu, hala nola klimatikoa eta biodibertsitatearena. Lehendik ere izan dira krisi ekologikoak eta ingurumen-hondamendiak. Baina gurea da lehen belaunaldia argi duena zein den planetaren gainean duen eragina, eta horren aurrean zerbait egiteko aukera duena. Mendebete barru gure ondorengoek atzera begiratu eta gure ekintzengatik epaituko gaituzte, batez ere bi arlo haztatuz: utzi dizkiegun gizarte-eskubideak eta utzi diegun ingurumen-ondarea. Gure eskutan dago egin genuen horregatik harro ikus gaitzaten, izan genuen krisi ekologikoari aurre egiteko izan genuen adoreagatik, edo aitzitik, utzi diegun ondare miserableagatik mespretxuz ikus gaitzaten. [image: 107715.gif]

				Malbazarko errekan (Añarbeko arroa) egindako egur presa, ibilguaren naturaltasuna berreskuratu eta sedimentu zein orbelaren atxikimendua areagotzeko

			13. TRANTSIZIO ENERGETIKOA

			WU-WEI EDO NATURAKO FLUXUAREKIN BAT MUGITZEKO ARTEA

		

		
			Ez dago hasierarik, ez amaierarik. Haizeak jotzen du, eguzkiak berotzen, ura ibili egiten da, eta lurra egon dago. Ez hasierarik ez amaierarik. Berritu eta ibili egiten dira. Bizi-zikloa osatzen dute.

			Energia gauza sotil eta ahaltsua da, zirkulazio etengabean den misterioa, izaki bakoitzaren, elementu bakoitzaren ondarea; jaberik, izenik gabea. Gizaki on batek badaki, sentitzen du, eta besteei kontatu nahi die. Ez dago sekretu hermetiko edo alkimikorik, horregatik partekatu nahi du mendi baten tontorretik. Lo daudenak esnatzea nahi du, gorrek entzutea eta ordaintzeko tributurik ez dagoela ikustea itsuek; ate itxirik ez dagoela, airea eta haizea toki orotan dabiltzala, argiak eguna blaitzen duela, lurrak hartzen gaituela. Zaldi horren gainera igo nahi duenak arin bidaiatu beharko du, beharrezkoa soilik jan, ezinbestekoa duena gastatu, haizeak, eguzkiak, urak eta lurrak ezarritako erritmoari beste ezeri segitzeke. Kadentzia entzunez, gure musika telurikoaren konpasari jarraituz. 

			Gizaki batzuek, aspaldiko garaietako hildako guztiak usteltzearen emaitza den sapa beltza xurgatzen dute oraindik. Hil ustelak, sorburu begetal eta animaliakoak, harrapatuta geratu ziren, zingiretan preso, eta haietan bat egin zuten, usain sendoko magma trinko batean. Sapa edo izerdi geldia da, gatibu hartua, gizakiak behartzen dituena, ez dabilena. Gerra eta malkoz ordaintzen dena. Iluntasunaren oihala ehuntzen eta beldurraren hizkeraz hitz egiten duena.

			Mendi tontorreko gizakiak esango dizu zein diren wu-weiren legeak: “Lasai egin ezazu, sinple egin ezazu, arin egin ezazu. Erraza bada, ondo joango da. Behartu behar bada, gaizki joango da. Gaizki badoa, zuzendu ezazu”. 

			Javier García Breva erreferenterik garrantzitsuenetako bat da herrialdeko politika energetikoaren alorrean; energia berriztagarrien alde erakutsi duen jarrera irmoa dela eta, Europan aditu eta iritzi-lider gisa posizionatu da azken hamarkada honetan. IDAEko (Industria-Ministerioa) zuzendari nagusi izan ondoren, merkatuko sustatzailea izatera igaro zen, eta elkarlanean aritu zen sektoreko korporazio, erakunde eta fororik ezagunenekin. APPA Energia Berriztagarrien Enpresen Elkartearen Zuzendaritza Batzordeko kidea eta “Renovables” Fundazioaren presidentea izan da. Gaur egun, N2E-ko presidentea da eta bere jarduera profesionala JGB bulegotik garatzen du aholkulari gisa, eraginkortasun energetikoko proiektu integralen alorrean eta klima-aldaketa leuntzeko eta lehengoratzeko politiken alorrean.

		

	
		
			Etorkizuna duten energiak: petrolioaren amaierarako prestatzen

		

		
			Aldaketa teknologikoetan garrantzitsuena energia erabiltzeko moduetan gertatzen ari dena dugu. Iturri berriztagarrien erabilera eta biltegiratzea bikoizten den aldiro, kostuak % 20 murrizten dira. Energia eolikoaren kostuak % 40 jaitsi dira 2009tik eta % 26 gehiago jaitsiko dira 2025. urtea baino lehen. Biltegiratze bateriak % 50 merkatu dira 2011tik eta % 70 jaitsiko dira hurrengo hamarkadan.

			Munduko zentro teknologiko nagusiak iragartzen ari direnez, energia fotoboltaikoa gutxienez hamar aldiz biderkatuko da hurrengo hamabost urteetan eta, biltegiratze bateriekin konbinaturik, sorrera iturri lehiakorrena izango da, Txinan eta Estatu Batuetan izango duten hazkundea dela eta. 2040. urte arteko munduko joeraren arabera, energia inbertsioetarik % 75 berriztagarrietara bideratuko dira, 525.000 milioi eurotik gora urte horretan, elektrifikazioaren eta ibilgailu elektrikoaren hazkunde geldiezinak hartaraturik.

			Trantsizio energetikoa

			Energia berriztagarriek erregai fosilak alboratzeak eta biltegiratzeak iraulketa bat ekarriko du munduko mix energetikoan; hala, % 50 banatuko dute eolikoaren eta fotoboltaikoaren erabilera tasa areagotuko delako, gasa eta ikatza ordezkatuko dituztelarik. Berriztagarriek kostuak apalduko dituzte eta energia fosila garestitzen joango da.

			Trantsizio energetiko honetan, eredu energetiko zentralizatu batetik, non erdigunea zentral termiko handiek eta isuri guztiz kutsatzaileek beretua duten, sorrera deszentralizatuko eredu baterantz iragaten ari gara, non kontsumo gune bakoitza sorrera gune bilakatzen den CO2-ko isuririk gabeko autokontsumoaz baliatuz. Eredu zentralizatuaren errentagarritasunak energia kontsumo eta fakturazio handiagoa behar du; eredu deszentralizatua edo banatua, aldiz, eskariaren kudeaketaren bidez garatzen da, hau da, energia aurrezte handiagoaren bidez.

			Eskariaren kudeaketa: eredu energetikoaren aldaketa 

			Aholkularitza enpresek, bankuek eta rating agentziek plazaraturiko txosten berrienen arabera, biltegiratzearen eta energia fotoboltaikoaren lehiakortasunaren hobekuntza negozio energetikoaren eredu aldatze batekin identifikatzen dira, ondoko ezaugarri hauekin:

			· 	Urte gutxi barru merkeago izango da ibilgailu elektriko bat etxebizitzako teilatuak sorturiko eguzki energiaz abiaraztea ezen ez erregai fosilen bidez.

			·	Biltegiratzean lider izango direnen eskuetan izango da sektore energetikoaren etorkizuna, ioi-litio bateriek murriztuko baitituzte energiaren eskaria eta konpainia elektrika konbentzionalen sarrerak.

			· 	Biltegiratzeak ez-beharrezko bilakatuko ditu kontzeptu batzuk. Adibidez: laguntzako energia eta zentral termikoei kapazitateagatik egin beharreko ordainketak. Sorrera banatua, biltegiratzearekin konbinatua, eraginkorragoa izango da eskaintza eta eskaria elektrikoa denbora errealean doitzerakoan, elektrizitatearen kostuak jaitsiz, sarearen kudeaketa malgutuz eta kostuetan sistema elektrikoari milaka milioi aurreztuz.

			· 	Biltegiratze alorrean irabazle izango direnak, ibilgailu elektrikoan eta berriztagarrienetan ere halakoak izango dira, kostuen lehiakortasunaren hobekuntza partekatuko dutelako.

			· 	Energia berriztagarriek 2030ean bikoizten ahal dute beren munduko kapazitatea baldin eta 150.000 MW-ko bateria elektrikoak instalatzen badira, horiek trantsizio energetikoaren giltzarri nagusi baitira.

			· 	Azkeneko hamarkadan etxebizitzetako eguzki kapazitatea hamar aldiz hazi da mundu osoan zehar eta biltegiratzeak fotoboltaikoaren balioa handituko du, autokontsumoa eta biltegiratzea konbinatzeagatik eta etxeek zein enpresek beren energia kontsumoa kontrolatzeko kezkari esker.

			·	Eguzkitiko fotoboltaikoak eta ibilgailu elektrikoak erregai fosilen merkatuaren % 10 ordezkatuko dute hamar urte barru, eta hutsegi bat izango litzateke energia eskariaren murrizketan izango duten eragina gutxiestea.

			Trantsizio energetiko honetan, eredu energetiko zentralizatu batetik, non erdigunea zentral termiko handiek eta isuri guztiz kutsatzaileek beretua duten, sorrera deszentralizatuko eredu baterantz iragaten ari gara

			Ibilgailu elektrikoa, ez bakarrik kontsumitzaile moduan, baita energiaren metagailu eta trukagailu gisa ere, autokontsumoaren eta karga gunearen bidez sareari lotua egonik eta etxeetako energia kudeaketaren partea izanik, eskariaren kudeaketan oinarrituriko eredu energetiko berria da.

			Kontsumitzailea sistemaren muinean

			Kontsumitzaileak hartzen duen lekua da eredu energetiko zentralizatuaren eta beste deszentralizatu baten arteko desberdintasun nagusia. Lehenengoan, zentral termiko handiek beretzen dute sistemaren erabaki gunea; sorrera banatuko eredu batean, aldiz, kontsumitzaileak erabakitzen du une bakoitzean zer energia kontsumitzen duen eta nola.

			Elektrizitatearen etorkizunari buruz egindako txostenean Munduko Ekonomia Foroak ondorioztatzen duenez, sare elektrikoari konektaturiko teknologia adimendun berriak, hala nola biltegiratzea, autokontsumoa, kontagailu adimendunak eta ibilgailu elektrikoa, erabiltzeak 2,4 bilioi dolar baino gehiago sorraraziko ditu Ekonomia Lankidetza eta Garapenerako Antolakundeko (OCDE) herrialdeetan datozen hamar urteetan, hiru arrazoi hauengatik: eraginkortasun energetiko handiagoa, lanpostuen sorrera eta energia kostuen beherakada.

			Ibilgailu elektrikoa, ez bakarrik kontsumitzaile moduan, baita energiaren metagailu eta trukagailu gisa ere, autokontsumoaren eta karga gunearen bidez sareari lotua egonik eta etxeetako energia kudeaketaren partea izanik, eskariaren kudeaketan oinarrituriko eredu energetiko berria da

			Trantsizio energetikoaren ondorioak

			1.	Munduan inbertsioa erregai fosiletatik energia berriztagarrietara eta eraginkortasun energetikora aldatzen ari da. Energia fosilarekiko mendetasun handieneko enpresek gero eta errentagarritasun apalagoa izango dute eta elektrifikazioaren aurrerapenak areagotu egingo du energia berriztagarri gehiagoren eta biltegiratzearen arteko integrazioa.

			2.	Eraginkortasun energetikoak, berriztagarriek, autokontsumoak eta kontsumo nuluko eraikinek eskari energetikoaren beherakada ekarriko dute, harik eta erregai fosilek prezioak finkatzeko ahalmena galduko duten arte. Orain arte, politika energetikoa diseinatzerakoan, energia kontsumoaren etengabeko gorakada hartzen zen kontuan. Honezkero, hori ez da horrela eta argiaren prezioa klimaren eta energia berriztagarrien erabilgarritasunaren arabera ezarriko da, gero eta gehiago.

			3.	Munduko enpresa aliantza nagusiak ondokoen artean gertatzen ari dira: biltegiratze bateriak egiten dituzten enpresak, fotoboltaikoak, eraikuntza enpresak, konpainia elektrikoak eta automobil fabrikatzaileak. Eta aliantza horiek zerikusia dute ekonomia produktibo berri batekin, hau da, munduko lidergo berriak moldatzen ari diren industria eta teknologia konplexu berriek behar dutenarekin.

			4.	Trantsizio energetikoaren izaera behetik goranzkoa da. Eta hirien ekimenetik abiatu da, horiek baitira energia kontsumoaren eta CO2-ko isurien gune nagusiak. Atmosferaren kutsadurak hiriak berregituratzera behartzen ditu eraikinen berrikuntza energetikoaren eta garraioaren elektrifikazioaren bidez. Autokontsumo partekatua, kontsumo guneak eta autokontsumoko instalazioak mikrosareetan eta sorrera birtualeko plantetan batzea, ibilgailu elektrikorako karga azpiegiturak, fotolinerak eta kontsumo nuluko eraikinak udal ordenantzetan eta antolamendu planetan integratu beharko dira. New York hori egiten ari bada, hiri guztiek egin dezakete.

			Energia fosilarekiko mendetasun handieneko enpresek gero eta errentagarritasun apalagoa izango dute eta elektrifikazioaren aurrerapenak areagotu egingo du energia berriztagarri gehiagoren eta biltegiratzearen arteko integrazioa

			Zergatik diren garrantzitsuak europar zuzentarauak 

			Eskaria sorrera banatuaren bidez kudeatzeko eredua da energia berriztagarriei eta eraginkortasun energetikoari buruzko europar zuzentarauek deskribatzen dutena. Europako Batzordeak 2016ko azaroan aurkeztu zuen zuzentarau berrien proposamena aurrerabide bat da, 2050erako erregai fosilak eta CO2-ko isuriak alde batera uzteko helburuari begira.

			Europar Batasunaren proposamenek molde berrien onuren aitorpena dute abiaburu: autokontsumo partekatua, biltegiratze deszentralizatua, ibilgailu elektrikoa, karga azpiegiturak, kontagailu adimendunak eta eraikin guztiz berriztagarriak (% 100). 

			Eredu energetiko berriaren definiziorik onena daukate: kontsumitzaileek beren energia berriztagarria sortu, biltegiratu, erabili eta saltzeko duten eskubidea, klima aldaketaren aurka borrokatzeko agindua baldintza egokietan betetzearren. Horretarako, ekonomia ingurumenaren mende jarri beharko da, eta bizi kalitatea eta energiaren kontsumoa bata bestetik bereizi. [image: 107727.gif] 

			MARIORRATZAREN JAUREGIA

		

		
			“Lantegi nekea gauza bakoitzaren benetako ezaugarrietan sartzea”. Demokrito, K.a. VIII. mendea.

			Bere erreinaldiaren lehen egunean, Qin Shi Huang maiestate inperialak, Qin dinastiaren oinordekoak, alaba galdu zuen. India exotikotik jakina zuen hildako pertsonaren arima mariorratz bihurtzen dela, eta horrek naturan itxaron dezakeela harik eta beste pertsona batengan birjaiotzen den arte. Minez bere onetik aterata, denak harraparazi eta beirazko pabilioi batean itxiarazi zituen, alaba birjaio zain, baina sei-zazpi bat hilabete igarotzen zirenean intsektu guztiak hiltzen ziren. Itxaron eta itxaron zuen, harik eta ilea Shaoshi mendiko gailur garaietako elurraren kolorekoa jarri zitzaion arte; orduan, bere oinordeko zenduaren ohorez, gorteko artista eta eskulangile guztiei hots eginarazi zien. Mariorratz baten erreplika nahi zuen, bizirik zela ematen zuen bat, bere ganbera inperialean, bere ohatzetik hurbil gorde eta alabaren oroitzapenari bizirik eustearren. Urtebetez den-denak ahalegindu ziren, gogotik zeharo, atarramentu onik ez ordea. Urtebetez, egunero-egunero, enperadoreak negar egin zuen porrotagatik, malko bakoitzarekin bere gainbehera eraginez. Pinturak, tailla artikulatuak, automata findu eta konplexuak, ez zen, baina, benetako mariorratz baten itxurara ere hurbiltzen zen alerik. Jauregi Inperiala pintura, portzelana, tailla eta eskultura handi eta bikainez josita geratu zen, mota posible guztietako mariorratzak zeuzkatela motibo.

			Azken udaberria itzuli eta, harekin batera, gereziondoak loratu ziren. Errege urmaelek, loto-loreak nonahi, arrain eta txorien dantzak hartzen zituzten, gorteatze lanetan ari zirela; kurriloek lepoak lotzen zituzten, eta urretxindorrek sinetsi ezindako moduko txorrotxioak jotzen zituzten, ezin ederragoak. Banbua leunki kulunkatzen zen. Azken gereziondoko azken petaloak belarra igurtzi zuenean, enperadoreak erortzen laga zien bere betazalei, beste petalo bat balira bezala. Hasperen ahul batek abandonatu zuen.

			Hilabeteetan zehar, une zorigaiztoko horren ondotiko egun guztietan bi mariorratz bereziki eder ikusten ziren hegan, eta trebezia bikainarekin, errege geletan barrena; txikia zen bata, handixeagoa bestea. Eta hain zeuden bat eginda ezen, batzuetan, bakarra zirela ematen zuen.

			 

		

		
			[image: Nisa Goiburu]
		

		
			Nisa Goiburuk Donostian hasi zituen marrazketa -eta margoketa-  ikasketak. Parisen urtebetez bizi izan zelarik, han bereganatu zituen arte-adar ezberdinei buruzko ezaupideak. Banakako erakusketak egin ditu Madril, Bartzelona, Jaen, Iruñea, Bilbo, Gasteiz, Segovia, Plasencia, New York, Paris eta Miarritzen, eta talde-erakusketa eta arte garaikideko azoka ugaritan ere hartu du parte, munduko beste hainbat eta hainbat hiritan. Porreresko (Mallorca) Arte Garaikidearen Museoan, Elizbarrutiko Museoan eta Kutxa Fundazioan (Donostia), Rottneroseko Fundazioan (Suedia) eta Jaengo Unibertsitatean ere ikusi ahal izan dira haren arte-lanak. 1990ean bere performanceak lantzen hasi zen Tolosa, Donostia, Iruñea, Madrid, New York eta beste hainbat hiritan.

		

	
		
			ArteA ETA NATURA FUNTSEAN

		

		
			Ez naiz zientzialaria, dakidan bakarra da zientzia gustatzen zaidala, sortutako ororen jakintza oinarritzat. Identitateak determinatu egiten du. Izakiak bere identitatea bilatzen du bizitzako, naturako bizitzako eta gizakien bizitzako misterioan, ikusgarri eta ikusezinean, mugan, bere huts eta bere osotasunean, bai goian zeruan bai behean lurrean, hori guztia intuizioaren eta esperimentazio bidezko integrazioaren bidez. Mikro mailan gertatzen den guztiak oihartzuna du makro mailan, eta alderantziz. Natura dena da, natura baino ere zerbait gehiago. Normalean, natura aipatzean, gure begiek ikusten dutena adierazi nahi dugu. Gure begiek begiratu eta ikusi egiten dute. 

			Ikusi gabe begira daiteke, begiratzea begi fisikoekin ikustea da, ikustea gure barnetik begiratzea da, gure espiritutik begiratzea. Espirituak oso lengoaia desberdinetatik hitz egiten digu, gizakia osatzen duten faktore askoren mendean dago. Guk begiratzen eta ikusten badugu, naturari darion hori ari gara xurgatzen, eta naturaren barnean gaudela sentitzen dugu. Naturaz beterik sentitzen gara, bat egiten dugu harekin. Natura da arnasten dugun guztia, gu garen guztia. Naturak etengabe eta betiko hitz egiten digu, sinboloz beteta dago, bai bere koloreetan bai bere forman, bere bizitzan eta bere heriotzan. Naturan dena da poesia, eta natura osotik gizakiak artea sortzen du.

			Natura zein artea presente izan dira denboren hastapenetik beretik, eta artearen bidez dugu izatearen ezagutza. Gizateriaren historiaren hasieran, gizatiarrak naturarekin zuen harremana sinbolikoa zen ia-ia. Historiaurreko gizakiari buruz ditugun lehen berriak haitzuloetan islatuta laga ziguten arteari esker iritsi zaizkigu, historiaurreko arteari esker. Izaki primitibo haiek bere aztarna laga zuten, bere eskuak eta inguruan zeuzkaten animaliak irudikatuta. Naturako, lurreko elementu biziz pintatzen zuten, mineralez, animalien odolez, landarez. Inguruan ikusten zutena jasotzeko beharra zuten, naturarekiko lotura funtsezko batez.

			Gizatiarraren berri dugunetik, begiestearen bidez garatuz joan da artea, denboran zehar. Begiestearen xedea da esperientzia bateratzaile batean subjektuaren eta objektuaren nozioa transzenditzea. Ikusten denarekin bat egitea. Naturako fruitua materiaren bizigaia da. Artelan oro bizigaia da gizakiaren alderdi ez fisikoarentzat, “espirituarentzat”. Kanporatzeko, komunikatzeko beharra da artea, gure baitan daukaguna zentzumenen bidez islatzeko beharra.

			Natura da arnasten dugun guztia, gu garen guztia. Naturak etengabe eta betiko hitz egiten digu, sinboloz beteta dago, bai bere koloreetan bai bere forman, bere bizitzan eta bere heriotzan. Naturan dena da poesia, eta natura osotik gizakiak artea sortzen du

			Naturan lege unibertsal batzuk betetzen ditu guztiak, dena mugitzen ari da, dena ziklo batzuei jarraikiz gauzatzen da, ezer ez da betiko eta dena da betiko, “mugagabea”. Artea eboluzionatzen joan da pertsona esperimentatzen joan den neurrian. Egiaz onartzen badugu naturarekin bat garela, ez dugu garena demostratu behar, haren beraren parte garelako. Naturak berez birsortzeko gaitasuna du, izakiak artearen bidez bezalaxe.

			Subjektuak sortzen dituen arte guztiek naturan eta kosmosean dituzte sorburua eta erreferentzia. Nola sortuko genituen urdina, berdea, horia, lurreko eta ortzadarreko kolore guztiak? Natura kolorez beteta dago. Nola sortuko genituen formak? Gau izartsu bati begiratuta. Nola sortuko genuen dantza? Zaldien korrika, hegaztien hegatzea, zisneen, begiestearen handientsutasuna, eta ezer ez egitearen gelditasuna imitatuta. Nola sortu ahots musika? Txorien txorrotxioak entzunda. Ahotsak eta dantzak, izakietan berezkoak diren arte adierazpenak berak, ez daude inolako kanpo elementuren beharrean sortzeko, zeren eta zu bat baitzara zeure buruarekin, “zuk” bat egiten baituzu zeure naturalezarekin.

			Gizakiak hitz egin dezake, pentsatu, jardun bere bizizko ezagutzatik. Pertsona eraldatu egiten da, ez baina ezagutzagatik soilik, baizik eta bere esperientziak bizi dituenean. Arte adierazpen orotan pentsamendua, ekintza eta emozioa behar dira. Horiexek dira arteak denboran irauteko diren hiru zutabeak.

			Arte eta naturari buruz hitz egitea ez da erraza, bai ordea aberasgarria, kulturaren historian ikusten ditugun joera filosofiko desberdinen begirada aniztasunagatik, naturak artean eragiteko moduengatik. Ziklo bakoitzak bere arrastoa utzi du, eta sinbiosi hori ulertzeko, bizitzeko eta jasotzeko bere modua. 

			Norbanakoaren eboluzioan zibilizazio bakoitzak pentsamendu bat laga digu, filosofia bat, naturaren, bizi dugun eta ikusten dugunaren irudikapena ulertzeko era bat. Zibilizazio batzuek finkatuago utzi digute izakiak naturarekin bat egite gisako artearen zentzua, bizia ematen duen arnasatzat sentituta natura. 

			Egiaz onartzen badugu naturarekin bat garela, ez dugu garena demostratu behar, haren beraren parte garelako. Naturak berez birsortzeko gaitasuna du, izakiak artearen bidez bezalaxe

			Eskola sortu zuten arte joera askori buruz hitz egin genezake. Batzuek badiraute oraindik ere denboran zehar. Taoismoak gizakiaren eta naturaren arteko bat egiteaz hitz egiten digu, eta zeruaren eta lurraren artekoaz. Esaten digu unibertso osoa lege batzuen mendean dagoela, erritmo batzuen, harmonia baten mendean; dituen erregela guztiak harmonia horretan daude oinarrituta. Naturaren begiestea gehien sakondu duen kultura da. “Hutsaren” bidez, pintzelkada bakarra baliatzen dute adierazpidetzat. Arte taoistan “hutsak” ez ditu soilik pinturako espazio zuriak irudikatzen, baizik eta baita musikako isiluneak ere, baita hitzetatik, poematik haragokoa ere. 

			Gizakiak, naturaren gaineko ezagutza, behaketa eta azterketaren bidez, harago joan nahi izan du, unibertsoak naturan duen esangurako alderdi ikusezinean alderdi posiblea egiaztatu ahal izatearren. Gizaki horiek konklusio batzuetara iritsi ziren, eta konklusiok, bere nabaritasunagatik eta konstatazioagatik, zientzia bihurtu ziren. 

			Zientzialari batzuek filosofian eta artean adierazi zuten bere jakintza. Artearen historia naturaren eta unibertsoaren arteko bat-egitean markatu zuen zientzia horren adibideetako bat Pitagoras izan zen. Pitagorasen eskola espirituala izan zen zientziari forma sistematikoa ematen lehena. Urrezko sekzioarekin eta proportzioen estetikarekin lotutako geometria. Horren erakusgarria dugu loreetan, hostoetan, maskorretan, arkitekturan, musikan, poesian, eta hori guztia izatean dago, halaber, txertatuta. 

			Txertatze edo integrazio hori oinarria izan zen artista askorentzat. Horien artean Leonardo da Vinci dugu ezen, eskola pitagorikoa zuela inspirazio iturri, haren ikerkuntza filosofiko eta zientifikoan segitu zuen bere artea garatzeko. Leonardo da Vinci berpizkundeko gizakia izan zen. Diziplinetan zeharreko bilaketaren bidez sortzen zuen. Horietan sakontzen joan zen, kosmoseko, bizitzako, inteligentziako, adimeneko misterio ikusezinen inguruan. Natura konstante bat da haren lanean eta artean, natura piztu egiten du pinturetan. Bere obretan ikus dezakegu paisaia eta loreak nola sartzen dituen, esaterako Gioconda, Azken afaria, Deikundea, Ama Birjina eta krabelina, San Jeronimo penitentea eta abarretan.

			Norbanakoaren eboluzioan zibilizazio bakoitzak pentsamendu bat laga digu, filosofia bat, naturaren, bizi dugun eta ikusten dugunaren irudikapena ulertzeko era bat

			Eta beste eperen bat aipatzearren, hor ditugu natura eta giza natura Boschengan, natura inpresionismoan, kolorea eta forma Kandinskirengan…, historian zeharreko paseorik egiteke ere, gure egunotako artera iritsiko gara: Land Art-era. Arte-korronte horretan zuzenean egiten da lan naturaren inguruan, naturarekin zuzenean eta naturatik bertatik. Land Art-en elementu naturalak erabiltzen dira, harriak, landareak edo haitzak. Beste elementu batzuk ere sartzen dira, sokak edo metala esaterako. Land Art-en obra abstraktuak eta naturakoak sortzen dira. Geometria oso agerikoa da lerroan, kiribilean, zirkuluan, laukian. Ikusten dugu forma hain sinple horietan “zenbakiaren”, erritmoen, goian aipatutako proportzioen iturri pitagorikoetatik edan dezakegula. Obra horiek naturan bertan daude sortuta. Historiaren eta gure aurrekoek laga ziguten jakintzaren produktua gara.

			Egun sartuta gauden gure existentziaren epe honetan, aro digitalarekin iraultza informatikoa hain garrantzitsua dela, aldatzen eta eraldatzen ari da artearen bidez gure bizitza eta gure historia jasota uzteko modua. Bizi dugun berehalakotasun honetan hedabideek gainditu egiten gaituzte bere irudiez. Argazkiak, bideoak edo zineak hartu dute gure bizitza islatzeko arteak zeukan lekua. 

			Une honetan garrantzitsua da gure habitataren pedagogia egitea. Haurra etorkizuneko subjektua da, haurrak erreferente batzuk eduki behar ditu, zapaltzen dugun lurra gure ama lurra da, begiak altxatzen ditugunean zerua topatzen dugun bezalaxe. Eta erakutsi egin behar diegu gure gorputzaren, gure pentsamenduaren, gure gogoaren kontzientzia izaten, gure geure bizi-esentziaren jarioak eraman gaitzan uzten. Zentzumenak esperimentatzen erakutsi, horrenbestez horien eginkizuna bizitzearren. Gure ondorengoei zer laga nahi diegun pentsatu behar dugu. Dena norberaren mendean dago. Gutako bakoitza kolektibitate osoaren parte da, eta natura dugu elkarren arteko lotura. Geratzen den bakarra zera da, natura funtsean artea dela erakustea.  [image: 107739.gif] 

				“Erdi”  --   97 X 130 cm. -- Óleo s/ lienzo --  1992

				“Ertsi”  --  110 X 110 cm.-- Óleo s/ lienzo – 1992

				“ Renacer 1”  --  130 X 110 cm. --  Óleo s/ lienzo  --  1993

				 

			

		

		
			
				[image: 5_Goiburu.TIF]
			

			
				“Bajada de telón”  --   97 x 130 cm. -- Óleo s/ lienzo  --  1993

				 “Invernadero”  -- Caja metafísica.  --  97 X 116 cm. --  Óleo s/ lienzo  --  1996

			

		

	
		
			15. SALBA DITZAGUN ESPEZIEAK

			RHAMA

		

		
			1979ko urtea. Tanzania. Idi Aminen gobernuak 1973an lago eta acholi tribuetan egindako hilketek gatazka odoltsua ekarriko zuten zenbait urte geroago. Uganda eta Tanzaniaren arteko gerraren erdian, Estherrek herrialdetik irtetea lortu zuen Dar Es-Salaamgo Espainiaren kontsulatuak eman laguntzari esker, eta Madrilerantz abiatu zen misio diplomatikoan. Sekula ez zituen kaleetako odolustutzeak ahantziko, ezta militarrek bortxatutako emakume haien guztien begirada galdua ere. Gizakiaren basakeriak eta odol hotzak ez zuten mugarik. Eta Milima ya Mahaley Gombe mendien edertasunak ere ez zuen mugarik.

			 

			Bi urte geroago, Estherrek ume ederra izango zuen, Lia izeneko neska polita. Liak, baina, ez zuen bere amaren gorputzean egokitzen asmatzen, ez zuen negar egiten eta kumako goiko eskuineko txokoan kuzkurtuta egiten zuen lo. Diagnostikoa argia izan zen: autismoa. Ez zegoen Estherrentzako kontsolamendurik, Tanganyika lakuaren ekialdeko kostaldeko Mahaleko eta, batez ere, Gombeko parke nazionaleko baso afrikarren oroitzapena izan ezik, lana egina baitzen lehenago bertan.  Mina eta nahasmendua barreneraino zituela sartuta, Gombe izango zuen atzea bizileku. Egiaz, sekula ez baitzion izateari utzi.

			 

			Ilbeteko gau batean, etxeko portxean eserita zegoela, Estherrek ez zekien nola kontsulatu Lia, buruaz jo eta jo ari baitzen zurabe baten kontra. Belarraren hotsa aditu zuen Rahmaren oinen azpian, keinu lasai batez hasi baitzen Liaren ilea nahasten, harik eta umea jiratu eta besarkatu zitzaion arte, intziri gehiago gabe. Rahmak kuman kulunkatu, laztandu eta, azkenean, lokarrarazi zuen. Une hartatik aurrera arraroa zen biak elkarrekin ez ikustea. Gosarian jolas egiten zuten zereal bati kokotsean eusten, eta malutaren bat eroriz gero bietako bati, elkarri tinko begiratu eta barreari ekiten zioten berehala. Lia gaixo zegoenean Estherrek, haurrak eta Rahmak ohe berean egiten zuten lo, eskutik helduta. Hosto berdeei airea sudurretik hartuz eusten zieten, txindurriak harrapatzen zituzten makila batez, eta lursaila zeharkatzen zuen errekan bainatzen ziren. Liak irakurtzen ikasi zuen, Rahmak hatz erakuslearekin bizkarra laztantzen zion bitartean. Gero neskatoak ipuinak kontatzen zizkion eta bere lagunarekin hitz egiten zuen, harik eta, batzuetan, hura bere etxera joaten zen arte, basotik harago. Izarrez beteriko gaueko zeruari begiratzen zioten, esku gurutzatuak estutzen zituzten bietako batek beldurra izanez gero, irribarrea zuten elkarrentzat eta batak bestearen belarrian egiten zuen putz kilimak egiteko, eta orraztu, bultza egin eta elkar besarkatzen zuten. Leialtasuna eta maitasuna hautsiezinak zituzten, zalantzarik gabe. Ez zegoen elkarrekin ikustea baino gauza zoragarriagorik.

			 

			Goiz batean Liak amari galdetu zion: “Esther, ba al zenekien Rahma txinpantzea dela? Ninak esan zidan; hori izan ez balitz, sekula ez nuen pentsatuko”. Eta hurrena lorategira atera zen korrika, swahiliz erruki esan nahi duen izena zuen animalia haren bizkarrera igotzeko.

			Jane Goodall zientzialari britainiarra da, nazioartean ospe handia du eta txinpantzeak askatasunean ikertu zituen lehena izan zen. 1960. urtean heldu zen Tanzaniara eta laster ohartu zen inork uste baino antz askoz handiagoa dutela txinpantzeek pertsonekin. 1965ean, Jane Goodallek Etologiako doktoregoa egin zuen Cambridgeko Unibertsitatean. 1986an, Jane Goodall doktoreak bere oihan eta txinpantze maiteak uztea erabaki zuen, haien populazioak nabarmen urritzen hasiak zirela ikus zuenean. Orduan, mundu osoan zehar bidaiatzeari ekin zion, txinpantzeek eta beste animalia batzuek aurrean dituzten mehatxuez jendea kontzientziatu nahian. Gaur egun, eta 83 urterekin, Jane Goodallek jo eta ke jarraitzen du lanean. Goodall doktoreak 45 honoris causa izendapen baino gehiago jaso ditu eta nazioarteko 100 sari baino gehiago, Nazio Batuen Erakundearen “Bakearen Mezulari” izendapena barne.

		

	
		
			ALDAKETA GURE ESKU DAGO

		

		
			1960an Gombera iritsi nintzen, Tanzaniara, txinpantze basatiak aztertzeko. Bizidunen artean txinpantzeak dira gehien lagundu digutenak ulertzen ez dagoela lerro bereizgarri nabarmenik gizakion eta gainerako animalien artean. Gure eta haien artekoa oso lerro lausoa da, eta are lausoagoa bihurtzen da batzuetan, beste animalia batzuk ikusten ditugunean bakar-bakarrik gizakionak jotzen genituen gauzak egiten, halako hantustea izaten dugu eta!. 

			Txinpantzeek haurtzaro luzea dute. Bizitzako lehen bost urtean zehar titia hartu eta amarekin egiten dute lo, eta gero amari loturik segi dezakete, emozionalki, beste bost urtez, ordurako hurrengo kumea jaiota egon arren. Ikasteko funtsezko epea da, portaera malgua baita artean, eta ikasteko asko eta asko dago txinpantzeen gizartean. Amarekiko eta senideekiko haurtzaro luze horretan garatzen diren epe luzerako lotura afektiboek bizitza osoan zehar iraun dezakete. Izan ere, 60 urtetik gora bizi daitezke gatibu daudenean, eta 40 bat urte egoera basatian. Eta, noski, txinpantze bakoitzak bere nortasuna du. 

			Bizidunen artean txinpantzeak dira gehien lagundu digutenak ulertzen ez dagoela lerro bereizgarri nabarmenik gizakion eta gainerako animalien artean. Gure eta haien artekoa oso lerro lausoa da, eta are lausoagoa bihurtzen da batzuetan, beste animalia batzuk ikusten ditugunean

			Ikerkuntzetan emandako 57 urtetik gorako denboran horretan, ikusi dugu benetako gupida eta altruismoa erakusteko gai direla, eta ez-ahozko komunikazio oso aberatsa dutela; bokalizazio desberdinak sortzen dituzte zenbait egoeratan, baina ukimena, jarrera eta keinuak ere erabiltzen dituzte. Guk bezala, musu ematen diote elkarri, elkar besarkatzen dute, elkarri kilimak egiten eta bizkarrekoak ematen dizkiote: gizakiok ditugun beste portaera asko eta asko dituzte, eta testuinguru beretan erakusten dituzte gainera. Oso modu sofistikatuan aritzen dira elkarlanean, noizean behin ehizara jotzen dutenean, eta harrapakina partekatzen dute. Ikusten dugu gugan zoriontasun, tristezia, beldur edo atsekabe gisa deskribatzen ditugunen antzeko emozioak erakusten dituztela. Eta sufrimendu fisikoa zein mentala izan dezakete. Horregatik, gaur egun unibertsitate onenetan badira ikasle bikain askoak, animaliengan emozioak eta nortasunak aztertzen ari direnak. 

			Jakin badakigu txinpantzeek eta beste animalia batzuek beren burua ezagutu eta besteengandik bereizi dezaketela ispilu aurrean. Umorea ere badute, eta baita gure espeziearen berezitasuna zirela iritzitako beste hainbat gauza ere. Horrek guztiak erakutsi digu errespetuz ikusten, txinpantzeak ez ezik planeta hau partekatzen dugun bestelako animalia zoragarri asko ere. Azken batean, nortasuna, adimena eta, batez ere, sentimenduak ditugun izaki bakarrak ez garela onartzeko prestatuta egotean eta planeta honetako hainbeste sorkari sentibera eta adimendunez baliatzeko eta abusatzeko dugun joeraz jabetzen garenean, orduan lotsa ezin sakonagoa sentitzeko arrazoiak izango ditugu.

			Zenbat eta gehiago hitz egin txinpantzeen egoera larriari buruz, argiago ikusten nuen dena elkarri lotuta dagoela, eta garapen bidean dagoen munduaren arazoak mundu garatuaren diru-gosearen ondorio direla sarritan

			Zoritxarrez txinpantze horiek -apaltasun pixka bat izaten agian beste inongo sorkarik baino gehiago erakutsi diguten horiek- desagertzen ari dira bere Afrikako habitatetik. Klima aldaketa, baso soiltzea eta giza populazioen hazkundea dituzte beren habitaterako mehatxu batetik, eta isileko ehiza zein kumeen legez kontrako trafikoa bestetik. Txinpantzeen populazio basatiak orain 100 bat urteko bi milioiko kopurutik 250.000 inguruko kopurura murriztuak zirela deskubritzean, ulertu nuen oihana abandonatu eta nire ikasleak eta nire lantaldea utzi behar nituela ikerlanak jarraitzen, hain zuzen ni mundu osoko jendea kontzientziatzeko ahaleginetan has nendin; horrela, aktibista bihurtu nintzen eta urtean 300 egunetan bidaiatzen hasi, hitzaldiak, lantegiak eta elkarrizketak, agintariekin bilerak eta egoera aldatzeko topaketak harturik eginkizun. Horregatik Jane Goodall Institutuaren bulego sare bat sortzea bultzatu dut mundu osoan; horietako bat Espainian dago, Bartzelonan du egoitza, 10 urte egingo ditu orain (www.janegoodall.es), eta xede ditu ingurumen hezkuntza lantzea, Kongoko gure erreskate zentroari laguntza ematea eta Senegalen txinpantze basatiak ikertzeko eta kontserbatzeko programa bat bultzatzea, tokiko komunitatearekin batera garapen iraunkorra sustatzearekin batera.

			Zenbat eta gehiago hitz egin txinpantzeen egoera larriari buruz, argiago ikusten nuen dena elkarri lotuta dagoela, eta garapen bidean dagoen munduaren arazoak mundu garatuaren diru-gosearen ondorio direla sarritan. Bisitatzen nituen herrialde guztietan aurkitzen nituen planeta osoari eragiten dioten arazo beldurgarriak: arnasten dugun airearen poluzioa, nekazaritzako, industriako eta etxeko produktu kimikoek kutsatutako urak, lurzoruaren higadura edo erregai fosilen erretze arduragabea, klimaren aldaketa eragiten ari diren berotegi efektuko beste gas batzuekin batera. Mehatxu horiek gero eta larriagoak dira, eta biztanle gehienak zeharo haserre daude. 

			Kontua da hemen gaudela gu, Homo sapiens sapiens garen gu, seguruenik Lur planetan inoiz izan den izakirik adimentsuena, garun aparteko batez hornitua. Eta, hala eta guztiz, suntsitzen ari gara daukagun bizileku bakarra. Mundu osoko antzinako herriek, erabaki garrantzitsu bat hartu aurretik, eseri eta aztertu egiten zuten erabaki horrek beren jendeari nola eragingo zion zazpi belaunaldi geroago. Gaur egun, baina, erabaki handiak, tartean normalean milioika dolar eta milioika pertsona hartzen dituztenak, hurrengo akziodunen bileran izango duten eraginean oinarritzen dira. Eta erabaki horiek Afrikari, txinpantzeei eta gu guztioi eragiten digute.

			Horregatik ez zait harrigarri egiten munduan zehar bidaiatzen dudanean itxaropena galdua dutela dirudien gazte asko aurkitzea. Gehienak deprimituta eta apatiko daude, eta gauzak aldatzeko ezer egiterik ez dutela uste dute. Planetari eragiten ari gatzaizkion suntsipena zuzen-zuzenean ezagutu ondoren nik itxaropenik ba ote dudan galdetzen didate. Eta bai, noski, badira itxaropena izateko arrazoiak. 

			Mezu garrantzitsuena zera da gutako bakoitzak diferentzia bat ezartzen duela egunero. Eta aukera dugu zer diferentzia mota eragin edo ezarri nahi dugun erakusteko. Aldaketa gure esku dago. Gure mendean dago benetan. Geu gara diferentzia egin dezakegunak.

			Lehen arrazoia giza garun zoragarria da, zeren eta, duen arrazionaltasunari enpatia eta maitasuna gehituz gero, aukera emango digu eguneroko erabakiak hartzeko unean gogoan izateko gure ekintzek nolako eragina izango duten, bai gure ingurunean, bai etorkizuneko belaunaldiengan. Pertsonok ez dugu izaten egunero hartzen ditugun erabakien metatze-eraginaren gaineko kontzientziarik, esaterako erosten dugunak, janzten dugunak edo jaten dugunak duen eraginaren gainekorik.

			Itxaropena izateko hurrengo arrazoia naturaren erresilientzia harrigarria da. Erabat suntsituta dagoen basoa lehengoratu egin daiteke denbora eta, agian, laguntza pixka bat emanez gero. Egurra ateratzeko mozteari uzten badiozu, itxura batean ihartuta dagoen epaitondo bat bederatzi metroko zuhaitza izan daiteke bost urtean. Galtzeko puntuan dauden animaliek ere bigarren aukera bat izan dezakete. Inspiratzailea da horiek salbatzeko borrokan ari den jendea ikustea; liburua idatzi dut horrelako historiak biltzeko.

			Itxaropena izateko beste arrazoi garrantzitsu bat giza espiritu hezigaitza da, hau da, pertsonen erabakimena, pertsonen erresistentzia, zailtasunak adorez eta sorkuntzaz gainditzeko gogoa. Arazo fisiko, ekonomiko edo sozialen pisuarekin abailduta zeudela zirudien pertsona askok lortu egiten dute aurrera egitea, laguntza txikiz batzuetan, eta mundua aldatzen laguntzen dute azkenean.

			Eta gazteek itxaropena ez galtzea funtsezkoa da. Belaunaldi berriek ez badute biodibertsitatea zaintzen, borrokatzeak ez du zentzurik. Izan ere helduok arriskuan jarri dugu haien etorkizuna. Nik hiru biloba txiki dauzkat, eta ikusten ditudanean pentsatzen hasten naizelarik ni adin horretan nengoenetik planeta eder hau nola kaltetu dugun, etsipen handia sentitzen dut. Horrek guztiak Roots & Shoots (sustraiak eta kimuak) esaten diogun hezkuntza-programaren sorrera ekarri zuen; Tanzanian hasi zen, eta dagoeneko ia-ia 100 herrialdetara zabaldu da. Izen sinbolikoa du. “Sustraiek” (roots) oinarri sendo eta tinkoa eratzen dute. “Kimuak” (shoots) txikiak dira itxuraz, baina eguzki-argia harrapatzearren gai dira planetari eragin dizkiogun ingurumen arazoak eta arazo sozialak irudikatzen dituzten adreiluzko murruak zeharkatzeko. Itxaropen mezu bat da. Mundu osoko ehunka, milaka gazte aurrera atera daitezke, eta mundu hau izaki guztiontzako mundu hobea izan dadin lortu. Izan ere, dagoeneko horretan ari dira Espainian, bai hezkuntza-erakundeetan baita horietatik kanpo lanean ari diren adin guztietako taldeekin ere, beste animalien ongizate eta babesarekin baitaude konprometituta, eta beren komunitateetako laguntza humanitarioarekin, eta iraunkortasun eta birziklatzearekin. Esate baterako, mugikorrak birziklatzeko “Mugi zaiez oihanaren alde” izeneko kanpaina arrakastatsuaren bitartez, ezen horrekin gure teknologian erabiltzen diren mineral gatazka-eragileen gaineko sentsibilizazioa lortu nahi baitute, mugikorrak birziklatzearen bidez dirua bildu eta Afrikan hezkuntza eta kontserbazio proiektuei laguntzearekin batera. Espainiar estatuko milaka gaztek eta ez hain gaztek lagundu dute dagoeneko oraindik ere aktibo dagoen kanpaina horretan.

			Roots & Shoots-en mezu garrantzitsuena zera da gutako bakoitzak diferentzia bat ezartzen duela egunero. Eta aukera dugu zer diferentzia mota eragin edo ezarri nahi dugun erakusteko. Aldaketa gure esku dago. Gure mendean dago benetan. Geu gara diferentzia egin dezakegunak. Denok kontzienteki jarduten badugu ahalik eta aztarna ekologikorik arinena uzteko, produktu etikoak erosten baditugu eta etikoak ez direnak erosten ez baditugu, guk geuk uste duguna baino askoz bizkorrago alda dezakegu mundua. [image: 107755.gif] 

			 

		

		
			
				[image: 2_%c2%a9%20the%20Jane%20Goodall%20Institute%20/%20by%20Fernando%20Turmo.jpg]
			

			
				© the Jane Goodall Institute / by Fernando Turmo

			

		

		
			
				[image: 3_%c2%a9%20the%20Jane%20Goodall%20Institute%c2%a0.jpg]
			

			
				© the Jane Goodall Institute 

			

		

		
			
				[image: 1_%c2%a9%20the%20Jane%20Goodall%20Institute%20/%20by%20Bill%20Wallauer.jpg]
			

			
				© the Jane Goodall Institute / by BILL WALLAUER

			

		

	
		
			Change is in our hands

		

		
			In 1960 I arrived at Gombe, Tanzania, to study the wild chimpanzees. They, more than any other living creature, have helped us to understand that there is no sharp line separating humans from the rest of the animal kingdom. It is a very blurred line, which becomes more indefinite every time we discover other animals doing things that we, in our arrogance, thought were exclusively human.

			Chimpanzees have a long childhood. During the first five years of life they suckle and sleep with their mothers, and they may depend emotionally on them for five more years, even after the next child is born. It is a key period for learning, when their behaviour is still flexible, and there is a lot to learn about chimpanzee society. The long-term affectionate, supportive bonds which develop throughout this long childhood between the mother and siblings can last a lifetime. In fact, they can live for more than 60 years in captivity, and about 40 years in the wild. And every chimpanzee has its own unique personality. 

			In more than 57 years of research, we have found that they are able to show true compassion and altruism, and that their non-verbal communication is very rich; they produce several types of vocalization in different situations, and they also use touch, posture and gestures. Just like us, they kiss, hug, tickle, pat one another on the back and show many other similar types of behaviour in the same contexts. They also cooperate in a very sophisticated way when they occasionally hunt, sharing their prey. We find that they show emotions similar to those we describe in ourselves as happiness, sadness, fear and despair. They can suffer both physically and mentally. In fact, students at top universities are now studying emotions and personalities in animals.

			We know that chimpanzees and some other creatures can recognize themselves in mirrors, as “self” as opposed to “other”. They also have a sense of humour and many other traits which were traditionally considered to be unique to our species. This fact teaches us new respect, not only for chimpanzees, but also for some of the other incredible animals with whom we share this planet. Once we are prepared to admit that we are not the only beings with personalities, minds and, above all, feelings, and start to think about the ways in which we use and abuse so many other sentient, intelligent creatures on this planet, it really gives us cause for deep shame.

			Unfortunately, these chimpanzees, who have taught us, perhaps more than any other creature, a little humility, are disappearing in Africa at an alarming rate. The destruction of their habitat by climate change and deforestation, as well as the growth of human population, poaching for the consumption of their meat, and the illegal trafficking of baby chimps are their main threats. Some decades ago, when I found out that the wild populations of chimpanzees had dwindled from about two million 100 years ago to around 250,000 individuals, I understood that I had to leave the forest and let my students and field staff continue studying them while I did what I could to raise awareness around the world, becoming an activist and travelling 300 days a year giving lectures, workshops and interviews, holding meetings with public authorities, and speaking at conferences to try and change the situation. That is why I have also promoted the creation of a network of Jane Goodall Institute offices around the world. There is one in Spain (www.janegoodall.es), headquartered in Barcelona, which has now been providing environmental education for ten years, giving support to our chimpanzee sanctuary in the Congo, carrying out research and helping conserve wild chimpanzee populations in Senegal, as well as promoting sustainable development programmes with the local community.

			And the more I talked about the chimpanzees’ plight, the more I became aware of the fact that everything is interconnected, and that the problems of the developing world so often stem from the greed of the developed world. In all the countries I have visited, I have found terrible problems which affect the whole planet: pollution of the air we breathe; water polluted by agricultural, industrial and domestic chemicals; soil erosion or the irresponsible burning of fossil fuels, along with the production of other gases which cause climate change. These threats are increasingly serious and a large majority of the population are outraged by them. 

			The point is that here we are, Homo sapiens sapiens, probably the most intelligent being who has ever walked on planet Earth, with this extraordinary brain. And yet we are destroying the only home we have. The indigenous peoples around the world, before making an important decision, used to sit down and ask how that decision would affect their people seven generations later. But today, big decisions, usually involving millions of dollars and millions of people, are often based on how they will affect the next shareholders’ meeting. These decisions affect Africa, the chimpanzees, and all of us.

			That is why I am not surprised that, as I travel around the world, I meet many young people who seem to have lost hope. Most are depressed and apathetic, and think that they can do nothing to change things. And they ask me if I still have hope, after discovering first-hand how we are damaging the planet. And yes, of course there are reasons for hope.

			The first reason is the incredible human brain, which can add empathy and love to its rationality to allow us to make the best decisions every day, thinking about how our actions will affect our environment and future generations. People are often unaware of the cumulative effect of the decisions they make every day: what we buy, what we wear and what we eat, for example.

			The next reason for hope is the amazing resilience of nature. A forest that is absolutely destroyed can regenerate with time and perhaps a bit of help. If you stop logging, a seemingly dead stump can become a 9-metre-high tree in five years. And animals that are almost on the verge of extinction may also have a second chance. It is inspiring to see people struggling to save them, and in fact I have written a book compiling stories about that.

			Another important reason for hope is the indomitable human spirit, people’s determination, their endurance and willingness to overcome difficulties with perseverance and creativity. Many people who seemed to be discouraged by physical, economic or social problems finally manage to get ahead, sometimes with a bit of help, and end up contributing to changing the world.

			And, finally, it is fundamental that young people do not lose hope. If new generations do not care about biodiversity, there is no sense in fighting. And it is us, the adults, who have compromised their future. I have three small grandchildren, and every time I see them and think about how we have damaged this beautiful planet since I was their age, I feel desperate. That led to the creation of the educational program we call Roots & Shoots, which started in Tanzania and now takes place in almost 100 countries. Its name is symbolic. “Roots” form a solid and firm foundation; “shoots” seem small, but in order to reach the sunlight they can break through walls, whose bricks represent the environmental and social problems we have inflicted on this planet. It is a message of hope. 

			Hundreds and thousands of young people around the world can break through and make this a better world for all living beings. In fact, they are already doing so in Spain, with groups of all ages working in and outside educational institutions, committed to the welfare and protection of other animals, to humanitarian aid in their communities, and to sustainability and recycling, for example through the successful mobile phone recycling campaign “Mobilize for the forest” (Movilízate por la selva). This programme raises awareness about the conflict minerals used in our technology, and helps it become more sustainable by recycling mobile phones, and raising funds for educational and conservation projects in Africa. Thousands of young and not-so-young people from all over Spain have collaborated in this campaign, which is still active.

			The most important message of Roots & Shoots is that every one of us makes a difference, every day. We have the option to choose what kind of difference we want to make. Change is in our hands. It really depends on us. It is we who can make the difference. If we all act consciously to make our ecological footprint as light as possible, if we buy things that are ethical for us and we do not buy what is not, we can change the world much faster than we imagine. [image: 86750.gif]

		

	
		
			16. GURE GEOLOGIA

			MINOS, GEAREN HEZURREN AURREAN

		

		
			Lurraren erdian intziri minbera batek burrunba egiten du, oihartzun unibertsalez, larrimina eta itxaropena nahasi. Meandro bihurriak eta tanta solteen hotsa harriaren bihotzean, haitz egundokoen makurguneak, kareharri eta granitozko harresi garaiak itsaspeko arroilekin lotuta, hezetasun emankorreko hutsuneak. Horiek guztiak dira Minosen sabel, Minosen etxe.

			Minotauroak, Diomedesen zaldien antzera, gizakiak jaten ditu, haragi gordinaren festa ospatzen du. Haren kondairak amesgaiztorik txarrena elikatzen du, zoramenetik hurbileko bat, Gearen hezurrek eraikitako labirintora jaitsi eta horretatik harago iristen den bat, labirintoaren osagaiak munduaren sakonean lerroan jarritako labar eta haitzak direla, arroila, arrezife, harkaitz eta tontor gisa azalera ateratzen diren hegiak. Zainaren eta mearen larru biluzia, horretan Izakiak, bategite beldurgarri baten biktima, apatxak zorrozten baititu jakintsuen meditazioarekin bat egiten duen aldi berean. Minosen historia mysterium tremendum bat da, eta baita anakoretaren haitzezko kobazuloan bere buruaren gaineko gogoetan ari den gizakiarena edota Mendi Harritsu egundokoen aurrean zutik den emakume indiarrarena ere.

			Lur globoaren sakonean edo azalean, gizaki-piztiaren barnealdean eta kanpoaldean zabaltzen da elementuek haran eta mendietan zizelkatutako labirintoa. Minos eta Teseo –eguzki heroi garailea¬– gara aldi berean. Gizaki-piztia horrek jakingo al du natura eta beronen alaba, harria, argia itzuliko digun haritzat erabiltzen, iluntasun betierekoa eta basakeria garaitu baten gorputz babesgabea atzean lagata? Teseok naturarekiko sentitzen duen maitasuna gai izango al da gu hondoraino, gizatiarretik gutxien duten gure sentimenduen azken leize intimoetaraino eramateko eta, dena errausten duen piztia hil ondoren, gai izango ote da mendiaren erraiei lapurtutako diamanteak itzultzeko edo guri zeru liluragarria itzultzeko? Gai izango ote?

			Asier Hilario Orús Tolosan jaio zen 1977an. Mendizalea eta paisaia naturalen zalea izanik, geologia ikasteari ekin zion UPV-EHUn, eta doktoregoa ere bertan egin zuen. 2005. urteaz geroztik, ondare geologikoaren kudeaketa eta komunikazioa eta geoturismoa lantzen ditu, batez ere Euskal Kostaldeko Unescoren Munduko Geoparkearen zuzendari gisa eta programa horren nazioarteko aditu gisa. Gaiari buruzko argitalpen ugari atera ditu eta estatuan zein nazioartean geokontserbazioaren gaia lantzen duten hainbat elkartetako kidea da.

		

	
		
			LURRAREN MEMORIA

		

		
			Hariztiak, sugandilak, orkatzak edo arrano beltzak bezalaxe, harkaitzak, fosilak, zoruak eta erliebearen forma nagusiak ere naturaren parte ezin banatuzkoak dira, baita askotan herri baten historia eta kulturaren parte ere. Geodibertsitatearen balioa Lurraren memoria gordetzeaz harago doa. Geodibertsitateak dirutan nekez kuantifika daitezkeen baliabide eta zerbitzuak eskaintzen dizkigu.   

			Dibertsitate geologikoak dibertsitate biologikoa garatzeko beharrezkoa den substratu edo oinarria jartzen du. Geodibertsitatea eta biodibertsitatea hertsiki lotuak daude. Gure kostako gailur harritsuetan, haien hegaletan, bailara, haitzulo nahiz labarretan, askotariko txoko ekologikoak daude, askotariko flora eta fauna espezieentzat. Harkaitzak desegin egiten dira, eta zoruak eratzen dituzte; eta zoru horiek dira gure nekazaritzaren, gure basoen eta elikagaiak lortzeko dugun moduaren oinarri. Gure mendiek gordetzen eta ematen duten urak bizia ematen digu, bai guri, bai ur horren mende dauden faunako eta florako milaka eta milaka espezieei. Zorionekoak gu. Bizi garen lurralde honetan, kareharrizko mendiek berebiziko lana egiten dute. Euri ura xurgatu eta barruan biltegiratzen dute, ondoren apurka askatu eta urte osoan gure ibaiak eta iturriak elikatzeko.

			Geodibertsitatearen balioa Lurraren memoria gordetzeaz harago doa. Geodibertsitateak dirutan nekez kuantifika daitezkeen baliabide eta zerbitzuak eskaintzen dizkigu 

			Gure mendi eta haranen orientazioak klima ere baldintzatzen du, eta baita lurraldea okupatzeko modua ere. Izan ere, gure herri, hiri eta azpiegituren kokapena nahiz gure lurraldearen mugapen administratiboa oraintsuko efemeride historikoen ondorio dira, bai, baina baita ere, neurri handi batean, duela 100 milioi urte hasitako prozesuen ondorio.

			Gure historiako mugarri garrantzitsuenetako batzuk ere geologiari lotzen zaizkio zuzen-zuzenean. Inguruan ditugun erliebe forma nagusiak kareharrizkoak dira; harri gogorra eta erresistentea da kareharria, baina ahultasun bat ere badu: azukre koxkor bat bezala disolbatzen da euri urarekin. Gure mendien barrualdea  galeriez, korridoreez eta simez jositako labirinto bat da, batzuek seigarren kontinente esaten diotena. Haitzulo horietako batzuetan bizi izan ziren gure arbasoak, duela 15.000 urte baino gehiago, eta benetako artelanak utzi zizkiguten, hala nola Altxerriko edo Ekaingo labar pinturak. Arditurriko metalak edo Añanako gatzak estrategikoak izan ziren erromatar inperioa penintsularen iparraldetik hedatu zenean. Erdi Aroan, burdinak eta uraren eskuragarritasunak burdinolen industria elikatu zuten; industria horrek jarraipena izan zuen Aro Modernoan ere, eta horren ondorio dira Bizkaiko Labe Garaiak, edo Euskal Herriak XX. mendean bizi izan zuen hedapen ekonomiko eta sozial bizia.  Meatzaritzak eta hargintzak isla nabarmena dute adierazpide kultural eta kirolekoetan, eta horren adibide dira harri-zulatzaileak, harri-jasotzaileak edo gizon-probak, besteak beste. 

			Duela 100 milioi urte, koralezko uharri handi bat zen gure lurraldea. Hala izan ez balitz, gure mendiak eta ekosistemetako batzuk ez ziratekeen gaur direna izango.  Ziurrenik, gure historia, gure kultura eta gure nortasuna ere desberdinak izango ziren.

			Duela 100 milioi urte, koralezko uharri handi bat zen gure lurraldea. Hala izan ez balitz, gure mendiak eta ekosistemetako batzuk ez ziratekeen gaur direna izango.  Ziurrenik, gure historia, gure kultura eta gure nortasuna ere desberdinak izango ziren

			Azken buruan, geodibertsitateak aberastasuna eta materialak eskaintzen dizkigu, garapenerako, baina beste hainbat elementu ere ematen dizkigu, hala nola ura, lur emankorrak, ekosistemak, kultura eta nekez neurtu daitekeen beste gauza bat: paisaia natural eta kultural apartak dituen lurralde batenganako pertenentzia sentimendua.

			Geologoak detektibeak dira, aztarnak bilatzen baitituzte harkaitzetan, iragana berreraiki ahal izateko. Lanbide zoragarria da. Inoiz idatzi den entziklopedia zabalena dugu eskura: Lurraren historia, 4.600 milioi urte, abenturaz eta paisaia ezezagunez josia. Geografiak aldatu egiten dira, zibilizazioak bezala. Denbora kontua baino ez da. Hori da geologiak kultura modernoari egiten dion ekarpen filosofiko garrantzitsuenetako bat.

			Gipuzkoa aberatsa da geologian. Gure lurra ez da beti izan gaur ezagutzen dugun bezalakoa. Harkaitzek baso joriez hitz egiten digute, 10 metrotik gorako garaiera duten iratzeekin; basamortu idorrez, Himalaia bera baino garaiagoak diren mendiekin; koralezko uharri izugarri batez; edo itsas hondo sakon eta ilunaz, urpeko sumendi eta arroilekin, zeinetatik harri oldeak jausten baitziren. Aiako Harriko granitoa duela 300 milioi urte plaka guztiak Pangea eratzeko elkartu zirenekoan altxa zen mendikate izugarri haren lekuko da. Mendi haiek azkar higatu ziren, eta egun Adarra mendiaren gailurrean, Leitzarango bailaran edo Berastegi inguruan ikus ditzakegun harri eta hondar gorrien pilaketa handiak sortu ziren (triasikoa). Pangea apurtzen hasi zen, eta itsasoak gure lurraldea hartu zuen. Bizitza oparoa zen egungo Kantauri itsasoaren jatorrizko itsaso haren azpian. Han sortu ziren besteak beste Aralar, Aizkorri, Hernio, Udalatx edo Izarraitz bezalako mendiguneak osatzen dituzten kareharriak (jurasikoa-kretazeoa). Bat-batean, ur gardenezko eta koralezko itsas hondo hura hondoratu egin zen, eta Gipuzkoa itsas hondo sakon eta ilunean geratu zen. Bertan, orain gure kostako labarretan ikus daitekeen flyscha sortu zen (kretazeoa-eozenoa). Badakigu, baita ere, itsaso haren azpian sumendiak eta tximiniak zeudela (kretazeoa). Gipuzkoaren itsas hondoa ikusgarria zen. Iberiak talka egin zuen kontinente europarrarekin, eta 20 milioi urtez (oligozenoa) itsas hondo haiek, pixkanaka, azaleratzen joan ziren, Pirinioak sortuz.  Azken bost milioi urteetan (pliozenotik gaur egun arte), eragile atmosferikoek bailarak eta mendiak zizelkatu dituzte. Jakin badakigu, adibidez, soilik duela 40.000 urte, Aralarko Arritzagako bailaran glaziar egonkor bat egon zela, bost bat kilometroko luzera eta ia ehun metroko izotz lodiera zuena. 

			300 milioi urte baino gehiago hartzen dituen historia hau Lurraren memoriaren zati bat da; Lurraren memoriaren gure zatia da.  

			Iragana ulertzea funtsezkoa da egungo eta etorkizuneko ingurumen erronkei aurre egiteko. Litekeena da etorkizunean gerta daitekeen edozer gauza lehen ere gertatu izatea, eta harkaitzetan idatzita egotea. Geologiak ematen digun testuinguru historikoari esker, gaur egun Lurrean gertatzen ari diren aldaketen garrantzi edo handitasuna alderatu eta kuantifikatu dezakegu. Ba al dugu egungo klima aldaketa apartekoa dela pentsarazten digun daturik? Eta apartekoa, zeri dagokionez? Sistemen aurrekariak eta funtzionamendua ezagutu behar ditugu, arriskuzko posizioetara noiz hurbiltzen ari garen jakiteko. Izotz antartikoaren azterketatik eskura ditzakegun datuek erakusten digutenez, egun atmosferan dagoen CO2 kontzentrazioak gainditu egiten ditu azkeneko milioi bat urteetako aldaketa naturalen sistema ziklikoko mailak eta, gainera, aparteko gehikuntza hori azken ehun urteetan gertatu da.  Gasak abiadura berean isurtzen jarraitzen badugu, 2100 urterako gure atmosferara isuritako gasen kopurua duela 56 milioi urte gertatutako berotze klimatiko globala eragin zuen gas kontzentrazioaren parekoa izango da.  Kopuru horri paleozeno-eozenoko maximo termiko (PETM) deitzen zaio, eta atmosferara gas metanoa era masiboan isuri ondoren gertatu zen. Tenperatura bost eta zortzi gradu artean igo zen, milaka urte gutxi batzuetan, eta Lurraren gerriko klimatiko eta ekologikoak goitik behera aldatu ziren. Berotze handi hura ezin hobeto erregistratuta geratu zen Zumaiako flyscharen harkaitzetan, eta orainaldirako erantzunak iraganean bilatzen dituzten mundu osoko dozenaka ikertzaile erakartzen ditu urtero horrek. 

			Iragana ulertzea funtsezkoa da egungo eta etorkizuneko ingurumen erronkei aurre egiteko. Litekeena da etorkizunean gerta daitekeen edozer gauza lehen ere gertatu izatea, eta harkaitzetan idatzita egotea

			Zenbait lekutan, Lurrak bere hizkuntza propioa hitz egiten du. Gainera, geologia edertasun dramatikoko agertoki ikusgarrietan agertzen da, eta horrek erakargarritasuna gehitzen dio. Coloradoko arroila, Iguazuko ur-jauziak edo Kilimanjaro sumendia hiru adibide besterik ez dira. Leku horietako asko aitzindariak izan ziren naturaren kontserbazioan. Yellowstone (1852) edo Yosemite (1890) geologia hutsa dira, eta Estatu Batuetako lehenengo parke nazionalak izan ziren. Etxetik gertuago, Europako mendiak edo Ordesako ibarra ditugu. Ingurune geologiko ikusgarri horiek ere aitzindariak izan ziren Espainian naturaren kontserbazioan (1918. urtea). Katamotz iberiarra edo hartz arrea kontserbazio biologikoaren ikono diren bezala, Europako mendiak eta Ordesa geologiaren ikur dira. Urtero milioika pertsonak bisitatzen dituzten erakargarri turistikoak dira. Hain dira garrantzitsuak, askotan lehen mailako ikono turistiko bilakatu direla hainbat herrialderentzat. Teide sumendia, urtean lau milioi bisitarirekin, munduko espazio natural bisitatuenetako bat da. Zerrenda horri naturazale orok bizitzan behin bisitatu nahiko lituzkeen beste hainbat eremu geologiko ere erantsi behar dizkiogu, hala nola Perito Moreno glaziarra (Argentina), Angel ur-jauzia (Venezuela), Milford Sound fiordoa (Zeelanda Berria) edo Everest mendia (Nepal). 

			Geologiak, azkenik, badu bere aitortza: UNESCOren Munduko Geoparkeak. Mundu zabaleko 130 espazio baino gehiago biltzen ditu sare honek, eta guztien ezaugarri nagusia da geokontserbazioa, hezkuntza eta geoturismoa direla tokiko garapenerako oinarriak.  Gipuzkoak, 2010etik, badu bere UNESCO geoparkea: Euskal Kostaldearen geoparkea, non Lurraren historia irakurri dezakegun, orriz orri. Altxor hori zaintzea eta hurrengo belaunaldiei igortzea luxu bat da, eta baita ezinbestean bete behar dugun obligazioa ere. [image: 107767.gif] 

			17. NATURA ETA KULTURA EKOLOGIKOA

			JAINKOAREN ETA PIZTIEN ARTEAN, GIZAKIA

		

		
			Michel Montaignek honakoa idatzi zuen: “gizakiak jainko ezaugarriak atxikitzen dizkio bere buruari, bere burua aukeratzen du eta beste sorkari multzo handitik banantzen da, animalientzako anoak banatzen ditu, kideko eta lagun dituenentzakoak, eta berak irizten dien ahalmen eta indarren jabetza banatzen die. Nola da gai, bere inteligentziaren bultzadaren bidez, animalien barne eta ezkutuko jaidura ezagutzeko?”

			Igerilekuan izurdea dago, gatibu, bertaratzen direnen gozamenerako. Igerilekua du kaiola, kartzela. Inor ez izurdeen gunean, ni neu bakarrik, hondoa ikusten uzten didan beirazko leiho txiki baten parean. Animalia pare-parean jarri zait, amaigabea dirudien denbora batez. Elkarri begiratu diogu, elkar ulertu eta elkar transzenditu dugu. Negar egin dut harengatik, negar egin du nigatik. Bat gara, izaki bera gara. Biok dakigu. Hura eta bereak nireek uste dutena baina askoz ere gehiago dira. 

			Bizia den orotan bada oroimen mugagabe bat, galaxiak itxuratu zituzten molekulen oihartzunari eta arrastoari eusten dion bat, bizidun ororen kodean jasota, eta alderdi horretatik ezerk ez gaitu bereizten. Naturak bere organismoen bidez eskaintzen dituen adierazpenen aurreko errukirik eta apaltasunik eza da gure gizatasunaren indarra ahultzen duena. Inteligentzia ekologikorik eza alegia.

			Zhuangzik, zutiturik, honela hitz egin zuen: “Saia zaitez gizatiarrak ez dezan zugan dagoen zerutiarra suntsitu; saia zaitez propio eginak ez dezan beharrezkoa suntsitu”. Horrela, zerutiarra bizitzako sena da, naturaleko sena, adimen gizatiarrago horren arrazoi eta judiziorik gabea. Zergatirik pentsatzeke zerua zeharkatzen duen hegaztiaren edo igeri egiten duen arrainaren alderdi zerutiarra.

			Agian egunen batean, zenbait eon geroago, norbaitek fabula hau irakurriko du: Gauzen egoera berrantolatu zuen Lurreko Konbultsio Handia gertatu zenean, mineralen, landareen eta animalien erresumako bozeramaleek batzarra egin zuten, eztabaidatik kanpo lagaz baina gizateria. Amaitu zutenean, baleak jada Himalaiaren gainetik hegan egiten ari zirenean ozeanoan atzera murgiltzeko, lengoaia sekretu baten mezularia zen izurdeak zera esan zien gizakiei: “Gizaki itsuek argia eta beste sorkariak menperatu nahi izan zituzten. Utzi genizuen guzti horretatik askorik ez duzue ikasi. Itsuak izan zarete argitan, baina batzuek bihotzean gordea duzuen errukiari esker berriro eskainiko zaizue hemen dagokizuen zatia. Denok Izaki beraren parte 	garelako”.

			José Antonio Marina Torres (Toledo, 1939ko uztailaren 1a) filosofo, idazle eta pedagogoa da. Valentziako Unibertsitate Politeknikoak honoris causa doktore izendatua, Entsegu Sari Nazionala du, eta Giner de los Ríos Saria ere eskuratu du Heziketaren Berrikuntza modalitatean. Bere bizitza profesionala eman du adimenari eta hezkuntzari buruz ikertzen. “Gurasoen Unibertsitatea” Hezkuntza Fundazioaren buru da, zeinak barne hartzen baitu Gurasoen Online Unibertsitatea (parenting arloan liderra den proiektu pedagogiko bat). Heziketa Berritu eta Dinamizatzeko Ikerketa-Zentroa (CEIDE) ere zuzentzen du, baita Antonio Nebrija Unibertsitateko Adimen Exekutiboari eta Heziketari buruzko Katedra ere, talentua sorrarazteko bidea ikertzeko. “Alkohola eta Gizartea” Fundazioaren Zientzia-Batzordeko kidea da. Horrez gain, ManpowerGroup-en Human Age Institute-an, Talentuaren Filosofia eta Hezkuntzaren arloko mentorea da.

		

	
		
			ADIMEN EKOLOGIKOA

		

		
			“Ekologia” hitza grezierazko “oikós” hitzetik dator; horrek “etxea”, “bizi garen lekua” esan nahi zuen. Biologo ospetsu batek, Jakob von Uekull zuen izena, “umwelt” hitza sortu zuen animalia bakoitza bizi den mundua izendatzeko. Txori baten mundua sator baten munduaren desberdina da. Izaki bizidun bakoitzak ingurune bat aukeratzen du eta horrekiko interakzioan jarduten du, horixe baita bizitza, interakzioan jardutea. Gizakiok oso ingurune konplexuan bizi gara, gure ingurunea aldi berean delako biologikoa (natura), soziala (gure beste kidekoak) eta kulturala (gizarte bakoitzeko ohiturak, sinesmenak eta teknikak). Adimenak edozein habitatetan bizi izatea ahalbidetu digu, hori aldatzeko aukera eman digulako. Harreman zirkularra dugu ingurunearekiko: hartan eragiten dugu, eta hark gugan eragiten du. Adimen ekologikoa da interakzio hori gidatzea eta erregulatzea ahalbidetzen diguna. Beraz, bera da bizi izaten erakusten diguna eta, normalean naturarekiko harremanari aplikatzen bazaio ere, uste dut beste inguruneei ere aplika dakiekeela. 

			Jared Diamond-ek, bere Colapso obra bikainean, Pazko uharteko biztanleen historia kontatzen du. Gai izan ziren oraindik ere ikusten ditugun estatua kolosalak altxatzeko, eta horrek trebetasun tekniko handia eskatzen zuen, baina desagertu egin ziren. Dirudienez, ez ziren gai izan ingurunea zaintzeko, uhartea soildu eta suntsitu zuten eta galdu egin ziren. Zientzialari askok uste dute gauza bera gerta dakiokeela Gizateria osoari; hori gertatuz gero, ergelkeria kolektiboaren erakusgarria izango litzateke.

			Arazo honi irtenbidea aurkitzeko, gure talentu ekologikoa garatu behar dugu. Talentu esaten diot adimen arrakastatsuari, hau da, helmugak ondo aukeratzeko eta, horiek iristeko bidean, beharrezko informazioa erabiltzeko, emozioak kudeatzeko eta ekintzaren beharrezko bertuteak praktikara eramateko gai denari. Talentu ekologikoak, ingurune naturala ez ezik, ingurune soziala eta kulturala hobetzen ditu, zeren eta azken horien poluzioa lehenarena bezain arriskutsua baita. Ingurune soziala zaintzea elkartasun, eskuzabaltasun, zentzu eta zaintza baloreak ezartzea da. Kultura ingurunea zaintzeak berekin dakar gauza garrantzitsuak baloratzea, bizimodu duinak asmatzea. Ez baitugu ahantzi behar kulturak eta kultiboak gauza bera esan nahi dutela. Helburua dute landareak edo pertsonak loratzea eta fruitua ematea.

			Adimenak edozein habitatetan bizi izatea ahalbidetu digu, hori aldatzeko aukera eman digulako. Harreman zirkularra dugu ingurunearekiko: hartan eragiten dugu, eta hark gugan eragiten du. Adimen ekologikoa da interakzio hori gidatzea eta erregulatzea ahalbidetzen diguna

			Ingurune biologikoa oinarrizko ingurune bat bada ere, gizakiaren ikuspegitik ingurune kulturala da garrantzitsuena, horrexetatik interpretatzen dugulako inguratzen gaituen guztia, natura bera barne. Kultura bakoitzak era batean baloratu du inguruan zeukana. Tribu ehiztariek errespetua zieten hil behar zituzten animaliei, eta horregatik behar zutena ehizatzen zuten, ez besterik. Zen kulturako “loreen maisuek” uste zuten lorea bere indibidualtasunean baloratu behar zela. Lore bat nahikoa baitzen gela bat apaintzeko. Horregatik, aberrazio zeritzoten arrosak dozenaka erosteko mendebaldean dugun ohiturari. Nabarmenkeriaren eta xahuketaren kultura baten parte da hori, eta gauzez disfrutatzeko halako zailtasun bat du berekin. Oraindik ez dauzkagunean baloratzen ditugu gauzak, edo galdu ditugunean, baina edukitze hutsak balioa galarazten diela ematen du. Kodiziak, bekaitzak edo ezinegonak mugitzen gaituzte. Nire herrikideak asaldatu ohi ditut, Toledoko herritarrak alegia, esanez Garcilaso de la Vega, gure bertako jeinua, espainiar poesiako bertsorik miserableenaren egilea dela. Honakoa baitiosku: “Gozoa, besteren barrutiko fruituaren antzera”. Hau da, gozoa den bakarra besterena da. Kontentagaiztasun hori suntsitzailea da azkenean, inoiz ezin delako ase.

			Zaintzea da balioa duen guztiarekiko portaera egokia. Errespetua dakar berekin, kariñoa, kontserbatzeko, arreta eskaintzeko, babesteko desira. Horrexek atsekabetzen gaitu, (…) bizitza bat, edo baso bat, edo artelan bat suntsitzen dela ikusten dugunean

			Dagoeneko aipatu dut talentu ekologikoaren oinarrizko ezaugarrietako bat: zaintza. Zaintzea da balioa duen guztiarekiko portaera egokia. Errespetua dakar berekin, kariñoa, kontserbatzeko, arreta eskaintzeko, babesteko desira. Horrexek atsekabetzen gaitu, maila desberdinetan noski, bizitza bat, edo baso bat, edo artelan bat suntsitzen dela ikusten dugunean. Gogoan dut oso umetan beirazko figuratxo bat oparitu zidatela. Jirafa bat zela uste dut. Hain nuen gustuko ezen asko irautea nahi nuen. Eta horren kontzientzia izateko, paretan idatzi nuen, altzari baten atzean, hura oparitu zidaten eguna. Noizean behin idatzitakoa ikustera joaten nintzen, nire beirazko jirafa noiztik neukan jakitearren. Ume erreakzioa izan zen, baina orain, urte asko ditudala, atzera esperimentatu nahi nuke. Gogoratu Antoine de Saint-Exuperyk kontatzen duen historia polita. Azeriak printzetxoari azaltzen dio bere arrosa zergatik den desberdina: “Honatx nire sekretua –dio. Oso erraza da: bakar-bakarrik bihotzez ikusten da ondo. Mamizkoa ikusezina da begientzat. Izan ere, zure arrosa zuretzat paregabea da, haren ardura zurea delako eta zaindu duzulako”.

			Erabili eta botatzearen kulturan bizi gara, eta jokaera hori guztiari aplikatzen diogu, baita pertsonei ere. Talentu ekologikoaren esentzia, horregatik, inguruan duguna baloratzea eta zaintzea da

			Gauzak zaintzea haien balioa aitortzea da. Zoritxarrez, gauzen aldamenetik igarotzen gara eta ez ditugu baloratzen. Erabili eta botatzearen kulturan bizi gara, eta jokaera hori guztiari aplikatzen diogu, baita pertsonei ere. Talentu ekologikoaren esentzia, horregatik, inguruan duguna baloratzea eta zaintzea da. Bizi izateko modu poetikoa da, eta horrexegatik erakusten digute modu hori poetek, besteoi oharkabean igarotzen zaizkigun gauzen edertasuna ikusten dutelako. Nire lagun handi Joaquin Araujorekin aipatu izan dut ekologia zientzia eta poesia dela. Historia bat kontatuko dizuet. Denok ikusi dugu, mendian paseoan goazela, enbor eroriren bat, eta aurrerantz segitu dugu. Baina oraingoan, paseoan doana gelditu, eta gauza miragarri bat ikusi du: 

			Zumar ihar tximistaren zauriaz

			barrena ustelduari

			apirileko euri eta maiatzeko eguzkiaz

			hosto berde batzuk zaizkio nabari. 

			Poeta Antonio Machado da, eta ikusi berria duena miragarri zaio eta ez du ahantzi nahi: 

			Zumar, nire zorroan daramat izkiriatua

			zure adar berdetuaren grazia.

			Eta gero konklusioa ateratzen du: 

			Nire bihotzak baitu desiratua

			Udaberriko beste miraria,

			argirantz eta bizitzarantz bideratua. 

			Nahiago nuke gai bagina mundu jakintsuago bat egiteko, natura eta gu geu, haren biztanleak baikara, babestuko gaituen zaintzaren kultura bat sortzeko. [image: 107780.gif] 

			18. ERAIKUNTZA JASANGARRI BATERANTZ

			BIGARREN LARRUAZALA GIZATERIARENTZAT

		

		
			2555. urtean haur batek, hatz puntaz, atea marraztu zuen Karakorumeko haitz batean, bultza egin eta, besterik gabe, sartu egin zen. Fikzioaren eta errealitatearen arteko lerro bihurria aienatu egin zen. Haitz azalerak ikara egin zuen, eta punpuila baten antzera dilatatu zen, haurrak barrunbea zuen bizileku.  

			Beste muino batetik, beste latitude batean, ikus zitekeen nola, lur geruzaren azpian eta belar mehez estalita, tumulu pila amaigabe batek zeharkatzen zuen lautada; barnean antzinako hiri bateko bizitza osoa zeramaten goraguneak ziren. Zementua historiako liburuek egiten zuten urrutiko aipamena besterik ez zen. Mintz organikoak, planetako eskualde bakoitzera egokituak, altxatzen ziren, naturan txertatuta, beste elementu bat balira bezala, gizakiak barnean hartzen zituztela. Eraikin arkaikoak, bizirik gabeko hormigoizko kapsulen antzera garai batean Lurra ia-ia ezereztu arte inbaditu zuten haiek, eroriak ziren jada. Zoladuraren inperioak porrot egin zuen biosferaren indarraren eta Unibertsoko beste guztien inteligentziaren aurrean.

			Izarretako gizakiak iritsi zirenerako, gizateria hasita zegoen uretatik kanpo dauden arrainen antzera arnasestuka, aire arnastezinagatik, hirietako bero-poltsengatik eta errukirik gabe urtzen zen eta, harea mugikorrak balira bezala, pertsonak jaten zituen asfaltoarengatik, literalki irentsi egiten zituen eta. Etxeek, eraikuntzek eta eraikin inerteek gaixotu egiten zituzten gizakiak, pobretu, tristatu, eta arima xurgatzen zieten.

			Zerutik heldutako izakiek eskua ireki eta dermis distiratsua eskaini zuten; horrek, zabalduz gero, lurra estaltzen zuen, edo lurrean sartzen zen klima eta azaleren arabera. Inpakturik gabe, minik gabe, berorik edo kerik gabe, lurrari hoska egiteko edo airea pozoitzeko orbainik gabe. Bizitoki atseginak, emozioen arabera kolorez aldatzen zirenak, segurtasuna eskaintzen zuten eta espiritu geldigaitzak lasaitzen zituzten bilgarri taupakariak. Hura bigarren larruazala zen, azkenean esna zegoen Gizateriarentzat.

			Emilio Miguel Mitre (Valladolid, 1957) arkitekto bioklimatiko, Fulbrigth Programaren bekadun, energia- eta ingurumen-aholkulari eta nazio eta nazioarte mailako proiektuen-koordinatzailea da. 2008az geroztik Espainiako Green Building Council-en Nazioarteko zuzendaria da eta bere eraikinengatik sari ugari jaso ditu, batez ere Sustainable Building Conferences delakoetan, zeinen mundu zabaleko koordinatzailea izan baitzen 2013-2014 zikloan. Gaztela eta Leongo Ohorezko Saria ere badu, eraikuntza jasangarriaren nazioarteko proiekzioaren atalean. Artikulu ugari argitaratu ditu eta hitzaldiak eta ikastaroak emanak ditu hainbat hezkuntza-programatan. 2014tik 2017ra bitartean “Build Upon” europar proiektuaren koordinatzailea izan zen.

		

	
		
			ESNATZEA. Eraikinen birgaitze energetikoa, ametsa ala errealitatea?

			Kontakizun hau fikzioa da, maila batzuetan. Hasteko, etxebizitzek sekula ez dute elkarrekin hitz egiten; inoiz ez dute egin. Ametsak ere ez dituzte izaten… eta ideia onak ere ez, noski Edo bai? Zeren eta, egiteko modua izango balute, zer kontatuko ligukete? 

			Beste fikzio maila batek betiko gaztetasunarekin du zerikusia, gizakion antzinatiko nahia baita, oraingoz ezinezkoa; gauza bera al da eraikinen kasuan?

			Gure etxebizitzak berriro gazteak izan daitezen lortzea (teknikariok eraikinen birgaitze energetiko deitzen diogun hori lortzea), hartara erosoagoak izan daitezen eta gutxiago kontsumitu eta kutsatu dezaten, etxebizitzei berei zor diegun zerbait da… Eta geure buruari ere zor diogu, nahiz balitekeen oraindik ere gu konturatu ez izana. Maila indibidualean eta kolektiboan egin dezakegun gauza zentzudunetako bat ere bada gainera, ekonomian eta ingurumenean eragin onuragarriak baitauzka.

			Baina ez dugu egiten oztopoak daudelako, eta gainditzen zailenetako bat ezjakintasuna da. Ohiturak galarazi egiten digu eraikinak beste era batekoak izan daitezkeela ikustea, eta ematen digutena baino askoz gehiago eman diezaguketela konturatzea… betiere aukera emango bagenie. Eta hori jakin ezean, nola izango dugu lehentasun gure etxebizitza gaztetzea?

			Gure etxebizitzak berriro gazteak izan daitezen lortzea (teknikariok eraikinen birgaitze energetiko deitzen diogun hori lortzea), hartara erosoagoak izan daitezen eta gutxiago kontsumitu eta kutsatu dezaten, etxebizitzei berei zor diegun zerbait da… Eta geure buruari ere zor diogu

			Esan behar da, halaber, honetan guztian badela utzikeria parte bat, baina gainera energiaren inguruan interes partikularrak gehitzen direnean, denontzat benetan garrantzitsuak diren gauzekiko, esaterako gure geure etxebizitzarekiko errespetu falta handia dutela, konbinazioa bereziki kaltegarria sortzen da, batez ere boterea duenarengandik etortzen bada.

			Birgaitzearen ekonomiari eragiten dion kezko gortina horretan, ohiko kontabilitateak zerikusi handia du. Esate baterako, horretan oinarrituta esan daiteke birgaitzea (gogora dezagun, gure eraikinei gaztetasuna itzultzea), “ez dela errentagarria”. Edonork uler dezakeen moduan, horretan prezioa eta balioa nahasten dira, baina horrek ez du inolako zentzurik: seguruenik munduan ez da amarik izango seme-alabentzako berokia erosiko ez duenik, esate baterako industria farmazeutikoak, prozeduraren bat erabiliz, hotzeria tratatzeko botikak oso merkeak izatea lortu duelako. Era berean, eraikinei energia gehiago ematea edo, are gehiago, energia era efizienteago batean ematea errentagarriagoa dela oinarri hartuta eraikinak ez gaztetzeak ez du zentzu handirik.

			Alderdi ekonomikoan gehixeago luzatzen naiz, oztopo nagusietakoa izaten delako, baina oso garrantzitsua da konturatzea ezen, argudio negatibo hori onartzen dugunean, gure kalkulua zenbaki trukatuak erabiliz ari garela egiten. Kontabilitate hori, gainera, ez da jendearen kontabilitatea, are gutxiago ingurumenarena, zeren eta, bitxia bada ere, ez ditu kontuan hartzen benetan garrantzitsuak diren zenbait alderdi, hala nola ongizatea eta osasuna, ahalik eta zentzurik zabalenean ulerturik horiek. 

			Eta horri guztiari mesfidantzaren osagaia gehitzen badiogu, beharrezko errezeta dugu jada gure eraikinei zahartzea beste aukerarik ez uzteko, gaztetzeko aukerarik ia-ia inoiz ez emateko alegia. Zerbait egin al dezakegu? 

			BUILD UPON1 europar proiektu bat da, hamahiru herrialderena, azken bi urtean GBCe-tik (Green Building Council España) koordinatu dudana. Proiektu horretan pertsona asko, eta askotan, hizketan aritu izan gara, ulertu nahiz zergatik ez garen denok dagoeneko gure etxebizitzak eta, oro har, gure eraikin guztiak gaztetzen ari. Eta, noski, ikusi nahi izan dugu ea gai garen gauzak aldatzen laguntzeko ideia edo bide interesgarriren bat proposatzeko. 

			Asko hitz egin ondoren, gomendio eta mandamentu nahaste suerte batera iritsi gara; horiei “12 Gomenmandamentuak” esaten diegu.

			Denok’ esaten dudanean ‘denok’ esan nahi dut benetan, denok biztanleak garelako: eraikinetako biztanleak denbora luzez, hirietako biztanleak are denbora luzeagoz, eta aguantatzen gaituen planeta honetakoak... denbora guztian zehar, noski. Gure biztanle izaera hori da gure izaeraren alderdi argienetako bat, nahiz beharbada ez garen oso biztanle zintzoak. 

			Gomenmandamentuak aitzindaritza eramateko eta elkarbizitza-esparrua definitzeko aukeratuak izan direnei zuzentzen zaizkie batez ere, oro har “administrazio” deitu diezaiokegun kategoria horretan bilduei zein bizi garen eraikinak egiteko ardura dutenei, hots, “industriari”.

			Administrazioak eta industriak lortu egin behar dute -dugu- birgaitzea erakargarria eta bideragarria izatea neurri handi batean absente dagoen baina, egiaz, garrantzitsuena den hirugarren parte horrentzat, hots, jendearentzat, elkarbizitza zibikoaren ikuspegitik “herritar” dei genezakeenarentzat, honek berea du eta erabakia. Ezerk ez du aurrera egingo herritarrek birgaitzearen esangura ulertu, gauza ontzat desiratu, eta horretara doazen prozesuetan konfiantza izan bitartean.

			BUILD UPONen egindako lanak aukera eman digu argi eta garbi ikusteko gure etxebizitza guztiak gaztetzeko gauza asko aldatu beharko liratekeela, aldi berean, administrazioan, industrian eta herritarrengan, erantzukizun partekatuko ariketa batean.

			Administrazioak eta industriak lortu egin behar dute -dugu- birgaitzea erakargarria eta bideragarria izatea neurri handi batean absente dagoen baina, egiaz, garrantzitsuena den hirugarren parte horrentzat, hots, jendearentzat

			Lan horrek aukera eman digu, halaber, aldaketa jada era hasiberri baina geldiezin batean abian dela ikusteko.

			Administrazioaren maila desberdinetan, eta bereziki herritarrengandik hurbilenekoetan, ikusten dugu gauzak aurreratzen ari direla, kasu batzuetan oso modu itxaropentsuan gainera, eta iraganeko akatsak konpontzen ere ari direla. 

			Profesionalak eta industriaren zati aipagarri bat eboluzionatzen ari dira irtenbide integralak eskaintzeko, hain zuzen alderdi teknikoa eta eraikuntzarena egoki bideraturik laguntza eraginkorra eman eta birgaitzea, zentzu guztietan, konfiantzazko aukera izan dadin lortzearren.

			Denok ari gara herritarrarengandik hurbilago egoten, gehiago entzuten eta beharrak hobeto ulertzen saiatzen, gure eraikinen arazoak sakonago konpondu ahal izateko (horretan birgaitzea bektore nagusia da, ez baina bakarra) eta bizitzaren, energiaren eta ingurumenaren aldetik kalitatezko eraikina sortzeko. 

			Paradigma aldaketa esan ohi zaion hori hasi da gertatzen; hitz xehez esanda, gauzak beste era batez ikusten hasi gara, seguruenik ikusi nahi izateko unea iritsi delako.

			Ipuin honek zentzu horretan egindako ekarpentxoa izan nahi du. 

			Izan ere, nahi izatea ahal izatea da. [image: 107799.gif] 

			 

		

		
			Ondoren datorren taulan hobetzea komeniko litzatekeen gauza horiek guztiak adierazten dira.

		

		
			BUILD UPONen Espainiarako

			12 GOMENMANDAMENTUAK

			 

		

		
			1. POSIZIONAMENDU POLITIKOA

			Anbizio politikoa ingurumen arloan, maila globalean, eta ikatzik gabeko Trantsizio Energetikorako Estatu Ituna, eraikuntzaren eta duen eginkizun sozioekonomikoaren benetako garrantzia birdefinituz, eta legegintzaldietan zehar jarraipena emanez horri.

			2. EGITURA INSTITUZIONALA

			Esparru instituzionalaren integrazio operatiboa energia, eraikuntza eta ingurumenaren arteko harreman hobeago batez, ministerio artean oro har (ogasuna, osasuna, lana eta abar bilduz), eta administrazio maila nazional, autonomiko eta munizipalen artean orobat.

			3. ESPARRU ESTRATEGIKOA ETA LEGE ESPARRUA

			Egoera argitzea eta egungo nahasmen eta zalantzak murriztea, bai herritarrarentzat bai teknikariarentzat eta industriarentzat oro har, birgaitzean eta ia hutseko energiako eraikinetan aplikatzeko arau egiturari (europarrari, estatukoari, autonomikoari, tokikoari…) dagokionez, konfiantza esparrua sortuz.

			4. PROZESU ADMINISTRATIBOAK

			Prozesu ahalbidetzaile arinak diseinatzea eta ezartzea, bermedunak eta herritarrak eta herritarrarentzat diseinatuak, haren interakzio moduak eta erabakitze prozesuak ulertzetik abiatuta.

			5. GAITZEA

			Birgaitze prozesuan partaidetza profesionala duten aktore guztien ezagutza maila hobetzea, maila guztietan, bai administrazioan bai industrian eta bakoitzaren eskumen esparruari dagokionez, era integratu batean, ahalik eta modurik fidagarrien eta eraginkorrenean jardutearren.

			6. ZERBITZU PROFESIONALAK

			Laguntza profesional fidagarria eskaintzea, kudeaketa eredu eta figura eraginkorren bidez, birgaitzean parte hartze beharrezkoa duten profesionalen egungo gaitasuna integratuz eta koordinatuz ezagutza-egitura malguen bidez. 

			7. ENPRESA-ESKAINTZA

			Enpresan sorkuntza eta berrikuntza sustatzea aurrerapenak eskaintzeko, bai produktuetan bai negozio ereduetan kalitate handiagoa eta prezio hobea lortzearren, hain zuzen horiek era progresibo batean txertatu ahal izan daitezen konfiantza sortzen duen zerbitzu oso gisa.

			8. EKONOMIA BERRIA

			Kontabilitate berraztertu bat ezartzea, diruaren fluxuak dinamikoki tratatuz -batik bat diru publikoarena, duen itzuleragatik- eta, halaber, bideragarritasuna handitzeko eta bermeen berehalako estaldura izateko bideak ezartzea, “diru birtualki zehaztugabea” egon dadin.

			9. POBREZIA ENERGETIKOA

			Bide finantzarioak eta administratiboak ezartzea pobrezia energetikoko egoerak birgaitze osoaren muineko alderditzat txertatzearren, ulerturik betiere egokitu ezin den etxebizitza bat ez dela etxebizitza duinaren kategorian sartzen.

			10. KOMUNIKAZIOA

			Eraikuntzaren birgaitze energetikoaren komunikaziorako modu eraginkorragoetaranzko eboluzioa, herritarren benetako arazoen konponbidean oinarrituta, hizkuntza ulergarriz, mezu erakargarriz eta irismen handiagoko bitartekoak baliatuta.

			11. KULTURA

			Habitatzearen, bizitzearen kalitatearen kultura garatzea, birgaitzea funtsezko giltza baita horretan, komunikazioaren eta konfiantza sorreraren bidez, herritarra bere etxebizitzako erosotasunean eta energia-erabileretan ahalduntzera bideratuta.

			12. HERRITARRAK AKTIBATZEA

			Substratu integratzaile bat sortzea, horretan ekimenak sortu ahal izan daitezen eta aktore guztiek aukera izan dezaten eraikuntzaren birgaitze energetikora zuzendutako kolaboraziozko konponbideen garapenean parte hartze aktiboa izateko.

		

		
			
				Valladolideko Zorrilla pasealekua 100eko birgaitze proiektuaren proposamenean, ekialdeko fatxadan birgaitze energetikorako egin daitezkeen eraikuntza esku-hartzeen aurreikuspenak. Arkitektoa: Emilio Miguel Mitre

				Birgaitze osoaren aurreko eta ondorengo irudiak (inguratzaileak, instalazioak eta irisgarritasuna) Portugaleteko Poeta Díez Gaviño kalea 2 eta 4.  Arkitektoak: IP Arquitectos (Ignacio de la Puerta Rueda eta Itziar de la Puerta Vallejo)

				Grupo Andrea Casamayorren (lehen Grupo Girón) birgaitze energetikoaren aurreko eta ondorengo irudiak, Zaragozako Las Fuentes auzoko Amistad kalea 1, 3 eta 5 eta Casamayor 8. Sustapena: Zaragozan Etxebizitzak Birgaitzeko Udal Elkartea. Arkitektoa: MAR Arkitektoak (Molpeceres, Abad, Rosendo).

			

		

	
		
			19. ARRANTZA JARDUEREN IRAGANA, ORAINA ETA ETORKIZUNA

			FUNADO eta U-SHOren ITSASO HUTSA

		

		
			Euriaren kantua aditzen zen. Arratsalde batean, Onjukuko arrantzale herri txikian, Chibako prefekturan, Yoshiyuki itsas hondotik atera zen, sirena baten antzera, eta saski flotagarri batean jarri zuen bere altxor preziatua: hamazazpi ostra, perla bikain banarekin. Yoshiyukik laztandu egin zuen bere zurezko txalupatik murgiltzen laguntzen zion harria, ostrak ateratzeko erabiltzen zuen burdinaga laga, eta zumezko saski bustia lotzen zuen soka jaso zuen. Egun ona izan zen, baina ostertz belztuak eta haize gero eta bortitzagoak galerna baten haserrea iragartzen zuten. Hala ere, ez zegoen haren irribarrea ilunduko zuen ekaitzik, bera zen Onjukuko perla arrantzale –ama– onena; dagoeneko lortua zuen funado maila, guztietan gorenekoa. Itsasoak maite zuen, eta zoriontsua zen.

			Bitartean, Iseko badian, Nagara ibaiaren urak itsasoan galtzen direnean, Rafu ere, Sekiko ubarroi bidezko arrantzale onena bera, etxera zihoan, harro, Chubuko eskualdeko u-sho onena zelako. Bere kanji txikiak, ikasle zintzoen antzera, lerro akasgabean zihoazen bizkarrean zeraman makilan. Gaur lan handia egina zuten hegaztiek, eta atsedenaren unea zen. Berak, bitarteak, zedrozko zerrenda berriak prestatuko zituen, hurrengo egunean lepo leunen inguruan jartzeko. Ibaiak maite zuen, eta zoriontsua zen.

			Yoshiyuki eta Rafuk sekula ez zuten arrantza- ontzi erraldoiei edo neurriz gaineko sareei buruz hitz egiten entzun, ez arraste- arrantza ezta gupidagabeko eta ulertezinezko bazterturiko arrainei buruz ere. Are gutxiago asma zezaketen itsaso hutsa. Bazekiten ordea kresal usainaz, uraren azalaz, aurpegian jotzen zuen haizeaz eta urdin sakonean nahastuta denboraren nozioa galdurik flotatzeaz. 

			Funadoetan onenak eta u-shoetan onenak ez zuten ulertzen zer egina zuten gaizki, ostra, perla, arrainik gabe eta kanji jangartxu gogogabez zigortzen zituzten itsasoa eta ibaia haserrarazteko. Itsaso huts haren ondotik ezer ez zen berdina izan. Oroitzapeneko oihartzun ahul bihurtu zen zoriona.

			Daniel Pauly doktore frantses eta kanadarrak arrantza-zientziako ikasketak egin zituen Alemanian eta bere ibilbide profesionalaren zati handi bat Tropikoan eman du, bereziki Filipinetan. 1994az geroztik irakasle da Columbia Britainiarreko Unibertsitatean (Vancouver, Kanada) eta bertan zuzendari-lanetan dabil Sea Around Us proiektuan, arrantzak munduko itsas ekosistemetan duen eragina aztertzeko, dokumentatzeko eta gutxitzeko helburu duen ikerketa-ekimenean. Aski aipatutako 1000 argitalpenetan daude dokumentatuta Paulyk garatutako kontzeptuak, metodoak eta softwarea, eta horiei esker hainbat sari jaso ditu zientzien arloan, hala nola Ramon Margalef Ekologia Saria (Bartzelona, 2008) eta honoris causa doktoretzak Alacanteko Unibertsitatean (2013) eta Cadizko Unibertsitatean (2014).

		

	
		
			ITSASOKO ARRANTZA-JARDUERAK ERA SINPLE BATEAN DESKRIBATUTA

		

		
			Arrantzak jarduera sinple eta gatazkarik gabea izan beharko luke: itsasoak arrainak produzitzen ditu, eta horietatik batzuk har ditzakegu; besteak itsasoan uzten ditugu arrain gehiago sor dadin. Gutxi gorabehera horrela garatu zen arrantza milaka urtean zehar, harik eta energia fosila erabiltzen hasi ginen arte gure arrantza-jarduerak indartzeko.

			Lehenbiziko lurrunezko arraste ontziak, 1880ko hamarkadan Britainiar Uharteen inguruan zabaldu ziren; oso ahaltsuak ziren, halako mailan ezen oso urte gutxiren buruan agortu egin zituzten Ingalaterra, Eskozia eta Irlandako arrantzak mendeetan zehar baliatutako kostaldeko arrain populazioak. Gauzak horrela, arrantza-jarduerek itsaso barrurantz jo behar izan zuten, lehenbizi Ipar itsasorantz, geroago Ipar Atlantikorantz, eta, azkenik, Islandia inguruko uretaraino iritsi ziren; 1952 eta 1973ko urteen artean, ordea, “bakailaoaren bi gerraren” ondotik, utzi egin behar izan zituzten ur horiek.

			Antzeko prozesua ikusi ahal izan zen Ingalaterra Berrian, Estatu Batuetan, eta, batez ere Ternuako eta Labradorreko kostaldean zehar, Kanadan, inguru horietan europar arraste ontziek konpentsatu egiten baitzituzten beren herrialdeetan beretan gehiegi ustiatutako erreserbak, bakailaoarenak batez ere. 

			Lehenbiziko lurrunezko arraste ontziak, 1880ko hamarkadan Britainiar Uharteen inguruan zabaldu ziren; oso ahaltsuak ziren, halako mailan ezen oso urte gutxiren buruan agortu egin zituzten Ingalaterra, Eskozia eta Irlandako arrantzak mendeetan zehar baliatutako kostaldeko arrain populazioak

			Euskal arrantzaleek, frantsesek eta ingelesek era iraunkor edo jasangarri batean ustiatua zuten Kanadako bakailao populazioa mendeetan zehar, amuak, tretza txikiak eta tranpak erabiltzen zituzten-eta, 50 eta 100 metro sakon bitarteko hondoetara iristeko aukera zutelarik. 1960ko hamarkadan, Europako arraste ontziak lehenik eta, ondoren, Kanadakoak ur horiek ustiatzen hasi zirenean, bakailaoa arrantzatzeko gaitasuna askoz sakonera handiagoetara helarazi zuten, 1.000 metro edo gehiagoko sakoneretaraino. Arrantzatutako kopuruek halako hamar egin zuten gora, baina, espero zitekeen moduan, bakailao populazioek barrena jo zuten eta kala hori 1992an itxi zuten ofizialki. 

			Ordura arte gauza ohikoa zen tokian tokiko gorabeheretan bilatzea horrelako kolapsoen arrazoiak. Alabaina, 1990eko hamarkadan arrantzaren arloko zenbait zientzialari –testu honen egilea tartean- ipar hemisferioko herrialde garatuetako arrantza-baliabideen patroi zabalago bat ikusten hasi ziren: arrantza industrialak suntsituta zeuzkan baliabide horiek, eta arrantza-jardueren hedapen geografiko bat ari zen gertatzen, hegoalderantz bereziki, tropikoetarantz eta harago, Ozeano Antartikoraino bertaraino ere iritsiz.

			Hedapen geografikoaren patroi horrek, sakonera handiagoetan arrantzatzeko joera ere berekin zeramala, itsas sakoneko populazio ez-emankorrak ustiatu nahi zituen esaterako, lehen une batean jardueraren iraunkortasunik eza konpentsatu ahal izatearren.

			1990eko hamarkada bertan hasi zen gertatzen, halaber, kala berrietarako hedapen etengabeak ezin konpentsatzea Ipar Atlantikoko eta arrantza industriala hasita zegoen beste inguru batzuetako harrapaketen murrizketa, eta mundu mailan behera egiten hasi ziren harrapaketa-kopuruak

			Alabaina, 1990eko hamarkada bertan hasi zen gertatzen, halaber, kala berrietarako hedapen etengabeak ezin konpentsatzea Ipar Atlantikoko eta arrantza industriala hasita zegoen beste inguru batzuetako harrapaketen murrizketa, eta mundu mailan behera egiten hasi ziren harrapaketa-kopuruak.

			Jaitsiera hori, lehen unean, ez zen agerikoa izan. Bereziki, Txinako harrapaketa puztuek ezkutatu zuten, han pizgarriak ematen zizkieten eta aurreikusitako helburuetatik gorako “produkzio” kopuruak lortzen zituzten funtzionarioei. Gainera, itsas hazkuntzako produkzioaren gorakada izugarriak ere, Asiako herrialde hartan batez ere, ezkutatu egin zuen itsas arrantzaren harrapaketen jaitsiera.

			Garrantzitsua da ezkutatze efektu horiengatik gauzak oker ez ulertzea, itsas arrantzako harrapaketen jaitsiera gai serioa da eta. Azpimarratu behar da harrapaketen jaitsiera hori gertatzen dela, hain zuzen, mundu mailan arrantza industriaren aldeko ahalegin gero eta handiagoa egiten ari den arren -edo, hobeto esanda, horrexen ondorioz-, Ekialde Urruneko herrialdeetan era nabarmenean eta Europar Batasunean (EB) era ez hain ageriko batean, gobernuak laguntza itzelak ematen ari baitira. Harrapaketen murrizketa urtean 0,3 milioi tona ingurukoa izaten ari da 1996az geroztik, Elikadura eta Nekazaritzarako Nazio Batuen Erakundearen (FAO) kide diren herrialdeek aurkeztutako harrapaketa-datu ofizialen arabera, baina egiaz handiagoa da (urtean 1,2 milioi tona ingurukoa), baldin eta itsas herrialdeen harrapaketa guztiak kontuan hartzen dituzten datu “berreraikietatik” abiatuta ebaluatzen badira (ikusi www.seaaround.us.org).

			Izan ere, harrapaketa-datu berreraikiek beste elementu batzuk hartzen dituzte kontuan, zehazki honakoak: 

			(1) «Bazterkinak», hau da, harrapatu diren baina gero, zenbait arrazoi tarteko, baztertu diren arrainak, esate baterako izkiraren arrantzan ohikoa den bezala.

			(2) Arrantza tradizionalean, bizirauteko arrantzan eta aisialdiko arrantzan egindako harrapaketak; izan ere itsas herrialdeetako arrantza sailek ez dituzte kontuan hartzen halakoak.

			(3) Legez kanpoko arrantza-jardueretako harrapaketak, horien gaineko gutxi gorabeherako kalkulua egin baitaiteke, nahiz eta, noski, FAOren kide diren herrialdeek sekula ez dituzten kopuruak jakinarazi.

			Ofizialki deklaratutako harrapaketekiko aldea (edo “lehorreratuekiko” aldea, bazterkinak ez baitira kopuru horretan sartzen) handia da: benetako harrapaketa orokorra aipatzen dena baino % 50 handiagoa da gutxi gorabehera, baina bizkor ari da jaisten joan den mendeko 90eko urteen erdialdeaz geroztik.

			Harrapaketen jaitsiera kezkagarria izateko beste arrazoi bat zera da: akuikultura bizkor hazten ari den sektorea dela baina arrantza ekarpenen gero eta mendekoagoa dela. Izan ere, arrain populazioen gaineko presioa arindu beharrean, akuikulturak areagotu egiten du, zeren eta gero eta arrain kantitate handiagoa erabiltzen da akuikulturarako janari gisa. Egia da haztokietako arrainentzako arrain-irinaren zatia, adibidez izokinarentzako janarian, duela hamarkada batzuk baino txikiagoa dela. Alabaina, izokinaren eta beste arrain haragijale batzuen akuikulturaren hazkunde orokorrak gainditu egiten du irinaren jaitsierarekin lortutako konpentsazioa. Eta hori hala da, baita arrain-irinaren munduko inportatzailerik handiena bihurtu den Txinarentzat ere. Oro har, horrek esan nahi du akuikulturatik kanpo giza kontsumorako arrain gutxiago dagoela (antxoak, sardinak eta beste arrain txikiak, esaterako).

			Horrek gatazka ugari eragin ditu. Adibidez, Mendebaldeko Afrikan, Senegalen, tradizionalki sardinella erabiltzen zuten barnealdeko eskualdeak animalia-proteinaz hornitzeko, baina orain europar ontzi industrialak ikusten ditugu bertan, sardinella hori harrapatzen baitute arrain-irina murriztu ondoren europar zerriak eta izokinak elikatzeko. Adibide horiek argi erakusten dute gaur egun arrantza-jarduerak globalizatuta daudela. Are gehiago, sistema orokor baten parte dira, eta hori eraberritu egin behar da, mundu mailan harrapaketak hartzen ari diren beheranzko joera hori ez dadin bizkortu.

			Kontuan hartu beharreko neurriak honakoak dira:

			·	Herrialde garatuetako arrain populazioak lehengoratzen saiatzea, EBk gaur egun bultzatzen duen bezalaxe.

			· Bazterkinak debekatzea, Europako Parlamentuak aldarrikatu eta Norvegiako arrantza-jarduerak jada aplikatu moduan.

			· Arrantzatzeko gaitasuna handitzen eta arrantza-jardueraren kostuak murrizten dituzten gobernu-laguntzak galaraztea, gehiegi ustiatutako populazioen ustiapena mantentzea sustatzen eta populazio horiek lehengoratzea eragozten dutelako.

			· Itsas erreserbak sortzea EBko herrialdeetan, arrain handienak eta zaharrenak metatzea ahalbidetzeko eta arrain populazio oso bat arrantzaren esku egon dadin saihesteko, Kanadako bakailaoaren kasuan gertatu moduan non era jasangarrian ustiatzen baitzen 50 eta 100 urte bitarteko sakoneretan, ez baina ur sakonagoetan arrantzatzen hasi zirenean. 

			· Garrantzi handiagoa ematea arrantza tradizionalari, zeinak kalitate oneko eta era jasangarrian ustiatutako arrainez horni ditzake merkatuak, are Europan bertan ere; eta garrantzi txikiagoa ematea arrantza industrialari, sekula ez baita izango, esaterako, euliak kanoikadaz ehizatzea baino jasangarriagoa.

			Harrapaketen jaitsiera kezkagarria izateko beste arrazoi bat zera da: akuikultura bizkor hazten ari den sektorea dela baina arrantza ekarpenen gero eta mendekoagoa dela

			Neurri horiek dira, halaber, klima-aldaketaren eraginen aurrean kalak erresistenteago bihurtzeko hartu behar direnak; izan ere eragin horiek sentitzen hasi dira dagoeneko munduko arrantza-toki askotan, batez ere harrapaketen konposizioetan ikus daitezkeen alterazioetan.

			Azken batean, nahiz arrantzaren arazoez arduratuko bagara nahiz horiek baino arazo askoz larriagoa den berotze globalaren arazoaz arduratuko bagara, hasi beharko dugu onartzen munduak muga fisikoak dituela eta utzi beharko diogu sinesteari gure “ekonomia” mugagabeki haz daitekeela.

			Arrantza harrapaketetan mundu mailan gertatzen ari den jaitsierak erakusten digu mugak badirela eta, muga horietara iristen garenean, gauzak egiteko moduak aldatu behar ditugula. Ea garaiz ikasi eta egoera aldatzeko gai garen. [image: 107811.gif]

			Irakurketa osagarriak:

			Pauly, D. 2010. Five Easy Pieces: How Fishing Impacts Marine Ecosystems. Island Press, Washington, D.C.

			Roberts, C. 2014. Océano de vida. Alianza Ensayo, Madrid

			MARINE FISHERIES, SIMPLY EXPLAINED

		

		
			Fisheries should be simple and problem-free: the sea produces fish of which we can take a certain amount, leaving the rest in the sea to produce new fish. This is more or less how fisheries worked for millennia, until we began to use fossil energy to fuel our fishing operations.

			The first steam trawlers, deployed around the British Isles in the 1880s, were so powerful that within a few years they had depleted the coastal stocks upon which English, Scottish and Irish fish-eries had relied for centuries. So they had to move offshore into the North Sea, and later into the open North Atlantic, all the way to the waters around Iceland, from which they were dislodged after two Icelandic-British “cod wars” between 1952 and 1973.

			There was similar development in New England, USA, and particularly along the coast of New-foundland and Labrador in Canada, where European trawlers, including those operating from Spain, went to make up for the overexploited stocks in their own countries, and particularly cod.

			Basque, French and English fishers had sustainably exploited the Canadian cod stock for centuries using hooks, lines and traps, with which they could catch fish at a depth of between 50 and 100 m. In the 1960s, when European and later Canadian trawlers began exploiting these waters, they ex-panded the depth at which cod could be caught to 1000 meters and beyond. Catches increased nearly tenfold but then, as could have been expected, the cod stock collapsed and fishing officially ceased in 1992.

			Until then it had been common to attribute collapses of this type to local circumstances. But in the 1990s, a number of fisheries scientists – this author amongst them – began to see the wider pattern of the fisheries resources of developed countries in the Northern Hemisphere devastated by indus-trial fishing, followed by a geographic expansion of the fisheries, especially southward, toward the tropics and beyond, all the way to Antarctica.

			This pattern of geographic expansion, which went along with a tendency to fish deeper – i.e., to exploit the unproductive stocks of the deep sea – did compensate, at first, for the missing sustain-ability.

			However, the 1990s was also the decade during which continuous expansion into new fishing grounds failed to make up for the catch declines in the North Atlantic and other regions where in-dustrial fishing had begun, and global catches began to decline.

			This decline was not obvious at first. Notably, it was masked by huge catches in China, where func-tionaries receive rewards based on ‘production’ figures which exceed the planned targets. Additionally, the tremendous growth of mariculture production, especially in China, masked the decline in marine fisheries catches.

			It is important that these masking effects do not mislead us, because the decline of marine fisheries catches is a serious matter. In fact, this decline is occurring not in spite but because of a growing global industrial fishing effort, fueled by massive government subsidies, openly awarded in coun-tries of the Far East, less openly in the EU. This decline has been estimated as about 0.3 million tonnes per year since 1996 in the official ‘catch’ data submitted by member countries to the Food and Agricultural Organization of the United Nations (FAO). However, it is actually higher (about 1.2 million tonnes per year) when estimated from ‘reconstructed’ catch data which take into account all catches by maritime countries (see www.seaaround.us.org). 

			So reconstructed catch data accounts for:

			(1) ‘Discards’, i.e., non-targeted fish which are caught and subsequently discarded, for ex-ample in shrimp fisheries;

			(2) Catches from artisanal, subsistence and recreational fishery, usually neglected by the fisheries departments of maritime countries; and,

			(3) Catches from illegal fisheries, the scale of which can be roughly estimated, but which, obviously, are never reported by FAO member countries.

			The difference between officially reported ‘catches (or ‘landings’, since discards are not included) is considerable: real world catch of the is about 50% higher than reported, but it has been decreasing rapidly since the mid-1990s.

			Another reason why declining catches are of concern is that aquaculture, a rapidly growing sector, is increasingly dependent on input from fisheries. In fact, rather than reducing the pressure on fish stocks, aquaculture increases it because an increasing amount of fish is used as feed in aquaculture.  It is true that the fraction of fishmeal in salmon feed, for example, is smaller than a few decades ago. However, the overall growth of salmon aquaculture, and that of other carnivorous fishes, has more than offset the decline of fishmeal in their diet. This is even true for China, which has become the world’s largest importer of fishmeal. Overall, this means that there is less wild fish (such as an-chovies, sardines and other small fish) for human consumption.

			This has led to numerous conflicts. For example, in Senegal, in West Africa, which traditionally used sardinella to supply its interior regions with animal protein, European industrial vessels are now taking that sardinella for reduction into fishmeal to feed European pigs and salmon. These ex-amples illustrate that fisheries are now globalized and are, in fact, part of a global system which must be reformed: otherwise, the declining trend in global catches will accelerate.

			Among the measures to be considered are:

			·	An emphasis on rebuilding stocks in developed countries (as now encouraged by the EU);

			·	A ban on discarding (as now promulgated by the European Parliament) and implemented by the Norwegian fisheries;

			·	A ban on government subsidies which increase fishing capacity and reduce the cost of fish-ing, encouraging the continued exploitation of overfished stocks and preventing their rebuilding;

			·	The creation of marine reserves in EU countries to enable stocks of long-lived, large fish to recover and to avoid the entire fish population being accessible to fishing (as was the case for Canadian cod, sustainably exploited when fished at depths of 50 – 100 m, but not deeper); and

			·	A greater emphasis on small-scale fisheries which even in Europe can supply markets with good quality fish, sustainably exploited, and less emphasis on industrial fishing, which can-not be made sustainable any more than chasing rabbits with bulldozers could be made sus-tainable.

			These measures need to be taken in order for fisheries to become more resilient to the effects of climate change, which are beginning to be felt in many fisheries around the world, most notably in the changing composition of catches.

			Ultimately, whether we deal with the problems of fisheries or with the far greater problem of global warming, we will have to accept the physical limits of our world and stop believing that our ‘econ-omy’ can grow indefinitely.

			The decline of global fisheries catches shows us that there are limits, and that when we hit such limits we must change the way we do things.  Hopefully, we will learn this in time and turn this around. [image: 86938.png] 

			Further reading:

			Pauly, D. 2010. Five Easy Pieces: How Fishing Impacts Marine Ecosystems. Island Press, Washington, D.C.

			Roberts, C. 2014. Océano de vida. Alianza Ensayo, Madrid

			 

		

	
		
			20. DIBULGAZIOA ETORKIZUNA ERAIKITZEKO

			OTSOAREN KLANA ETA VISIO MUNDI

		

		
			Gutxi gorabehera 1000. urtean testu labur eta enigmatiko bat aurkitu zuten, kasualitatez. Testu horrek zeharo aldarazi zuen Erdi Aroko pentsamoldea. Ziotenez, idazkiak jakinduria mugagabe baten sekretuak gordetzen zituen, mundua bera bezain zaharreko jakinduria batenak.

			Batzuek esan zuten Europara bide misteriotsuetan zehar iritsitako urruneko eskuizkribu arabiar batetik zetorrela. Beste batzuek zioten grezierara itzulitako jatorrizko egiptoar batetik zetorrela eta hori gure aroko IV. mende ingurukoa izan zitekeela. Eskuizkribuari buruzko kondairak kontaezinak dira, eta denboraren lainoetan galtzen dira. Ondo egia dena zera da, bai antzina bai gaur egun jakinduria hermetikoaren testu fundatzailetzat hartua izan dela, eta Mendebaldean alkimia esaten zaion horren sorburua dugula. 

			Erdi Aroko Iberian, Arlanzonen Haranean, neguko gau itsu batean gizon bat etxera doa, basoan zehar, hegoaldetik iritsitako gizon ilunen kontrako lehen borrokatxoen ondotik. Behe laino trinkoa da oihanpean, eta zerbaitek kezkatzen du, ez da besteak bezalako gaua. Bat-batean ikusi egin du. Parean du, dotore, ilaje zuriz, tente. Otso zuria. Aurrez aurre begiratzen diote elkarri, hitzik esateke bat egiten dute elkarrekin. Hitzik gabe, hitz egiten dute. Azkenean, animaliak lepoa erakutsi dio, larrutx-biribilki bat baitu bertan zintzilik. Gizonak hura hartu eta burua altxatzean, otsoa ez da jada bertan. Desagertu egin da. Aurrerantzean Samuel ez da Samuel izango. Topaketa horretatik aurrera, denek Otsoa esango diote; izen horixe hartu du. Etxea, senideak, seme-alabak, ondasunak, denak izango dira aurrerantzean Otsoaren Klanarenak, mendez mende. 

			Testuan gordetako jakinduria alkimikoa zibilizazio egiptoar, greziar, arabiar, mesopotamiar, indiar, txinatar handien jakinduriatik askatutako suzko printza guztiek osatzen zuten, horiek guztiek naturan eta gauzen eta izakien esentziarik barnekoenean oinarritzen baitzuten bere jakinduria, visio mundi deituan alegia. Hizkuntza unibertsal, sakon, elkarri konektatu baten gaineko ezagutzan. Otsoaren Klanak, horrela, jakintza findua landu zuen, naturarekiko eta kreazio osoarekiko elkarrenganako maitasun itzeleko itun batean oinarrituta. Lurraren sekretuetan sarturik, gizakiak bere burua ezagut zezakeen, eta gogoetaren bidez Osotasuna eta berorren konplexutasuna deskubri zitzakeen. Otsoaren Klana gordetzailea izan zen, eta biziarekiko Lotura Sagaratua ezagutzen zuen. Haren hizkuntza ezagutzen zuen, eta gai zen haren izaki guztiekin aldi berean komunikatzeko. 

			Hau, diotsuet, antzinatiko ezagutza da eta denoi dagokigu, esan zuen aspaldi-aspaldian Samuelek. Otsoaren Klanetik jaiotako seme-alabak eta bilobak gure artean daude gaur egun, zalantzarik ez. Eta berak dira otso zuri batek erakutsi zien sekretu haren haziak altxatzen eta haizetan zabaltzen dituztenak.

			Odile Rodríguez de la Fuente Biologia-Zientzietan eta Zine-Ekoizpenean lizentziatu zen, Kaliforniako Southern Unibertsitatean. National Geographic-en egoitzan (Washington DC) bost urte igaro eta gero, Espainiara itzuli eta “Félix Rodríguez de la Fuente” Fundazioa sortu zuen 2004an, bere aitaren legatua babesteko asmoz. Rewilding Europe-ko Kontrol-Batzordeko kidea eta Ecoembs-en Birziklapenaren Soinua Babesteko Batzordeko kidea. WILD Foundation-en “Women for Wildlife” proiektuaren aurrenetako ‘Women Visionaries’etako bat izateko hautatu dute eta Espainiako WWF-ko Zuzendaritza-Batzordeko kidea da. Ibilbide luzea du iritzi-artikuluak eta liburuetarako kolaborazioak idazten eta dokumentalak zuzentzen.

		

	
		
			NIRE AITAREN AMETSA

		

		
			Energia eta informazio fluxua bizitzari atxikitako prozesu bat da. Hain dago atxikia, ezen gaixotasuna eta heriotza fluxu horren hauste edo etetearen ondorio zuzena baitira. Eta zer da komunikazioa informazio fluxu bat ez bada? Hitza latinezko communicare hitzaren eratorria da, “amankomunean jartzea, zerbait partekatzea” esan nahi duena. Dozenaka artikulu eta liburu idatzi dira fluxu horrek gizakiarentzat duen garrantziaren inguruan. Gizakiaren ongizate psikologiko eta emozionalarentzat, eta kulturaren, heziketaren, bakearen edota gerraren sorrerarentzat. Nolanahi ere, kasu honetan landuko dugu nola izan daitekeen komunikazioa, ikuspuntu sistematiko eta biomimetiko batetik begiratuta, planeta emankor eta indartsu batean armonian elkarrekin bizitzeko aukera emango digun giltza. 

			Horretarako, zenbait gako-kontzeptu azaltzea gustatuko litzaidake. Kontzeptuok edonorentzat ezagunak behar lukete baina, tamalez, oraindik baztertuak daude gure kulturan. Biomimesis-a eta pentsamendu sistematikoa. Planteamendu zientifikoaren eskema tradizionalak erakutsi digu errealitatea, analizatzeko eta ikusteko, hainbat zatitan banatu behar dugula, eta zatiok era objektiboan eta loturarik gabe aztertu behar ditugula. Nolanahi ere, duela 45 urte inguru, zalantzan jartzen hasi zen nola ohiko ikuspuntu mekanizista eta kausalak ez zien erantzunik ematen existentzia gidatzen duten sistema konplexuetako ezezagun handiei. Sistema horiek, klima eta ekosistemak esaterako, etengabeko informazio eta energia fluxu izugarri konplexu bat lotzen dute bizidunaren eta hildakoaren artean. Hala, etengabe sortzen ari diren propietateak eratzen dira. Propietate horiek ez dira batetik edo bestetik sortzen, eta interakzio horren emaitzatik baizik. Bizia zer den eta gure planetan bizia mantendu eta iraunarazten duten sistemek nola funtzionatzen duten ulertzeko, ezinbestekoa zen elementuen arteko harremana era integratzaile eta pluridisziplinar batean ulertzenduen ikuspuntu bat gailentzea; ikuspuntu horretan, ikuslea bera ere ekuazioaren parte da, eta ez da, premisa tradizionalean zen bezala, analista objektibo bat. Ikuspuntu edo teoria sistemikoak pentsamendu abangoardia adierazten du, eta azken urteotan zehar, gero eta indar handiagoa lortu du diziplina guztietan, eta ziurrenik, ikuspuntu kartesiano eta mekanizista guztiz eraldatzen amaituko du. 

			Biomimesis-a natura inspirazio iturri gisa ikertzen duen zientzia da. Bai forman, bai prozesuan, baita maila sistemikoan ere, biomimesis-aren helburua naturan ditugun erronka handiei erantzuna bilatzea da

			Biomimesis-a natura inspirazio iturri gisa ikertzen duen zientzia da. Bai forman, bai prozesuan, baita maila sistemikoan ere, biomimesis-aren helburua naturan ditugun erronka handiei erantzuna bilatzea da. Zientzia gaztea da oraindik, baina urte gutxi batzuetan izugarri zabaldu da, eta zientzian sortu berri diren alorretan eragina izan du, esaterako, nanoteknologian eta ingeniaritza biomedikoan. Bi alor horiek etekin handia duten sintesi metodo berritzaileak erabiltzen dituzte, naturak milioika urtetan zehar garatu dituenak imitatuta. 

			Aurkezpen labur honen ostean, hasierako baieztapenera itzuliko naiz. Baieztapen horretan, ausartu naiz esatera komunikazio sistemikoa eta biomimetikoa planeta emankor eta indartsu batekin armonian elkarrekin bizitzeko aukera emango digun giltza izan daitekeela. 

			1960ko eta 70eko hamarkadetan, etsipenez oroitzen dugun Félix Rodríguez de la Fuente nire aitaren lanak berebiziko iraultza eragin zuen Espainian, ingurune-sentsibilizazioari eta kontzientziari dagokionez. Nire aitak zioenez, bere lana euskarriak sortzen ari zen, publikoa kontzeptuetara ohitzen eta lokartuta zeuden sentsibilizazioak irekitzen, baina oraindik ez zen “auzi garrantzitsuak” jorratzen hasi. Lan hori beranduagoko fase baterako utzi zuen, baina, tamalez, bizitzako fase hori ezin izan zuen gurekin partekatu. Nolanahi ere, bere hainbat lanetan idatzirik utzi zuen nola irudikatzen zuen berak kontzientzia berri horren esnatzearen etorkizuna. Nahiz eta egia izan esnatze horren esentzia biziarekin dugun lotura berreskuratzean datzala, eta arrazoimendua ia guztiz alde batera utzi eta ingurumenarekin bat egitean datzala, ez diogu izaki pentsalari izateari uko egin behar; zibilizazio baten parte gara, eta nahiz eta zibilizazioa gaixoa eta akastuna izan, definitu egiten gaitu eta, horregatik, barneratu eta onartu egin behar dugu. 

			Intsektu sozialei buruzko La Aventura de la Vida irrati grabazioetako batean, Félixek dio noizbait planetako burmuin guztiak berehalakoan batean komunikatu ahal izango direla. “Gizakiak, hainbat gauzaren aurrean begiak ireki dituenak, eta berehala dena komunikatzeko gaitasuna duenak ezabatzen baditu, termitategi txikietan inkomunikatuta bizi den gizakiaren tentsioak, bata bestearekiko bortizkeria bazterrezina, eta gero eta bizkorrago badoa azken termitategi bakarrera, hots, planetara”. Harrigarri badirudi ere, gaur egun esan genezake Internetek egiazko egiten duela nire aitaren ametsa, denok planeta mailan elkartu eta komunikatuta era biomimetikoan antolatzeko gai izango ginela irudikatzen zuen ametsa, termitategi izugarri bat bagina bezala edota planetaren sistema immunologikoa bera bagina bezala. Urte gutxitan tresna kimeriko horrek berdefinitu ditu bai propietatearen eta informazioa eskuratzeko aukeren kontzeptuak, bai lehiakortasunaren eta elkarlanaren inguruko sekretismoaren kontzeptuak, baita talde-inteligentziaren eta ezagutza irekiaren kontzeptuak ere. Belaunaldi bat edo bitan Interneten eragina esponentziala izango da, eta eskua emango dio energiaren alorrean gertatuko den antzeko iraultza bati. Gure seme-alabek ikusiko dute nola ibilgailu bakoitzak, etxebizitza bakoitzak eta industria bakoitzak bere energia propioa sortzen duen, era jasangarrian eta soberakinak sarean partekatuz eta birbanatuz. Naturan gertatzen den moduan, informazioa eta energia borborka jarioko dira, gauzen Internetaren eta sare inteligentearen bidez, eta, hala, eraginkortasun eta jasangarritasun kontzeptuak berdefinituko dira. 

			Naturan gertatzen den moduan, informazioa eta energia borborka jarioko dira, gauzen Internetaren eta sare inteligentearen bidez, eta, hala, eraginkortasun eta jasangarritasun kontzeptuak berdefinituko dira

			Aldaketa paradigmatiko horiek ekonomiaren eta politikaren inguruan birpentsaraziko digute, eta emaitza gizarte ezohiko eta guztiz demokratiko bat izango da. Sistema berri horretan komunikazioaren garrantzia berebizikoa izango da. Komunikazio ireki, sistemiko, konplexu eta autoorganizatu bat, norbanakoari benetako askatasuna eta erantzukizuna emango diona. Edozein bizi-sistema konplexuk bezala, bere kideen aniztasuna errespetatu eta sustatuko duen gizarte planetario bat. Izan ere, aldarrikatzera ausartzen naiz aldaketa horren giltzarrietako bat ingurumen dibulgazioa izango dela. Sistemaren ertzetan baztertua egoteari utzi, eta sistemaren ardatz bihurtuko da. Denok ezagutu nahiko ditugu planetan kontsumitzen ditugun produktu eta zerbitzuen benetako eragina eta ezkutuko kostuak. Eta denok gure gain hartuko dugu norbanakoaren eta kolektiboaren erantzukizuna, bizi nahi dugun mundua nolakoa izango den erabakitzeko. 

			Garrantzi handiko aldaketen une honetan, alegia, munduaren inguruko gure ezagutzaren euskarri nagusiak erorarazten dituen krisi sistemiko honetan, askok erantzunak eta inspirazioa naturan bilatzen ditugu. Informazioa eskuratzeko aukeraz eta gizarte justuago eta jasangarriago bat eskatzeaz haratago, balore berriak ere behar ditugu. Etsipenez oroitzen ditugu haurtzaro paleolitiko kolektibo hartan gure bizitzek zuten zirrara, edertasuna eta transzendentzia zentzua. Gure existentziari zentzua ematen zion konektatuta sentitzeak eta handiagoa den beste zerbaiten zati sentitzeak. Pentsatu nahi dut heldutasun etapa honetan naturan bilatuko ditugula erantzunak, ez bakarrik modu jasangarri eta eraginkor batean nola bizi jakiteko, baizik eta modu oso eta konektatu batean nola bizi jakiteko. Auzi horretan ere, komunikazioak ateak eta aukerak irekiko dizkie huts eta tristura putzu batean sartuta eta galduta noraezean dabiltzan horiei guztiei. 

			Aldarrikatzera ausartzen naiz aldaketa horren giltzarrietako bat ingurumen dibulgazioa izango dela. Sistemaren ertzetan baztertua egoteari utzi, eta sistemaren ardatz bihurtuko da. (…) Eta denok gure gain hartuko dugu norbanakoaren eta kolektiboaren erantzukizuna, bizi nahi dugun mundua nolakoa izango den erabakitzeko

			Etorkizunean makina eraginkor eta jasangarri batzuek planetako sistema sozioekonomiko zirkular batean beharrezko diren prozesu gehienak burutzen badituzte, orduan agian gizakiak guztiz gizaki izango gara, eta denon artean partekatuko ditugu gure sormena, jakin–mina eta eskulangintza. Osoki bizitzeko aukera izango dugu, eta elkarren artean indartzeko. Gure ingurunearekin armonian bizitzeko aukera izango dugu, eta natura pentsalari garen aldetik, gure botere guztiarekin bakarka eta kolektiboki esnatzeko. Eta hain urrun ez dagoen etorkizun horretan, bizitzarekiko errespetua eta miresmena partekatzea hizkuntza unibertsal berria izango da, kolektibitate kontziente eta taupakari batean lotuko gaituen orea.   [image: 107837.gif] 

			21. HIRI DISEINU JASANGARRIAK

			ZENTZUTASUNAREN SAGARRAK

		

		
			Mesopotamia, K.a. 3000. urte inguruan. Tigris eta Eufratesen arroetan (egungo Iraken), Ur, Uruk, Eridu edo Lagash, lehen hiriguneak. Aspaldi-aspaldiko garaietan, oroitzapena ere galdu egiten baita, Babel altxatu zuten, Marduki eskainitako tenplua, Babiloniako bitxi nagusia. Bi kuartel handitan banatutako hiria Babilonia, gotorleku banarekin, fruta galaraziaren geografia arrotz zitzaiela artean. 

			Ongi banatutako lekuetako interes, arreta, harridura eta, gero, lasaitasuna. Elkartrukea, kontaktua eta emozioa. Elkarrekintza gune zehatz, hurbil eta hurrekoan. Etxeko bizitza. Adiskidetasuna. Loaldi lasaia. Babesten eta segurtasuna ematen duten eraikinak. Bizitza garatzen den habitataren magia. Natura birbanatuko eremua, berrokupatua, estalki berdez hustua halaber gizaki batzuk, ia-ia guztiak jada, babesteko. Jupiter Beloren tenpluaren erdian gizakiek, denek bat eginda, dorre trinkoa altxatu nahi dute. Adreilu errezko maila baten gainean, beste zazpi maila, zerua ukitu arte. Tontorrean kapera edukiko du eta honek, era berean, ohe bat. Ohe bakarra emakume bakarrarentzat, jainko baten apaiz kaldearrek Babiloniako alabatzat aukeratuko baitute. Hiria babesten eta hiriko magia biltzen duena izango da. Zentzua emango diona.

			Hiri bakar batean, dorre bakar baten inguruan biltzeko ahaleginean, hizkuntza bakarra zuten eta ekintza handiak agintzen zituzten gizakiek errege bat iraindu zuten zeruko gortean; honek, beldurturik, jaitsi eta nahastu egin zituen haiek, eta mila hizkuntza zabaldu zituen, mila lurretan barrena sakabanatu zituen, eta emakume bakar hura trafiko, zarata eta ibiltzearen alaba zoro bihurtu zuen.

			Egun, gizakiek Babel berreraikitzeko gotorleku eta dorre konbinazio akasgabearekin egiten dute amets. 400 x 400 sagarren matematika emakumeari zentzutasuna itzultzeko, eta hizkuntza bakarra gizakiek elkarri ulertu eta bakea izan dezaten.

			Salvador Rueda Palenzuela ekologo urbanoa da. Bartzelonako Ekologia Urbanoaren Agentziaren sortzailea eta zuzendaria da. Sistema konplexuen analisian eta plangintzan espezializatu da. Hirien okupazio eta metabolismo ereduak garatu ditu, jasangarritasun irizpideen ikuspegitik. Hirigintza berri bat sortu du: hirigintza ekologikoa eta hiri zelula berri bat, superretxadia, gune publikoa eta hiri mugikortasuna planifikatzeko. Hiztegi berri bat sortu du hiria irakurtzeko, eta neurketa tresna bat garatu du hiriko konplexutasuna kalkulatzeko (pertsona juridikoen dibertsitatea). Hiria maite du baina oso gustuko du mendian ibiltzea. Bere proiekturik onenak bere lau seme-alabak dira. 

		

	
		
			SUPERRETXADIAK, HIRI EREDU FUNTZIONAL ETA URBANISTIKO BATEN OINARRI

		

		
			Airearen kutsadurak biztanlerian dituen ondorio txarrak zabal dokumentaturik daude ikerketa zientifiko ugaritan. Kalkuluen arabera, Bartzelonako metropolialdean bakarrik, urtero, airearen kutsadurarekin zuzen lotuta dauden 3.500 heriotza goiztiar gertatzen dira,  ezbehar kardiobaskularrekin lotutako 1.800 ospitalizazio, 5.100 bronkitis kasu kroniko helduengan, 31.100 bronkitis kasu umeengan eta 54.000 asma atake.  Espainiako estatu osoan, berriz, kausa honekin lotutako heriotza goiztiar guztiak 15.000 dira. Ibilgailu motorizatuen trafikoak du errurik handiena.

			Hau ez da autoek sorrarazten duten disfuntzio bakarra. Bartzelonaren kasuan, ibilgailuen zirkulazioak  40 heriotza eragiten ditu urtean. Hiriko zarata mailarik handiena zirkulazioak sortzen du eta gas isurpenek, asfaltoaren belztasunarekin batera, bero uharteak sortzen dituzte, bederatzi graduko tenperatura-igoera eraginez, eta horrek pertsonarik ahulenak bereziki kaltetzen ditu:haurrak, adinekoak edota gaixorik daudenak. 

			Horiek bezalako egitate larriak dira 2013-2018 Hiri Mugikortasun Iraunkorreko Plan berriaren lanketa inspiratu zutenak. Plana 2015eko martxoan onartu zuten Udalbatzarrean eta aipatutako kutsadura murriztea du helburu. Hori lortzeko tresnetako bat superretxadiak sortzea da; hiri zedula berri bat da superretxadia, Gasteizen eta beste hainbat hiritan jada arrakastaz probatu da eta, gainera, beste onura batzuk dakartza berekin, esaterako, trafikoaren segurtasuna areagotu eta hiriko osasuna hobetzen du.

			Superretxadi bat hainbat etxadi metatuz osatzen da -hortik bere izena-,  gutxi gorabehera, 400 x 400 metroko tamaina hartzeraino. Bederatziren bat  etxadi (3 x 3) hartuko lituzke, esate baterako Bartzelonako erdialdean, Eixamplen, dagoenaren tankerako  sare bat osatuz. Hala ere, beste edozein hiri bilbadurara egokitu daitezke; izan ere, hiri osoko abiaburu eta helmuga puntuak lotzen dituzten oinarrizko bide sare perimetral baten bidez definitzen baitira. 

			Superretxadiaren barruan gelditzen diren bideek (interbideak) tokiko sare bat osatzen dute eta 20 km/h-ko gehieneko abiadurara mugaturik egoten dira. Superretxadia ezin da zeharkatu; beraz, barne mugimenduek soil-soilik dute zentzua baldin eta interbide horietan hasi edota amaitzen badira. Begizta-sistema batek superretxadiko barne fatxada guztietara iristeko sarbidea bermatzen du, eta ondorioz, hiriko zerbitzuak eta salgaien banaketa ere bermaturik daude. Horrela, kale horiek auzo kale bihurtzen dira, zarata eta kutsadura nabarmen murriztuz, eta lortzen da, halaber, gaur egun ibilgailu motordunek beretzat hartzen duten lekuaren % 70etik gora oinez eta bizikletaz eginiko mugimenduetarako liberatzea. 

			Inguruan dituen kaleek, esan bezala, oinarrizko bide sarea osatzen dute eta bertatik igarotzen dira azal gaineko hiri garraioen sareak: bizikletak, autobusak, ibilgailuak... Sare honek ahalik eta ortogonaltasunik handiena bilatzen du eta hirian sartzeko aukera ematen du, onartutako abiadurarik handienaz (50 km/h). 

			Hirietan superretxadiak ezartzeak milioika metro koadro askatzeko ahalmena du, kaleak plaza, parke edota beste edozein espazio publiko bilakatzen direlarik. Munduko birziklatze proiektu urbanistikorik garrantzitsuena litzateke

			Superretxadi baten lehen fasea hori izango litzateke –fase funtzionala– eta mugikortasuna bermatzen du. Bigarren fase –urbanistiko– batean erabilera- eta herritar-eskubide berriak txertatzen dira, adibidez, aisiaz gozatzeko eskubidea (jolasak, jaiak, kirolak...), trukaketak egiteko eskubidea (merkatuak eta elkarlaneko ekonomia), kulturarako eta ezagutzarako eskubidea, adierazpen- eta demokrazia-eskubidea eta, jakina, batetik bestera mugitzeko eskubidea. 

			Hirietan superretxadiak ezartzeak milioika metro koadro askatzeko ahalmena du, kaleak plaza, parke edota beste edozein espazio publiko bilakatzen direlarik. Munduko birziklatze proiektu urbanistikorik garrantzitsuena litzateke eta ez luke beharrezko egingo eraikin bakar bat ere eraistea. Biztanleko berdegunea zabaltzeko aukera ere ematen du; Osasunaren Mundu Erakundeak biztanle bakoitzeko 10 m2-ko berdeguneak izatea gomendatzen du. Ez da huskeria: Bartzelonako Eixample-ren kasuan, auzoko bakoitzak 1,85 m2-ko berdegunea baino ez du eta. 

			Pasabideak murrizteko beharrezkoa da trafikoaren bolumena ere murriztea. Bartzelonaren kasuan, superretxadiak ezartzekotan, gaur egungoaren antzeko zerbitzu maila lortzeko beharrezkoa da trafikoa % 13 jaistea. Baina hirian dauden neurketarako estazio guztietan erregistratzen diren kutsadura-balioak Europako araudian ezarritakoarekin bat etorriko badira, hiriko ibilgailuen zirkulazioaren jaitsierak % 21ekoa izan behar luke.

			Horregatik, hirian dabiltzan ibilgailuen fluxua murriztea erabaki baino lehen, gomendagarria da herri garraio eta bizikletarako sare berri bat berriro diseinatzea eta ezartzea oinarrizko sarearen trazadurari jarraituz. Gasteizen hala egin zen eta herri garraioaren erabiltzaile kopuruak % 100 egin zuen gora eta bizikleta eguneroko joan-etorri guztien % 3koa izatetik % 14koa izatera igaro zen. Bartzelonan, ibilgailuen  jaitsiera lortzen lagundu behar dute ezartze bidean den autobus sare ortogonal berria osatzeak eta bidegorri sarearen luzera etengabe zabaltzeak, ibilgailu pribatuaren erabilera eragozteko beste neurri batzuekin batera, esaterako, doako aparkalekuak ezabatzerekin edo aparkalekuen garestitzearekin batera. 

			Superretxadiek zentzurik handiena hartzen dute hiri osoan zehar sare moduan zabaltzen direnean. Horrek berekin dakarren hiri kalitateak gentrifikazio prozesuak sor ditzake, baina halako prozesuak leundu egiten dira  superretxadiak hiri osoan hedatzen direnean, hau da, espazio publikoa nabarmen hobeturik, hiri eremu jakin batzuk pribilegiatzea saihesten denean. Superretxadiak erabat zabaltzeak berekin dakar hiri kalitaterik handiena hiriko bazter guztietan hedatzea, erdialdea eta periferia bereizi gabe, eta garraio zerbitzu publikoa eta bizikleten azpiegitura era isomorfo eta zuzen batez zabaltzeko aukera ere ematen du. 

			Superretxadiak, hirigintza ekosistemikoaren oinarri

			Superretxadiek hiri ororen eredu funtzionalaren oinarri izan nahi dute, baina, aldi berean, hirigintza-eredu berri baten oinarria izatea ere proposatzen da. Bartzelonako superretxadi batean, batez besteko biztanleria 6.200 biztanletik gorakoa da. Kataluniako udalerri guztien hiru laurdenak baino gehiago 6.000 biztanle izatera ez dira iristen, eta Viellak eta horrelako eskualde hiriburuek 5.500 biztanle dituzte. Hiri sistema hauetako gehienek, hiri askoz handiago baten ekipamenduak dituzte. Hainbeste biztanle dituen entitate batek merezi duen arreta urbanistikoa superretxadiari ematea badirudi arrazoizkoa dela.

			Hiri iraunkortasuna eta informazio eta ezagutzaren aro berria, mende honen hasieran jorratu beharreko erronka nagusiak direla ematen du. Hiri eredu iraunkorrago bat definitzea eta ezagutzaren hiri eredu batekin hura bateratzea beharrezkoa da, hirigintza berria definitzea beharrezkoa den bezala: hirigintza ekosistemikoa, bi eredu horiek eraikitzeko oinarrizko tresna gisa. 

			Hirigintza ekosistemikoa berdin-berdin aplika daiteke hiri garapen berrietan nahiz lehendik dauden hiri garapenetan. Superretxadiek, hirigintza honen tresnetako bat izanik, proposatzen diren printzipioak aplikatzeko aukera ematen dute, jarraian azalduko den bezala. Superretxadi bakoitzak “hiri” txiki bat osatzen du, eta masa kritiko jakin bat ekarriko duten biztanleria-dentsitate bat eta jarduera batzuk ditu helburu: espazio publikoa sorraraz dadin, garraio publikoa bideragarria izan dadin, ekipamenduak zentzuzkoak izan daitezen, hiri egiteko beharrezkoak diren pertsona juridikoen dibertsitatea sor dadin; eta abar.

			Superretxadiak erabat zabaltzeak berekin dakar hiri kalitaterik handiena hiriko bazter guztietan hedatzea, erdialdea eta periferia bereizi gabe, eta garraio zerbitzu publikoa eta bizikleten azpiegitura era isomorfo eta zuzen batez zabaltzeko aukera ere ematen du

			Pertsonak ere helburu ditu: biztanleak herritarrak izan daitezen eta espazio publikoan trukaketa, kultura, aisia eta aisialdi, adierazpen eta manifestazio eskubideak erabili ahal izan ditzaten, batetik bestera mugitzeko eskubideaz ahaztu gabe. Gaur egungo mugikortasun ereduarekin, hiriek beren espazio publikorik gehiena eskaintzen dute mugikortasuna bideratzeko, eta baldintza horietan xede nagusia oinezkoa izatea da: garraiobide bat. Gutxienez espazio publikoaren % 75 erabili beharko litzateke herritarren eskubide guztiez baliatu ahal izateko.

			Espazio publikoan bizigarritasunik handiena lortzeko tresna superretxadia da, espazio hori izan dadin erosoa (zaratarik gabe, airearen kutsadurarik gabe eta konfort termikorik handienarekin), erakargarria (jarduera-dibertsitate handiarekin, jarduera erakargarriekin, biodibertsitaterik handienarekin) eta ergonomikoa (irisgarria, eskubide guztiez baliatzeko liberaturiko espazioekin, eta eraikitako altueren eta kale zabaleren arteko erlazio on batekin).

			Beste puntu garrantzitsuetako bat joan-etorririk gehienak oinez, bizikletaz eta garraio publikoekin egitea da; hori dela eta, beharrezkoa da azpiegitura egokiak eraikitzea, helburu hau lortu ahal izateko. Bestalde, pertsona juridikoen dibertsitateak (ekonomia-jarduerak, elkarteak eta erakundeak) ahalik eta handiena izan behar du, kapital ekonomikoaren eta kapital sozialaren konplexutasuna areagotzeko asmoz.

			Bizileku helburua duten egoitzen eta fatxada-aurpegia batez ere hartuko duten pertsona juridikoentzako (% 25 eta 30 artean) egoitzen arteko proportzio egokia  lortzeko ere balio behar du superretxadiak; baita biodibertsitaterik eta ugalkortasunik handiena lortzeko ere, berekin ekartzen dituen ingurumen eta gizarte onurak ordezkaezinak direla ulerturik. 

			Autosufizientzia metabolikorik handiena (ura, energia eta materialak), baliabide berriztagarriekin batera, superretxadiaren beste indarguneetako bat da, energia berriztagarriekin ekoitzitako energia era eraginkor batez kudeatzeko zedula gisa duen abantaila zinez nabarmena baita, batez ere kontsumitzaile mota ugariengatik eta beraien kontsumo erregimenagatik. Etxe uharteak zailtasun hori ez du. Datu fluxua eta fluxu metabolikoak kudeatzeari begira, mota guztietako zerbitzuak eta azpiegiturak txertatzeko aukera ematen du.

			Euri ura, ur grisak eta akuiferoa (baldin badago) aprobetxatzeak, ur-hornidurarako iraunkorragoa den eredu hidriko bat egituratzeko aukera ematen du. Hondakinen berrerabilerak eta birziklapenak, material askotxo berreskuratzeko aukera ere ekar dezakete.

			Bestalde, superretxadiak errenta, kultura eta etnia ezberdinen arteko nahasketa bideratzen lagundu behar du, etxebizitza bat lortzeko tresnarik egokienak eskura jarriz. Ezaugarri ezberdinak dituzten pertsonak proportzio “egokietan” nahastearekin estu loturik dago kohesioa

			Hirigintza ekosistemikoaren helburuak txertatzeko, superretxadietako eraikinak birgaitzea oinarrizkoa da. Mugikortasunaren ondorio txarrak orekatzeko, birgaitze lanak oinarrizko kaleetan dauden eraikinekin hasi beharko lirateke; dena den, automobilgintzaren teknologia elektriko berria sortu denetik, egia da ondorio horiek nabarmen murriztuko direla.

			Bestalde, superretxadiak errenta, kultura eta etnia ezberdinen arteko nahasketa bideratzen lagundu behar du, etxebizitza bat lortzeko tresnarik egokienak eskura jarriz. Ezaugarri ezberdinak dituzten pertsonak proportzio “egokietan” nahastearekin estu loturik dago kohesioa. Giza talde bakoitzak pertsona ezberdinen ezaugarri jakin batzuk onartzen ditu. Gizarte segregazioa saihesteari begira, hirigintzak hiri garapen berrietan ahal den guztia egin behar du pertsonak “egokiro” nahasteko, pertsonen errenta edota, hala badagokio, pertsonen kultura eta etnia kontuan hartuta. Lehendik dauden etxe-ehunetan, saihestu behar du baliabide gutxien dituzten biztanleak gentrifikazio prozesuengatik bertatik irten behar izatea.

			Gainera, bizigarritasunik hoberena bermatuko duen ekipamendu zuzkidura on bat izatea ere garrantzitsua da; ekipamendu hauek tarte egoki batera egongo dira, 5 eta 10 minutu artean oinez, ekipamendua zein den.

			Gaur egungo hirigintza-planak bi dimentsio ditu eta azaldu ditugun printzipioei eta helburuei dagozkien aldagaiak, oro har, bere baitan jasotzeko gai ez da. Hirigintza ekosistemikoak hiru plano marrazten ditu: altueran, gainazalean eta lurpean. Zertarako? Lehen aipatu ditugun erronkei aurre egin beharko dieten aldagaiak eta printzipioak, oro har, bateratzeko.

			Hirigintza ekosistemikoa ezartzeak hiri eredu iraunkorrago bat sorrarazten du –hiri mailan– superretxadi bakoitzean, eta aldi berean, ezagutzaren hiri eredu bat dakar berekin. Hirigintza ekosistemikoaren printzipioak lurralde osoan, oro har, txertatzea eredu isomorfoaren onurarako da, eremurik pribilegiatu gabe.

			Azkenik, gainerako guztia bezain garrantzitsua bada ere, superretxadietan oinarrituriko mugikortasun eredua eta espazio publikoaren eredua aldatzeak aukera ematen du, garraio sare guztiak bateratzeaz gain, hiri osorako berdegune sare berri bat ere otsatzeko, gainerako garraio sareen antzera egituratzen den sare batean hainbat korridore eratuz.

			Superretxadiek mundu osoko hirietan ekar ditzaketen abantailak direla eta, Gabi Martínez idazleak lideratutako manifestu bat zabaldu da, superretxadiak ahalik eta hiririk gehienetan ezartzearen alde egiten duena eta nahi duen orok bere egin dezakeena, ondoko web orrian: supermanzanasmanifiesto.wordpress.com [image: 107850.gif] 

			22. GURE GENOMA EZAGUTZEN

			ICARUS 3100

		

		
			Lurreko airea arnastezin bihurtu zenean, azken kolono destakamendua Icarus 3100-en ontziratu zuten NGC 1512 Galaxiarako bandan; galaxia kiribil hori hogeita hamar bat milioi urtera dago, Horologium konstelaziorantz. Galaxiaren nukleoa aipagarria zen bere circumnuclearstarburst-agatik, izar gazteen kumulu zirkulu harrigarria osatzen baitzuen bi mila eta laurehun bat argi-urteko diametroarekin, gurearen antzeko atmosfera zuten planetak eta guzti.

			Hiru mila kolono kriogenizatuak loaldi luzean egongo ziren, ehun eta berrogeita hamar urte baino gehiagoz, horixe baitzen dimentsio arteko harrean zeharreko bidaiarako jotako denbora. Tripulazioa, genetikoki eboluzionatutako eta zibernetikoki hobetutako hogei gizakiz osatua, bost urte lehenago esnatuko zen, laguntzako zazpi robotekin eta lau sintetikorekin batera. Azken horiek ziren “kargaren” inpultsu magnetikoak kontrolatzeko arduradunak, eta sistemak memoria-oihartzunik produzitzea eta bidaiarien garunak kaltetzea, edota jatorri ezezaguneko beste naberen batetiko hackeo mentala saihestu behar zutenak. Nanobot bidez murgiltze genetikoak egiteko programatuta zeuden halaber, gorputzetakoren batek hondatze zantzurik izanez gero. Bakar-bakarrik ontziko talde medikoa zegoen gaituta, giza adimenak lau sintetikoen gorputza ez errefusatzeko 3SY sueroa emateko eta gizaki kriogenizatuen txartel genetikoen jarraipena egiteko. Lehen ministroak garbi utzia zuen: bakar-bakarrik inolako akatsik gabeko txartel genetikoa duten gizakiak, mundu berri baten neurrirako pertsonak lortzeko txartel aldatuak dauzkatenak. Min, anormaltasun edo gaitzik gabeko bizitza luzearen aro berriaren utopia, hatz puntekin “grial biologikoa” ukitzea.

			Espazioko bidaian, hotz sideraleko isiltasunean zeharreko bidaian ez zegoen zerurik, ez zegoen infernurik. Beharbada utopia berri batekiko itxaropen txiki bat, hiru mila haziren bidez erneko baitzen, hiru mila arimaren bidez, horiek agian, eta agian soilik, gizateria zentzudunago eta zogiago bat sortuko baitzuten, izarretik haragoko lekuren batean.

			Margarita Salas Espainiako zientzia-aitzindari bat da Biologia Molekularraren alorrean. Zientzietan doktorea, New Yorkeko Unibertsitatean prestatua Severo Ochoa Nobel Saridunaren eskutik, bera eta bere senar Eladio Viñuela dira Biologia Molekularra Espainiara ekarri zutenak. CSICeko ad honorem Irakaslea da Severo Ochoa Biologia Molekularreko Zentroan. Zientzia Zehatz, Fisiko eta Naturalen Errege Akademiako kidea, American Academy of Arts and Sciences-eko kidea, Academia Europea de Yuste-ko kidea, Espainiako Errege Akademiako kidea eta US National Academy of Sciences-eko kidea da, besteak beste. Severo Ochoa Fundazioaren presidentea da 1997az geroztik. 10 unibertsitatek honoris causa izendatua, 400 artikulu baino gehiago eman ditu argitara nazioarteko aldizkarietan eta 35 doktorego-tesi zuzendu ditu. Haren laborategian ehunen bat zientzialarik jaso dute prestakuntza, Biologia Molekularraren alorrean.

			 

		

	
		
			Genoma ezagutzea: bizitzaren etorkizunerako giltzarriak

		

		
			XX. mendearen bigarren erdian Biologia Molekularra sortu zen eta garapen ikusgarria izan zuen. Lehenik eta behin, 40ko urteetan eta 50ekoen hasieran, material genetikoaren izaera ezagutu zen, azido nukleikoa (DNA) material genetikoa dela frogatu zuten buruturiko esperimentuen ondorioz. 

			50etako hamarkadan, izaki biziak osatzen dituzten zeluletan dagoen DNAren egitura molekularrak helize bikoitzaren itxura duela aurkitu zuten beste ikerketa batzuei esker. DNA errepikatzen den modua azaltzen duten ereduak proposatu eta berretsi ziren. Halaber, prozesu horretan parte hartzen duten beste molekula batzuk bakartzea lortu zuten eta lehen aldiz DNA saio hodi batean sintetizatu ahal izan zen.

			60etako hamarkadan, adierazpen genetikoaren oinarrizko kontrol mekanismoak ezagutu ziren. DNA molde baten gisa funtzionatzen duen molekula da; horren gainean beste molekula bat sintetizatzen da: RNA (beste azido nukleiko mota bat), kontramolde gisa aritzen dena eta, era horretara, proteinak eratzeko kodeak transferitzen ditu, eta molekula horiek organismoa funtzionatzeko agindu orokorrak betetzen dituzte. Gainera, kode genetikoa deszifratu zen, hau da, jakin ahal izan zen nola DNA osatzen duten lau elementu-tipoko sekuentzia batean, elementu horiek, hots, nukleotidoak, konbinatu eta irakurtzen diren, eta 20 elementuko beste sekuentzia bat eratzen duten, aminoazidoak, zeinek proteinak osatzen dituzten. 

			60etako hamarkadan, adierazpen genetikoaren oinarrizko kontrol mekanismoak ezagutu ziren. DNA molde baten gisa funtzionatzen duen molekula da; horren gainean beste molekula bat sintetizatzen da: RNA

			70etako hamarkadan, eta material genetikoaren (edo genoma) funtzionamenduaren ezagutza gero eta zabalagoari esker, Bioteknologiaren garapenerako oinarriak ezarri ziren Ingeniaritza Genetikoa esaten zaion manipulazioa dela bide. Bioteknologiaren ekarpenak handiak eta garrantzitsuak dira. Hala, farmazia alorrean produktu seguruagoak eta merkeagoak lortu ziren: intsulina, hazkundearen hormona, interferonak, interleukinak, txertoak, etab. Ingurumen alorrean, bakterio eraldatu berriak lortu ziren konposatu batzuk biodegradatzeko, orduan zeuden bakterioek ezin degradatu baitzituzten. Nekazaritzari dagokionez, landare transgenikoak lortu dira, hots, intsektuak, birusak, lurzoruaren gazitasuna… jasateko gai direnak.

			1988an, Estatu Batuetako Ikerketarako Nazio Kontseiluak batzorde bat izendatu zuen Giza Genomaren Sekuentziazio Proiektua abian jartzeko. Beste genoma batzuen sekuentziazioa ere gomendatzen zuen, hala nola bakterioak, legamiak, harrak, euliak eta saguak, baita helburu horiek lortzeko beharrezkoa izango zen teknologia garatzea ere. Bestalde, giza genomaren sekuentzia ezagutzetik letozkeen ondorio etiko, legal eta sozialak nabarmentzen ziren .

			2001eko otsailaren 15ean, 20 laborategik eta hainbat herrialdetako (Estatu Batuak, Erresuma Batua, Japonia, Frantzia, Alemania eta Txina) ehunka ikertzailek osaturiko partzuergo publiko batek giza genomaren zirriborro bat argitaratu zuen Nature aldizkarian, eta gizateria osoaren esku gelditu zen dohainik. Sekuentzia horrek pertsona bakoitzarengan dauden hamar trilioi zeluletako bakoitzean presente dagoen giltzarri genetikoa dauka. Mendea eta milurtekoa igarotzearekin batera, garrantzi izugarria duen gertaera zientifiko hori begiesteko aukera izan genuen.

			XX. mendearen azken laurdenean eta gure mende honetako lehen urteetan, sekuentzia oso ugari ezagutu ahal izan dugu, besteak beste: birus eta bakterio askorena, onddo batena, bi arroz barietaterena eta animalia batzuei dagokiena (ozpin eulia, har bat, fugu arraina, oilarra, sagua, arratoia eta txinpantzea). Halaber, medikuntzaren ikuspegitik garrantzi handia duten sekuentzia batzuk argitaratu dira, hala nola malaria eragiten duen parasitoarena, eritasun hori ziztadaren bidez kutsatzen duen eltxoarena, loaren gaixotasuna kutsatzen duen parasitoarena, baita Chagas-en gaixotasuna eta leishmaniasia kutsatzen dutenena ere. Gaitz horiek milioika pertsonaren gaixotasuna eta heriotza eragiten dituzte mundu osoan. Informazio genetiko berri hori funtsezkoa da parasito horien biologia eta bilakaera ezagutzeko eta botika eta txerto berriak garatzen saiatzeko. 

			Giza genomari dagokionez, orain badakigu gure geneen kopurua aski apala dela (25.000 inguru) beste espezie batzuentzat sekuentziaturiko beste genoma batzuen aldean, baina baita proteinak prozesatzeko sistema sofistikatuago eta guztiz eraginkorraren jabe garela ere. Beste ustekabe bat: DNAn dauden geneetarik % 1,5ek soilik kodetzen ditu proteinak eta DNA gehienak (“DNA zaborra” deitua) geneak erregulatzeko eginkizun garrantzitsua du, horiek adieraz daitezen edo hori egiteari utz diezaioten. Badakigu, orobat, eginkizun oinarrizkoenak eragiten dituzten geneek, hala nola oinarrizko metabolismoa, DNA–RNA transkripzioa, RNA proteinak bihurtzea edo DNA errepikatzea, behin bakarrik eboluzionatu zutela eta oso egonkor iraun dutela legamiak eta bakterioak bezalako organismo zelulabakarretatik eboluzionatu zutenetik. Oinarrizkoenera joz, bakterioa, harra edo elefantea ez da gugandik horrenbeste desberdintzen.

			Txinpantzearen genoma argitaratu da berriki. Datuek adierazten dutenez, txinpantzearen eta gizakiaren arteko desberdintasun genetikoa % 1 da soilik. Ez dirudi gizakiaren eta txinpantzearen sekuentzien konparazioak ezer argituko digunik hitz egiteko gaitasuna, arrazoibide abstrakturako gaitasuna, etab. bideratzen dituzten mekanismoez. Oso litekeena da ezaugarri eta gaitasun horiek aldaketa txikietatik sortuak izatea, geneen erregulazioan, esaterako; horiek ez dira genomen sekuentziaren azterketa soilean ikusgai izango eta Proteomika lan gehiago eskatuko dute, hau da, gene desberdinek kodeturiko proteinen ikerketa, baita proteina horien funtzioei dagokiena ere. 

			Zahartzea ere interes handiko gaia dugu. Hala, normalean 60-80 egun bizi den eulian identifikaturiko gene batek 100 egunetik gora bizirik iraunarazten du. Gizakiarengan antzeko gene bat dago. Dakigunez, zelula normaletan kromosomen DNA kateak laburtu egiten dira zelula banaketa bakoitzean, eta telomero izeneko egitura oso erredundantean amaitzen dira, zeinak sei nukleotidoren DNA sekuentzia baten milaka kopia dauzkan. Luzarora, zelula horiek zahartuko dira ia-ia errepikatu ezingo direlarik. Hozi zelulen DNA, aitzitik, ez da laburtzen zelula banaketan, telomeroak konpontzen dituen proteina bat dutelako, telomerasa izenekoa.

			Garrantzi handiko aplikazio terapeutiko batzuek pertsona baten zelula osasuntsuen bizitzaren iraupena luzatzeko gaitasuna dute sorburu. Kasu horietako bat da, adibidez, larruazaleko zelula gaztetuak lortzea larruazalaren ultzerazio kronikoa tratatzeko; edota erretinaren pigmentuko zelula epitelialen kasua, makulako endekapena tratatzeko. Bestalde, minbizien % 86 telomerasa adierazten dutenez, proteina hori inibitzen duten drogak garatzen ari dira.

			Lorturiko datuen ildotik, genomaren analisiaren bidez ezinezkoa da etnien artean bereiztea. Buruturiko kalkuluen arabera, bi pertsonaren genomen arteko desberdintasuna % 0,1 da eta kopuru txiki horrek bakar egiten du gizabanako bakoitza

			Zertan bereizten dira pertsonen genomak? Horra beste kontuzko galdera bat, erantzun ahal izan dena. Giza Genoma Proiektuak bost pertsonaren genomak deszifratu ditu, hiru emakume eta bi gizon: asiar bat, hispanoamerikar bat, afroamerikar bat eta bi europar zuri. Lorturiko datuen ildotik, genomaren analisiaren bidez ezinezkoa da etnien artean bereiztea. Buruturiko kalkuluen arabera, bi pertsonaren genomen arteko desberdintasuna % 0,1 da eta kopuru txiki horrek bakar egiten du gizabanako bakoitza. Gizakiak, gutxi gorabehera, mila nukleotidotatik batean bereizten dira elkarrengandik. Horri nukleotido bakarreko polimorfismoa deritza (single nucleotide polymorphisms edo SNP).

			SNP horiek, gizabanakoen arteko desberdintasunak nabarmentzeaz gainera, gaixotasun askoren oinarri genetikoa aurkitzeko bide eman dezaketen markatzaileak dira. Era berean, pertsona bakoitzak sendagaiei erantzuteko moduari buruzko informazioa bideratzen ahal digute, eta hori garrantzitsua da sendagaien berariazkotasuna hobetzeko. Gainera, SNPen azterketak gure gaitasun pertsonalen oinarri genetikoaren giltzarria ematen ahal digu, hala nola matematikarako gaitasuna, oroimena, koordinazio fisikoa edo sormena.

			Genomaren sekuentzien bariazioek markatu egiten dituzte gure arteko desberdintasunak edozein eratako gaixotasunekiko sentiberatasunari dagokionez, gaixotasun horiek agertzen diren adina eta larritasuna, baita gure organismoek tratamenduari erantzuten dioten modua ere. SNPen patroiak eta maiztasunak gaixoengan eta kontroletan konparatuz, zehaztu ahal izango da zein diren gaixotasun batekin loturik dauden SNPak. Ikerketa horrek medikuntzaren alderdi asko aldatuko dituen medikuntza genetikoa ekarriko digu.

			Batzuentzat, “genomania” arriskua dago, hau da, desberdintasun eta antzekotasun guztiak soil-soilik gizabanakoaren genetikak erabakitzen dituela pentsatzea. Baina hori ez da horrela, ingurune faktoreak garrantzi handia baitu giza biologian

			XXI. mendean, behin giza genomaren sekuentzia osoki ezaguturik, gizakiaren ezaugarri fisikoak eta jokabidezkoak ulertzen saia gaitezke. Batzuentzat, “genomania” arriskua dago, hau da, desberdintasun eta antzekotasun guztiak soil-soilik gizabanakoaren genetikak erabakitzen dituela pentsatzea. Baina hori ez da horrela, ingurune faktoreak garrantzi handia baitu giza biologian. Hala, gure genomen bariazioak SNPen maparen bitartez identifikatzea, genetikaren eta ingurunearen eragina hobeki ulertzeko bideetako bat izango da.

			Giza genomaren sekuentzia eta horren funtzionamendua ezagutzearen beste alderdi garrantzitsu bat: jatorri genetikoa duten gaixotasunak aztertzeko, prebenitzeko eta sendatzeko aplikatzea. 

			Minbiziaz gainera, geneen mutazioak (gene bakarrean edo batzuetan) eragindako gaixotasun ugari identifikatu dira. Horietako asko neurodegeneratiboak dira, Huntington-en gaixotasuna eta ataxia mota batzuk bezala. Eta era horretakoak dira, orobat, familiako hiperkolesterolemia, gaixotasun kardiobaskularrak, diabetea, Alzheimerra eta obesitatea, besteak beste. 

			Hona beste kontu garrantzitsu bat eta polemika handia harrotu duena: enbrioiak aukeratzea gaixotasun genetikoak ekiditeko. Zilegi da pertsona bat sortzea beste pertsona bat salbatzeko emaile izan dadin? Zilegi da sexua aukeratzea hemofiliaren transmisioa ekiditeko, adibidez? Edo sexua aukeratzea arrazoi pertsonalengatik? Gai horiek guztiak eztabaidatu beharko dira eta erabakiak hartu, legeak egin ahal izateko, eta era horretara onura terapeutikoak ekarriko dituzten teknologiak eskuratzeko bidea ireki, funtsezko arau etikoak urratu gabe.

			Etorkizun hurbilenean, giza genoma erabat ezagutzeak geneen eginkizuna era sistematikoan ezagutzea ekarriko du eta, ildo horretatik, bereziki interesagarria izango da izaera erregulatzaileko eremuen funtzionamendu-mekanismoa zehaztea, oraindik oso ezezagunak baitira horiek. Giza Genoma Proiektuaren promesa errealitate bihurtu ahal izateko, dozenaka mila zientzialariren lana beharko da mundu osoan. Medikuntzaren alorrean, lan horrek ondorio sakonak izango ditu epe luzera eta, gaixotasunaren mekanismo molekularrak argitzera eramango duenez, mekanismo horien araberako diagnostikoak bideratuko ditu, zentzuzkoak eta terapeutikoak. 

			Zientzia, alabaina, erronkaren atal bat besterik ez da. Gizartea inplikatu behar da egiteko dagoen lanaren parte handi batean. Ulermena eta jakinduria beharko da onurak zabalki eta bidezko eran inplementatuko direla bermatzeko. Horri begira, arreta berezia jarri beharko zaie, aurkikuntza genetikoen pauso lasterra dela-eta, sortuz doazen inplikazio etiko, legal eta sozialei.

			Oraindik erantzunik ez duten galdekizun handi ugari gelditzen dira biologiaren alorrean. Horietako bat, nire ustez etorkizunaren giltzarri nagusia, garunaren funtzionamenduarekin zerikusia duen guztiari dagokio. Zoragarria izango da pentsamendu bat, oroitzapen bat, mintzoa nola sortzen den jakitea. Amaitzeko, T.S. Elliot aipatu nahiko nuke: “We shall not cease from exploration. And the end of all our exploring will be to arrive where we started and know the place for the first time” (“Ez diogu esploratzeari utziko. Eta gure esplorazio guztiaren amaiera abiatu ginen puntura iristea izango da, eta lekua lehen aldiz ezagutzea”). Giza genomari dagokionez, esan dezakegu ez diogula ikertzeari utziko eta gure ikerketaren amaiera gaixotasunaren oinarri molekularrak ezagutzera iristea izango dela, gaixotasuna prebenitzea eta sendatzea helburu.  [image: 107899.gif]

			23. FAUNAK NATURAREKIN LOTZEN GAITU

			SAKARTAN ETA ULAN, MENDEBALDEKO HAIZEA

		

		
			Kazakhstango Goiko Lurretan estepak orro egiten du, larre epelek lautadak gozatzen dituzte, eta Ulanen, hots, mendebaldeko haizearen zurrumurrua besterik ez da entzuten, zeruaren eta lurraren artean alderrai dabilela. Apetatsu eta noragabe, basamortu hotzaren gainetik hegan doan ametsaren antzera.

			Hutsaren oihartzuna jabetzen da paisaiaz. Paisaia geldia da, ez baina hila. Ezerezaren ikusizko oihartzuna, agian, atzerritarrarentzat. Izarpea lehen pertsonan, ikusten ez duenarentzat. Lurralde honetako nomada animistek ez dute naturari nagusitzeko ahaleginik egiten. Elkarrizketa da, berdinen arteko sentitzea. Tundraren zati dira, estepa eta taigarena. Tundra dira, estepa eta taiga.

			Ezerezaren eta hutsaren errezelaren azpian, arranoa birsortzen da, handientsu. Sakartan, erregeen errege, haizea urratuz ageri da. Bizia hartu du paisaia desokupatuak. Bete egin da, eta hitz egiten du. Arranoak Alik falkonero kazakhstandarraren deiari erantzungo dio, ez beste ezeri. Hegaztia ez da jabetza, laguna baino. Aitak erakutsi zion burkitshyaren, arrano bidezko ehizaren artea. Hiru negu elkarrekin, hiru besterik ez. Gero arranoa joan egingo da.

			Sakartan azeriaren atzetik hegan doanean hura harrapatzeko, eta hegoen astinduak susperturik, Przewalski zaldiak esnatu egiten dira bere lozorrotik, lautadari hautsi egiten zaio denbora. Etena sortzen da eta arnasari eusten zaio. Marmotak, urduri, isiltasuna betetzen dute bere thk-thk-thk-ekin, eta kurriloak harrituta geratzen dira. Falkoneroen deiadarrak zerurantz igotzen dira, eta buruxka urdinak, asentsio-belar beltza edo sustrai sakoneko belar gandordunak astintzen dituzte.

			Sakartanek mendebaldeko haizea hezi zuen, Ulanen gainean zamalkatu eta gozatu zuen. Orain bat dira jada, eta Ulanek onartzen duen bitartean, hegaztiak esteparen umeak berpiztuko ditu bere hegaldi itzelezkoarekin. Estepa sekula ez baitzen espazio geldia izan.

			Jordi Sargatal i Vicens (Figueres, 1957) Kataluniako Aiguamolls de l’Empordà Parke Naturalaren bultzatzailea eta lehen zuzendaria izan zen, 1984an sortu zenetik 1998ra arte. 1998ko martxotik 2009ko urtarrilera bitartean, Caixa Catalunya-ko Territori i Paisatge Fundazioaren zuzendaria izan zen. Gaur egun, turismo jasangarria eta natur eta kultur ondarearen kudeaketa lantzen dituen Mascort Taldearen zuzendari nagusia da. Hegaztiei eta izadiari buruzko liburuak eta artikuluak argitaratu ditu, eta Handbook of the Birds of the World obraren lau editoreetako bat izan da. Aiguamolls de l’Empordà Parke Naturalaren Adiskide Elkartearen sortzaile eta presidentea ere bada.

		

	
		
			Ingurumenaren sedukzioa eta paisaia pizten duen faunA

		

		
			Ingurumenaren sedukzioan pentsatzen hastean, nire oroitzapenetan pilatzen dira bizitzan izandako lehen enkontru naturalistak, ziurrenik erabakigarriak izango zirenak nire ondorengo ibilbidean. Argazkiak balira bezala nire gogoan bikain gordetako oroitzapenak dira: sei urte nituela nire anaia ekarri omen zuen zikoina bilatu izana Figuereseko klinika bateko lorategietan; Muga ibaitik gertu, Peraladan, aitona eta biok arrantzan ari ginen lekuan pausatutako lertxuntxo txikia; nire aitaren auto aurretik igaro zen azeria, untxi bat ahoan zuela, Empuriabrava urbanizazioa eraikitzeko lehortzen ari ziren Empurdàko paduretan; zelai batzuetan korrika zebilen lepazuria, Ávilako harresien inguruan, non ikusi bainituen, gainera, zikoinak lehen aldiz; nire lehen basahuntzak Morezóneko kanpamentu batean, Gredosen, 1971ko udan; nire lehen sai arreak eta sarrioak Estós haranean, Huescan, 1973ko uztailaren amaieran. Beranduago, nire Empordàko padura maiteetan behaketan igarotako orduek eta orduek zekarzkidaten enkontru guztiak, nire lehen igaraba eta zikoinak, lehen udako zertzeta arra, aliotak, zingira-mirotzak, koartza gorriak, txori zezena, arrano pikarta, beltxarga txikiak… eta, aurrerago, Espainian eta munduan egindako ibilbide guztiak, fauna seduktore ederrari behatzean hunkiduraz betetzen nindutenak.

			Planetan barrena ibiltze horretan, hitzez hitz jarraitu izan diet Pablo Nerudaren bertsoei, Arte de pájaros (Txorien artea) ezinbesteko lanekoei, bere burua ornitologo izendatzen duenean.

			Ni, poeta

			herriko, txokoko, txorizale,

			mundutik nenbilen bizitzaren bila:

			txoriz txori ezagutu nuen lurra…

			Ingurumenaren sedukzioa

			Egiazki uste dut enkontru naturalistak “bizitzeko” aukera izan dutenak oro gelditzen direla ukiturik; sentsibilitate ezberdin bat dute. Batzuok joera handiagoa dugu, seguruenik, beste batzuek baino; uste dut, baina, txikitan edo ametsetan bizi izandako enkontru subliminalengatik dela. Gauza bat argi dago: Félix Rodríguez de la Fuentek, naturaren komunikatzaile handi hark, bere programak Espainiako telebistan ematean, herrialde osoa maitemindu egin zen, eta faunaren kontzientzia hartu zuen. Horregatik behar dira liburu asko; Naturaldi asko; telebista saio asko; parke natural, erreserba, edo bioaniztasunaren santutegi asko, balio dutenak fauna babesteko eta ingurumen sedukzioaren eragina mundu guztiak jasotzeko.

			Empurdàko paduretako Parke Naturalaren zuzendaria nintzela hasi nintzen erabiltzen ingurumenaren sedukzioaren diziplina, eta, ondoren, Territori i Paisatge fundazioaren hamaika urteetan ere erabili nuen. Diziplina hori ingurumen hezkuntzaren aurre-aurreko etapa da, sintonizatzen laguntzen duena, baita, ondorioz, mezuak hobeto ulertzen ere. Argi dago behaketa eta pasadizo jakin batzuek lagundu egiten diotela ingurumenaren sedukzioari, eta errazagoa izaten da, gero, ingurumen hezkuntzaren mezuak modu eraginkorrean jasotzea eta ulertzea.

			Empordàko paduren bisitariek ezin zioten ia ezeri behatu Parkearen hastapenean, ez baitzegoen ia ezer; eta helburua zen horiek guztiek behaketarako erraztasuna izan zezaten saiatzea, ez besterik. Baita nik bizi izandako “enkontruak” bizitzeko aukera izan zezaten ere, ukiturik gera zitezen, neroni eta noizbait nirekin etorri ziren beste asko ukiturik geratu ginen moduan.

			Faunak paisaia pizten du

			Argentina hegoaldeko kartel batean irakurri nuen lehen aldiz honako goiburu eder eta ezin egokiago hau: “faunak paisaia pizten du”.

			Ekosistemek funtzionatzen jarraitzen dute gaur egun, beren erritmo naturalei jarraitzen diete, baina giza esku-hartzea sakona izan da, sekulakoa, bai maila handian bai txikian, baita, orain, mundu mailan ere. Giza espezieak sarraskitu egin ditu espezie batzuk; berriak ekarri ditu; etxekotu egin ditu beste batzuk; habitat osoak aldatu ditu, eta horren azkar, ezen espezie asko ezin izan baitira moldatu, ezin izan diote eutsi, eta desagertu egin dira gune jakinetatik, edo betiko galdu dira planetatik.

			Argi dago behaketa eta pasadizo jakin batzuek lagundu egiten diotela ingurumenaren sedukzioari, eta errazagoa izaten da, gero, ingurumen hezkuntzaren mezuak modu eraginkorrean jasotzea eta ulertzea

			Tristea litzateke, gero, egunen batean animalia handidun gunerik ez geratzea munduan, ez tigrerik, ez lehoirik, ez katamotzik, ez hartzik, ez otsorik, ez bisonterik, ez antiloperik eta gazelarik, ez elefanterik, ez hipopotamorik, ez errinozerorik, ez izurderik eta balearik, ez itsas txakurrik, ez primate basati handirik! Posible da, oso, animalia horiek guztiek jarraitzea beren gune naturaletako habitaten gainean muga artifizialez eraikitako gure herrialdeen paisaien parte izaten.

			Bai paisaia naturalen artean bai pasaia gizatiartuen artean, aipagarriak dira paisaia biziak, bertan bizi den faunari esker mugitzen diren paisaiak, nolabait esateko. Izan ere, emozio gehiagoz hornitzeko gai dira, eta, beraz, gu hobe seduzitzeko gai, ingurumenaren aldetik. Afrikako sabana, esate baterako, oso ederra da estetikoki, baina ez luke izango orain daukan erakarpen indarra eta magia, hura pizten duten milaka animalia handi horiek gabe, mugiarazi egiten baitute, eta haren aberastasunaren lekuko biziak baitira. Gauza bera gertatzen da geure hezeguneetan, lasai utziz gero, bizitzaz bor-bor egiten baitute benetan, edo Espainiako mendilerro askotako amilburuetan, putreen hegaldi etengabeari esker baitaude bizirik. Begien bistakoa da faunak paisaia pizten duela.

			Espainiako fauna handiarekin adiskidetzea

			Zorionez, Espainian hasiak gara jada espezie askorentzako bueltako bideari ekiten, adiskidetze proiektu deitzea gustuko dudan horiekin, eta hori presentzia adierazleei esker ebalua daiteke. Ez zitzaigun geratzen ia basahuntzik eta sarriorik, baina, ehiza erreserba nazionalei esker, apodun eder horiek berriz ere Pirinioetako eta penintsulako mendilerro ugaritan bizi dira, baita oreinak eta orkatzak ere, ugaritu egin baitira, eta hobeto hedatu baitira gure geografia ia osoan zehar. Benetako susperraldia izan dute hegazti harrapariek eta beharrezko diren ugaztun harrapakariek, gutxi gorabehera duela 50 urte arte animalia kaltegarriak deuseztatzeko biltzarren jazarpena jasan izan zituztenek. 

			Bai paisaia naturalen artean bai pasaia gizatiartuen artean, aipagarriak dira paisaia biziak, bertan bizi den faunari esker mugitzen diren paisaiak, nolabait esateko. Izan ere, emozio gehiagoz hornitzeko gai dira, eta, beraz, gu hobe seduzitzeko gai, ingurumenaren aldetik

			Miraria dirudi Espainian oraindik posible izatea otsoak, hartzak, katamotz iberiarrak, igarabak, eguzki arranoak, putreak, ugatzak eta beste hamaika harrapari ikustea eta fotografiatzea, baita zikoina beltzak, koartzak, beltzaranak, basoiloak eta beste zenbait ere, bere garaian gogoz jazarri baitzitzaien. Baina naturarekin adiskidetzeko prozesua hasarazi zuen duela hainbat urte lur jabeen, ehiztari batzuen, naturalisten eta Administrazioaren lan onberak, goizegi hil zen Félix Rodríguez de la Fuente maitearen garaiaz geroztik, batez ere. Eta horrek ekarri du gaur egungo egoera; horren ondorioz goza dezakegu gaur egun paisaia eder eta biziez, are ederragoak eta biziagoak izan daitezkeen eta izan behar duten paisaiez, hain zuzen. Hori guztia adierazle argi bat da, alde batetik, ingurumenaren kalitatearena, gizakientzat behar-beharrezkoa; eta, bestetik, zibilizazio indize altu batena. Sinetsita nago, geroz eta gehiago, giza espeziearen zibilizazio maila neur daitekeela natura tratatzen duen moduari erreparatuta.

			Esperantza etorkizunean, eta zuen ezinbesteko 	betekizuna

			Ukaezina da gizakiek sortutako parke naturalek eta erreserbek eginkizun onuragarria izan dutela zenbait leku beren ekintzetatik babestean. Biziki garrantzitsua da, babestutako espazio gehiago egotea eta horiek hobeto zaintzea, baina oinarrizkoa da, orobat, fauna beste leku askotan ere presente egotea. Nekazaritza guneek, larreek eta basoek ez dute bateraezinak izan behar, inola ere, faunarekin, handia nahiz txikia izan. Lekuak utzi behar ditugu bertan aske eta lasai bizitzen jarrai dezaten ugaztunek, narrastiek eta anfibioek, arrainek, hegazti sedentarioek eta migratzaileek, ornogabeek eta beste hainbatek.

			Pazientzia izanez gero, ikusi ahal izango dituzue hartzak, otsoak, katamotzak, hegazti harrapari handiak eta espezie arraroak zenbait toki sakratutan, baina zuen etxeetatik gertu ere enkontru eder askoak izan ditzakezue tximeletekin, muskerrekin, dortokekin, azeriekin, azkonarrekin, erbinudeekin eta ezin konta ahala hegaztirekin. Pasaiak oro, haiek ezagutzean, haiei behatzean, eta hango fauna aintzat hartzean, ederragoak, biziagoak eta esanguratsuagoak dira.

			Lekuak utzi behar ditugu bertan aske eta lasai bizitzen jarrai dezaten ugaztunek, narrastiek eta anfibioek, arrainek, hegazti sedentarioek eta migratzaileek, ornogabeek eta beste hainbatek

			Ziur nago liburu honen irakurle guztiok zaindu dezakegula espezieren bat edo espazioren bat, edo, bestela, horietakoren bati lagundu diezaiokegula. Ziur nago lagundu diezaiekezuela enarei edo enara azpizuriei zeuen etxean kumeak lasai hazten, zuen balkoietan edo lorategietan elika ditzakezuela amilotx eta kaskabeltz ederrak edo tximeleta talderen bat, zaindu dezakezuela belatz gorriren baten habiaren bat, zapelatzen batena, hontzen batena, edo, bihar-etzi, harrapari arraroagoren batena ere bai. Eta ziur nago lagundu dezakezuela zuen familiaren edo lagun baten lursailen bat hobeto zaintzen eta babesten, edo inork kudeatzen ez duen gune publikoren bat, bestela. Ikusiko duzue; ez dago ezer atsegingarriagorik Lurra bizirik mantentzen laguntzea baino. Etorkizuneko esperantza bakarra da espeziez espezie, espazioz espazio, gure planeta kontserbatzea bere edertasun eta bioaniztasun guztiarekin, eta garapenak suntsitzearen sinonimo izan behar ez duela jabetu den giza espezie batekin.

			Ziur nago Naturaldiako liburu hau, naturarekin maitemindutako lagun askoren ohar ederrez eta zehatzez betea, fruituz eta haziz jositako zuhaitz itzel baten gisakoa izango dela, hazi horiek barreiatuko direla eta zuhaitz berriak sortuko dituztela, kontzientzia berriak leku susmagaitzetan, eta, noizbait, espero dezagun, posible egingo dutenak Lurrak bizi eta eder izaten jarrai dezan. [image: 107917.gif]

			24. ZABORRAREN ZIBILIZAZIOAREN AMAIERA

			ZAZPIGARREN KONTINENTEA

		

		
			“Lekuren batean bada itsasoko isiltasunak gainez egiten duen uhartea…”

			Kanpoko arrezifeko uharrien gainean ilargia altxatzen da. Hondartzan, harkaitz baten gainean eserita Tangaroa Tauk, azken nabigatzaileak, ostertza aztertzen du. Ezagutzen du haizearen eta atoloia jotzen duten korronteen sekretua, ezagutzen du olatu bakoitzaren orroa eta galerna aurretiko hizkera basatia. Badaki nolako distira egiten duen, baita gaurik itsuenetan ere, sakonean, te laparen diz-diz magikoak, esmeraldak bezain berdeak. Tatuajeek agerian uzten dute, gizon jakintsua da eta inork baino hobeto ezagutzen ditu ozeanoko misterioak. Larruazalean daramatzan arrastoek edo harean egiten dituenek bere arbaso guztien sekretua gordetzen dute. Marrazten duen bitartean ezin du hatza hareatik altxatu, ametsen hizkuntza da, bizitzarena, patuak ekarriko duenarena, eta etorkizunari zentzu berriak emanez haizeak edo itsasoak nahastuko dutenarena. Datorrena ez da ona nabigatzaile handientzat. Ez da ona haien herriarentzat, dio itsas hondotik datorren ahotsak. Tangaroa Tauk gero eta arreta handiagoa jartzen dio haize arrotz horri.

			Ipar Pazifikoko zurrunbilo-korrontearen indarrak eragindako zurrunbilo erraldoiak, erlojuko orratzen zentzu berean egiten du bira, hondar samalda bat biltzen du, horrek kostaldeetarantz sakabanatzeko duen grina zapalduta. Indar zentripetoak mantso-mantso darama zabor hori guztia planeta osoan ezagutzen den handienetakoa den kiribil horren erdirantz: 22.200 kilometroko zirkunferentzia egiten du, eta 3,4 milioi kilometro koadro inguru.

			Tangaroa Tauk izuaren uhartea ikusten du, gainetik egin du hegan bere erritozko ametsean. Itsas dortokari hots egin dio, Jainko Kreatzailearen sinboloa baita, eta beronen “zazpi arrebei”, Pleiadeetako konstelazioa baitira, alde jar dakizkion eta, horrela, hondakin osteak urruntzearren. Bere gerlari onenak hondartzan bildu ditu eta, hiru egun eta gautan zehar, haka dantza tribal sendoa dantzatu dute. Dortokak zurrunbilo handia ekarriko du eta horrek, azkenean, aberrazioa irentsiko du, desagerrarazten duen arte. Tangaroa Tauk badaki, baina horren aurretik borroka egin beharko da. Bera eta bere herria prest daude. Eta zu?

			Manuel Toharia Cortés (Madril, 1944) 1968an hasi zen prentsan, irratian eta telebistan lan egiten, eta 1990az geroztik, baita zientzia-museoetan ere. 1999tik 2014ra, Valentziako Arte eta Zientzien Hiriaren zuzendari zientifikoa izan zen. Gaur egun, gunearen zati handi bat kudeatzen duen Avanquea enpresaren aholkularia da. 42 dibulgazio-liburu argitaratu ditu, besteak beste, Zizen liburua; Ingurumena, alerta berdea; Klima, berotze globala eta planetaren etorkizuna; Hondakinen gizartea; Kosmosaren historia minimoa; eta abar. Hainbat sari jaso ditu, besteak beste, CSICen Kazetaritza Zientifikoaren Saria, Zientzien Etxearen Dibulgazio Zientifikorako Bideo Saria, eta SIMO zientzia-dibulgazio saria. 

		

	
		
			ZABORRAREN GIZARTEAREN AURKAKO BORROKA

		

		
			Lur planetan bizi garen gizakiok, 7.500 milioi pertsona inguru, era guztietako arazoei aurre egin beharrean gaude, funtsean, elkarren osagarri diren bi faktorek sorturikoak: animalia espezie gisa ugaritu garen modua eta gure eskumeneko baliabide naturalez egiten dugun erabilera gero eta handiagoa, gehiegizkoa askotan. Bi faktore horiek era negatiboan jokatzen dute gainerako Biosferari dagokionez. Zenbat eta gehiago izan, orduan eta inpaktu handiagoa izango dugu gure ingurunean eta, gainera, ingurune natural horretatik datozen baliabide gero eta gehiagoren beharrean egongo gara. Lehenik eta behin, jan eta edan ahal izateko, baina baita azkenean ezinbestekoak gertatzen zaizkigun produktu horiek guztiak lortzeko, batez ere garapen teknologikoa esaten diogun horren ondorioz sortzen direnak.

			Jadanik urte asko daramagu gaurko ekonomia eta gizarte garapenaren iraunkortasunik ezaz hitz egiten; arazo hau, gizateria osoari eragiten badio ere, soil-soilik herrialde aberatsenek sortua da, mila milioi gizaki baino gehixeago biltzen dituztenak alegia. Gizateria osoa herrialde garatuak bizi garen bezala biziko balitz, dagoeneko planeta ezin bizizkoa izango litzateke: ez dugu ahaztu behar gizakien % 20k baino gutxiagok –geuk, aberatsek– planetako baliabide naturalen % 80 baino gehiago kontsumitzen dugula –mineralak, landareak eta animaliak–. Eta, bide batez, badaudela gu bezalako beste mila milioi pertsona gosez eta egarriz hiltzen ari direnak, literalki, miseri gorrienean hondoraturik.

			Ikuspegi global batetik, planetariotik begietsiz gero, panorama atsekabegarri dugu benetan. Eta aski garbi dago gizarte aberatsenei ez zaiela axola handirik gizaki horien patua, XXI. mende honetan bertan bizirik irauteko gauzarik beharrenak eskas dituztela. Baina guztiarekin ere, gainera, gizarte aberatsen ezaugarria den garapen industrial hori guztia naturaren bizkar burutu da duela hamarkada askotatik jadanik, haren ezinbesteko zaintzaz batere konturik egin gabe. 

			Zaintza? Zergatik zaindu beharko genuke natura?

			Gizateria osoa herrialde garatuak bizi garen bezala biziko balitz, dagoeneko planeta ezin bizizkoa izango litzateke: ez dugu ahaztu behar gizakien % 20k baino gutxiagok –geuk, aberatsek– planetako baliabide naturalen % 80 baino gehiago kontsumitzen dugula

			Galdera are alferrikakoa dela irudi luke, begien bistakoa denez, baina esaten badugu gure ingurune naturala zaindu behar dugula ez bakarrik etika –eta estetika– kontua delako –nahiz gainerako izaki biziekiko eta paisaia balioekiko errespetua gorde beharreko ingurumen balioen artean sartu beharko litzatekeen–, baita batez ere biziraupen soileko arrazoiengatik ere, guretzat, gizakiontzat, espezie gisa eta, era osagarrian, planetako gainerako izaki bizi guztientzako ere. 

			Erabiltzen ari garen baliabide naturaletako batzuk berez berriztatzen dira, baina gehienak betiko suntsitzen dira. Horrek lehenengo arazoa planteatzen du, hots, baliabide ez berriztagarriak erabiltzeari dagokiona. Begien bistako ahitze arrazoiak direla medio, ahaleginak egin behar ditugu berriztagarriak diren gauza guztien erabilera sustatzeko, eta halakoa ez den guztia murrizteko. 

			Baina bada bigarren mailako arazo bat, agian are larriagoa dena: berriztagarriak izan edo ez izan, baliabide horiek modu ez-eraginkorrean erabiltzen ditugu, tamalez. Horrek esan nahi du prozesuan hondakin-material gehiegi sortzen dugula, horrekin zer egin oso ondo ez dakigularik…

			Kontu zehatzera jo dezagun. Esaterako, energiaren kasua, gaur egungo munduaren arazo funtsezkoenetako bat. 

			Energia ez da sortzen, ezta suntsitzen ere, eraldatu egiten da soil-soilik. Erabili egiten ditugunak, baita agortu ere itzulbiderik gabe ia beti, energia iturriak dira. Hau da, baliabide naturalak, beste produktu batzuk bihurtzen ditugunean energia erabilgarriaz hornitzen gaituztenak, zeina berriro erabiltzen dugun interesatzen zaizkigun beste baliabide batzuk eraldatzeko.

			Ikatza adibide egokia da. Erretzen badugu, lortzen dugun beroa lurrun makina batean mugimendu bihur daiteke, tren bat arrastaka eramaten duela edo itsasontzi bat bultzatzen duela. Prozesu horretan mineralaren energia kimikoa bero energia bihurtu dugu; horren bidez ura berotu eta lurruna lortzen dugu eta horrek, geroago, lurrun makinaren pistoia mugituko du eta mugimendu-energia sortuko du. Ur lurrun hori, orobat, elektrizitatea sortzen duen turbina batean injekta dezakegu, adibidez ikatz bidezko zentral termiko batean. 

			Ikatz hori, behin erre ondoren, berreskuraezina da; beraz, baliabide natural ez berriztagarria dugu. Eta lur azpian ikatz asko bada ere, kontsumitzeak apurka-apurka desagerraraziz joatea dakar, harik eta ez epe oso luzera agian hori gabe gelditu arte betiko. Berdin esan genezake hidrokarburoez, dela petrolioa dela gas naturala. Komenigarriena, beraz, horien mende gauden eran ez egotea izango litzateke. Kontua da gaur egun ezinbestekoak direla: erregai fosil ez berriztagarri horien mende baitago gizakiok eta bereziki mundu garatuko biztanleok kontsumitzen dugun energia gordinaren % 80. 

			Berriztagarriak izango liratekeen ordezko energia iturriak erabil genitzake? Beldur gara erantzuna ez ote den ezezkoa izango, zoritxarrez. Agian teorian pentsa litekeena da, baina praktikan ez noski. Egin dezakeguna eta, zalantzarik gabe, egin beharko genukeena, alabaina, energia iturri berriztagarrien erabilera orain baino askoz gehiago sustatzea da, pixkanaka-pixkanaka ez berriztagarri gehienak ordez ditzaten. 

			Hori arazoaren parte bat da, eta larria benetan. Baina gorago adierazi dugunez, badago are okerragoa den bigarren parte bat ere. Hala, edozein baliabide mota erabiltzen dugunean izugarrizko ez-eraginkortasunez egiten dugu, hau da, hondakin elementu gehiegi sortuz eta behar baino askoz energia eta lehengai gehiago kontsumituz. 

			Eraginkortasun kontzeptua ez da beti ongi ulertu. Edozein prozesuri gagozkiola, gauzak gastu gutxiagoz lortzea da eraginkortasuna hobetzea. Edo berdin gastatuz gauza gehiago lortzea. Eraginkortasuna, hortaz, prozesuaren aurretik genuenaren eta ondoren lortu dugunaren arteko ehuneko gisa neur liteke. Adibidez, automobil moderno baten eraginkortasun energetikoa doi-doi % 30ekoa dela esaten badugu, horren bidez esan nahi dugu azkenean erregaiak zuen energia kimiko guztiaren ehuneko hori lortzen dugula (gehienbat mugimendu gisa). Demagun auto batek beste batek baino gutxiago gastatzen duela bide bera egiteko: halako autoa eraginkorragoa izango da. Hortaz, automobil batek ehun kilometroko kontsumitzen duen litro kopurua, eraginkortasuna neurtzeko modu egokia izan daiteke.

			Eta, bide batez, nora doa baztertzen dugun energiaren % 70 hori? Bada, beroa bezalako alferrikako hondakin gisa galtzen da (horregatik hoztu behar dira motorrak) edo hasierako erregaitik desberdinak diren eta ihes hoditik ateratzen diren produktu kimiko gisa, horietako asko guztiz toxikoak direlarik. Are ateratako zarata ere hondakin kaltegarria da…

			Edozein baliabide mota erabiltzen dugunean izugarrizko ez-eraginkortasunez egiten dugu, hau da, hondakin elementu gehiegi sortuz eta behar baino askoz energia eta lehengai gehiago kontsumituz

			Pentsatzekoa da automobil modernoenetan gertatzen den galeren zifra, % 70, harrigarria gertatu zaiola bati baino gehiagori. Ingeniari horiek hain txarrak dira? Ez dira hobeto egiteko gai? Egia esan, eztanda motorrak, hala Otto ziklokoak (gasolina) nola dieselekoak (gasolioa), oso ez-eraginkorrak dira hasieratik, nahiz denborarekin zerbait hobetu diren. Adibidez, gaur egun auto hibrido on bat % 40ko eraginkortasunera hurbil daiteke, eta auto elektriko batena askoz hobea izango da. Hori soluziobide bat da garraioaren alorrean, partziala bada ere. Baina ez da bakarra. Esaterako, beste irtenbide partzial bat garraio kolektiboa izan daiteke, edo trena autoa baino gehiago erabiltzea. Komenigarria da gogoratzea salgai eta pertsonen burdinbideetako garraioa bost edo zortzi aldiz eraginkorragoa dela errepideko garraioa baino.

			Laburbilduz, munduko herrialderik aberatsenek gauza gehiegi kontsumitzen dugu, eta gaizki gainera, hau da, modu ez-eraginkorrean. Horrek esan nahi du ezen, aldez aurreko neurri eztabaidaezin gisa, gehiegizko kontsumo horiek murriztu beharko genituzkeela beste ezer baino lehen, maiz askotan hondatzaileak eta beti ez-eraginkorrak direlako. Ez da harritzekoa soziologoek, giza populazioen jokabidea aztertzea lanbide duten horiek, gure garatzeko forma benetako “zaborraren zibilizazio” gisa definitu izana. Begien bistakoa dugu, beraz, planteaturiko arazoen irtenbidea ingurumenaren gaineko inpaktua gero eta gehiago murriztuz joatean datzala. 

			Zer egin horretarako? Ondokoa egin behar dugu: era guztietako kontsumoak murriztu, lehengai mota guztiak birziklatu, industria, merkataritza eta etxeko prozesuetan ahalik eta eraginkortasun energetikorik handiena lortu, gaur egun botatzekoak diren elementuak berrerabili, energia iturri berriztagarriak erabili erregai fosilekiko mendetasuna murriztuz eta sobera dugun aberastasuna gero eta modu zuzenagoan banatu, gutxiago dutenei botatzen eta xahutzen ditugun ondasun eta zerbitzu askorekin lagunduz. 

			Ez da gutxi esatea… Baina, nondik hasi? Nazio handiak bat etorri arte itxaron behar? Garbi dago, hori ez litzateke aski izango, ezta litekeen mundurik onenean ere. Eta gurea den bezain insolidarioa izanik, ezin miraririk espero… Drogaren eta arma trafikoaren negozioek askoz dirutza handiagoa erabiltzen dute herrialderik miserableenak beren egoeratik ateratzeko erabili beharko genukeena baino, esaterako.

			Ondokoa egin behar dugu: era guztietako kontsumoak murriztu, lehengai mota guztiak birziklatu, industria, merkataritza eta etxeko prozesuetan ahalik eta eraginkortasun energetikorik handiena lortu, (…) eta sobera dugun aberastasuna gero eta modu zuzenagoan banatu

			 

			Ez dugu amore eman behar. Askok pentsatzen dugu ezen, planteamendu global horiek bistatik galdu gabe eta horien alde borrokatzetik gelditu gabe, gauza positibo asko egin behar eta egin dezakegula gure ohiko jarduera alorretik hurbilago dagoen eskala batean. Hau da, tokiko eskalan. Horregatik, gaur egun planteamendu “glokalez” hitz egiten da. Arazo globalak funtsezkotzat jotzen dituztenak, baina tokiko planteamendu errealista, posible eta berehalakoetara eramaten gaituztenak, gure inguruko jendea hainbat zereginetan mobilizatzen dutenak: kontsumoak murriztea, produktuak berrerabiltzea, materialak birziklatzea eta eraginkortasun energetikoa hobetzea, ahal dela iturri berriztagarriak erabiliz, eta aldi berean gure jardueraren hurbileko ingurunearen balio naturalak zaintzea, gure aurreko jarduerak erasotakoa, ahal den neurrian, lehengoratzen lagunduz. 

			Herritar xeheek, gazteek zein adinekoek, hori egiteko tresna indartsuak dituzte beren esku, denok garelako kontsumitzaileak, nahiz ez beti ongi informatuak. Horregatik dira hain garrantzitsuak dibulgazioa, hezkuntza, informazioa… Horiek guztiek, ia ezinbestean, kontzientziazio indibidualera eraman behar gaituzte, eta horrek tokian jardutera bultzatuko gaitu, arazo globala inoiz bistatik galdu gabe.

			Horretan dihardu Naturaldiak 25 urte hauetan. Horren etsenplua munduko leku askotan imitatuko ahal dute!  [image: 107931.gif]

			25. ARGI-ILUNAK GURE ITSASOAREN KONTSERBAZIOAN

			ACABen EROALDIA

		

		
			1819ko urte ingurua zen Mochako uhartean, Tiruan (Txile), zeroi albino handi bat ikusi zutenean; Mocha Dick zen. Maputxe herriak ezagutzen zuen Trempulcahue, hau da, bere hildakoen arimak garraiatzen zituzten lau baleak; Mocha uharteraino garraiatzen zituzten, azken bidaian ontziratzeko. Berrogei urtez baleontzi onenek harrapatu nahi izan zuten Mocha Dick, eta beste hainbestetan ihes egin zuen zeroi zuriak, hamarka harpoi eraman arren bizkarrean sartuta, eta hiraz beterik eraso egin ondoren betiere, arnasoska ontziei oldartzen zitzaiela, horiek iraultzen eta zulatzen, eta marinelak jaten zituela.

			Essex ontzia, Massachusettseko Nantucketekoa, Pazifikoko uretan barrena abiatu zenean urtebete geroago, tripulatzaileetako inork ez zuen imajinatu ere egin nolako epopeia igaroko zuten. Are gutxiago bizirik atera zirenetako bik, George Pollard Jr. eta Owen Chase jaunek. Henderson uhartean ahal izan zuten moduan 91 egun eman ondoren, erreskatatu eta Valparaison lehorreratu zituzten.

			Gauza jakina zen Essex ontziaren kapitainak, Acab zakarrak, zeroi zuriak ondo ezagutzen zituena bera, halako obsesio berezi bat bazuela haietako handienarekin, Moby Dick esaten ziotenarekin alegia. Zenbait denbora lehenago Txileko kostaldeetan nabigatua zen eta koloso horien harrapaketaren gaineko historia epikoen sorburuan zegoen. Inork ez zuen, baina, inoiz jakin Acaben eroaldiaren zergatia, haren begirada galduaren arrazoia, azkenean “balea zuria” harrapatu zuenean; inork ez zuen jakin baleak ere zergatik begiratzen zion itsas hondotik, eta zergatik erabaki zuten biak elkarrekin desagertzea ozeano zabalean, dantza bitxi batean bat eginda.

			Gau izartsu batean Acabek ametsa izan zuen. Moby Dickek hitz egin zion. Esaten zion bi mende geroago gizakiek jada ez zituztela gogoratuko itsasoaren beldur egiten zituzten kondairak, ez zituztela gogoratuko ez historiak ez epopeiak, ez zuten jada ez bere buruarekiko errespeturik ez bere buruaren kontzientziarik izango. Esaten zion itsasoetan ez zirela jada izaki handientsuak biziko, Hesi Handia hilda zegoela, urak hondar eta zikinkeriaz beteta zeudela. Esaten zion, halaber, haurrek “han ari da arnasoska” deiadar eginez egiten zutela jolas itsasoan poltsa zuriak ur gainean ikusten zituztenean, eta Trempulcahueren leinu loriazkoaren oroitzapena lausotua zela jada denboraren hareetan. Horrexegatik, hain zuzen, piztia zuriaren eroaldia, horrexegatik Acab kapitainaren eroaldia.

			Adolfo Uriarte Villalba UPV/EHUn lizentziaturiko geologoa da, eta Ozeanografian doktorea Southampton-go Unibertsitatean (Erresuma Batua). Kostako morfo-dinamikan eta geofisikan espezializatua, zientzia-artikulu eta txosten tekniko ugariren egilea da. Gaur egun, AZTI Tecnaliako merkatu-zuzendaria da. Horrez gain, Eusko Jaurlaritzako Ingurumenerako Aholku Batzordeko kidea, UNESCO Katedraren Aholku-Batzordeko kidea, Garapen Iraunkorrari eta Ingurumen Hezkuntzari buruzko UNESCO Katedraren Adituen Batzordeko kidea, Euskal Kostaldeko UNESCOren Munduko Geoparkearen Zientzia-Batzordeko kidea eta Kosta eta Portu Ingeniaritzako Espainiako Jardunaldien Batzorde Iraunkorreko kidea da.

		

	
		
			GURE ITSASOA: 25 URTE INDARBERRITZEN

		

		
			1960ko eta 70eko urteetan, Euskadiko hazkunde ekonomikoak BPGren gehikuntza nabarmena ekarri zuen, hirukoiztu egin baitzen hamar urte pasatxoan. Dena den, ingurumen desoreka handiek jotako hazkundea izan zen hura. Garapena batez ere metalurgia eta kimika bezalako sektoreetan kontzentratu zen, zeinek, ingurumen kontrolik ez zegoenez, kutsadura guztiz handia ekarri zuten Oria bezalako ibaietara edo Barakaldo, Sestao edo Bilbo bezalako industria kokalekuetara. Epe motzeko goraldi-ekonomia zen nagusi eta gure ibai eta kostaldeetako uretan aparra, usain txarrak eta kutsadura guztiz ohikoak izan ziren hamarkada horietan eta ondoko batzuetan. 

			1980ko urteetan eta bereziki 90ekoetan, hainbat industria krisi gertatu ziren eta industria kutsatzaileenaren parte handi bat suntsitzea ekarri zuten; bizirik atera zen industriak, aldiz, prozesu industrial eraginkorragoetara eta gutxiago kutsatzaileetara moldatu behar izan zuen. Hor abiatu ziren gure ibai eta kostaldeen ingurumen egoera lehengoratzeko ahaleginak. Egia da, bestalde, hamarkada horietan ingurumen kontzientzia handiagoa hartzen hasi zela, eta garapen berri guztiak naturarekiko orekatsu izaten hasi ziren. 

			Eraldaketaren alorrean, Bilboko itsasadarrarena eredugarria izan da. Gaur egun bertako uraren kalitate mailak berreskuratu samarrak ageri dira eta uretako bizitza itzultzen hasia da era nabarmenean, orain dela 25 urte baino gehixeago estolda bat besterik ez zelarik. Ur kalitatearen hobekuntza hau, orobat, gure geografiako beste ibai askotan gertatu da, ingurumenari buruzko araudi berriei esker; horrek, administrazioak bertako fauna berreskuratzeko gauzatzen ari diren lanarekin batera, tunelaren bukaeran argia ikusten hasteko aukera ematen digu. Ezin esango dugu gaur egun gure ibaiak osasun beteko egoeran daudenik, egin zitzaien kalteak, eta neurri apalagoan oraindik jarraitzen duenak, eragozten baitute gure ibai sistema batzuk erabat lehengoratzen.

			Kostaldean ere inpaktuak murriztu egin dira era nabarmenean azken 25-30 urteetan. Itsasoaren gainean egindako presioa txikiagotu da; hona horren adibide batzuk: lehen itsasora libre isurtzen ziren uren arazketa sistemak hobetu dira, dragatzearen ondoriozko materialak kontrolatzen dira, gure portuetako ingurumen kudeaketa hobetu da. Nolanahi ere, iraganeko ingurumen praktika desegokien historia luzeak jarraitzen du gure portuetako eta kostaldeko hondo askotan. Itsas eremu guztietan ingurumen praktika egokienak inplementatzen jarraitzea eta kostaldeko ekosistemen osasuna berreskuratzeko metodologiak garatzea dugu etorkizunerako erronka.

			Ingurumenaren kalitatea hobetzearekin batera itsas baliabideen kudeaketa hobetu beharra dago. Kostaldeko eta itsas ekosistemen hobekuntza, zalantzarik gabe, giltzarria da arrantza jardueraren iraunkortasunari begira, baina ez da nahikoa horren kudeaketa egokia gauzatzen ez bada. Itsasoak ez du mugarik eta arrantza espezieetatik parte handi batek milaka kilometroko migrazioak egiten ditu bere bizi zikloan zehar. Migrazio horiek ulertzea funtsezkoa da arrantza kudeatzeko, ez baikara barrak horretaz aprobetxatzen. Duela 20 urte baino gutxiago aurkitu genuen berdela bezalako espezie batek migratu egiten duela gure Kantauriko kostaldeetatik Norvegiakoetaraino; britainiar uharteak iparraldetik inguratzen ditu elikagai bila eta berriro hegoaldera itzultzen da arrautzak jartzeko eta horren bidez espeziearen iraupena segurtatzeko. Hori jakiteak erabat aldatu zuen espezie horren kudeaketa: horren arrantzaz hainbat herrialde baliatzen direnez, arrain horren bizi zikloa errespetatzea funtsezkoa gertatzen da espeziearen iraunkortasuna bermatzeko. Beste espezie batzuk, hala nola tunidoak, migratzaile handiak dira orobat eta horietako zenbaitek ustiapen maila kritikoak ageri dituzte. Azken 25 urteotan arrain horien bizi zikloei eta migrazio patroiei buruzko ikerketaren emaitzak direla eta, munduko itsaso guztietan diharduten kontseiluek kudeaketa aldeaniztun baten premiaren kontzientzia hartu dute, eta interesa duten eta atunketari ontzidien jabe diren herrialde guztiak tartean daude.

			Europa mailan, azken 25 urteotan, gure kostaldeko eta itsas uren egoera ekologikoa hobetzera bideraturiko politikak eta zuzentarauak garatu dira, hala nola Uraren Esparru Zuzentaraua edo Itsas Estrategia Esparru Zuzentaraua. Saiatuki inplikatu gara horien transposizioan eta egiteko horretan eskualde aurreratuenetako bat izateaz harro egon gaitezke. Era berean, Arrantza Politika Komuna aurreratuz joan da, baita lortu ditugun ezagutzatara moldatu ere. Ekosistemen gaineko inpaktua minimizatu beharrez, gure ontzidiaren teknologia moldatzea izan da eta izango da erronka, espezieen iraunkortasuna eta arrantza produktuen kalitatea bermatzeko eran. 

			Kostaldean ere inpaktuak murriztu egin dira era nabarmenean azken 25-30 urteetan. (…) Nolanahi ere, iraganeko ingurumen praktika desegokien historia luzeak jarraitzen du gure portuetako eta kostaldeko hondo askotan

			Azken 25 urteotan asko aurreratu gara gure itsasoen eta itsas baliabideen kudeaketa eta hobekuntzaren ezagutzan, baina erronka berriei aurre egin beharrean gaude. 

			Agian, klima aldaketaren lastertasuna izango da garrantzizkoena. Klima etengabe aldatu da Lurraren historian zehar eta espezieak moldatu edo desagertu egin dira aldaketa horiek hondamenezko gertaeraren batek eragin dituenean. Aldaketa horietako baten aurrean gaude? Oraindik ezin dugu segurtatu baina gizakiaren eskuak, atmosferarako isurien bidez, lagundu egin du Lurreko klimaren berezko aldaketa lasterragotzen eta sakontzen, eta hori gure ozeanoei eragiten ari zaie guztiz garrantzizko eran. Badago froga zientifiko aski horretaz seguru izateko. Hainbat prozesuk  hala nola itsas ura berotzea eta azidotzea, itsas mailaren igoera eta ekaitzen maiztasuna areagotzea  eragin garrantzitsua izango dute gure kostaldeetan eta itsasoetan, baita arrantza baliabideetan ere. Gure kostaldeei dagokienez, hondartzak bereziki kaltetuta gertatuko dira, batez ere gizakiak sorturiko azpiegituretan. Etorkizuna gaur egun diseinatzen hastea kritikoa da gaurko haur edo gazteen baliabideak arriskuan ez jartzeko. Jakina, gure isuriak ahalik eta gehien mugatzea ere erabakigarria da, esandako prozesu horiek ahalik eta kalte gutxien eragin dezaten. 

			Aurre egin beharreko beste itzal bat: plastikoek dakarten kutsadura. Jakinarazi denez, 300.000 tona plastiko baino gehiago flotatzen ari dira gure ozeanoetan. Tamaina handikoak hegazti eta ugaztun batzuentzat eta itsas dortokentzat arriskutsuak direla ongi badakigu ere, oraindik ez dakigu mikroplastikoek nolako ondorioak izango dituzten elikadura katean eta, horrenbestez, giza osasunean. Mikroplastiko horiek hainbat sorburu dituzte; plastiko handiak desegituratzetik datozen puska ñimiñoak dira horietako batzuk eta, era berean, gai horretako mikropartikulak hainbat produktu urratzailetan ageri dira, hortzetako pastak eta kosmetikoak barne. Kontsumo ohituretan aldaketak egitea garrantzitsua da, baina baita noraino diren arriskutsuak benetan jakitea ere, gure eta ekosistemen osasunarentzat; ondorioz, ekintza egokiak erabaki behar dira plastikoen erabilera minimizatzeko eta ozeanoetatik kentzeko.

			Ekosistemen gaineko inpaktua minimizatu beharrez, gure ontzidiaren teknologia moldatzea izan da eta izango da erronka, espezieen iraunkortasuna eta arrantza produktuen kalitatea bermatzeko eran

			Itsas baliabideak erabiltzeari dagokionez, ekosistemen mailako prozesuak hobeki ezagutzen hastea da erronkarik handiena. Orain arte, arrantza ikerketaren parte handi bat espezieen bizi zikloaren ezagutzan oinarritu dugu, berak parte diren ekosistemaren barrenean duten eginkizun berezia gorabehera. Nolanahi ere, errealitatean, arrantza tresna berek espezie ugari harrapatzen dituzte eta, horrenbestez, ez dute balio espezie bakoitza bereiz kudeatzeko gomendioek. Gainera, arrantzaren helburu ez diren espezieak, gure arrantzaleek baztertzen dituztenak, ez ezagutzeak, espezie zehatzetarako harrapaketa kuotak direla eta, gehiegizko arrantza ekarri du ezin merkaturatuzko espeziei dagokienez. Oso egiteko konplexua da hori, baina beharrezkoa dugu lanean jarraitzea espezieen artean nolako erlazioak dauden hobeto ezagutzeko, harrapari-harrapakin harremanetik haratago, eta kudeaketa integratua lortzeko eta, era horretara, ekosistemen zaintza eta erabilera optimizatzeko.

			Hainbat prozesuk  hala nola itsas ura berotzea eta azidotzea, itsas mailaren igoera eta ekaitzen maiztasuna areagotzea  eragin garrantzitsua izango dute gure kostaldeetan eta itsasoetan, baita arrantza baliabideetan ere

			Oraindik aurrean ditugun erronka zailak gorabehera, artikulu hau etorkizunerako begirada optimista batez bukatu nahiko nuke. Gero eta ezagutza handiagoa eta tresna hobeak ditugu erabakiak hartzeko orduan: aprobetxa ditzagun. Haurtzarotik, jokabide batzuk oraindik zuzentzen ahal direlarik, ingurumen kontzientziazioaren aldeko apustua egiten jarraitzea, ingurumenaz gazteek duten prestakuntza indartzea eta ikerketa bultzatzea, horra aurre egin beharreko erronkei irtenbideak aurkitzeko giltzarriak.  [image: 107947.gif]

				Gure plataforma, interesen gatazka eremua (Iturria: AZTI)

				Arrantza baliabideen gainean egiten dugun presioak iraunkorra izan behar du

				Gure hondoei buruz lortu dugun ezagutzaren xehetasunak (Iturria: AZTI)

			25 URTE PIL-PILEAN: SARRERA

			Iritsi da unea naturari buruzko jardunaldi hauen benetako egileei arreta jartzeko, normalean bigarren mailan jartzen diren horiei, oihalaren atzean, alegia. Ez dira pertsonaia entzutetsuak; ez dira nazioarteko aditu aitortuak; inork ez ditu haien hitzak xurgatzen, eta inor ez zaie zuzentzen mirespenez edo erreberentziaz; ez dute sinatzen autograforik... baina, hala ere, Tolosa Naturaldia izan den honetatik ezertxo ere ez zen gertatuko haiek gabe. Jardunaldi arrakastatsuak 25 urtean antolatu dituzten maisu-maistrak dira. Denen buru: Soledad Martin Cáceres, Shole. Haren ondoan, beti, Tolosako Udala, eta talde bat, tolosar ugariz osatua. Normalean, ez dute ematen elkarrizketarik, baina, oraingo honetan, haiengan guztiengan jarri nahi izan dugu foku nagusia. Zenbait irudi, zenbait mugarri eta anekdota. Saila bukatzeko, hausnarketa bat egingo dugu jardunaldi hauen eraginari buruz.

			Ez ezazue galdu epilogoko kontakizun liluragarria.

			 

			INGURUMENEKO ZERBITZUA

			ARGAZKIAK: HAINBAT EGILE. Zumardi-Naturaldia ARTXIBOA

			 

		

		
			Natur jardunaldi batzuk 25 urtez luzatu izanaren garrantziaz ari gara. Horren meritua herritarrena da, Tolosan orkestra bat osatu zuen lantalde batena. Orain batzuk, gero beste batzuk, multzo horren parte izan direlako hainbat izendatu genitzake, tartean jada gure artean ez dauden Xabier Zabala, Iñaki Mujika edo Joxelu Andueza, eta, bestelakoan, beti hor dauden Ernesto Arrondo, Jorge Ascasibar, Patxi Oñatibia, Juan Antonio Iraeta, Julen Rekondo, Iñaki Aizpuru, Alfredo Valiente, Izaskun Prada, Alberto Luengo, Jose Luis Belloso, Iñigo Mendiola, Tolosa & Co.,… Eta, agerian, guztien erantzule, Shole Martin. 25 urteotan izan da koordinatzailea eta arduradun nagusia, eta, orain, Gipuzkoako Foru Aldundiko Ingurumeneko eta Obra Hidraulikoetako Departamentuarekin elkarlanean ari da, GIPUZKOA NATURALDIA jardunaldien etapa berrian.

			25 urtez Natur Jardunaldiak Tolosan. Zein da ondarea?

			Niretzat urte hauetako guztietako onena sortu diren laguntasun harremanak eta lan-sarea dira. Ondare hori zaindu behar dugu orain, dagokion lekuan jartzen jakin, etapa berrian sendotu dadin. Ilusionatuta gaude langintza horren aurrean.

			Gipuzkoako Foru Aldundiak hartu du lekukoa Jardunaldien segida bermatuz. Aurreko etapetan ere hor egon da beti presente.

			25. urteurrena lekukoa emateko unerik egokiena zen. Nik zikloa osatu izanaren sentsazioa neukan jada, antolaketa ardurak beste norbaiti uzteko garaia zen. Eta Aldundiari jakinarazi behar niola garbi ikusi nuen, babesle nagusia zen heinean. Departamentutik berehala erakutsi zuten jarraipenaren aldeko jarrera. Izenari gagozkiola, asko pentsatu behar izan gabe, berariaz sortu zen Gipuzkoa Naturaldia. Erakundean gobernu aldaketa eman zen garai hartan, eta arduradun berriei ere gustatu zitzaien proiektua. Orain, lurraldean herri gehiagotara heltzea da helburua, eta urte sasoi guztietan zerbait eskaini ahal izatea.

			Bide-lerro horretan Tolosak izan duen garrantzia berriz ere azpimarratzeko aitzakia aproposa da.

			Zalantzarik gabe. Tolosak berezko duen kultura dinamismoa guztien artean jositako sare bat da. Gure eskerrik zintzoena zor diegu Tolosari eta tolosarrei, eta Jardunaldietan era batera edo bestera lagundu dutenei. Eta hor ezinbestean aipatu behar dugu CIT-TEE, Tolosako Ekinbide Etxea.

			Han erein zen gero sendo ernatu zen hazia.

			TEE eskola moduko zerbait izan zen, Jardunaldiak abiarazi genituenok asko ikasi genuen haren babesean. Bazegoen lan egiteko estilo bat, Antxon Elóseguiren pareko herritarrek sustatua, eta hartatik edaten zuten, esaterako, Abesbatza Lehiaketak eta Txotxongiloen Jaialdiak. Gauzak lortzeko temati izatean zetzan estilo hori. Erakundeetan nola mugitu ikasi genuen, kultura departamentuetan sartzen (artean ez zeuden ingurumen departamentuak), baliabide ekonomikorik gabe moldatzen… beharra baino erakusle hoberik ez da, eta xentimo guzti-guztiei sekulako balioa ematen ikasi genuen hala, eta beste oinarri garrantzitsu bat ere bai: gauzak lortzeko maiz dirua baino pisuzkoagoak direla gogoa eta ahalegina. Tankera honetako ekitaldi batean beti amaiera polit bat ikusi ohi da, baina inork gutxik jartzen du arreta sukalde lanean, maiz eskerga izan arren, eta batik bat helburuak betetzen direla ikustean, gozagarri izaten den eginahalean.

			1990ean hasi zen guztia, orduan TEEko presidente zen Julian Lacunzak natur jardunaldi batzuk gidatzeko eskatu zizunean.

			Aurretik ere TEEn aritutakoa nintzen, bai abesbatzekin eta baita txotxongiloekin ere, baina hau erronka berria zen. Ondo pentsatu eta zuzendaritza taldearekin hitz egin ostean, proposamena onartu nuen. Zumardi mikologia jardunaldien segida moduko bat zen, alegia, Tolosan bazegoen ingurumen gaiei buruzko kontzientzia eta interesa. Naturari buruzko gaiak jendarteratzen jarraitzeko gogoa zegoen TEEn. Gipuzkoako Foru Aldundiak 500.000 pezeta jarri zituen, eta Tolosako Udalaren babesa gehituta abiatu genuen bidea. Julian Lacunzak asko babestu ninduen, goxotasuna eta babesa eskaini zizkidan.

			Zama dezentekoa izango zen, beraz, garai hartan aurrekontua bildu ahal izatea.

			Beti korapilatzen zen gai hori. Batzuetan Eusko Jaurlaritzako diru-laguntzak eskuratzen genituen, baina orokorrean, Zumardi-Naturaldian Tolosako Udala eta Gipuzkoako Foru Aldundia izan dira departamentu desberdinen bidez gehien lagundu gaituztenak. 25 urteotan Tolosako alkate izan diren guztiei zor diegu aipamena, eta, noski, baita aldundiko departamentu desberdinak zuzendu dituzten denei ere. Hastapenetan ekimen hau babesteko diru partidarik ez zegoen, baina ia beti moldatzen ziren foru aurrekontuetan finantzaketa bide berriak sortzen. Haiei guztiei adierazi nahi diet esker ona. Oso berezia izan da eskaini diguten arreta eta eman diguten maitasuna.

			Maiz entzun dizut zailtasun ekonomikoei aurre egiteko irudimenaz baliatzen ikasi zenutela.

			Bai, erraza da ulertzen: baliabide ezean irudimenarekin jokatzen jakin behar duzu, edozein gauza asmatu behar duzu aurrera egiteko. Baliabideak dituztenengana jotzen duzu: enpresak, jendea, lagunak… horiek uzteko eskatuz, eta trukean egitarauan agertzea eskainiz. Askok nahiago izaten dute laguntza era anonimoan ematea, ordea. Eta horrela egin izan dira gauza asko: erakusketak muntatzeko paletak erabiltzea, argiztatze errailak eskuz egitea, kultura zinegotzi batek bere poltsikotik Kultur Etxeko gortinak ordaintzea –orain ere bertan daudenak, bai–, dendetan satin oihalak eskatzea erakusketa bat atontzeko, labezomorroen erakusketa atontzeko gari fardoak desegitea Inmakulada Ikastetxeko kaperako zoruan, edota 1998an Ferialekuan egin zen Paper erakusketa dekoratzeko Durangoko paper lantegi batetik kamioikada bete enbor ekartzea.

			Ingurumen gaien inguruan ze kontzientzia zegoen 90eko hamarkadan?

			Naturan dena da transbertsala, dena elkarrekin loturik dago, eta hori duela 25 urte ez zen hala ulertzen. Ingurumenaz hitz egiterakoan, zaborrak, hondakinak… etortzen zitzaizkion burura jendeari, eta Jardunaldien bidez hori iraultzen saiatu ginen, sentimendutik, emoziotik, poesiatik, ilustraziotik… abiatuta lan eginez. Ingurumen departamentuak orduan hasi ziren sortzen, hasieran ez zegoen halako ezer. Mahai gainean jarri genituen ideietako asko, arrarotzat hartuak izanik ere, aurrera atera ziren, esaterako ballet dantza edota musika txertatzea natur jardunaldi batzuetan. Izan ere, denok gara natura! Niri gehiago gustatzen zait hitz hori ingurumena baino, esparru zabalagoa hartzen du naturak. Edonola ere, ingurumena eta natura Kultura dira. Maxima horrek asko lagundu nau.

			Ze oroitzen duzu lehen urteez?

			Lehen urratsak ez ziren xamurrak izan, babesa bilatu behar izan genuen, diru alorrean zein profesionalen aldetik, erakundeak nahiz taldeak bateratu, gaiak proposatu, hizlariak bilatu… Eta publikoa erakartzen asmatu, hasiera batean kosta egin baitzen; baina pixkaka, gauzak ondo egitearen inertziaz, urtetik urtera gora egin genuen eta aretoak bete egiten ziren. Hori izaten zen sari onenetako bat.

			Bestelakoan, jolas bat balitz bezala hartu genuen hasieran. Gaitegia aukeratzeko orduan denetariko iritziak zeuden: batzuk oso endogamiko egitearen aldeko ziren, baina beste batzuk nahiago genuen ikusmira zabalagoarekin aritu, eta nonbait indar gehiago izan genuen azken horiek… edo beharbada tematiagoak izan ginen [dio barrezka]. Aitzindariak izan nahi genuen, interesa zuten gaiak jorratu nahi genituen. Baina zaila zen urtero asmatzea eta gainera hizlari egokiak aurkitzea. 1994an natur parkeen gaia jarri genuen mahai gainean, eta Aralar hala izendatua izateko zorian zegoela jakin genuen. Lehen urteetan gai endogamikoagoak jorratu ostean, handik aurrera gai zabalagoei heltzen hasi ginen. 1995ean zaborren kudeaketa eta erraustegiaren kontzeptua azaleratzen hasi zen, eta berau izan zen Jardunaldietarako hautatutako gaia. Eta, hala, gaurkotasun bizia zuten gaiei heltzen jarraitu genuen: Oria ibaia, zaborrak eta hondakinak, kirola eta natura, ura, papera, hirigintza sostengaezina, natura asaldatua… Ideiak agortuko zitzaizkigunaren beldurrez estu ibili ginen lehen urteetan, baina begira noraino iritsi garen! Gauza asko egin genituen, maiz intuizioari jarraikiz: lehen edizioetan, esaterako, guk geuk aurkeztu genituen hitzaldiak, baina, behin neurria hartuta, hizlariak eurak ziren urte batetik bestera lekukoa hartu eta langintza horretan aritzen zirenak, bide batez hitzaldiei balio erantsi bat gehituz.

			Jardunaldien irudia zaintzearena ere intuizioz egin al zen?

			Bai noski! Lehen urtetik garbi geneukan espazioa eta irudia zaindu egin behar genituela. Kartelak eta eskuliburuak tokiko artista handiek diseinatzen zituzten: Amaia Biurrun, Joseba Urretabizkaia, Vicente Ameztoy, Iñaki Epelde, Koldobika Jauregi, Jose Ramon Beloki, Juan Luis Goenaga, Nisa Goiburu, Iñigo Royo, Toya Huercanos edota Antonio Fraguas «Forges» berak ere bai. Tolosako egoitzen estetika ere asko zaintzen genuen, Kultur Etxekoa, Iparragirre Antzokikoa eta Udal Batzar Aretokoa, eta, beranduxeago, baita Leidor edota Topic ere. Azken bi agertoki horien azpiegitura eta baliabideei esker, maila gorenean kokatu ginen eta Jardunaldiak oraindik ere gehiago nabarmendu ziren.

			Beti bildu dituzue izen handiko hizlariak Jardunaldietara, puntako jendea. Ikur bereizgarria izan da hori. Nola lortzen da?

			Ezetzarekin jokatzen genuen, hura jada bageneukan, eta hortik aurrera saiatzea zen kontua. Natur jardunaldi batzuk antolatzen zituen zale sutsu gisan aurkezten genien geure burua. Manuel Patarroyorekin gertatua da eredu: Kolonbiako ordutegia aintzat hartuta deitu genion, haren idazkariak hartu zuen deia, eta berehala jarri gintuen Patarroyorekin. Gauzak azaldu genizkion eta ez zuen asko behar izan gonbita onartzeko. Egia da, halere, urteen poderioz geroz eta errazagoa zela jendea lotzea, urtetik urtera pisuzko izenak batzen baitziren gonbidatuen zerrendara eta aurkezpen txartel sendoa zen hori. Toharia eta Araujo izan ziren lehenak, oso pertsonaia mediatikoak eta dibulgatzaile bikainak. Ia beti asmatu genuen. Bagenekien nork bermatzen zigun arrakasta eta horrekin kontatzen genuen, baina beti izendegia berritzen saiatzen ginen. Emakumeak gehitzeko eginahal berezia egiten genuen, eta hori, duela 25 urte bezala, zaila da orain ere; dibulgazioa gizonen esparrua da oraindik, zientzia ez bezala. Orobat, zailena aste baterako 15-20 hizlari lotzea izaten zen, eta hainbeste lagun ospetsuren agenda bateratzea.

			Eta lagun horiek behin Jardunaldiak eta Tolosa ezagututa lantaldeko parte izatera pasatzen ziren, antza.

			Oso babestua sentitu izan naiz. Talde ikusezin bat bezala zen, ageriko lanik egin ez arren beti hor egoten zena, edozein kontsulta edo zalantza argitzeko prest, beti laguntzeko prest. Bakoitzak bere alea jartzen zuen, eta hala ondo funtzionatzen zuen orkestra bat osatzen genuen, niretzat ezinbestekoa zen “Taldea”. Egia da ni nintzela ageriko burua, baina ziurtasun handia ematen zidan jende horren guztiaren babesa neukala jakiteak. Eta bai, orkestra horren parte ziren Jardunaldietan parte hartutako hainbat pertsona: Joaquín Araujo, Delibes, Forges, Sebastian Alvaro, Iñaki Aizpuru, Xabier Zabala, Pedro Miguel Etxenike –Margarita Salas lotzen lagundu ziguna–… Tenore berean, Gipuzkoako Foru Aldundiko Ingurumen Zerbitzuko teknikariek ere beren ezagutza aplikatuz parte hartzen zuten Jardunaldien antolaketan, edizio bakoitzaren gaia erakundeen eguneroko jardunaren errealitatearekin uztartuz, eta arreta ongi bideratuz naturarekin zerikusi gehien duten politiketara. Eta Zumardi-Naturaldia horretan sostengatu da, lantalde zabal batean. Elkarri lotuta dagoen sare hori amaraunaren pareko zerbait da, fina oso, baina haritik tira egitean jendea azaldu egiten da, babesa ematen dizu.

			Gonbidatuek beti jaso izan dute harrera goxoa, eta horrek sortzen du, beharbada, erantzun hori.

			Beste mota bateko antolakuntzetatik bereizten gaituena gonbidatuei eskaintzen diegun giza gertutasuna da. Araujo lehendabiziko aldiz etorri zenean, adibidez, Julian Lacunza presidenteak eta haren emazteak lagundu ninduten aireportura haren bila, eta Araujo txundituta geratu zen ohikoan ez baitzuen halako harrerarik jasotzen, ohituago zegoen haren bila joandako taxia hartu eta hitzaldia emateko lekua eta ordutegia gutun batean jasotzera. Bada, hori eta elkarteetako afariak, antolatzen genituen txangoak, bilkurak…

			Eta beti erantzun ona ematen zuen publikoa…

			Publikoak bazekien egingo zena behar bezala ondutako produktua zela, eta gaiak eta hizlariak erakargarriak izango zirela beti, bazuen berme hori. Fidelizazio moduko bat gertatu da. Geure inguruko belaunaldi pare bat lehen edizioetatik azkenekoetaraino joan da Jardunaldietara. Antolakuntzako lantaldeko kideok gazteak ginen hasiera hartan, eta elkarrekin hazi gara. Aldi berean, badira gurasoen eskutik hasi zirenak eta hamar urtera joaten jarraitzeaz gain lagunak ere erakarri dituztenak. Lurralde mailan, askorentzat bilgune bihurtzen ziren Jardunaldiak, urteroko hitzordu, ekintza sozial bat. Eta asko ez, baina gazte jendea ere ordezkatua egon da. Horretan indar egingo dugu orain, gazte gehiagorengana iritsi nahi dugu. Eta badugu indargune bat horretarako: duela 25 urte ez bezala, gaur egun ikastetxeetan jorratzen dira gai hauek. Lehen edizioetan guk geuk egiten genuen lan hori erakusketak sortuz, argazki rallyak antolatuz, txangoak eginez. 1997an Oria ibaiko hegaztien liburuxka argitaratu zen, hitzaldiak eskaini ziren ikastetxeetan Suso Garzon, Joaquin Araujo edo Iñaki Aizpururen parekoekin. Hezkuntzan ingurumena aintzat hartzen hasi zeneko garaia zen. Eta orain gazte haiek dira natur jardunaldi hauen balioen berri emateko gai direnak.

			Bada, atzera begiratu eta badituzue makina bat arrazoi harro egoteko, gogobeteta sentitzeko. Hala al da?

			Bai noski. Batetik, eta pertsonalki, hainbeste urtetan egindako lanak proiektu garrantzitsuetan parte hartzeko aukera eman dit, eta, bestetik, taldearen ikuspegitik, zientoka jarduera gauzatu ditugu, eta baita amets asko bete ere, esaterako Jane Goodall, Jean Michel Cousteau edota Jeremy Rifkinen pareko pertsona ospetsuak gure artean izatea. Hainbeste ekintza egin izanak, eta batez ere gauzak ondo atera izanak, maiz harro sentiarazi gaitu, gogobeteta, bai. 

			Bi etapa nabarmen izan dituzte Jardunaldiek: lehen 15 urteak Tolosako Ekinbide Etxearen egitura barruan, eta hurrengo 10 urteak Gipuzkoako Foru Aldundiaren eta Tolosako Udalaren eskutik. Itxuraz, ordea, bide arrasto berean jarraitu du beti proiektuak. Etapa batetik besterako aldaketa nola bizi izan zenuten?

			Proiektuak berritu beharra zeukan, eta batetik besterako aldaketa garaian orduko Tolosako alkateak, Jokin Bildarratzek, eta Gipuzkoako Foru Aldundiko Ingurumeneko zuzendari nagusi zen Aitor Arangurenek babes sendoa eskaini ziguten. Azken horrek proposatu zidan Tolosa Naturaldia Gipuzkoa osora zabaltzeko ideia, diru-laguntza handituko zela aginduz. Hazteko aukera eman zigun horrek eta Jardunaldiak gune berrietara hedatu ziren, Chillida-Lekura edota Donostiako Aquariumera, kasu. Jardunaldiak TEEren altzoan jaio eta koskortu zirela esan liteke, eta nagusitzean bidaia berri bati ekin ziotela, oraindik badirauen bidaia.

			Ze ikusmirarekin?

			Sekula ez nuen pentsatuko hain urrun helduko ginenik. 10 urte bete genituenean ere esan nuen hori. Ba pentsa 25 edizio eginda. Orain, gauza berriak egiteko aukera emango du etapa berriak. Etorkizuna daukagu buruan, elkarlanean ari gara horri begira. [image: 108020.gif]

				2009. Tolosako Kultur Etxeko horma-irudian parte hartu zuten artista guztiekin

				2010. Jane Goodallekin , oso emakume berezi batekin egun berezi batean

				2013. Pedro Arrojo Juan Unzuetarekin Tolosako Topicen

				2014. Araújo, Delibes eta Forges “Hiru tenorrak”

				2014. Jose Antonio Marina, Vito Hernández, Shole Martín eta Beatriz Marticorena Donostiako 	

				2010. Biodibertsitatea atarian erakusketa Tolosako Zerkausian

				2008. Jeremy Rifkin Chillida Lekun

				2007. Mario Molina 1995. urteko Kimika Nobel sariduna Tolosako Udalaren harrera ekitaldian

				2014. Inagurazio ekitaldia Euskal Herria plazan

			

		

	
		
			MUGARRIAK ETA BITXIKERIA ZENBAIT

		

		
			· Lehen edizioetan Toharia, Araujo, Delibes… izan ziren arrastoa jarri zutenak. Margalef iritsi zen gero, ‘Ekologiaren Jainkoa’! 1993an izan zen hori. Batez ere Biologia ikasleentzat, ezinbesteko hitzordua izan zen hark Tolosako Kultur Etxean emandako hitzaldia. Denek miresten zuten Margalef. Pentsa: Ekaingo kobazuloetako atea zabaldu ziguten berak ezagutzeko aukera izan zezan. Bitxikeria bat ere gertatu zitzaion: hitzaldia inprobisatu egin behar izan zuen hartarako prestatuta zeuzkan paperak autoan ahaztu zituelako; Miguel Zavala Limousin moderatzaile eta adiskideak lagundu zion hitzaldia inprobisazioan.

			· Urte hartan bertan, EITBko albistegiak titular honekin zabaldu zituzten: “Ahateak Oria ibaira itzuli dira”. Ordura arte oso kutsatua egon zen ibaia, eta hura “bonba” bat izan zen, ez baikenuen espero hedabideek halako interesik jartzea. Oria ibaiari buruzko bideo bat ere grabatu genuen, izaten ari zen garapena aztertzeko.

			· 1994an, Aralar natur parke izendatu zutenean, hari buruzko bideo bat egin nahi genuen. Ez genuen aurrekonturik, baina zortea izan genuen eta, azkenean, irudiak grabatu ahal izan genituen Ertzaintzaren laguntzari esker, helikoptero bat jarri baitzigun Aralar airetik grabatzera joateko. Berazubi estadiora etorri zitzaizkigun bila! 

			· 1995ean, plastikozko poltsak nonahi eta zernahitarako erabiltzen zirenean, telazko batzuk egin eta, Urdiñak dendarien elkartearen laguntzarekin, Tolosako dendetan banatu genituen, erosketak egiteko poltsa berrerabilgarriak erabiltzearen onuraz jendea “kontzientzatzeko”. Gaur egun oso desberdinak gara, baina orduan jendeak ez zuen hura ulertzen. Horrelako ekimenak harridura sortzen zuten jendearengan.

			· 1998a zen. Oria ibaia suspertzen ari zen, krisi industrial handia zegoen eta paper-fabrika batzuk ixten ari ziren. Tolosan jende askok egiten zuen lan papergintzan, eta gai hori aztertu nahi izan genuen, baina inori kalte egin gabe. Horrela, 98ko jardunaldiei izenburu hau jarri genien: Paperaren papera. 1.200 metro koadroko erakusketa jarri genuen ferialekuan, eta bisitariek makina ikaragarri bat ikusi ahal izan zuten, papera egin eta berreskuratzen zuen makina pilotu bat. Bi hilabetean milaka lagun inguratu ziren, papera nola ekoizten eta birziklatzen zen bertatik bertara ikustera. Autonomia erkidego osoko ikastetxeetatik etorri ziren. Jende askok esan zuen Tolosa paper hiria izan arren (17 paper-fabrika izatera iritsi zen), ordu arte sekula ez zutela ikusi papera nola egiten zen. Beti egongo gara Lleidako Pedro Alier paper-fabrikarekin eta Tolosako Basagoiti enpresarekin eskertuta, haiek lideratu eta gauzatu baitzuten ekimena. Beste paper-fabrika eta manipulatu enpresa batzuek eta Tolosako Paper Eskolak ere lagundu ziguten.

			· 2000. urtean jardunaldiek faunaren Etologia eta Ekologiako Gonzalo Nardiz Saria jaso zuten, Eusko Jaurlaritzak emana.

			· Jose Antonio Labordeta ekartzea hiru urte kostatu zitzaigun. Azkenean lortu genuenean, 2001ean, agurtzerakoan zera esan zigun: Senatuan galdetzen bazioten “zer moduz Tolosan, Euskadin”, erantzungo zuela “gizarte zibil oso zibilizatu batekin” egin zuela topo. Garai nahasiak ziren…

			· 2006an, Gipuzkoako Foru Aldundiak eskatuta, Tolosa Naturaldiak esparru zabalagoa hartu zuen eta hitzaldiak Gipuzkoako beste herri batzuetara hedatu zituen (Zarautz, Errenteria, Arrasate, Oñati…), eta itxiera-ekitaldi berezia Chillida-Lekun eta Aquariumean.

			· Forges eta Araujoren lehen “hitzaldi marraztua” Tolosan egin zen, Kultur Etxean, 2006an. Harrez gero estatu osoan barrena ibili dira “boloak” egiten.

			· Ahantzezina, 2007an, Tolosa Naturaldia Bertsoz Bertso: Sebastian Lizaso, Angel Mari Peñagarikano, Sustrai Colina, Unai Elizasu eta Andoni Egaña Tolosako Zerkausian kantari, aldaketa klimatikoari buruz. Baita Mario Molina Kimika Nobel Saridunari Udaletxean egindako harrera ere. Mundu guztia zegoen han.

			· 2008koa energiaz beteta etorri zen. Eguzki sukaldeen erakusketa bat antolatu genuen San Frantzisko pasealekuan, eguzki teknologiarekin eta erregai fosilik gabe sukaldatzeko aukerak erakusteko. Halaber, hunkigarria izan zen Delibes eta Araujori Tolosako Udaletxean egin zitzaien omenaldia. Eta zer esan Jeremy Rifkib-en hitzaldiaz? Itzelezkoa izan zen. Ez zen erraza izan aditu ospetsu hau erakartzea. Pertsona benetan polifazetikoa, Europako Batzordearen eta Parlamentuaren aholkularia izan da ekonomia, klima aldaketa eta segurtasun energetikoaren gaietan, baita José Luis Rodríguez Zapatero, Angela Merkel, José Sócrates edo Nicolás Sarkozyrena ere, besteak beste, Europako Kontseiluko lehendakaritza izan zutenean. Chillida Lekuk arduradun politikoz gainezka egin zuen!

			· Jane Goodall Chillida Lekun, 2010ean, eta Jean-Michel Cousteau Donostiako Aquariumean, 2011n, gurekin izan genituenean aspaldiko ametsa bete genuen, lehenbiziko edizioetatik beretik nahi izan baikenituen ekarri. 

			· Antonio Fraguas, Forges, marrazkilari ezagunak gure zenbait kartel egin ditu eta Tolosa Naturaldia kamiseta oparitu zigun. Umorearen maisu handi honen izenak eragin mediatiko eskerga du, zalantzarik gabe.


			Ekitaldien antolaketan aritzen den edozeinek daki, dena kontrolatuta daukazula iruditu arren, giza faktorea beti egoten dela prest ustekabekoren bat emateko. Halako asko gertatu izan zaizkigu guri ere; beren momentuan bihotza dardarez jartzeko modukoak izan arren, orain gogoratuz barre eragiten digute batzuek:

			· Behin batean, gure gonbidatu ospetsuenetako bat zorabiatu egin zen, prentsaurreko bat eman ondoren, hitzaldia hasteko gutxi falta zela. Orduko diputatu nagusiak bere bulegora eraman zuen, lasai etzan eta suspertu zedin. Gero, ordea, jakin genuen “beti gauza bera” egiten zuela. Dirudienez, Atseden pixka bat behar izaten zuen hitzaldiak eman aurretik. ... Eta zorabioak ematen zion itxura egiten zuen, une batez bakean utzi ziezaioten!

			· Beste behin, gure hizlaria aireportuan jaso eta autoz gentozen, berarekin eta bere emaztearekin. Halako batean, konturatu ginen senar-emazteak ahapeka ari zirela hitz egiten, atzeko aldean. Beren artean jardun ondoren, hizlariak planteatu zigun ea hitzaldiaren ordua alda genezakeen, beraiek egunean tarte libre handixeagoa izateko. Hitzaldia hurrengo egunean zen, baina! Ia atera ginen errepidetik.

			· Aranburu jauregian egindako erakusketa bat zabaltzeko ekitaldian zizka-mizka batzuk eskaini genituen, tartean urdaiazpiko-moztaile eta guzti. Itzelezko arrakasta izan zuen. Erakusketako komisarioa andrazkoa eta atzerritarra zen, eta soberan geratutako apurrak eraman nahi zituen. Lasaitu genuen paketetxo bat prestatuta, hurrengo egunean eraman zezan etxera. Baina bideo ekoizle bat ere bazebilen oso interesatua, hezurrari begira eta begira. Serio jarri behar izan ginen berarekin.

			· Beste batean, Jane Goodallekin eta bere laguntzaile batzuekin geunden hoteleko hallean, hedabideekin elkarrizketa batzuk izan ondoren. Jane emakume dotorea da eta baretasun amaigabea transmititzen du. Halako batean, bere gelara zihoala esan zigun, afaltzera irten artean. Handik segundo batzuetara, ordea, oihuak entzuten hasi ginen gure buruen gainaldetik. Jane bera zen, eskailera-zulotik begira eta tximinoarena egiten, oihu eta keinu. Pisutik pisura, baranda gainetik azaldu eta gauza bera egiten zuen. Barrez lehertuta zihoan gure aurpegiak ikusita. Emakume harrigarria da. Berak nahi izaten zuen argazkiak guri egin.

			25 urtean pertsona bikain askoak ezagutu ditugu. Gaitasun intelektual handikoak, jakintza zabalekoak, jakinduria modu atseginean transmititzeko gai izateaz gainera, gizatasun ikaragarrikoak. Entzun diguten eta lagundu diguten pertsonak. Dagoeneko laguntzat ditugunak.

				2009. Luis Rojas Marcos eta Jesús Torquemada Chillida Lekun

			

			
				2011. Beatriz Marticorena eta Shole Martín Jean Michel Cousteaurekin Donostiako Aquariumean

				1998. Ikasleen bisita paper makinari buruzko erakusketara

			

			
				2011. Constanza Cerruti eta Luis del Barrio. Bisita antropologikoa Gipuzkoan zehar

				1994. Aralarrera ibilaldia Joaquin Araújorekin

				2002. Ero Etxe elkartean Margarita Salas eta Manuel Patarroyorekin

			

			
				2011. Amaiera ekitaldia Forgesek diseinatutako kamisetarekin

				1993. Talde osoa Gure Kaiola elkartean afaltzen

			

			
				2011. Jose Antonio Labordetaren bisita

				1999. Joxelu Andueza, Shole Martín, Xavier Pastor, Miguel Zavala, Ramón Margalef, Pedro Miguel Etxenike eta Javier Urrutia

				1999. Ramón Margalef  Ekaingo kobazuloetan

				2007. Jendetza Tolosako kultur etxean

			

		

		
			
				[image: Koldobika.jpg]
			

			
				2010. Koldobika Jauregi eta Iñaki Epelde Jardunaldietako kartela jartzen

				2012. Antonio Fraguas “Forges” eta Joaquin Araújo Aquariumean

				2011. Odile Rodriguez de la Fuente eta Jordi Sargatal Naturaldiako txapelekin

			“Sinesteak lan ematen du! 25 urtez luzatu dira Natur Jardunaldiak, eta gustu ematen du herrian nola txertatu diren eta zer nolako loturak sortu dituen ikusteak”. Tolosako Natur Jardunaldiekin, izan Zumardi, izan Naturaldia, era bateko edo besteko harremana izan duen edonork egingo lukeen hausnarketa da hori. Jardunaldiek maiz lortu dute jendea harritzea, goxo hartu dituzte bisitariak, emanaldiak interesgarriak eta hezigarriak izan dira, eta hori guztia borondate hutsez antolakuntzan murgildu diren lagunei zor diegu, hainbeste urtetan orkestra dotorea osatu duten herritarrei. 

			Sorrera garaian Julian Lacunza izan zen ‘orkestra’ zuzendarietako bat. Tolosako Ekinbide Etxeko (CIT) presidentea zelarik, seigarrena agidanez, Shole Martin-i hark eskatu zion Natur Jardunaldien ardura hartzeko. 1990ean gertatu zen hori, eta Lacunzak eta TEE-k urte gutxi batzuk lehenago desagertu ziren Mikologia Jardunaldien hutsunea betetzea zuten xede.

			Antxon Elósegui zen orduko beste eragileetako bat TEE-n: “Mikologia Jardunaldiak egiteari utzi zitzaion, bai, baina bazegoen lagun talde bat bide berriei segida eman nahi ziena, Natur Jardunaldien burutazioa bueltaka zebilkiena: Xabier Laskibar, Pedro Dendaluze, Jose Miguel Elósegui, Iñaki Linazasoro…”. Lacunzak ere gogoan du jendarteko ezinegon hura: “Mikologia Jardunaldiak desagertu egin ziren baina arrastoa eginda utzi zuten, eta hari jarraipena ematea zen kontua. TEE-n Europan egiten zen Abesbatza Lehiaketa onenetako bat antolatzen genuen, eta inguruko eskolaume guztientzat bizigarri ziren Txotxongilo Jaialdia ere bai. Bada, horiez batera Zumardi sortzea bururatu zitzaigun… eta bete-betean asmatu genuen!”.

			Elóseguik hala berresten du: “TEE-ren lehen egitekoa Iñauteriak berpiztea izan zen, eta han erakutsitako indarra eta energia sekulakoak izan ziren. Hori urte osora zabaldu beharra zegoen, Kulturan oinarrituta beti, eta ekimen erakargarriak bideratuz: Abesbatza Lehiaketa, Txotxongiloen jaialdia, edota Natur Jardunaldiak”.

			Lacunzak eskura jarri zion lekukoa hartuta, Shole Martinen lehen egitekoa lantaldea osatzea izan zen. Hala batu ziren egitasmora Koldo Lopez, Izaskun Orbegozo, Iñaki Mujika (G.b.), Miren Lopez Mendizabal edota Joxemi Saizar. Irakasleak batzuk, biologoak, kazetariak… Natur gaiei buruzko interesak batzen zituen. 

			Saizarrek proposatu zuen Zumardi izena, Jardunaldien lehen etapako izena -lehen 15 urtetakoa-. “Tolosako naturguneak zein ziren aintzat hartuta Zumardiari zegokion balioa emateko aitzakia polita izan zen”, oroitzen du. Zumardiko lehen logoa, berriz, Amaia Biurrun (G.b.) artistak egin zuen. 

			Izaki Bizidunen Etorkizuna izan zen lehen ediziorako hautatutako gaia eta titulua. Garai hartan ‘brainstorming’ adiera ezagutzen ez bazen ere egin egiten zen, eta hastapenetako lantalde hartan maiz gainera. Hala gogoratzen du Miren Lopez Mendizabalek: “Ideiak botatzen genituen bileretan, zenbat eta gehiago hobe, eta urte batean zeuk proposatutako hura aurrera ateratzen ez bazen hurrengo urterako gordetzen zenuen hozkailuan”. Gauzak horrela, lehen bi edizioetako gaitegia irekia izan zen: “gai bat baino gehiago hautatu genituen, interesgune desberdinak pizteko, eta hirugarren ediziotik aurrera heldu genien gai monografikoaei”, dio Izaskun Orbegozok.

			Lantalde hark hasieratik eduki zuen garbi hizlariek ezagunak eta maila handikoak behar zutela izan. Hori izan zen Jardunaldien arrakastaren oinarrietako bat. Hala azpimarratzen du Koldo Lopezek: “Langa goian jarri genuen hasieratik. Jardunaldi sendoak egin nahi genituen eta horretarako formazio oneko hizlariak behar ziren. Beharbada batzuk ez ziren ezagunegiak, ez ziren mediatikoak, baina zientzia munduan, adibidez, punta puntako jendea zen. Beste batzuk, ordea, Naturaren dibulgazioan izen handia zuten, ezagunak ziren oso”. 

			Manuel Toharia, Joaquín Araújo, Ramón Margalef, Miguel Delibes, Eduardo Martínez de Pisón, Jane Goodall, Margarita Salas, Pedro Miguel Etxenike, Manuel Patarroyo, Bernardo Atxaga… Izen horiek indartu eta berretsi zituzten aipatutako helburuak. “Luxu bat izan zen!”, aipatzen du Joxemi Saizarrek, “Tolosan bezala, Euskadin ere, sekula ez zen maila horretako jenderik bildu, ez kirolean, ez kulturan, ez politikan, ez zerbitzuetan, ez osasungintzan… Luxu bat izan zen halakoak bertatik bertara ezagutu eta entzun ahal izatea, eta nire kasuan baita elkarrizketatu ahal izatea ere”.

			Jardunaldietako publikoa “fidela” zela esatean bat egiten dute hastapenetako lantalde hartako lau kideok, baina gaitegiaren nahiz hizlariaren baitan “publiko berria” ere sortzen zela diote, hein handi batean Tolosatik kanpo etortzen zen jendea. “Asko izen handiko hizlarien itzalera hurbiltzen ziren, Manuel Tohariaren pareko zientzia dibulgatzaile bikaina esaterako, baina bazegoen beste publiko mota bat hizlariaren ibilbidea ezagutu eta jarraitu zuelako etortzen zena, kasu Jose Ignacio Aresti (G.b.) naturalista eta Sobron hezkuntza Parketxeko zuzendaria zenaren jarraitzaileak”, bildu du Koldo Lopezek.

			“Publikoa herrikoa izan da batik bat, tolosarra, baina bazegoen bestelakorik ere: Gipuzkoa osoko hainbat agenterentzat ere oso erakargarriak ziren Jardunaldiak, eta Tolosara etortzea urteroko hitzordu bilakatu zen halako askorentzat”, gaineratzen du Asier Hilariok. Bera eta Josu Iztueta Zumardi eta Naturaldiako publiko fidelak izan dira beti, eta tarteka jendaurreko hizlari ere izan dira biak elkarrekin.

			Bidaia afizio eta ofizio ditu Iztuetak, Jardunaldi garaian kanpoan izaten zen maiz, baina hala gertatzen ez zen aldietan hitzordu finkotzat zuen. Nahiago du ikuspegia zorroztu Zumardi eta Naturaldiaz hitz egiterakoan, “autokonplazientzian ez erortzeko”, eta hizlarien pisua eta haietako zenbait behin berriro entzuteari baino garrantzia gehiago ematen dio “Jardunaldien inguruari, sortutako arrastoari”. Ildo horretan, publiko gaztea botatzen zuen berak faltan, “30 urtez beherako inor gutxi arrimatzen zen hitzaldietara, eta hori ikastetxeetan eta irakasleen artean kezka eragiteko datua da”, ohartarazten du. Edonola ere, jaso zuenagatik “eskertuta” dago Iztueta, hala gaineratuz: “neure kolkorako aintzat hartzen nituen hainbat eta hainbat gauza, ordutik hezigarri eta pizgarri gertatu izan zaizkidanak”.

			Asier Hilario geologoa da. Hark ere miresten ditu Zumardi eta Naturaldia. 18 urte zituela hasi zen bertaratzen. “Hartzaile nintzen aldetik, halako zerbait Tolosan gertatu izanagatik esker oneko hitzak baino ez dauzkat. Areago, Jardunaldietan bizitu nuenari esker jo nuen Geologia ikasketak burutzera, beraz egun dudan ogibidera eraman nindutela esan dezaket. Nire ibilbide profesionala bideratzen lagundu zidaten Jardunaldiek”, dio. Martinez de Pison izan zen harentzat hizlari eragingarrienetako bat: “argi ikusi nuen hura bezalakoa izan nahi nuela, noizbait haren moldean lan egin, liluratu egin ninduen gauzak modu erakargarrian kontatzeko zuen erraztasunak eta horretan jartzen zuen sentiberatasunak”. Hiru zertzeladatan biltzen du Hilariok Zumardi eta Naturaldiaren arrakasta: “kalitatezko edukia zuten, egiten zena ikuspegi artistikoarekin lantzen zen, eta nabarmena zen ingurumenaren eta kontserbazioaren aldarria”.

			Badira beste kasu batzuk, ez beharbada Asier Hilariok aitortzen duen eragin nabariaren pare jartzekoak, baina bai eurengan Tolosako Natur Jardunaldiek pisua izan dutela esaterainoko modukoak. Erik Labayen eta Imanol Zubelzu dira hurrengo protagonistak. Biak oso gaztetandik izan dira publikoaren parte, eta 25 urteetan ordezkatuak egon diren belaunaldi berrien ikur dira, kopuru handitan bildu ez arren –Iztuetaren hausnarketa gogora ekarriz-, gazte jendea egon bazegoenaren seinale. 

			Gurasoen eskutik hasi ziren biak Kultur Etxeko hitzaldietara joaten. Labayenek etxe eraikuntzan egiten du orain lan: “Aldaketa klimatikoari buruz hitz egiteko bisita bat egin ziguten ikastetxean, eta eraginkortasun energetikoaz, arkitektura jasangarriaz, eta halako kontzeptuez aritu zitzaizkigun. Nire lan esperientzia bideratzeko hazia ereiten lagundu zidatela iruditzen zait orain”. Zubelzu sukaldaria da: “Natura oso presente daukagu gure lanbidean, eta gurasoek txertatu izan dizkidaten bizi-balioez gain, Jardunaldietan publikoaren parte izanak asko eman dit orain egiten dudanera bideratzeko”. Eta itxuraz, badu errezeta gazteak hurrengo edizioetara erakartzeko: “Belaunaldi berriek ingurumenari buruzko jakintza eta kontzientzia handia dute, teoriaz aseta daude, baina Naturarekin kontaktua da falta zaiena, Natura sentitu eta maitatzeko bide hori da erakutsi behar zaiena”. Erik Labayenek hala laburbiltzen du bere ikuspuntua: “Denok gara Natura. Dena da transbertsala, diziplina anitza, eta iragazkorra”.

			Natura Artea bezala ere uler liteke bide horretatik, Koldobika Jauregi eta Nisa Goiburu artista ezagunek bizi duten bezala. Publiko gisan eta maiz euren ekarpen artistikoaren bidez parte hartu izan dute biek Jardunaldietan. Alkizako Urmara estudiotik Jauregik hala azaltzen du kontzeptu hori: “Natura denean dago. Estetika, Natura, matematika… banaezinak dira. Ezinezkoa da ingurumenari buruzko irakurketa bat eta bakarra egitea”. Zumardi eta Naturaldiari eskerrak ingurumenarekin lotura handiagoa izan duela aitortu eta zera gaineratzen du: “egitarauaren esku-orria etxean jasotze hutsak aktibatu egiten zaitu, jakin-mina pizten baitizu, zer pentsa ematen dizu. Horri eskerrak esnatu den jendea hor dago, ingurumenari buruzko kontzientzia aktibatua daukan masa kritiko bat da”.

			Nisa Goiburuk Jardunaldiei “Ahotsa” deitzen die, “hemen gaude! esanaz akuilatzen gaituen ahotsa”. Natura beti egon da oso presente haren obran: “Natura oso barneratuta izan dut beti”, dio. Horregatik, bitan pentsatu gabe onartzen zituen Shole Martinek egiten zizkion proposamenak, “oso garrantzitsua iruditzen baitzitzaidan ahots hori entzunaraztea”. 

			Tolosako Natur Jardunaldietan eremu askotan parte hartutako artistak dira Nisa Goiburu eta Koldobika Jauregi. Asko izan dira haiek bezala “begiratzeko modu berriak, Natura ikusteko modu desberdinak”, ekarri dituzten artistak, “ikuspegi piktorikoagoa erakutsiz, edo eskultorikoagoa”, diosku Vito Hernandezek, Tolosa Naturaldia etapako grafismo eta diseinu arduradunak. Atzera begiratu eta hainbat eredu gogoratzen ditu: “Nisak Araujorekin egindako erakusketa, Koldobikak eta Iñaki Epeldek Trianguloan egindako muntaia, Kultur Etxe kanpoaldea jantzi zuten Nisa, Koldobika, José Luis Longaron, Iñaki Epelde, Miren González, Idoia Elosegi, Sükrü Karakus, María Cueto eta Mariano Arsuagaren lan artistikoak…”.

			Vito Hernandezek diseinatu zituen Tolosa Naturaldia eta Gipuzkoa Naturaldia logoak eta bera arduratzen da irudiaz: “Lehen ediziotik oso garbi geneukanespazioa eta eszenifikazioa zaindu egin nahi genituela. Urte batzuetan neroni arduratu naiz irudiaz hasieratik, baina baziren urteak beste margolari, eskultore, edo argazkilari batzuekin elkarlanean aritzea tokatzen zenekoak, eta orduan haiek egiten zutena Naturaldia estilora ekartzen saiatu behar izaten nuen. Orobat, urteetan mantendu den irudi bat sortzen asmatu dugula uste dut”, dio.

			Grafismoa eta diseinuari dagozkion anekdoten artean 2006ko kartelaren lanketa aipatuko dugu. Hauxe zuen titulua: Hirigintza sostengaezina? Orrialde batean jokorako karten hiru solairuko gaztelu bat agertzen zen, eta beste orrialdean pizteko prest zegoen mahai gaineko haizegailu elektriko bat. Iñigo Royo argazkilariak landu zuen, Vito Hernandezen laguntzarekin: “Jorratuko zen gaiarekin zerikusia zuen zerbait egin behar zen. Argazkilari naizen heinetik, beti gustatu izan zait irudikatzen ditugun formek zerbaitetarako balio dutela pentsatzea. Eta konposizio hark funtzionatu zuen antza, orduz geroztik beste 10 urtez jarraitu genuelako lanean”, dio barrezka.

			25 urtetan Zumardi eta Tolosa Naturaldia izan ziren Jardunaldien izenak, eta antolatzeko ardura Gipuzkoako Foru Aldundiak hartu zuenetik lurraldean gehiago hedatzeko bidea hartu zuen. Lucas Mendikute 2005era arte TEE-ko Presidentea izan zen, Zumardiko azken urteen garaian. Zuzendaritzako kide bezala bildutako esperientziatik eta publiko bezala zuen ikuspuntutik, lan taldearen merituaz aurrekontuak kudeatzean zetzan haren ustez: “Urtea joan eta urtea etorri aurrekontuak orekatu ahal izatea magia egitea da, Jardunaldi hauen arrakastaren zati handi bat. Lorpen horretarako talentua eta eskarmentua behar dira”. 

			Elena Basagoitia ere TEE-ko Presidentea izan da gertuagoko garaietan, eta Natur Jardunaldien 25. urteurrenaren ospakizunean buru-belarri lan egin zuen. Urte horietako garapena metafora bidez deskribatu du: “Jaio zelarik, lore-begi txiki bat zen, baina arrosa sorta eder baten pare hazi da. Pertsonekin batera garatzen joan da, heltzen”. 

			Basagoitia bera, Mendikute, Labayen eta Zubelzu, Jauregi eta Goiburu, Lopez Mendizabal, Orbegozo, Saizar, Lopez… Zumardi eta Naturaldia batuta 25 ediziora iritsi zen Jardunaldien bizkarrezurra osatzen duten elkarrizketatu guztiak “harro” sentitzen dira halako zerbait Tolosan gertatu izanagatik. Hori indartzeko hizlari eta gonbidatuetako askok aipatzen zietena ekartzen dute gogora: “Lehen eta bigarren edizioak bete dituzten Natur jardunaldi asko ezagutu ditugu, baina ez hamabost edizio, edo hogehi, edo…”

			Denak bat datoz horretarako gakoetako bat gonbidatuei eskaintzen zitzaien gertutasuna eta goxotasuna direla esatean. Edizio askotan bideo langintza egin zuen Pablo Dendaluze izaten zen horren testigu: “Goxotasun horrek lagun giroa eta konfiantza sortzen zuen gonbidatuen eta antolakuntzako ordezkarien artean, eta baita publikoarekin ere, Jardunaldiei ukitu berezia emanaz”. 

			Herme Sagarna, aipatu lan taldean denetarik egitera ohituta zegoen, eta ondo gogoratzen du Tolosara etortzen ziren protagonistek zein harrera izaten zuten. Aireportura bila joaten zitzaizkien, txangoak eta bisita gidatuak eskaintzen zitzaizkien, paseatzera irten haiekin, Hotelera lagundu, eta hitzaldien osterako Tolosako Elkarteetan afari ederrak prestatzen zitzaizkien. “Komunikabideek ere egiten zituzten gurekin bidaiak, halako pertsonaiak elkarrizketatu ahal izateko aukera aprobetxatzearren”, dio. 

			Ohitura bihurtu ziren Elkarteetako afariak, eta gonbidatuentzat saririk preziatuenetako bihurtzen ziren. Gure Kaiolako mahai borobilaren inguruan bilduta, eta Mitxel Perales harreragile dela, hala baieztatzen dute Kike Cea (Kabi Alai), Iñigo Dendaluce (Casino), Koldo Zubeldia (Aizorratz-Veleta) eta Imanol Zubelzuk (Ero-Etxe).

			“Elkartean pozez hartzen genituen halako pertsonaiak, liburua sinatzeko eskatzen genien, eta Tolosan halako harrera zutela ikustea jharro egotekoa izaten zen”, kontatzen du Peralesek. Dendalucek hala gaineratu du: “Den denak oso gertuko, oso atsegin, egiten ziren. Afaria prestatzen genuenok sukaldari profesionalak ez ginela jabetzen zirenean harritu egiten ziren, eta asko azpimarratzen zuten hori gero”. Afari haietako askotan “denak lasaitu egiten ziren, giro berezia sortzen zen, Elkarteetan ohikoa izaten den giroa, eta maiz ordu txikietaraino luzatzen ziren”, gogoratzen du Zubeldiak. Afari haietan dozena bat lagun biltzen ziren, tartean antolakuntzako kideak, erakundeetako ordezkariren bat edo beste, eta gonbidatu pare bat gehiago hitzaldietako protagonista handiekin batera.

			Elkarteetako sutondo eta labeak, eta zurezko mahaiak, hainbat anekdotaren testigu izan ziren: afaria puntuan edukitzeko zailtasunak sekula ez baitzuten jakiten jatun taldea noiz iritsiko zen; hainbeste jenderentzako otordua prestatzearen ardura, areago tartean pertsonaia famaturen bat egongo zela jakinda; Antonio Fraguas Forges-ek Elkarteei dedikatu zizkien marrazkiak, haietako bakoitzaren izena aintzat hartuta eginikoak; Josu Otegi Klisk (G.b.) argazkilariaren pazientzia Elkartean talde-argazkia atera ahal izateko jende guztia batzeko zain egon behar izaten baitzuen; edo Rafa Gorrotxategi Maisu Pastelgileak lantzen zuen postre mitikoa, “sormenez egina, Jardunaldien kartelean inspiratuta hainbat elementu uztartuz”, berak dion moduan. 

			Bilkura gogoangarri haietako batean, Juan Luis Arsuaga paleoantropologo ezagunak, halaxe idatzi zuen bere eskertza Elkarteetako batetako liburuan: “Gure Kaiolako lagunei esker onez, diren bezalakoak izateagatik. Ezin hobeak izan. Orain konturatzen naiz zuek bezalako jendea behar dela ni bezalako jendea egon dadin”. Eskertza hori lerrootan izendatutako protagonista guztiei eskaini lekieke, tokiko baliabide eta sentimenduarekin Tolosako Natur Jardunaldiei eginiko ekarpenagatik. [image: 108066.gif] 

				Kike Cea, Iñigo Dendaluce, Koldo Zubeldia, Mitxel Perales, Manu Zubelzu eta Rafa Gorrotxategi

				Antxon Elósegui

			

		

		
			
				[image: 106446.jpg]
			

			
				Nisa Goiburu

			

			
				Koldo Lopez, Vito Hernández eta Iñigo Royo

				Lehen taldeko batzuk 25 urteren ondoren

				Lucas Mendikute, Julián Lacunza eta Elena Basagoitia

				Koldobika Jauregi

				Shole Martín, Izaskun Orbegozo, Miren López Mendizabal, Joxemi Saizar eta Herme Sagarna

				Pablo Dendaluze, Josu Iztueta, Asier Hilario eta Aitor Elduaien

				Imanol Zubelzu eta Erik Labaien

			ARGAZKIAK: HAINBAT EGILE. Zumardi-Naturaldia ArTXIBOA

		

		
			Nik neuk iradoki nuen Tolosa Naturaldiak politika publikoetan duen eraginaren gaiari heltzea. Izan ere, horixe galdetzen diot neure buruari prestigio handiko hizlariren baten inguruan antolatutako ekitaldi publikoetan nagoen bakoitzean, harrokeria politiko eta tekniko txiki zein handiz inguratuta. Aurreratu egingo dut: badu eraginik. Aipatu genitzake, adibide gisa, Tolosa Naturaldiaren bidez iritsitako ideia berritzaileren baten ondorioz abiarazi edo hobetu diren udal eta foru jarduera jakinak. Beharbada jakinaren gainean ginen, baina modu bereziki sinesgarrian adierazi eta argumentatu zen, eta horrela iritsi zen gure pentsamenduen eskemara. Esaterako, Tolosa Naturaldiaren bidez lehenengoz gure lurraldera etorri diren hizlarietako askori gerora ere deitu izan diete beste erakunde batzuetatik. Hori ona da oso: esan nahi du haien mezua barrenera iritsi zaigula eta, honenbestez, garrantzitsutzat jotzen dugula, beste pertsona batzuen aurrean ere entzungai jarriz, mezua hedatzen ahalegintzea.

			“Mundua konpontzeko” ardura hartzeko asmorik ez badugu ere –hori ez dagokio ez Tolosa Naturaldiari, ez eta neuri ere–, ezin nezake alde batera utzi erakunde publikoek esaten dutenaren eta egiten dutenaren artean hainbatetan izaten den kontraesana. Norbaitek greenwashing edo marketin berdea aipatzen duenean, nahiz eta erakundeotatik –guretik nahiz besterenetik- deseroso sentitu gaitezkeen, ezin dut kasu honetan kritika guretzat hartu, ezta pixka bat ere; greenwashing delakoa hotza, gordina eta bihozgabea baita.. Tolosa Naturaldiako sukaldeak ez du inoiz taldean ahoberorik onartu. Ezin hobe adierazten du hori Shole Martinek urte hauetan guztietan bildu dituen kolaboratzaileen eskuadroi itzel eta iraunkorrak. Kolaboratzailerik finenak, haren deiari beti erantzuten diotenak, ez dira etortzen ordainsari handiak kobratzen dituztelako edo egun batzuez gure jaki goxoak probatzen dituztelako –hori ere egiten dute, jakina–. Punta-puntako profesionalak dira, exijitzeko moduan daudenak, eta han edo hemen egon erabaki dezaketenak; eta, halere, etorri egiten dira, badakitelako hau lagunartearen eta naturaren arteko benetako topaketa bat dela. Nork hautemango du haiek baino hobeto zerk merezi duen benetan? Horretan sakontzeko, hona ekarri nahi nuke urte hauetan jardunaldien egile izan den Sholeri esker bizi izan duguna, eta, James Cameron banintz bezala, nire oroitzapenen ontzi urperatuan murgilduko naiz. Argia piztu, eta ostera bizia hartzen dute pertsonek eta ahotsek, animazioak, agurrek eta koloreak.

			Tolosa Naturaldiaren amaierako ekitaldia da. Aretoa jendez gainezka badago ere, oraindik iristen ari da jendea. Ez dakit nola egingo dugun inor kanpoan gera ez dadin. Ez dakit Sholek zergatik izan ohi duen jendea etorriko ez den kezka; beti izaten dugu jendetza. Hori bai, Shole arduratzen delako har dezaket nik antolatzaile lasaiaren paper elegantea, musuak banatu eta irribarretsu eskuarekin urrutira agur egiten duenarena. Shole ahalegintzen da guztiak eser daitezen, berak baino ez dakien modu horretan: modu erabat pertsonalizatuan. Gu guztiok eta gutako bakoitza agurtzen baikaitu. Horrela izaten da beti eta, onerako zein txarrerako, ezin kexatuko gara inoiz haren arreta faltagatik. Tarteka zalantzak galdetzen dizkit, benetan ez baditu ere, eta horretarako nago ni aldamenean, zalantza horiek argitzen dizkiodala irudikatzeko eta izu eszenikoari aurre egin beharreko momentu anaerobikoetan arnasaldia errazteko. Ondo aterako ote da? Ulertuko al da? Gustatuko zaie?

			Orain, eserita eta hasi zain gaudenez, bisualki kartografiatu dezaket aretoaren konposizioa. Lehen lerroetan daude ordezkatzen gaituzten erakundeetako goi karguak. Jakin badakit guztiek ez dutela sentitzen naturarekiko lilurarik. Edo agian bai, baina ezin izan dute edo ez dute asmatu lilura horri jardun publikoan lehentasuna ematen, “helburu zaila” baita ustez kontraesanezkoak diren interes horiek guztiak gogobetetzea. Edo, bestela, ez dute inolako lilurarik sentitzen, eta irmo baieztatzen dute ingurune naturalari eta ingurumenari lotutako arazoak giza jardueraren albo kalteak direla, giza jarduera askorentzat baita inbasio zilegia. Baina izan dezagun konfiantza, harrapatu ditugu eta gureak dira, aldi baterako.

			Bai, bai, hala da… Atsegina da Tolosa Naturaldiara joatea. Ez dut alde batera uzten politikoki ekitaldi “adeitsua” izatea. Hori da, hain zuen, trikimailua. Guztiok geure burua borondatezko giro inklusibo eta eraikitzaile batera ekarrita lortuko dugu espezie gisa geure-geurea dugun naturarekin ditugun arazoez hitz egitea. Hitz egiten dugu, esaterako, baliabideak lortzeko borrokaz –gure geneetan eta instintuan daramagun horretaz–, baina baita baliabide horiek bakean eta harmonian partekatuko dituen gizateria solidario baten beharraz ere. Nekez iraungo du bizirik, bestela, guk ezagutzen dugun moduan, dagoeneko nekez jasaten gaituen planetak. Naturaldiak ez badu ere erabateko eragin betearazlerik edo harrigarririk, badakit bertan egiten duguna ez dela oharkabean pasatzen, hala irudi lezakeen arren. Ondo begiratuz gero, guk geuk antolatu eta ordaintzen dugun autosalaketa ekintza moduko bat da. Galantak agertu izan dira Tolosa Naturaldian! Ez da ez festa bat, nahiz eta festa dirudien. Ez da zorioneko ospakizun bat, ez horixe, natura gaixorik dago eta. Ezer izatekotan, topaketa programa bat da, non indarrez agertzen diren garenak eta izaten jarraitu nahi dugunak eragindako emozio positiboak; malkoen neurrikoak, zenbaitetan. Horregatik dugu gustuko.

			Itzul gaitezen aretora. Hasi da funtzioa. Primeran doa dena, eta hala ez doanari, ez dio inortxok ere erreparatu. Tira, norbaitek bai… Shole marmarrean ari zait aldamenean, nik ikusi ez ditudan arren berebizikoak eta hobetzekoak diren alderdiei buruz; poltsa eusteko eskatu dit, zutitu egin da, eta laguntzaileari jarraibideak ematen dizkio, fokuak mugitu eta oker kokatutako mahai baten koordenatuak zuzen zitzan. Itzuli da. Arrazoia zuen, bai: orain ezin hobeto dago dena, eta naturaren ikuskizunaz gozatzera goaz. Ia arnasa hartzen hasteko moduan gaudenean, orduantxe etortzen zait gogora Sholek urtean behin, urrian edo azaroan, egiten didan deia. “Oso berandu gabiltza! Hitz egin beharra daukagu!”. Berriro begiratzen dut esku artean dudan programa, eta gogora ekartzen ditut elkarrekin egin genituen lehen ideia jasa ilunak, gerora, harrigarriki eta ezinbestean, edizio bakoitzaren diseinu argi bihurtzen direnak. Sholek beti egiten du salto oholtzara indarrez gainezka eta ezkerreko poltsikoa azken edizioa amaitu zenetik bildu dituen harribitxiz beteta. Nola gustatzen zaion besteok zirikatzea! Baina gu zorrotzak gara oso –batzuetan bidegabe izateraino zorrotz–, ezinbestekoa baita edukiek bat egitea gertuko ditugun errealitate gozo zein latzekin, guztion ekintzekin, eta naturan gehien eragiten duten politika instituzionaletara ondo bideratuta, ohartarazteko balio izatea. Ziur nago edizio honetan ere lortu dela “oraindik ere zailago” egiten. Horrela argudiatzen du bere burua ekitaldi honek, eta horrek ematen dio indartsu izateko eta izaten jarraitzeko arrazoia.

			Guk une oro izan dugu argi babes publikoa duen ekitaldi hau, Sholek –eta berarekin beste askok– arimaz, bihotzez eta bizi-indarrez zaindu duzuena, ez zela alferrik sortu, eta balio behar duela ikusarazteko, eragiteko, egiten ari garenaz eta hartutako bideaz kontzientzia hartzeko, eta norabide zuzena zein den behin eta berriro gogorarazteko. Edabe orekatu hori ez da lortzen erraza: ahots gozoz eta mikatzez osatua behar du, eta espezie gisa garenaren irudi erreala eman behar digu, eraikitzailea baina autokonplazentziarik gabea. Ez da erraza 25 urtez horri eustea, legealdiak, ideologiak, egoera ekonomikoak, interes desberdinak, burokrazia, esku falta eta bestelako gorabeherak gaindituz, eta irmo defendatuz naturaren alde egiten dugun ospakizun hau, guztiona den Tolosa Naturaldia, tolosarren berezko bizitasun zirikatzaile-ludikotik eta puntu exhibizionista horretatik sortu den ondare ukiezina. 

			Areto hartara itzuli, eta, ilunpetan, jendearen aurpegiei begiratzen diet zeharka. Begiak interesez, harriduraz, pozez, sinesgogortasunez, suminduraz dir-dirka. Malkoren bat, hasperenen bat eta juramenturen bat ere bai, tartean. Eszenan ondo kabitzen dira gure lurretan nagusi ziren jatorrizko haran mardulekin ametsetan ariko den gizon baten zurrungak ere. Orduantxe, ekitaldia amaitu baino lehen, eskua estutzen diot Sholeri segundo batzuez –hatz lodian darama eraztuna, zerbait ahaztu nahi ez duen seinale–. Elkarri begiratzen diogu, ezer esateko beharrik gabe. Nekeari gain hartzen dio beste behin ere naturarekin bat egitea lortu izanaren zoriontasunak. 

			Jendea irribarretsu zutitu da eserlekuetatik, honetaz eta hartaz jarduteko irrikan. Batzuk gehiago harrituko ziren beste batzuk baino. Baina guztiok, izan galgo zein ehiza-txakur, suhiltzaile zein torero, sinestun zein eszeptiko, zerbait daramagu barruan, pilak kargatu izan bagenitu bezala. Honek guztiak zerbaitetarako balio ote duen, zerbaitetan bihurtzen ote den zalantzarik izan banuen, orduantxe uxatzen dira. Urte hauetan guztietan, Tolosa Naturaldiak bizitza instituzionaleko erabaki txikietan eta ez hain txikietan izan duen eraginaren adibideak biltzen joan gara. Nire ustez, ordea, bada hori baino ondorio garrantzitsuagorik: nor garen behatzeko eta gogoratzeko denbora gelditzeak duen balio ukiezina. Tolosa Naturaldia zuhurtasun ekologikoa berreskuratzeko dugun gela lasai bat da. Tolosa Naturaldia ama lurraren ahotsa da, barrena iraultzen digun kilker hiztuna.

			Beti errepasatzen dut hori; bereziki orain, Sholeri erreleboa egiteko garaia denean, haren eskarmentutik ikasi eta sortu duen efektua hedatzea dagokigunean. Uste dut hau bizi izan dugun guztiok argi daukagula hori. Izan ere, lau urtean behin talde politiko berri baten aurrean azalpenak ematea eta naturarekin egiten dugun topaketa honen aldeko jarrera berritzea badagokigu ere, hasieratik eta gaur egun arte, inork ez du kale egin; alkate eta diputatuek azkar eta intuizioz ulertu dute, lehendik ere ez bazekiten, Tolosa Naturaldia –orain Gipuzkoa Naturaldia–, guztiona izaki, ezbaian jarri ezin den balio bat dela, hobetzeko desafioa egiten diguna, eta, beraz, izaten jarraitu behar duena.

			Oroitzapenen aretotik atera, eta etorkizunari begiratzen diot. Hauxe da inoiz galdu behar ez dugun espiritua. Eutsi diezaiogun honi tinko, naturaren lagunok. [image: 108122.gif] 

				“Guadalquivir” filmaren proiekzioa Tolosako Topicen

				Miguel Delibes, Shole Martin, Beatriz Marticorena, Antonio Fraguas “Forges” eta Joaquín Araújo “Las 5 estaciones de Vivaldi” konferentzia prestatzen Madrilgo Recoletos pasealekuko kafetegi batean

				Amaierako jardunaldiak Topicen (Tolosa). Oihalaren atzean. Dena prest Forges eta Araújoren kontsumoari buruzko “marrazkikonferentziarako”

			Itziar Eizagirre Irureta (Donostia 1973). Ingurumeneko abokatua da, eta duela 23 urtetik garapen jasangarrian lan egiten du. 2004an, Gipuzkoako Foru Aldundiaren Literatur Sorkuntzako Beka eskuratu zuen. Irakurketa eta olerki pase ugari egin zituen 2016an bere lehen plaquettea, La piel del Asfalto, argitaratu zuen arte. Literatura eta LETRAS argitalpenari buruzko urteko topaketa koordinatzen du, bere bigarren poema liburua amaitu berri du: Lo demas es silencio.

			25 gai pil-pilean liburuaren atariko kontaketak eta liburuaren epilogoa idatzi ditu.

		

	
		
			EPILOGOA 300

		

		
			Epilogoa
300

		

		
			Eurotas ibaiaren bazterrean gotorleku bat dago. Logela nagusietako batean emakume bat dago lotan. Amets egiten ari da. Amets handi bat izan du: Peloponesoko hiri ederrena da Esparta, eta hango armadarik onena etsaien aurka altxa da, denok altzoan babesten gaituen Gea, Amalurra, suntsitzen, bortxatzen, eraisten, desegiten duen sistemaren aurka, ez sortzen ez zaintzen ez duen sistemaren aurka.  Esnatzen denean, ametseko bisioa gogoratuz, badaki bere bake soldadurik onenak bildu behar dituela. Jakintsuenak, kontzienteenak, ausartenak, ahots eta mintzamolde onena dutenak. Berak bezala, amets bat izan dutenak. Hirurehunak.  Bigarren aldiz borrokatuko dira Termopiletako guduan, Dario I eta Atosa-ren seme Xerxes-en aurka, baina oraingoan ez dute galduko. Au!

			Egunsentian, ibaiaren iparraldean, Gea zaintzen dagoen orok, beraren ondoan dagoen orok ura izango du, eta argia, eta elikagaia, eta bere eskua zabalik. Banako lerroan formatuko duzue. Oinak lurrean, arima zeruan. Gainerako izakiek jakingo dute zer egin. Gainerakoak zuen gibelean altxatuko dira, eta babestu egingo zaituztete. 

			Unea iristen denean, bakoitzari bere ahotsa iritsiko zaio eta ozen aldarrikatuko du, entzuna izan dadin. Hala egiten badu, bere hitzak haizearen eta harkaitzaren indarra bereganatuko du. Eta gainerakoek jakingo dute entzun egin beharko dutela, ala hil. Esklabo asko dago, baina soldadu gutxi.

			 “Espartarrok, munduak jakingo du gizon-emakume libre gutxi batzuek aurre egin zenietela Gea suntsitu nahi zuten tiranoei. Jakingo dute gutxi batzuek aurre egin zeniotela beste batzuen jokatzeko eta pentsatzeko moduari, eta jakingo dute, baita ere, lurraren heriotzarako sortutako sistema batek huts egin lezakeela, zauritu litekeela. Au!

			Eurotas ibaiaren bazterrean, 25 urteotan, gauero, amets bat izan du emakume batek. Errealitate bihurtu duen amets bat, arnasa eta argia emanez gure bihotzei.

